
ᐱᖓᑦᓯᖅ, ᓄᕕᐱᕆ 4, 2020 

 

ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᒃ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕋᕐᔪᐊᖅ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᑳᓪᕕᓐ ᐲᑕᓴᓐ 

(ᖁᕐᓗᖅᑑᖅ) 

ᑕᐃᕕᑎ ᖃᒪᓂᖅ 

(ᑐᓄᓂᖅ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ   

  

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᓄᕕᐱᕆ 4, 2020 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, ᐊᖓᔪᖅᑳᖅ 

ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᖁᐊᓴ ᑯᓱᒐᖅ, 

ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᑳᓪᕕᓐ ᐲᑐᓴᓐ, ᑕᐃᕕᑎ ᖃᒪᓂᖅ, ᐃᒥᓕᐊᓐᓄ 

ᕿᓐᖑᖅ, ᐅᖃᖅᑎ ᐹᓪ ᖁᐊᓴ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ. 

 

>>ᑲᑎᒪᒋᐊᖅᑐᑦ 13:30ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᐹᓪ ᐋᕈᓛᖅ ᖁᐊᓴ): ᐅᓪᓗᒃᑯᑦ. ᑐᒃᓯᐊᕐᓂᒃᑯᑦ ᐱᒋᐊᕐᓂᐊᕋᑦᑕ, ᑐᒃᓯᐊᕐᓗᑕ.  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓪᓗᒃᑯᑦ, ᐱᖓᔪᐊᖑᓕᕐᒥᖕᒪᑦ ᐅᓪᓗᒥᑕᐃᒪ ᑲᑎᒪᓂᐊᓕᕐᒥᖕᒪᑕ ᒪᓕᒐᓕᐅᖅᑎᖁᑎᓯ, 

ᑐᙵᓱᑦᑎᐊᕆᑦᑎ ᑕᐅᑐᒃᑐᓯᓗ ᐊᒻᒪᓗ ᓈᓚᒃᑐᓯᒍᑦ.  

 

ᑲᔪᓯᓗᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕᐅᔪᖅ ᐃᖅᑲᖅᑐᐃᔪᓕᕆᓂᕐᒧᑦ, ᒥᓂᔅᑕ ᐃᖃᓪᓗᐊᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 516 - 5(2): ᐸᓖᓯᓕᕆᓂᖅ ᓄᓇᕘᒥ (ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ ᐅᖃᖅᑏ (ᑐᓵᔨᒃᑯᑦ) ᐅᖃᖅᑏ...(ᑐᓵᔭᐅᙱᑦᑐᖅ) ᑐᓴᖅᓴᐅᙱᑦᑐᖅ ᒫᓪᓇ.  

(ᓂᐱᖃᙱᑦᑐᖅ)... 

 

ᐅᖃᖅᑎ: ᑕᐃᒪᖃᐃ. ᑕᐃᒪ. ᐄ, ᑐᓴᖅᓴᐅᔪᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᒃᑯᑦ): ᐅᓐᓄᓴᒃᑯᑦ, ᐆᒃᑐᓚᐅᕐᒥᑕ. 

 

ᐅᖃᖅᑎᑦᑎᔩ, ᐊᐅᔭᐅᔪᒥᒃ ᐃᓱᒫᓘᑎᖃᓚᐅᕋᑦᑕ ᑖᒃᑯᐊ ᒪᓕᒐᓕᕆᔨᐅᔪᐃᑦ ᐸᓖᓯᐅᔪᐃᑦ ᐱᔾᔪᑎᒋᓪᓗᒍ 

ᐊᒻᒪᓗᑦᑕᐅᖅ ᑖᒃᑯᐊ ᓄᓇᕗᒻᒥᐅᑕᐃᑦ ᑐᓴᖅᓯᒪᖕᒥᒐᑦᑎᒍᑦᑕᐅᖅ ᑖᒃᑯᐊ ᐊᑐᐃᓐᓇᐅᖃᑦᑕᕆᐊᖃᕐᖓᑕ ᐊᒻᒪᓗ 

ᑭᒡᒐᖅᑐᐃᑦᓯᐊᖃᑦᑕᖁᓪᓗᒋᑦ ᑭᐅᑦᓯᐊᖃᑦᑕᕈᓐᓇᖁᓪᓗᒋᓪᓗ ᓄᓇᓕᖁᑎᒥᓂᒃ. 

 

ᐊᒻᒪᓗᑦᑕᐅᖅ ᐅᕙᖓᑦᑕᐅᖅ ᐅᖃᖃᑎᖃᖃᑦᑕᕐᒥᒐᒪᑦᑕᐅᖅ ᐊᔾᔨᐅᙱᑎᑦᓯᖃᑦᑕᕐᓂᖅ ᐅᕕᓂᐅᖃᑎᒌᖏᑦᑐᓂᒃ 

ᐸᓖᓰᓪᓗ ᐃᓄᐃᓪᓗ ᑖᒃᑯᐊ ᒥᑦᓵᓅᖓᔪᓂᒃ ᐊᒻᒪᓗ ᐃᓱᒫᓘᑎᒋᔭᒃᑲ ᐅᕿᑦᑑᖏᒻᒪᑕ ᒪᓕᒐᓕᕆᔨᒃᑯᑦ 

ᐊᕕᒃᑐᖅᓯᒪᕕᒋᔭᖏᓐᓂᒃ ᑕᒪᒃᑯᓂᖓ ᖃᓄᖅᑑᕆᐊᑦᓴᐅᑎᒋᔪᒪᕗᐃᑦ ᐃᓱᒫᓘᑎᒋᔭᐅᔪᓂᒃ. 

 

ᐱᓕᕆᖃᑎᖃᖅᐳᒍᑦ V Division−ᑯᓐᓂᑦ RCMP−ᑯᓐᓂᑦ ᒐᕙᒪᑐᖃᐃᑦ ᑕᐱᖃᑎᒋᓪᓗᑎᒍᓪᓗ 

ᐋᖅᑭᒋᐊᕆᒍᓐᓇᕐᓗᑕ ᓄᓇᕗᒻᒥᐅᑕᐃᑦ ᑖᒃᑯᐊ ᖃᓄᐃᖃᑦᑕᕐᓂᖏᑦ ᐋᖅᑭᒋᐊᕆᐊᖃᕐᓂᕈᑎᓪᓘᓐᓃᑦ ᐸᓖᓯᒃᑯᑦ.  

 

ᑕᒪᒃᑯᐊ ᐃᓚᖓᑦ ᐱᔾᔪᑎᒋᓪᓗᒍ ᓴᒡᕕᖓᒍᑦ ᐊᔾᔨᓕᐅᕈᒻᒥᒃ ᑖᓐᓇ ᐊᑐᐃᓐᓇᐅᑎᑦᓯᓂᐊᓕᖅᐳᒍᑦ ᐊᒻᒪᓗᑦᑕᐅᖅ 

ᑕᒫᓂ ᐊᒃᓱᕈᕋᓗᐊᖅᑎᓪᓗᒋᑦ ᐸᓖᓯᒃᑯᑦ ᑕᒫᓂ ᐊᖓᔪᖅᑳᖃᕐᕕᖓᓂ V Division−ᑯᑦ ᐊᔾᔨᓕᐅᕈᑎᓂᒃ 

ᓴᖅᑭᐅᒪᑎᑦᑎᓚᖓᓕᖅᑯᐃᑦ ᐆᒃᑐᕋᕈᒪᓪᓗᑎᒃ. 

ᐊᒻᒪᓗᑦᑕᐅᖅ ᐃᖃᓗᓐᓂ ᐆᒃᑐᕋᓪᓗᑎᑦ ᐃᑲᔪᖅᑐᐃᓚᖓᔪᐃᑦ ᑲᓇᑕᓕᒫᒧᑦ ᐆᑦᑐᕋᐅᑕᐅᒍᓐᓇᕐᓗᓂ ᐃᖃᓗᖕᓃᑦᑐᖅ 

ᐊᒻᒪᓗ ᖃᐅᔨᒍᑕᐅᓗᓂ ᐊᑐᖅᑕᐅᓚᕿᒍᓐᓇᕐᓂᐊᕐᖓᑦ ᓯᐊᒻᒪᒃᑎᑕᐅᓗᓂ. 

 

ᑖᒃᑯᐊᑦᑕᐅᖅ ᖃᐅᔨᒋᐊᓚᐅᕐᒥᖕᒪᑕ ᐸᓖᓯᒃᑯᓐᓂᑦ ᓄᓇᖃᖅᑐᓂᒃ ᑎᒥᐅᔪᓂᒃ ᒐᕙᒪᐃᑦ ᐅᖃᖅᑎᖏᓐᓂᓪᓗ, 

ᓯᕗᓕᐅᔾᔨᓯᒪᔪᐃᑦ ᐊᕕᒃᑐᖅᓯᒪᕝᕕᒋᔭᑦᑕ ᑖᒃᑯᐊ ᑐᑭᑖᑦᓯᐊᕈᓐᓇᖁᓪᓗᑕ ᐃᓄᐃᑦᑕᐅᖅ ᒪᓕᑦᓯᐊᕆᐊᖃᖅᑕᖏᓐᓂᖅ 

ᒪᓕᒍᓐᓇᖁᓪᓗᑕ ᓄᓇᓕᐅᔪᐃᑦ ᐃᓚᐅᑎᒍᓐᓇᖁᓪᓗᒋᑦ, ᑐᑭᑖᑦᓯᐊᕆᐊᖃᕐᖓᑕ RCMP-ᑯᑦ. 

 

ᓄᓇᕗᒻᒥᐅᑕᐃᑦ ᑖᒃᑯᐊ ᐃᓚᐅᑎᔪᒪᔭᕗᓐ ᒫᓐᓇ ᓯᕗᓕᐅᔾᔨᒋᐊᖃᓐᓂᑦᑎᓐᓂᒃ ᐊᒻᒪᓗ ᓄᓇᕘᒻᒥ ᐸᓖᓯᒃᑯᑦ 

ᑎᒥᖁᑎᒋᒋᐊᖃᕋᔭᖅᑕᖓᓂᒃ ᑎᒥᐅᔪᒥᒃ ᐸᕐᓇᒃᐸᓪᓕᐊᕗᒍᑦ ᓯᕗᒧᒃᐸᓪᓕᐊᕗᒍᑦ ᑲᑎᖃᑎᒋᖃᑦᑕᓚᖓᔭᕗᑦ 

ᐸᓖᓯᐅᓂᖅ, ᓯᕗᓪᓕᐅᔾᔭᐅᔭᕆᐊᖃᖅᑐᐃᓪᓗ, ᑖᒃᑯᐊ ᐸᕐᓇᐅᑎᓪᓚᕆᒋᔭᑦᑎᓐᓂ ᐅᕙᒍᑦ ᓄᓇᕘᑉ ᒐᕙᒪᒃᑯᓪᓗ 

RCMP−ᑯᓪᓗ ᑕᒪᓐᓇ ᐱᓕᕆᐋᖑᕗᖅ. 

 

ᓴᖅᑮᒐᔭᖅᐳᖓ ᒪᓕᒐᒃᓴᒥᒃ ᑐᕌᖓᒐᔭᖅᑐᒥᒃ ᐋᖅᑭᒋᐊᖅᑕᐅᓂᐊᕐᓂᖓᓂ RCMP−ᑯᑦ ᐊᖏᖃᑎᒌᒍᑎᖓ 

ᒪᓕᒐᖓᓂᒃ, ᐋᖅᑭᒋᐊᖅᑕᐅᖁᓪᓗᒍ ᐊᑎᖓᑦ, ᑖᓐᓇ ᐸᓖᓯᑦ ᒪᓕᒐᖓᖔᖓᓕᕐᓗᓂ. ᓴᖅᑭᑕᐅᒐᔭᖅᐸᑕ 

ᐋᖅᑭᒋᐊᖅᑕᐅᒍᑎᒋᔪᒪᔭᒃᑲ ᑕᐱᖃᑎᒋᔪᒪᔭᒃᑲ ᐃᓄᑐᐃᓐᓇᕐᓂᒃ ᑎᒥᖁᑎᒋᔭᖏᓐᓂᓪᓗ ᖃᐅᔨᓴᖃᑕᐅᒍᓐᓇᕋᔭᕐᖓᑕ 

ᖃᓄᐃᑦᑐᖃᓕᕐᓂᖅᐸᑦ ᐸᓖᓯᒃᑯᑦ ᑖᒃᑯᐊ ᓱᔪᖃᒐᓚᓕᕐᓂᕈᓂ. 

 

ᓴᖅᑭᑕᐅᖁᒐᔭᖅᑕᒃᑲ ᑕᒪᒃᑯᐊ, ᐊᑲᐅᓈᖅᑕᒥᒃ ᐱᖅᑯᓯᕐᒧᑦ ᖃᓄᖅ ᑭᐅᒋᐊᖃᕋᔭᕐᓂᑦᑎᓐᓂ 

ᐃᓱᒪᒃᓴᖅᓯᐅᕈᑎᒋᔭᐅᔭᕆᐊᓕᒃ ᐱᒻᒪᕆᐅᒻᒪᑦ ᑕᒪᓐᓇ ᓄᓇᕗᒻᒥᐅᓄᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᒃᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕᐅᓚᐅᐱᓪᓚᒃᑐᖅ ᐃᓄᓕᕆᓂᕐᒧᑦ, ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 517 - 5(2): ᐃᓄᓕᕆᔨᒃᑯᑦ ᑮᓇᐅᔭᓕᕆᓂᕐᒧᑦ ᐱᓇᓱᐊᒐᖅ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓪᓗᒥ ᓇᖏᖅᓯᕗᖓ 

ᓇᓗᓇᐃᕆᔪᒪᓪᓗᖓ ᑕᕝᕙᓂ ᑲᑎᒪᕕᐅᔪᒥᒃ ᑕᒪᒃᑯᐊ ᐋᖅᑭᒋᐊᕆᔪᓐᓇᕐᓂᕐᒥᒃ ᑎᑎᖅᑭᓕᕆᓂᕐᒨᖓᔪᓂᒃ ᖃᓄᖅ 

ᐋᖅᑭᒋᐊᕆᔪᓐᓇᕐᒪᖔᑕ ᐱᓕᒻᒪᒃᓴᐃᓂᒃᑯᑦ. 

 

ᐃᓄᓕᕆᔨᒃᑯᑦ ᑕᐱᖃᑎᖃᕆᕗᐃᑦ ᐋᖅᑭᐅᒪᕕᒃ ᑲᑐᔾᔨᖃᑎᒌᖏᓐᓂᒃ ᑕᒪᒃᑯᐊ ᐱᓕᒻᒪᒃᓴᐃᒍᓐᓇᖁᓪᓗᒋᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᑐᙵᕕᖃᓐᓂᖅᓴᐅᖁᓪᓗᒋᑦ. ᑮᓇᐅᔭᓂᒃ ᐃᓕᓐᓂᐊᕐᓂᕐᒧᑦ ᓴᖅᑮᖃᑦᑕᓚᖓᒍᑦᑕ 

ᑐᑭᓯᐊᒋᐊᖃᕋᑦᑕ ᖃᓄᖅ ᐊᑲᐅᓂᖅᐹᒥᒃ ᑮᓇᐅᔭᓕᕆᓂᖅ ᖃᓄᖅ ᓯᕗᒧᑦ ᑕᒪᓐᓇ 

ᒪᑭᑕᐅᒪᒃᑲᓐᓂᕈᓐᓇᕋᔭᕆᐊᑦᓴᑦᑕ ᓇᖕᒥᓂᖅ ᐃᓅᓯᑦᑎᓐᓂᒃ ᐊᒻᒪᓗ ᑮᓇᐅᔭᐃᑦ ᖃᓄᖅ ᐊᑐᑦᓯᐊᕆᐊᖃᕐᓂᖏᓐᓂᒃ. 

 

ᐊᒻᒪᑦᑕᐅᖅ ᐊᖅᐸᓯᑉᐹᓪᓕᑎᑦᑎᒍᓐᓇᑉᒪᑦ ᓱᓇᑐᐃᓐᓇᕐᓂᖅ ᓲᕐᓗ ᐋᖅᑭᒋᐊᕆᒍᓐᓇᕐᓗᑲ ᐃᓅᓯᑦᑎᓐᓂ 

ᐊᔪᖅᓴᖏᓐᓂᖅᓴᐅᓕᕐᓗᑕ ᐅᕝᕙᓘᓐᓃᑦ ᓂᕿᖃᑦᓯᐊᕈᓐᓇᕐᓂᖅᓴᐅᖁᓕᖅᑐᑕ. ᑖᒃᑯᐊ ᐃᓄᓕᕆᔨᒃᑯᑦ ᑐᕌᒐᕆᒻᒪᒍ, 

ᐊᑐᐃᓐᓇᐅᑎᑕᐅᔪᐃᑦ ᐃᓕᓐᓂᐊᕈᑎᒃᓴᐃᑦ ᐃᓚᖃᖅᐳᑦ ᖃᕆᓴᐅᔭᒃᑯᑦ ᐱᓕᕆᔾᔪᑎᖏᓐᓂᒃ, ᐊᑐᖅᓱᑎᒃ 

ᐊᖏᕐᕋᐅᑎᒐᔅᓴᖏᓐᓂᓪᓗ ᐊᒻᒪᓗᑦᑕᐅᖅ ᐊᑭᓐᓇᕐᒥ ᐋᖅᑭᒐᑦᓴᐅᔪᑦ. 

 

ᐅᖃᖅᑎᑦᑎᔩ, ᐅᕙᒍᑦ ᑐᙵᕕᒋᔭᑦᑎᓐᓂ ᒪᓕᑦᓯᐊᕆᐊᖃᖅᑕᑦᑎᓐᓂ ᒐᕙᒪᐅᓪᓗᑕ ᓯᕗᒧᑦ 

ᒪᑭᑕᐅᒪᕙᓪᓕᐊᒋᐊᖃᕐᓂᖏᓐᓂᒃ ᓄᓇᕗᒻᒥᐅᑕᐃᑦ ᐃᓅᓯᕗᑦ ᑐᙵᕕᒋᓗᑎᒍᑦ ᑕᒪᓐᓇ ᐱᕈᖅᐸᓪᓕᐊᓇᓱᖁᓪᓗᒍ 

ᑐᓴᐅᒪᓂᒃᑯᑦ ᐊᑐᖃᑦᑕᑦᑎᐊᕆᐊᖃᕐᓂᖏᑕᓗ ᑮᓇᐅᔭᑎᒍᑦ ᐊᑐᖅᑕᐅᒋᐊᖃᕌᖓᑕ ᐃᓅᓯᕐᒥᓂᒃ. 

 

ᐊᔭᐅᕆᕗᖓ ᒪᓕᒐᓕᐅᖅᑎᐅᖃᑎᒃᑲᓂ ᑕᑯᓇᒃᑕᐅᒃᑲᓐᓂᕈᓐᓇᖁᓪᓗᒋᑦ ᐊᒡᓚᒡᕕᖏᓐᓂ ᐃᓄᓕᕆᔨᒃᑯᑎᒍᑦ ᐊᒻᒪᓗ 

ᐊᖅᑭᐅᒪᕕᒃ ᑲᑐᔾᔨᖃᑎᖃᒌᖏᑦ ᐊᒻᒪᓗ ᓯᐊᒻᒪᒃᑎᑕᐅᓂᐊᕐᒪᑕ ᑕᐱᕆᔭᑦᑎᓐᓄᑦ ᓄᓇᕘᓕᒫᒧᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 



ᐱᖓᑦᓯᖅ, ᓄᕕᐱᕆ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᒃᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕᐅᔪᖅ ᐃᓄᓕᕆᓂᕐᒧᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 518 - 5(2): 2020−ᒥ ᕿᑐᕐᖓᕗᑦ ᐃᖅᑲᓇᐃᔭᕐᕕᓐᓅᕈᔾᔨᓂᕐᒧᑦ ᐅᓪᓗᖅ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐅᓪᓗᒃᑯᑦ ᐅᖃᖅᑏ ᐊᒻᒪᓗ ᒪᓕᒐᓕᐅᖅᑏᑦ, ᓄᓇᕗᒻᒥᐅᑦ. 

 

ᐅᖃᖅᑏ, ᐃᓕᓐᓂᐊᕐᕖᑦ ᑲᓇᑕᓕᒫᒥᑦ ᖁᕕᐊᓲᑎᖃᓲᖑᕗᑦ ᐃᖅᑲᓇᐃᔮᒧᑦ ᓄᕕᐱᕆᐅᓕᕋᐃᒻᒪᑦ, 

ᐱᕕᒃᓴᕆᒐᑦᑎᒍᐃᓛᒃ ᐃᓕᓴᕆᓪᓗᒋᑦ ᐊᔾᔨᒌᙱᕈᓘᔭᖅᑐᑦ ᐃᖅᑲᓇᐃᔭᖅᑎᕗᑦ ᖁᔭᒋᓗᒋᑦ 

ᐱᓕᕆᐋᖑᑦᑎᐊᖃᑦᑕᖅᓯᒪᔪᑦ ᑲᓇᑕᒥᐅᓄᑦ ᑲᔪᖏᖅᓴᓪᓗᒋᓪᓗ ᑭᖑᕚᕆᓂᐊᖅᑕᕗᓐ ᐱᓕᕆᔨᒻᒪᕆᐅᓗᑎᒃ 

ᐃᖅᑲᓇᐃᔭᖅᑎᐅᓚᖅᑐᓄᑦ. 

 

ᐅᖃᖅᑏ, ᓯᕗᓂᒃᓴᒥ ᐊᓂᒍᖅᑕᐅᕙᓪᓕᐊᔪᑦ ᐃᖅᑲᓇᐃᔭᖅᑎᑦᑎᓐᓄᑦ ᐊᒃᑐᐃᔾᔪᑕᐅᓲᖑᕗᑦ ᐃᓕᓐᓂᐊᖅᑎᑦᑕ 

ᐊᓂᒍᖅᐸᓪᓕᐊᔭᙱᓐᓄᑦ ᒫᓐᓇᐅᔪᖅ. ᐃᓕᓐᓂᐊᖅᑐᓕᕆᔨᒃᑯᑦ ᐃᒪᐃᓕᐅᕈᓐᓇᖅᑐᑦ ᖃᐅᔨᒪᓗᒋᑦ ᐃᓕᓐᓂᐊᖅᑎᑦ 

ᐱᕕᖃᑦᑎᐊᕋᓗᐊᕐᒪᖔᑕ ᑖᒃᑯᓂᖓ ᐊᓂᒍᐃᖃᑕᐅᔪᓐᓇᓪᓗᑎᒃ ᐃᓚᐅᑎᑉᐸᒡᓗᒋᓪᓗ ᕿᑐᙵᕗᑦ 

ᐃᖅᑲᓇᐃᔭᕐᕕᑦᑎᓐᓄᑦ ᐃᖅᑲᓇᐃᔭᕆᐅᖃᑎᒋᓗᑎᒍᑦ. 

 

(ᑐᓵᔨᒃᑰᓕᖅᑐᖅ) ᐅᖃᖅᑎᑦᑎᔩ, ᓄᕕᐱᕆ 4−ᒥ ᖁᕝᕙᓯᓐᓂᓖᑦ 9−ᒦᑦᑐᐃᑦ ᐃᓕᓐᓂᐊᖅᑏᑦ ᐱᕕᖃᓚᐅᖅᐳᑦ 

ᐃᖅᑲᓇᐃᔭᖃᑕᐅᙳᐊᕈᓐᓇᖁᓪᓗᒋᑦ ᑕᐅᑐᒃᓱᑎᒃ. ᐅᓪᓗᖅ ᑖᓐᓇ ᐋᖅᑭᑕᐅᕙᒻᒪᑦ ᐃᓕᓐᓂᐊᕐᕕᖏᑕ ᖃᕆᐊᖏᑕ 

ᐅᖓᑖᓂ, ᓯᓚᒧᐊᖅᓱᑎᒃ ᑕᑯᒍᓐᓇᕋᔭᕐᒪᑕ ᐱᕕᒃᓴᕆᔪᓐᓇᕋᔭᖅᑕᒥᓐᓂᒃ ᐊᓂᒍᐃᑉᐸᑕ ᐃᓕᓐᓂᐊᕐᓂᖏᓐᓂᒃ. 

 

ᐅᖃᖅᑎᑦᑎᔩ, ᐊᕐᕌᒍᒋᔭᑦᑎᓐᓂ ᐊᔭᐅᕆᕗᖓ ᓄᓇᕗᒻᒥᐅᑦ ᐃᖅᑲᓇᐃᔭᕐᕕᖏᑦ ᐊᓪᓛᑦ ᐅᕙᖓ 

ᐃᓕᓐᓂᐊᖅᑐᓕᕆᔨᐅᔪᖁᑎᒃᑲ ᐃᓚᐅᒍᓐᓇᖁᓪᓗᒋᑦ ᖃᕆᓴᐅᔭᐃᑦ ᐃᑭᐊᖅᑭᕕᖏᑎᒍᑦ ᓇᒃᓴᙳᐊᖁᓪᓗᒋᑦ 

ᖃᕆᓴᔭᐅᑎᒍᑦ ᐃᖅᑲᓇᐃᔭᖃᑎᒌᙳᐊᓪᓗᑎᒃ ᐅᓪᓗᖓᓂ ᓇᓪᓕᐅᑎᓯᒪᑎᓪᓗᒍ. 

 

ᐊᒻᒪᓗᑦᑕᐅᖅ ᐊᕕᒃᑐᖅᓯᒪᕕᒋᔭᕗᑦ ᐊᑐᐃᓐᓇᐅᑎᑦᓯᖃᑦᑕᕐᓂᐊᖅᐳᒍᑦ ᑕᒪᒃᑯᓂᖓ ᐊᑐᕋᑦᓴᐅᔪᓂᒃ 

ᐃᓕᓐᓂᐊᖅᑎᓄᑦ ᐃᓕᓐᓂᐊᖅᑎᑦᓯᔨᐅᔪᓄᓪᓗ. ᖁᕕᐊᓇᕐᒪᑦ ᐊᒻᒪᓗ ᑖᓐᓇ ᑕᑯᓇᒃᑲᓐᓂᕐᓇᕐᒪᑦ ᐊᓯᖏᓐᓂᒃ 

ᐃᓕᓐᓂᐊᖅᑏᑦ ᐃᖅᑲᓇᐃᔮᓂᒃ ᑕᑯᒍᓐᓇᕐᖓᑕ ᐅᐸᖃᑕᐅᒍᑎᒃ. 

 

(ᑐᓵᔨᒃᑰᕈᓐᓃᖅᑐᖅ) ᐅᖃᖅᑎᑦᑎᔩ, ᐱᔪᑦᓯᓕᖅᑎᑕᐅᔪᐃᓐᓇᐅᒋᐊᖃᖅᐳᑦ ᑖᒃᑯᐊ ᐱᔪᑦᓯᑦᑎᐊᖃᑦᑕᕐᓂᖏᓐᓄᑦ 

ᐃᓕᓐᓂᐊᖅᑏᑦ, ᐊᖓᔪᖅᑳᑦ ᐊᒻᒪᓗ ᐃᖅᑲᓇᐃᔭᕝᕖᑦ ᐱᓕᕇᓐᓇᖁᓪᓗᒋᑦ ᐊᒃᑐᐃᓂᖃᖅᑲᐅᑎᑦᑐᒥᒃ 

ᐃᓕᓐᓂᐊᕐᓂᕐᒧᑦ ᐊᒻᒪᓗ ᐃᖅᑲᓇᐃᔭᕐᓂᕐᒧᑦ. ᖁᓱᖏᑦᓯᐊᖅᐳᖓ ᐱᓕᕆᐊᖑᕙᒃᑐᑦ ᓲᕐᓗ ᕿᑐᙵᕗᑦ 

ᐃᖅᑲᓇᐃᔭᕆᐊᖃᑎᒋᓚᕗᑦ ᐅᓪᓘᑎᓪᓗᒍ ᐱᕙᒌᔭᕈᑕᐅᓂᐊᕐᒪᑦ ᐃᓕᓐᓂᐊᖅᑎᑦᑎᓐᓄᑦ ᐊᔪᙱᑦᑕᖏᓐᓂᒃ 

ᐊᑐᕐᓂᐊᖅᑕᖏᓐᓂᓪᓗ ᐊᑯᓂᐊᓗᒃ ᐊᓂᒍᐃᑦᑎᐊᕐᓗᑎᓪᓗ ᐃᖅᑲᓇᐃᔮᕆᓛᖅᑕᖏᓐᓂᒃ. ᖁᐊᓇ, ᖁᔭᓐᓇᒦᒃ, ᒪ’ᓇ 

ᐅᖃᖅᑏ. 

 

>>ᐸᑦᑕᒃᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ, ᒥᓂᔅᑕᐅᔪᖅ ᒐᕙᒪᒃᑯᑦ ᓴᓇᔨᓕᕆᔨᖁᑎᖏᓐᓂᒃ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᑉ ᐅᖃᐅᓯᖓ 519 - 5(2): ᐅᐱᒍᓱᓐᓂᕐᒧᑦ ᐸᕝᕕᓴᖅᑕᐅᑦᑕᐃᓕᓂᕐᒧᓪᓗ ᐃᖅᑲᓇᐃᔭᕐᕕᒃ 

(ᑯᓱᒐᖅ) 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᑉᓗᒃᑯᑦ ᐅᖃᖅᑎᑦᓯᔩ. (ᑐᓵᔨᒃᑰᓕᖅᑐᖅ) ᐅᖃᖅᑎᑦᓯᔩ, ᑐᓴᓚᐅᖅᑐᐃᑦ 

ᐃᓱᒫᓘᑎᒋᔭᐅᔪᐃᑦ ᐊᕐᓂᕆᓂᒃᑯᑦ ᓄᓕᐊᕐᓂᕐᓗᓐᓂᒃᑯᑦ ᐸᒡᕕᓴᖃᑦᑕᕐᓂᐅᔪᑦ ᐃᖅᑲᓇᐃᔭᕐᕕᖕᒥ 

ᐊᐅᓪᓚᖅᓯᒪᑎᓪᓗᒋᑦ ᐊᐅᓪᓚᖅᓯᒪᒋᐊᖃᖅᑎᓪᓗᒋᑦ. ᓄᓇᕘᑉ ᒐᕙᒪᒃᑯᖏᑦ ᑭᐅᑦᓴᐅᑎᒋᓚᐅᖅᑐᐃᑦ 

ᐋᖅᑭᒃᓱᐃᑦᑕᐅᑎᒋᓪᓗᑎᒃ ᑲᑎᒪᔨᐊᓛᓂᒃ ᐊᕐᓇᐃᑦ ᑲᑎᒪᔨᐅᖃᑕᐅᓗᑎᒃ ᐃᖅᑲᓇᐃᔭᖅᑎᖁᑎᒋᔭᕗᑦ 

ᓇᑭᑐᐃᓐᓈᖅᓱᑎᒃ.  



ᐱᖓᑦᓯᖅ, ᓄᕕᐱᕆ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐱᕆᓇᓱᒃᑕᕗᑦ ᑖᒃᑯᐊ ᐱᒃᑯᒋᔭᖃᕆᐊᖃᕐᓂᕐᒥᒃ ᕿᒥᕐᕈᐊᓚᐅᖅᑕᕗᑦ ᐊᒻᒪᓗ ᐊᑐᐊᒐᕆᔭᕗᑦ. ᐊᒡᓛᑦ ᑕᒪᒃᑯᐊ 

ᐊᕕᒃᑐᖅᓯᒪᕝᕕᒋᔭᕗᑦ ᕿᒥᕐᕈᔭᐅᓂᐊᕆᕗᑦ ᓇᓂᓯᐅᒋᐊᕈᓐᓇᖁᓪᓗᑕᓗ ᐊᑑᑎᒋᔭᐅᔪᓐᓇᖅᑐᓂᒃ. 

 

ᐅᖃᖅᑎᑦᑎᔩ, ᓄᓇᕘᑉ ᒐᕙᒪᒃᑯᖏᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᓅᖃᑎᒌᑦᓯᐊᕐᓂᕐᒥᒃ ᐱᒃᑯᒋᔭᖃᖅᐳᐃᑦ 

ᐊᒻᒪᓗ ᐱᑦᓯᐊᕆᐊᖃᕐᓂᑦᑎᓐᓂ ᐃᓅᖃᑎᑦᑎᓐᓂᒃ. ᐸᒡᕕᓴᖃᑦᑕᕐᓂᖅ ᖃᓄᑐᐃᓐᓇᑦᓯᐊᖅ ᓈᒻᒪᒋᔭᐅᖏᑦᑐᖅ ᐊᒻᒪᓗ 

ᐱᑕᖃᕆᐊᖃᖏᓪᓚᕆᒃᑐᖅ ᐅᕙᒍᑦ ᒐᕙᒪᖏᓐᓂᒃ. ᑕᒪᒃᑯᐊᑦᑕᐅᖅ ᐊᑐᐊᒐᖃᕋᑦᑕ ᒪᓕᒃᑕᐅᔭᕆᐊᓕᓐᓂᒃ 

ᐃᒃᐱᒋᒋᐊᖃᕋᑦᑎᒍᑦ:  

 

 ᐃᒃᐱᒋᖃᑦᑕᐅᑎᑦᑎᐊᕐᓂᖅ ᐱᒃᑯᒋᔭᖃᕐᓗᑕ ᐃᓅᖃᑎᑦᑎᓐᓂᒃ.  

 

 (ᑐᓵᔨᒃᑰᕈᓐᓃᖅᑐᖅ) ᐱᕕᓕᖅᑎᑦᓯᒋᐊᖃᖏᓐᓂᖅ (ᑐᓵᔨᒃᑯᑦ) ᐅᔾᔨᕈᓱᒃᓱᑖ ᖃᓂᑦᑎᓐᓂᒃ ᐊᓂᕙᓪᓕᐊᔪᐃᑦ  

 

 (ᑐᓵᔨᒃᑰᕈᓐᓃᖅᑐᖅ) ᑐᓴᖏᐊᓴᒋᐊᖃᖏᓐᓂᖅ (ᑐᓵᔨᒃᑯᑦ) ᒪᒥᕋᕆᐊᖃᖏᓐᓂᖅ ᑖᒃᑯᐊᒎᖅ 

ᐃᓄᖃᓐᓂᐊᖏᓐᓂᕐᒧᑦ ᑲᑕᒃᑎᕆᖏᓪᓗᓂᓗ ᐃᓅᖃᑎᒥᓂᒡᓗ ᐊᒻᒧᒃᑎᕆᖏᓪᓗᓂ. 

 

 (ᑐᓵᔨᒃᑰᕈᓐᓃᖅᑐᖅ) ᐅᖃᐱᓗᒋᐊᖃᖏᓐᓂᖅ (ᑐᓵᔨᒃᑯᑦ) ᐊᒻᒧᒃᑎᕆᒋᐊᖃᖏᓐᓂᖅ ᐃᓅᖃᑎᒥᓂᒃ.  

 

 (ᑐᓵᔨᒃᑰᕈᓐᓃᖅᑐᖅ) ᒥᑕᐅᑎᒃᓴᖃᕆᐊᖃᖏᓐᓂᖅ (ᑐᓵᔨᒃᑯᑦ) ᑲᑕᒃᓴᐃᔭᕆᐊᖃᖏᓐᓂᖅ ᐅᖃᐅᓯᒃᑯᑦ 

ᒥᑕᒋᔭᖃᕐᓗᓂ. ᓲᖑᓵᕆᙱᓪᓗᑕ ᑲᙳᓱᒃᑎᑦᑎᖏᓪᓗᑕ ᐊᒻᒪᓗᑦᑕᐅᖅ ᐋᓐᓂᖅᑐᐃᙱᓪᓗᑕ ᐊᓯᑦᑎᓐᓂᒃ 

ᐊᒻᒧᒃᑎᕆᒋᐊᖃᖏᓐᓇᑦᑕ.  

 

 (ᑐᓵᔨᒃᑰᕈᓐᓃᖅᑐᖅ) ᐊᒻᒧᒃᑎᕆᔭᕆᐊᖃᖏᓐᓂᖅ (ᑐᓵᔨᒃᑯᑦ) ᑖᓐᓇᑕᒡᕙ ᒥᑭᒡᓕᑎᑦᑎᓇᕐᒪᑦ ᐋᓐᓂᖅᓯᓗᑕ 

ᐅᖃᐅᓯᒃᑯᑦ ᖃᓂᒃᑯᓪᓘᓐᓃᑦ. 

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐱᑦᓯᐊᕆᐊᖃᕋᑦᑕ ᐅᖃᖅᑎᑦᓯᔩ, ᑖᒃᑯᐊ ᐋᖅᑭᒋᐊᖅᓯᒪᓕᖅᑐᓂᒃ ᐊᑐᐃᓐᓇᐅᓪᓗᑎᒃ 

ᑭᓇᑐᐃᓐᓇᕐᒧᑦ ᑐᓴᐅᑎᒋᔭᐅᔭᕆᐊᓖᑦ ᐋᖅᑭᒃᐸᓪᓕᐊᖁᓪᓗᑎᒍᑦ ᐃᖅᑲᓇᐃᔭᕐᕕᕗᑦ ᐊᒻᒪᓗ ᐱᔭᕆᐋᑐᔫᖃᑦᑕᕐᒪᑕ. 

ᓄᑖᖑᓂᖅᓴᐅᓕᖅᑎᓪᓗᒋᑦ ᑐᑭᑖᑦᓯᐊᖅᓯᒪᓕᓐᓂᖅᓴᐅᓕᖅᐸᑕ ᓄᖅᑲᐅᒥᒋᐊᖃᕐᒪᑦ ᓄᖅᑲᓪᓚᕆᓪᓗᓂ ᑕᒪᓐᓇ 

ᐸᕝᕕᓴᖃᑦᑕᕐᓂᖅ ᐊᓯᒥᓂᒃ ᐃᖅᑲᓇᐃᔭᕐᕕᐅᑉ ᐃᓗᐊᓂ. ᐃᓚᖏᓐᓂᒃ ᐋᖅᑭᒋᐊᖅᑕᐅᓯᒪᔪᐃᑦ, ᐃᓚᖏᓐᓂᒃ ᐅᑯᐊ 

ᑐᙵᕕᖃᕐᓗᑎᒃ:  

 

 ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᖅᑲᓇᐃᔭᕐᕕᐅᑉ ᐃᓗᐊᓂ ᖃᓄᐃᙱᓐᓂᕐᒦᒋᐊᖃᙱᓐᓂᖅ, ᐃᓛᒃ 

ᖃᓄᐃᙱᓐᓂᕐᒦᒋᐊᖃᕋᑦᑕ;  

 ᐊᑎᖓᓗ ᐊᓯᔾᔨᖅᑕᐅᓯᒪᓕᖅᑐᖅ ᐱᒃᑯᒋᔭᖃᕐᓂᕐᒥᒃ ᐸᕝᕕᓴᕆᐊᖃᙱᓐᓂᖅ ᐃᖅᑲᓇᐃᔭᕐᕕᐅᑉ ᐃᓗᐊᓂ;  

 ᐃᓚᒋᐊᕐᓗᒍᓗ, ᐅᖓᕝᕙᕆᐊᕐᓗᒋᑦ ᑖᒃᑯᐊ ᖃᓄᒃᑲᓐᓂᖅ ᐅᖃᕆᐊᕐᕕᖃᕈᓐᓇᕐᓂᖅ ᖃᓄᖅᑑᖃᑎᒌᑎᓪᓗᒋᑦ;  

 ᐋᖅᑭᒋᐊᖅᑕᐅᓗᑎᓪᓗ ᑕᒪᒃᑯᐊ ᖃᓄᖅ ᖃᐅᔨᓴᖃᑦᑕᕆᐊᖃᕋᑦᑕ ᑕᒪᒃᑯᓂᖓ ᑲᙳᑎᑦᓯᑦᑕᐃᓕᒪᓂᒃᑯᑦ  

 ᐅᖃᕈᒪᔪᖃᖅᐸᑦ ᑕᒪᐅᓇ ᐅᖃᑦᓯᐊᕆᐊᕈᓐᓇᖁᓪᓗᒋᑦ;  

 ᐊᒻᒪᓗ ᖃᓄᖅᑑᕆᐊᖃᕋᑦᑕ ᑖᒃᑯᐊ ᐊᖓᔪᖅᑳᖑᓂᖅᓴᒧᑦ ᐅᖃᖃᑦᑕᕈᓐᓇᖁᓪᓗᒋᑦ.  

 

ᐅᖃᖅᑏ, ᒐᕙᒪᐃᑦ ᓄᓇᕗᑦ ᒐᕙᒪᒃᑯᖏᑦ ᓴᐃᒪᓂᐅᑉ ᐱᒻᒪᕆᐅᓂᖓ ᑕᒪᓐᓇ ᑕᒡᒐ ᐊᑦᓱᕈᕈᑎᒋᒐᑦᑎᒍᑦ. ᑕᐃᒫᒃ 

ᑕᐃᒋᐊᖃᕋᑦᑎᒍᑦ ᐊᒻᒪᓗ ᐅᔾᔨᖅᓱᑦᓯᐊᕆᐊᖃᕋᑦᑕ ᐃᖅᑲᓇᐃᔭᖅᑎᓕᒫᑦ ᖁᔭᓐᓇᒦᖅᓱᒋᑦ ᓄᑖᙳᖅᑎᑕᐅᓚᐅᕐᒪᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 



ᐱᖓᑦᓯᖅ, ᓄᕕᐱᕆ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᓂᔅᑕᐅᑲᐃᓐᓇᖅᑐᖅ ᐊᕐᓇᐃᑦ ᐱᔪᓐᓇᐅᑎᖏᓐᓄᑦ. ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᑉ ᐅᖃᐅᓯᖓ 520 - 5(2): 16 ᐅᓪᓗᓂᑦ ᐊᑭᕋᖅᑐᕐᓂᖅ ᐊᕐᓇᐅᓂᕐᒧᑦ ᐊᖑᑕᐅᓂᕐᒧᑦ 

ᓂᓐᖓᐅᒪᓂᖅ (ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, ᐅᖃᖅᑏ. ᐅᖃᖅᑏ, (ᑐᓵᔨᑎᒎᓕᖅᑐᖅ) 16 ᐅᓪᓗᓂᒃ 

ᐊᖑᑕᐅᖃᑎᒌᓂᒃ ᐊᕐᓇᐅᖃᑎᒌᓂᓪᓗ ᐊᑭᕋᖅᑐᙱᑦᑐᓄᑦ ᐃᓕᓴᖅᓯᓂᐅᔪᖅ ᐊᒻᒪ ᓄᖅᑲᑎᑦᑎᒐᓱᓐᓂᐅᔪᖅ 

ᐊᕐᓇᓂᒃ ᐱᑦᑎᐊᖃᑦᑕᙱᑦᑐᓄᑦ ᑎᓰᕝᕙ 10−ᒨᖓᔪᖅ ᐃᓄᓕᒫᑦ ᑭᒃᑯᓕᒫᑦ ᐅᓪᓗᖓᓄᑦ.  

 

ᑕᒪᒃᑯᐊᑦᑕᐅᖅ ᐃᓚᖃᕐᒥᔪᑦ ᑲᓇᑕᓕᒫᒥ ᐃᖅᑲᐅᒪᑦᑎᓂᐅᔪᒥᒃ. ᐊᕐᓇᐃᑦ ᐋᓐᓂᖅᑕᐅᖃᑦᑕᖁᓇᒋᑦ ᑎᓰᕝᕙ 6-

ᒥᐅᓛᕐᒥᔪᖅ. ᑕᐃᒪ ᓇᓪᓕᐅᓂᖅᓯᐅᕐᖓᑕ ᑕᐃᒃᑯᐊ ᐃᓄᐊᖅᑕᐅᓚᐅᖅᓯᒪᔪᑦ 1989−ᒥ, 14 ᐃᓅᓱᑦᑐᐃᑦ ᐊᕐᓇᐃᑦ 

ᐃᒃᑯᐊ ᐸᓕᑎᒃᓂᒃ ᒪᓐᑐᕆᐊᓪ−ᒥ. ᑎᓰᕝᕙ 6−ᑦᑕᐅᖅ ᐱᕕᖃᖅᑎᑎᒻᒥᔪᖅ ᐅᕙᑦᑎᓐᓂᒃ ᐃᓱᒪᖃᕈᓐᓇᖅᑎᑕᐅᓗᑕ 

ᐊᕐᓇᓂᒃ ᓂᕕᐊᖅᓯᐊᓂᓪᓗ ᑐᖁᑕᐅᓯᒪᔪᓂᒃ ᓄᓇᕗᒻᒥ. ᒫᓐᓇ ᑕᐃᒪ ᐊᑲᐅᓈᖅᑯᖅ ᑕᐃᒃᑯᐊ ᐃᓱᒪᔪᓐᓇᖅᑐᑎᒍᑦ 

ᐃᓄᐊᖅᑕᐅᓯᒪᔪᑦ ᐊᓯᐅᔨᔭᐅᓯᒪᔪᓪᓗ ᐊᕐᓇᐃᑦ. 

 

ᑕᕝᕙᓂ ᐊᕐᕌᒍᑦᑎᓐᓂ ᐊᕐᓇᐃᑦ ᑲᑐᔾᔨᖃᑎᒌᖓᑦ ᓄᓇᓕᓕᒫᓂᒃ ᐃᓕᓴᖅᓯᓂᖃᖁᔨᔪᑦ ᐅᓪᓗᖅ ᑕᐃᑲᓂ 

ᐅᓪᓗᖓᓂ. ᐃᓚᒌᑦ ᐱᑦᑎᐊᖃᑦᑕᐅᙱᓐᓂᕆᔭᖏᓐᓂᒃ. ᓄᓇᕗᒻᒥᐅᓕᒫᑦᑎᐊᑦᑕᐅᖅ ᑲᔪᖏᖅᓴᖃᒃᑲ 

ᐅᐱᒍᓱᖁᓪᓗᒋᑦ ᐊᕐᓇᓂᒃ ᓂᕕᐊᖅᓯᐊᓂᓪᓗ ᓇᓪᓕᒋᔭᑦᑎᓐᓂ. 

 

ᐅᖃᖅᑏ, ᐅᕙᖓ ᒥᓂᔅᑕᐅᓪᓗᖓ ᐊᕐᓇᐃᑦ ᐱᔪᓐᓇᐅᑎᖏᓐᓄᑦ ᓄᓇᕗᒻᒥᐅᓕᒫᑦᑎᐊᑦ ᓄᖅᑲᑎᑦᑎᖁᕙᒃᑲ ᐊᕐᓇᓂᒃ 

ᐋᓐᓂᖅᑎᕆᓂᐅᖃᑦᑕᖅᑐᓂᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 521 - 5(2): ᒥᑭᔫᑎᑦ ᓇᒻᒥᓂᕆᔭᓂᑦ ᐃᑲᔫᑎᒃ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᓯᑏᕝᕙ 25-ᖑᑎᓪᓗᒍ ᑕᒫᓂ 

ᐃᒡᓗᕐᔪᐊᕐᒥ ᑐᓴᖅᑎᑦᑎᓚᐅᖅᐳᖓ ᑖᒃᑯᐊ ᒥᑭᓐᓂᖅᓴᐃᑦ ᓇᒻᒥᓂᓖᑦ ᐃᑲᔫᑎᔅᓴᖏᓐᓂᒃ ᑮᓇᐅᔭᓂᒃ. ᑖᒃᑯᐊ 

ᐱᓕᕆᕕᒋᔭᒃᑲ ᐃᑲᔪᓚᐅᕐᒪᑦ ᓇᒻᒥᓂᓕᓐᓂᒃ ᑕᕝᕗᖓ $5,000−ᒧᑦ ᑭᒡᓕᖃᖅᑐᑎᒃ ᕿᓚᒥᐅᔪᒥᒃ 

ᐃᑲᔫᑎᐅᒐᔭᖅᑐᓂᒃ ᑖᓐᓇ ᑕᒪᓐᓇ ᐊᒃᓱᕈᕐᓇᕐᔪᐊᖅᑎᓪᓗᒍ ᒫᓐᓇ ᐱᑎᓪᓗᒍ. 

 

ᑕᐃᒪᓐᓇ ᕿᓚᒥᕐᓚᑯᓗᒃ ᓴᖅᑭᑦᑎᒃᑲᑦᑎᒍᑦ ᑕᒪᐅᖓ ᐃᒡᓗᕐᔪᐊᕐᒧᑦ ᐊᒥᓱᓂᑦ ᑕᑕᑎᕆᐊᓕᓐᓂᒃ 

ᖃᐃᑦᑎᔪᖃᓚᐅᖅᐳᖅ. 95-ᒥ 121-ᖑᑲᐅᑎᒋᓕᖅᓱᑎᒃ. ᐊᖏᖅᑕᐅᓯᒪᓕᖅᑐᐃᑦ ᑕᕝᕙᓂ $308,488−ᖑᓪᓗᑎᒃ. 

ᖁᔭᓐᓇᒦᕈᒪᕙᔅᓯ ᑲᑎᒪᔨᐅᖃᑎᒃᑲ ᐊᒻᒪᓗ ᓈᓚᒃᑐᐃᑦ ᐃᓄᖁᑎᕗᑦ ᑖᔅᓱᒧᐊ ᐱᓕᕆᑎᓪᓗᑕ ᓄᓇᕗᒻᒥ 

ᓇᒻᒥᓂᖃᖅᑐᓄᑦ ᐃᑲᔫᑎᒥᒃ ᐱᓕᕆᕕᓐᓂᒃ.  

 

ᐅᖃᖅᑎᑦᑎᔩ, ᑖᓐᓇ ᐱᓕᕆᐊᕆᔭᐅᓯᒪᔪᖅ ᑲᔪᓯᑎᒃᑲᓐᓂᕐᓂᐊᕋᑦᑎᒍᑦ ᓄᓇᕗᒻᒧᑦ ᓇᒻᒥᓂᓕᓐᓄᑦ ᑖᒃᑯᐊ 

ᐊᑦᑐᖅᑕᐅᓯᒪᕐᔪᐊᕐᒪᑕ ᓄᕙᖕᓇᕐᔪᐊᖅ-19 ᑕᒫᓃᑎᓪᓗᒍ ᐊᒻᒪᓗ ᐃᑲᔪᖅᑕᐅᔭᕆᐊᖃᓪᓚᑦᑖᖅᓱᑎᒃ. 

 

ᖁᕕᐊᓱᑦᑎᐊᖅᐳᖓ ᒫᓐᓇ ᑖᒃᑯᐊ ᑕᑕᑎᕆᐊᓖᑦ ᑖᔅᓱᒪᐅᑉ ᐱᓕᕆᐊᕆᓇᓱᑦᑕᑦᑕ ᐊᑐᐃᓐᓇᕈᕐᒥᒻᒪᑕ ᑕᒫᓂ 

ᑮᓇᐅᔭᐅᑉ, ᑮᓇᐅᔭᑎᑦᑕ ᐊᕐᕌᒍᖓᓂᒃ. ᑖᒃᑯᐊ ᐃᑲᔫᑎᒋᔭᐅᖃᑦᑕᖅᑐᐃᑦ ᑮᓇᐅᔭᐃᑦ ᐊᒻᒪᓗ ᐃᖅᑲᓇᐃᔭᖅᑎᒃᑲ 

ᑖᑦᓱᒥᖓ ᑲᔪᓯᑎᑦᑏᓐᓇᕋᓱᑉᐳᒍᑦ ᐃᑲᔪᕋᓱᒃᓱᑕᓗ ᒥᑭᓐᓂᖅᓴᓂᒃ ᓇᒻᒥᓂᓕᓐᓂᒃ ᑕᕝᕙᓂ ᐊᔾᔨᒌᙱᑦᑐᓂᒃ 

ᐱᓕᕆᔭᐅᔪᓐᓇᖅᑐᓂᒃ ᐊᒻᒪᓗ ᐃᑲᔫᑎᓂᒃ ᐃᓗᑦᑎᓐᓂ, ᐊᒻᒪᓗ ᓯᓚᑎᖓᓂᒃ ᒐᕙᒪᒃᑯᑦ ᓄᓇᕗᑦ ᒐᕙᒪᒃᑯᖏᓐᓂᒃ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 



ᐱᖓᑦᓯᖅ, ᓄᕕᐱᕆ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ−ᑎᑭᕋᕐᔪᐊᕐᒧᓪᓗ. ᑐᒡᓕᐅᓂᐊᖅᖢᓂᓗ ᒪᓕᒐᓕᐅᖅᑎ ᐊᒥᑦᑐᕐᒧᑦ. 

ᒪᓕᒐᓕᐅᖅᑎ ᒪᐃᓐ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 760 - 5(2): ᓇᓪᓕᒍᓱᓐᓂᖅ ᐅᐱᒋᓂᕐᓗ ᐃᓄᑐᖃᖁᑎᑦᑎᓐᓂᒃ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᖅ. ᑲᑎᒪᔨᐅᖃᑎᒃᑲ ᐊᒻᒪᓗ ᓂᕈᐊᖅᑎᒋᔭᒃᑲ ᐊᕐᕕᐊᕐᒥᐅᑦ ᑎᑭᕋᓪᔪᐊᕐᒥᐅᑦ. 

ᐅᖃᖅᑎᑦᓯᔩ, ᓂᑯᕕᑦᑐᖓ ᒪᓕᒐᓕᐅᖅᑎᑐᐃᓐᓇᕐᓄᑦ ᐃᒃᓯᕙᐅᑕᕆᔭᐅ’ᔪᖓ, ᑐᓴᖅᑎᑦᓯᕼᐅᐊᖅᖢᖓ ᐅᑉᓗᒥᐅᔪᖅ 

ᐊᒥᓱᑎᒍᑦ ᐃᓄᑐᖃᐃᑦ ᒥᒃᓵᓄᑦ ᐊᐱᖅᑯᓯᒃᓴᖃᕐᓂᐊᕋᑉᑕ. ᐱᔾᔪᑎᒋᖦᖢᒍ ᐱᒻᒪᕆᐅᓂᖏᑦ ᐊᒻᒪᓗ ᓇᒡᓕᖕᓂᕐᒥᒃ 

ᑐᙵᕕᖃᖅᖢᑕ, ᐅᖃᖅᑎᑦᓯᔩ. 

 

ᖃᐅᔨᒪᔪᖓ ᐃᒡᓘᑉ ᐃᓗᐊᓂᓯᐅᖅᑐᓗᒃᑖᑎᒍᑦ ᐃᓄᑐᖃᕐᓂᒃ ᓇᒡᓕᒋᔭᖃᖅᓯᒪᕗᒍᑦ. ᐃᒻᒪᖄ ᐃᓚᖏᑦ ᐃᓅᔫᒐᓗᐃᑦ 

ᓱᓕ, ᐃᒻᒪᖄᓗ ᐃᓚᖏᑦ ᐱᑕᖃᕈᓐᓃᖅᓯᒪᔪᑦ. 

 

ᑕᒪᓐᓇ ᓇᒡᓕᖕᓂᖅ ᑐᙵᕕᒋᑉᓗᒍ ᐊᒃᓱᕈᕐᓇᖅᑐᒧᑦ ᑎᑭ’ᓇᕐᒪᑦ. ᐆᑦᑑᑎᒋᓗᒍ ᓇᒡᓕᒋᔭᐅᔪᖅ ᐃᓄᑐᖃᖅ 

ᐊᐅᓪᓚᐃᔭᐅᒋᐊᖃᓕᕐᓂᖅᐸᑦ ᓄᓇᒋᔭᕐᓂᒥᓂᒃ ᓄᓇᐅᑉ ᐊᓯᐊᓄᑦ ᐅᕝᕙᓘᓐᓃᑦ ᐊᔪᕆᔭᖃᓕᕋᔭᕐᓂᖅᐸᑦ 

ᓇᐅᒃᑯᒥᐊᖅ ᐃᓱᒪᒃᑯᑦ ᑎᒥᒃᑯᓪᓗ. 

 

ᐅᖃᖅᑎᑦᓯᔩ, ᐊᐱᖅᑯᓯᒃᓴᖅᑕᖃᕐᒪᑦ ᓱᓕ ᖃᓄᑎᒋ ᐃᓄᑐᖃᐃᑦ ᓄᓇᕗᑉ ᐃᓗᐊᓂ ᐱᔨᑦᓯᖅᑕᐅᖅᑕ’ᒪᖔᑖ 

ᐋ’ᓂᐊᖅᑕᐃᓕᑎᑦᓯᓂᐅᑉ ᐃᓗᐊᓂ ᐃᒡᓗᖃᖅᑎᑕᐅᓂᐅᑉ ᐃᓗᐊᓂ, ᐊᒻᒪᓗᒃᑕᐅᖅ ᐊᐱᖅᑯᓯᒃᓴᖅᑕᖃᕆᕗᖅ 

ᐃᒥᓱᓂᒃ ᐃᓄᑐᖃᐅᓯᕝᕖᑦ ᒥᒃᓵᓄᑦ. ᖃᐅᔨᒪᔪᒍᑦ ᓄᓇᕗᑦ ᐃᓗᐊᓂ ᐃᓄᑐᖃᐃᑦ ᐊᒥᓱᙳᖅᐸᓪᓕᐊᒪᒋᓐᓇᖅᑐᑦ, 

ᐊᒻᒪᓗ ᓄᓇᕗᑦ ᐃᓄᑐᖃᖁᑎᖏᑦ ᐊᔾᔨᖃᙱ’ᒪᑕ ᑲᓇᑕᐅᑉ ᐃᓗᐊᓂ.  

 

ᐃᓄᐃᓐᓇᑉᐹᖑᔾᔪᑎᑦ ᐊᒻᒪ ᐃᓅᓯᕆᔭᖏᑦᑕ ᐃᓗᐊᓂ ᑕᐃᒃᑯᐊ ᐃᓄᐃᑦ ᐊᓯᐊᙳᕐᔪᐊᖅᓯᒪᔪᒥᒃ ᐊᑐᖅᓯᒪ’ᒪᑕ 

ᐊᒥᓱᑦ. ᐱᐅᔪᐃᓐᓇᐅᓯᒪᙱᖦᖢᑎᓪᓗ ᑕᒪᒃᑯᐊ ᐊᓯᐊᙳᖅᐸᓪᓕᐊᓃᑦ. ᓅᑕᐅᑦᑕᕐᓂᑯᕕᓃᑦ, 

ᐃᓕᓐᓂᐊᖅᑎᑕᐅᑦᑕᕐᓂᑯᕕᓃᑦ, ᐸᓖᓯᒃᑯᓐᓄᓘᕝᕙ ᐱᑦᓯᐊᖅᑕᐅᑦᑕᙱ’ᓂᑯᕕᓃᑦ. 

 

ᐅᖃᖅᑎᑦᓯᔩ, ᒪᓕᒐᓕᐅᖅᑎᑐᐃᓐᓇᖅᑎᒍᑦ ᐃᓄᑐᖃᐃᑦ ᓄᓇᕗᑉ ᐃᓗᐊᓂ ᐱᐅᔪᓂᒃ ᓂᕆᐅᖁᒐᓱᐊᕋᑉᑎᒍᑦ. 

ᐱᐅᔪᑦ ᐊᓯᐊᙳᖅᐸᓪᓕᐊᔪᑦ ᓯᕗᓂᒃᓴᒥᒃ ᑕᐃᒪᐅᖁᑉᓗᒋᑦ. ᑐᙵᕕᒋᓗᒋᑦ ᐃᓚᒋᔭᖏᑦ, ᐃᓕᖅᑯᓯᕆᔭᖏᓪᓗ, 

ᐅᖃᐅᓯᒃᓴᕆᔭᖓᓪᓗ ᐃᓄᐃᑦ, ᐊᒻᒪᓗ ᐃᓄᑐᖃᐃᑦ ᓇᖕᒥᓂᖅ ᐱᕼᐅᐊᖅᓯᒪᔭᖏᑦ ᓈᓚᒃᑕᐅᓗᑎᑦ ᒐᕙᒪᒋᔭᑉᑎ’ᓄᑦ.  

 

ᑕᒪᓐᓇ ᑕᐅᑐᖅᑰᒐᕆᔭᕗᑦ ᐱᔾᔪᑎᖏᓪᓗᒍ, ᐅᖃᖅᑎᑦᓯᔩ ᐊᐱᖅᑯᓯᒃᓴᖃᕐᓂᐊᖅᐳᒍᑦ ᐅᑉᓗᒥ. ᒪ’ᓇ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᑎ ᐊᒥᑦᑐᕐᒧᑦ. ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ 

ᖃᒪᓂ’ᑐᐊᕐᒧᑦ. ᒪᓕᒐᓕᐅᖅᑎ ᖃᐃᕐᓂᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 761 - 5(2): ᖁᔭᓕᓂᖅ ᐃᓄᑐᖃᑦᑎᓐᓂᒃ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᐊᒥᑦᑐᕐᒥᐅᑕᐅᖃᑎᒃᑲ, ᒪᓕᒐᓕᐅᖅᑎᐅᖃᑎᒃᑲᓗ ᑕᕝᕙᓂ 

ᑲᑎᒪᕕᑦᑎᓐᓂ.  

 



ᐱᖓᑦᓯᖅ, ᓄᕕᐱᕆ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᑎᔩᓕ ᑕᐃᒪ ᐅᖃᓪᓚᒍᒪᖕᒥᔪᖓ ᑕᐃᒪ ᑕᕝᕗᙵᕋᒪ ᑕᐃᒪᙵᑦ ᐃᓐᓇᐃᑦ ᐅᖃᐅᓯᕆᒐᒃᑭᑦ. ᖃᓄᖅ 

ᐃᑲᔪᖅᑕᐅᒃᑲᓐᓂᕈᓐᓇᖅᐸᑦ ᒐᕙᒪᒃᑯᓐᓂᒃ. 

 

ᑕᒪᒃᑯᐊ ᐃᓐᓇᖅᐳᑦ ᓯᓚᑐᓂᖏᑦ, ᐱᔪᓐᓇᕐᓂᖏᑦ ᐃᓕᓴᕆᔭᐅᒃᑲᓐᓂᕆᐊᖃᕋᓗᐊᕐᒪᑕ ᓄᓇᕗᑦ ᒐᕙᒪᒃᑯᖏᓐᓂᒃ. 

ᑕᑯᒋᐊᕈᑦᑎᒍᑦ ᑭᖑᒻᒧᑦ ᐅᖃᖃᑦᑕᓚᐅᖅᐳᖓ ᑕᒪᒃᑯᐊ ᐃᓂᖅᑎᕆᔾᔪᑎᖏᑦ ᐃᑲᔫᑎᒋᓇᓱᖃᑦᑕᖅᑕᖏᑦ 

ᒪᒃᑯᖕᓂᖅᓴᐅᔪᑎᒍᑦ ᐅᕙᑦᑎᓐᓄᑦ, ᒫᓐᓇ ᓱᓕ ᐆᒪᖕᒪᑦ. ᐆᒪᒐᒥᒃ ᑕᕝᕙᓃᑉᐳᒍᑦ. ᑕᐃᒪᙵᑦ ᑕᕝᕙ ᐅᖃᖃᑦᑕᖅᐳᖓ 

ᓇᐅᒃ, ᓇᒦᓐᓇᔭᖅᐱᑕᑭᐊᖅ ᐃᓐᓇᖅᐳᑦ ᐱᑕᖃᓚᐅᙱᑉᐸᑕ. 

 

ᐃᒡᓗᕕᒐᕐᒥᒃ ᐱᕈᖅᓯᒪᔪᐃᑦ, ᖃᕐᒪᕐᒥᒃ ᐱᕈᖅᓯᒪᔪᐃᑦ, ᑐᐱᕐᒥᓗ ᐱᕈᖅᓯᒪᓪᓗᑎᒃ. ᓂᕐᔪᑎᓂᒡᓗ ᐆᒪᔾᔪᑎᖃᖅᖢᑎᒃ 

ᒫᓐᓇᒧᑦ ᑎᑭᑎᑕᐅᒐᑦᑕ ᑕᒪᓐᓇ ᖁᔭᒋᔭᐅᒃᑲᓐᓂᖃᑦᑕᕆᐊᖃᖅᑐᐃᑦ ᐃᓐᓇᖅᐳᑦ. 

 

ᑖᒃᑯᐊ ᐱᓗᐊᖅᑐᒥᒃ ᐃᓄᐃᑦ ᖃᐅᔨᒪᔭᑐᖃᖓᓂᒃ ᐅᖃᕋᓱᒃᐸᒃᑎᓪᓗᒋᑦ ᒐᕙᒪᒃᑯᓐᓂᒃ. ᐃᒪᓐᓇᓘᓐᓃᑦ 

ᐅᖃᕈᓐᓇᖅᑰᖅᐳᖓ ᐅᖃᖅᑎᑦᑎᔩ, ᑕᐃᒪ ᑕᒪᓐᓇ ᓈᓚᖕᓂᖅ ᐊᑐᓕᕈᑦᑎᒍᑦ ᓄᓇᕗᑦ ᒐᕙᒪᒃᑯᖏᓐᓂᒃ, 

ᑕᒪᐃᓐᓂᑦᑎᐊᖅ ᓵᓚᒃᓴᕐᓂᐊᖅᑐᑦ ᒐᕙᒪᒃᑯᓪᓗ ᐃᓐᓇᖅᐳᓪᓗ ᐊᒻᒪᓗ ᓄᓇᕗᒥᐅᓕᒫᑦ. 

 

>>ᐸᑦᑕᑐᖅᑐᑦ 

 

ᑕᐃᒪ ᑕᐃᒪᓐᓇᐃᓕᑎᓪᓗᖓ ᑕᒪᓐᓇᐃᓛᒃ ᐃᒪᓐᓇ ᓇᓗᓇᐃᒃᑲᓐᓂᕆᐊᕐᓚᒍ ᑖᓐᓇ, ᒥᓂᔅᑕ ᐅᖃᖅᑲᐅᒐᒥ ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐅᖃᖅᑲᐅᕗᖅ, ᐃᒃᐱᒋᖃᑎᒌᑦᑎᐊᕐᓂᕐᒥᒃ. ᐄ, ᑕᕝᕙ ᐱᒋᐊᕈᑎᑦᑎᐊᕙᐃᓐᓅᖅᑰᕐᒪᑦ 

ᑕᕝᕙ ᑕᒪᐃᓐᓂᑦᑎᐊᖅ ᒐᕙᒪᒃᑯᓐᓄᑦ. 

 

ᑕᒪᒃᑯᐊ ᐅᖃᐅᓯᕗᑦ ᐊᑐᓕᕈᑦᑎᒍᑦ ᑕᕝᕙᓂ ᑕᐃᒪ ᓄᓇᕗᒻᒥᐅᓕᒫᑦ ᐃᒃᐱᒍᓱᒡᓗᑎᒃ ᖁᕕᐊᓱᓕᕐᓗᑎᒃ ᐃᒻᒪᖄ 

ᒐᕙᒪᒃᑯᓐᓂᒃ ᐃᒃᐱᒋᔭᐅᓕᕋᒥᒃ ᑕᒪᓐᓇ ᑐᙵᕕᓕᐅᖅᑕᐅᓯᒪᓂᖅᐳᑦ ᐃᒃᐱᒋᒃᑲᓐᓂᖃᑦᑕᕆᐊᖃᖅᑕᕗᑦ ᐱᓗᐊᖅᑐᒥᒃ 

ᑕᕝᕙᓂ ᒪᓕᒐᓕᐅᖅᑎᐅᓇᓱᒃᑎᓪᓗᑕ ᓄᓇᕘᓕᒫᒧᑦ. 

 

ᑕᐃᒪᓐᓇᐃᓕᑎᓪᓗᖓ ᑕᐃᒪᓕ ᐊᐱᖅᓱᕐᓂᖃᕐᓂᐊᓕᕈᑦᑕ ᑖᓐᓇ ᒥᓂᔅᑕᐅᓚᐅᑲᒃᑐᖅ ᐃᒡᓗᓕᕆᔨᕐᔪᐊᒃᑯᓐᓄᑦ 

ᐊᐱᖅᓱᕐᕕᒋᓂᐊᕋᒃᑯ ᖃᓄᖅ ᑕᒪᒃᑯᐊ ᐃᓐᓇᖅᐳᑦ ᐃᒃᐱᒋᓗᑎᒍᑦ ᐊᖏᕐᕋᖃᑦᑎᐊᕐᓂᕐᒥᒃ 

ᓴᖅᑭᔮᖅᑎᓪᓗᒋᐅᔪᓐᓇᕐᒪᖔᑕ ᑖᔅᓱᒥᖓ ᐊᐱᖅᓲᑎᖃᕐᓂᐊᖅᐳᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᑎ ᖃᒪᓂ’ᑐᐊᒧᑦ. ᑐᒡᓕᐅᓂᐊᖅᖢᓂ 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ. ᒪᓕᒐᓕᐅᖅᑎ ᓯᒪᐃᓚᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 762 - 5(2): ᖁᔭᓕᓂᖅ ᐅᓇᑕᖅᑎᖁᑎᒋᕙᓚᐅᖅᑕᑎᓐᓂᒃ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᐃᓄᓕᒫᑦ ᐅᕙᓂ ᐊᒻᒪ ᐊᖏᕐᕋᑦᑎᓐᓂ.  

 

ᐅᖃᖅᑏ, ᓄᕖᕝᕙ 11 ᐊᔾᔨᐅᖏᒻᒪ ᐅᓪᓘᓪᓗᓂ ᑲᓇᑕᓕᒫᒥ ᐃᖅᑲᐅᒪᔭᐅᖃᑦᑕᖅᑐᖅ ᐱᔾᔪᑎᑦᑎᐊᕙᓕᐊᓘᓪᓗᓂ. 

ᐊᒥᓱᕐᔪᐊᕌᓗᐃᑦ ᖃᐃᖁᔭᐅᒐᒥᒃ ᐊᑎᓕᐅᕆᐊᖅᑐᓚᐅᖅᓯᒪᒻᒪᑕ ᐅᓇᓕᒃᑯᓐᓄᑦ. ᐅᓇᓕᖅᑖᖅᑐᑕᓗ.  

 

ᐊᐅᐸᖅᑐᓂᒃ ᓄᓇᕋᙳᐊᓂᒃ ᐊᑐᓲᖑᔪᒍᑦ ᐃᖅᑲᐅᒪᔾᔪᑎᒋᓪᓗᑎᒍᑦ ᑕᐃᒃᑯᓄᖓ ᐃᒻᒥᓂᒃ 

ᑐᓂᓚᐅᖅᓯᒪᔪᒥᓂᐊᓗᑦᑎᓐᓄᑦ ᐃᓱᒪᖅᓱᕈᓐᓇᕐᓂᐊᕋᑦᑕ. ᐃᓅᓯᓕᒫᕐᓗ ᑕᐃᒃᑯᐊ ᖃᐅᔨᒪᒐᒃᑭᑦ. 

 

ᐅᖃᖅᑏ, ᑎᓴᒪᓂᒃ ᖃᐅᔨᒪᒐᒪ ᐅᓇᑕᖅᑎᐅᖃᑕᐅᔪᒥᓂᕐᓂᒃ ᖃᒪᓂ’ᑐᐊᕐᒥᐅᑕᐅᔪᓂᒃ.  

 

 ᑭᐊᓂ ᐊᕐᓇ’ᓈᖅ, ᐳᕆᓐᓴᔅ ᐸᑐᕆᓴᒃᑯᓐᓂᒃ ᐅᓇᑕᖅᑎᓃᖃᑕᒥᓂᖅ;  

 ᐸᑐᕆᓴ ᐊᑕᖓᓛᖅ;  



ᐱᖓᑦᓯᖅ, ᓄᕕᐱᕆ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 ᓗᕋᐃᓐ ᕼᐊᕐᑦ; ᐊᒻᒪᓗ  

 ᑦᓵᓕ ᑕᐅᑐᐊᕐᔪᒃ.  

 

ᑖᒃᑯᐊ ᐅᓇᑕᖅᑐᓃᖃᑕᒥᓃᑦ. 

 

ᑕᐃᒃᑯᐊ ᐅᓇᓕᒃᑯᓃᑦᑐᑎᒃ ᐅᐱᒍᓱᑦᑐᕕᔾᔪᐊᕌᓘᔪᔅᓴᐅᓐᓂᕐᖓᑕ. ᖁᔭᓕᕙᒃᑲᓗ ᐅᓇᓕᒃᑯᓐᓃᖃᑕᐅᒍᓐᓇᓂᕐᖓᑕ 

ᑲᓇᑕᒥ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᑎ ᐅᖅᑯᕐᒥᐅᓄᑦ. ᑭᖑᓪᓕᐅᓂᐊᖅᖢᓂ 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᖔᖓᓄᑦ. ᒪᓕᒐᓕᐅᖅᑎ ᕿᔪᒃᑖᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 763 - 5(2): ᐱᔨᑦᑎᕋᐅᑎᑦ ᐃᓄᑦᑎᑐᐃᓐᓇᖅ ᐅᖃᓪᓚᒍᓐᓇᖅᑐᓂᑦ 

(ᕿᔪᒃᑖᖅ) 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑰᖅᑲᒃᑲ ᑕᐃᒃᑯᐊ ᑕᑯᓐᓈᖅᑐᑦ ᑐᓵᔪᓪᓗ ᑲᖏᖅᑐᒑᐱᒻᒥ 

ᕿᑭᖅᑕᕐᔪᐊᕐᒥᓗ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑎᑦᑎᔩ, ᐅᓪᓗᒥ ᓂᑯᕕᐅᑎᖃᖅᑐᖓᑦᑕᐅᖅ ᑕᒪᒃᑯᐊ ᐃᓐᓇᐃᑦ ᐱᔾᔪᑎᒋᓪᓗᒋᑦ ᑕᐃᒪ ᑲᑎᒪᔨᑐᐃᓐᓇᐅᓪᓗᑕ 

ᐃᔅᓯᕙᐅᑕᕆᔭᕗᑦ ᐅᖃᐅᓯᖃᖅᑲᐅᒻᒪᑦ ᑕᒪᒃᑯᓂᖓ ᐊᐱᖅᑯᓯᖃᕐᓂᐊᕋᑦᑕ ᐃᓪᓗᒥ ᐃᓛᑎᒍᑦ ᐃᓐᓇᖅᐳᑦ 

ᐱᔾᔪᑎᒋᓪᓗᒋᑦ. 

 

ᐅᖃᖅᑎᑦᑎᔩ, ᑕᒪᓐᓇ ᓱᓕᒻᒪᑦ ᐃᓐᓇᖅᐳᑦ ᐱᔨᑦᑎᕋᖅᑕᐅᑦᑎᐊᕆᐊᖃᕐᖓᑕ ᒐᕙᒪᐅᑉ ᐃᓗᐊᓂ, ᓄᓇᕘᓕᒫᒥ. 

ᑕᒪᓐᓇ ᐅᖃᐅᓯᕇᓐᓇᖃᑦᑕᕋᑦᑎᒍᑦ ᐊᔅᓱᕉᑎᒋᔭᕗᑦ ᐃᓐᓇᕗᑦ ᐱᔾᔪᑎᒋᓪᓗᒋᑦ. ᐃᓐᓇᒃᑯᕕᑐᐃᓐᓇᐅᙱᑦᑐᒥᒃ 

ᓇᒥᓕᒫᖅ ᐱᔨᑦᑎᕋᖅᑕᐅᑦᑎᐊᕆᐊᖃᕐᖓᑕ ᑕᒫᓂᓗ ᐱᓕᕆᕕᓐᓂ. ᐱᓗᐊᖅᑐᒥᒃ ᑕᒪᒃᑯᐊ ᖃᓄᐃᓕᐅᕐᕕᐅᔪᑦ 

ᐱᓕᕆᕕᐅᔪᑦ.  

 

ᐃᓐᓇᐃᑦ ᐃᓚᖏᑦ ᐊᒥᓱᑦ ᖃᓪᓗᓈᑎᑐᑦ ᐅᖃᓕᒫᕈᓐᓇᙱᒻᒪᑕ. ᑕᒪᒃᑯᐊ ᑎᑎᖅᑲᖃᙱᓗᐊᕐᖓᑕ ᓱᓕ 

ᐅᓪᓗᒥᐅᔪᖅ ᐱᓕᕆᕖᑦ ᖃᓄᐃᑦᑐᑐᐃᓐᓇᑦᑎᐊᑦ. ᐃᓐᓇᐃᑦ ᐃᓄᑑᓗᑎᒃ ᑕᕝᕗᖓ ᐱᓕᕆᕕᒨᕈᑎᑦ ᐃᓚᖏᑦ 

ᐅᖃᓕᒫᕆᐊᔅᓴᖅ ᐊᔪᖃᑦᑕᕐᖓᑕ ᖃᓪᓗᓈᑎᑐᑦ ᑕᐃᒃᑯᐊ ᐅᖃᓕᒫᕈᓐᓇᙱᑦᑐᑦ. 

 

ᑕᒪᓐᓇ ᐊᒃᓱᕉᑎᒋᒐᒃᑯᑦᑕᐅᖅ ᑕᒪᒃᑯᐊ ᐃᓐᓇᑯᓗᒃᐳᑦ ᐃᓄᒃᑎᑐᐃᓐᓇᖅ ᐅᖃᓕᒫᓲᑦ, ᖃᓪᓗᓈᑎᑐᑦ 

ᐅᖃᓕᒫᕈᓐᓇᕋᑎᑦ ᐱᓕᕆᕕᒻᒧᑦ ᐃᓯᕋᒥᒃ ᐃᓚᖏᑦ ᓇᓗᑦᓯᐊᖃᑦᑕᖅᑐᑦ ᖃᓄᐃᓕᐅᕐᓂᐊᕆᐊᒃᓴᖅ. ᐱᓗᐊᖅᑐᒥᓕ 

ᑕᒪᒃᑯᐊ ᐅᖃᐅᓯᕆᓚᐅᕐᒥᔭᕋ ᑕᒪᒃᑯᐊ ᑮᓇᐅᔭᒃᑯᕖᑦ. ᐅᓪᓗᒥᐅᔪᖅ ᑮᓇᐅᔭᐃᓐᓇᕐᓄᑦ ᐃᖏᕐᕋᓕᖅᑐᒍᑦ 

ᐃᓅᔪᑦᑎᒍᑦ. ᐱᓗᐊᖅᑐᒥᓪᓗ ᐃᓐᓇᖁᑎᕗᑦ ᑕᒪᒃᑯᐊ ᑮᓇᐅᔭᑎᒍᑦ ᐊᔅᓱᕉᑎᖃᒻᒪᕆᑉᐸᑦᑐᑦ ᑮᓇᐅᔭᒃᑯᕕᖕᓂᒃ 

ᐲᖅᓯᓇᓱᐊᖅᑐᑎᓪᓘᓐᓃᑦ. ᑕᒪᓐᓇ ᐃᓄᑦᑎᑐᑦ ᐅᖃᐅᓯᖅ ᑎᑎᖅᑲᖅᑕᖃᖅᑎᓐᓇᒍ ᐊᔪᕐᓇᓪᓚᕆᒻᒪᑦ−ᔪᒃᓴᐅᒻᒪᑦ 

ᐃᓐᓇᐅᓗᓂ ᑮᓇᐅᔭᒃᑯᕕᓐᓂ ᐲᖅᓯᓇᓱᒃᑲᓗᐊᕐᓗᓂ ᓇᓗᓇᖅᑐᑎᓪᓗ ᑖᒃᑯᐊ ᐅᖃᐅᓰᑦ ᐃᓄᑦᑎᑐᑦ 

ᐅᖃᐅᓯᖅᑕᖃᙱᒻᒪᑕ. 

 

ᐅᖃᖅᑎᑦᑎᔩ, ᓈᒻᒪᒃᓯᑉᐸᑦ ᐊᐱᖅᓱᕐᓇᖅ ᑕᒪᓐᓇ ᐊᐱᖅᓲᑎᒋᒃᑲᓐᓂᕐᓂᐊᕋᒃᑯ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ 

ᑕᒪᒃᑯᐊ ᑮᓇᐅᔭᒃᑯᕖᑦ ᐃᓄᒃᑎᑐᑦ ᐅᖃᐅᓯᖅᑕᖃᙱᓗᐊᕐᓂᖏᑦ ᐱᔾᔪᑎᒋᓪᓗᒋᑦ ᑕᒪᓐᓇ ᐊᐱᖅᓲᑎᒋᓂᐊᖅᑕᕋ 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᑎ ᑲᖏᖅᖠᓂᐅᑉ ᓂᒋᖓᓄᑦ. 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᖁᑦᑎᒃᑐᕐᒧᑦ. ᒪᓕᒐᓕᐅᖅᑎ ᑯᓱᒐᖅ. 

 



ᐱᖓᑦᓯᖅ, ᓄᕕᐱᕆ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 764 - 5(2): ᖁᔭᓕᓂᖅ ᐃᓄᑐᖃᑦᑎᓐᓂᒃ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᑉᓗᒃᑯᑦ ᑲᖏᖅᖠᓂᕐᒥᐅᑕᐃᑦ.  

 

ᐅᖃᖅᑎᑦᓯᔩ, ᐅᕙᖓᑦᑕᐅᖅ ᓂᑯᕕᑉᐳᖓ ᑭᒡᒐᖅᑐᐃᑉᓗᖓ ᑲᖏᖅᖠᓂᕐᒥᐅᑕᕐᓂᑦ 

ᒪᓕᒐᓕᐅᖅᑎᑐᐃᓐᓇᐅᖕᒥᒐᒪᑦᑕᐅᖅ ᑖᓐᓇ ᐅᖃᕐᕕᒃ ᐊᑐᖅᖢᒍ. ᐅᕙᖓᑦᑕᐅᖅ, ᐅᖃᖅᑎᑦᓯᔩ ᐅᑉᓗᑕᒫᑦᓯᐊᖅ, 

ᐅᓐᓄᑕᒫᑦᓯᐊᖅ ᐅᑉᓗᑕᒫᑦ ᐃᓐᓇᑐᖃᖁᑎᕗᑦ ᑲᖏᖅᖠᓂᕐᒥ ᓄᓇᕗᒻᒥᓗ ᐊᒡᓛᑦ ᐃᓱᒫᓘᑎᒋᕙᒃᑭᕙᒃᑲ. 

 

ᓇᖕᒥᓂᖅ ᐃᓐᓇᑐᖃᖁᑎᕈᓐᓃᖅᖢᓂ ᐊᒃᓱᕈᕐᓇᖅᑐᒻᒪᕆᐊᓗᒃ, ᐅᖃᖅᑎᑦᓯᔩ, ᐃᓐᓇᕆᔭᐅᓇᓱᓕᖅᖢᓂ. 

ᐃᓐᓇᑐᖃᐃᑦ ᐊᑑᑎᖃᕐᓂᖅᐹᖑᖕᒪᑕ ᐃᓅᓯᑦᑎᓐᓂ. ᐱᑦᓯᐊᖅᑕᐅᔭᕆᐊᖃᕐᓂᖏᑦ ᐃᑉᓕᕆᔭᐅᔭᕆᐊᖃᕐᓂᖏᑦ 

ᓂᑲᒋᔭᐅᔭᕆᐊᖃᕐᓂᖏᑦ ᓱᓕᔪᖅ. ᑲᖏᖅᖠᓂᕐᒥ ᐃᓐᓇᑐᖃᖅᐳᑦ ᐊᔪᓕᖅᐸᓪᓕᐊᓕᕌᖓᑕ ᒫᓐᓇ ᐅᑉᓗᒥᒧᑦ 

ᑎᑭᖦᖢᒍ ᐊᐅᓪᓚᖅᑎᑕᐅᖃᑦᑕᖅᑐᑦ ᓇᒧᓗᒃᑖᖅ.  

 

ᐋᑐᕚᒦᑦᑐᖅᑕᖃᖅᐳᑦ ᐊᒡᓛᑦ ᖃᑉᓗᓇᐅᔭᕈᓐᓇᙱᑦᑐᓂᓪᓘᓐᓃᑦ. ᐃᓄᒃᑐᑦ ᐅᖃᖃᑎᒃᓴᐃᓪᓕᐅᖃᑦᑕᖅᑐᑦ 

ᓇᓗᓇᙱᑦᑐᖅ. ᒪᒃᑯᒃᐳᖓᓕ ᐃᓐᓇᐃᑦ ᑕᑯᔭᕌᖓᒃᑭᑦ ᒪᒃᑯᒃᑐᑯᓘᔪᖓᒎᖅᑕᐅᕙᒃᑲᒪ. ᐃᕐᖑᑕᒃᑲ 

ᑕᑯᔪᒪᓕᖃᑦᑕᖅᑕᒃᑲ ᑕᑯᓂᐊᓵᑐᐃᓐᓇᖅᖢᒋᓪᓕ ᐃᑉᐸᒃᓵᒍᑦᓯᐊᑯᓗᒃ. ᑕᑯᔪᒪᓕᖃᑦᑕᖅᐳᓪᓕᑭᐊᖅ ᐃᓐᓇᑐᖃᐃᑦ, 

ᑲᖏᖅᖠᓂᕐᒥᐅᑕᐃᑦ ᐃᓐᓇᑐᖃᖏᑦ ᐋᑐᕚᒦᑦᑐᑦ, ᐊᓪᕕᐊᓃᓚᐅᖅᐸᒃᖢᑎᒃ ᐃᒡᓗᓕᖕᒦᓚᐅᖅᐸᒃᓗᑎᒃ ᓇᓂᓗᒃᑖᖅ. 

ᓇᒡᓕᖕᓇᖅ.  

 

ᐃᓐᓇᑐᖃᐃᑦ ᐊᖏᕐᕋᖅᓯᒪᔪᓐᓇᙱᑦᑐᑦ ᓇᒡᓕᖕᓇᖅ.  

 

ᐅᖃᖅᑎᑦᓯᔩ, ᓄᑕᖅᑲᕗᑦᑕᐅᖅ ᒪᒃᑯᒃᑐᕗᑦᑕᐅᖅ ᓇᒡᓕᖕᓇᖅ. ᐊᒃᓱᕈᖃᑦᑕᖅᑐᑦ ᐃᓐᓇᑐᖃᕐᒥᖕᓂᒃ ᑕᑯᔪᒪᑉᓗᑎᑦ, 

ᐊᑖᑕᑦᓯᐊᕐᒥᓂᒃ ᑕᑯᔪᒪᑉᓗᑎᒃ ᐊᓈᓇᑦᓯᐊᕐᒥᓂᒡᓗ. ᑕᐅᑐᓚᐅᕈᓐᓇᕐᓂᖏᓐᓂᒃ ᑕᑯᖃᑦᑕᖁᓐᓇᐅᒐᓗᐊᖅ. 

ᑕᐃᒪᓐᓇᒧᑦ ᐊᒃᓱᕉᑎᖃᐃᓐᓇᑦᓯᐊᖅᐳᖓ ᐅᖃᖅᑎᑦᓯᔩ, ᐃᓐᓇᑐᖃᐅᓯᒡᕖᑦ ᓴᖅᑭᖁᑉᓗᒋᑦ ᓇᓂᓗᒃᑖᖅ 

ᐊᔪᕐᓇᙱᑉᐸᑦ. ᐊᔪᕐᓇᙱᑉᐸᑦᑕᐅᖅ ᑕᒡᕙ ᓄᓇᓕᓗᒃᑖᑦ ᑕᐃᒪᓐᓇᐃᑦᑐᖅᑕᖃᕈᓐᓇᖅᓯᓕᑦ. ᐃᓐᓇᑐᖃᖅᐳᑦ 

ᐃᕐᖑᑕᑉᑎᒻᓄᑦ ᑕᑯᔭᐅᔪᓐᓇᕆᐊᖃᕐᒪᑕ ᓄᓇᕗᒻᒥ. 

 

ᐃᓚᖓᑦ ᒪᓕᒐᓕᐅᖅᑎ: ᐄᓛᖅ, ᐄᓛᒃ! 

 

>>ᐸᑦᑕᑐᖅᑐᑦ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᑖᒻᓇ ᐊᒃᓱᕉᑎᒋᔭᕋ ᑲᑎᒪᕝᕕᐅᑉ ᐃᓗᐊᓃᒃᑐᓘᒃᑖᑦᓯᐊᑎᒍᑦ ᑕᒡᕙᓂ ᓇᓕᐊᖕᓂ 

ᐃᒃᓯᕙᒐᓗᐊᕈᑉᑕ ᑖᒻᓇ ᐊᒃᓱᕉᑎᒋᓚᕗᑦᑐᖅ.  

 

ᐅᖃᐅᓯᕆᓚᐅᖅᑕᕗᑦ ᐅᑭᐅᑦ ᓯᑕᒪᑲᓴᐅᓕᖅᑐᑦ ᐱᖓᓲᓕᖅᑐᑦ ᐊᒃᓱᕉᑎᒋᓂᐊᕐᓂᕋᖅᖢᑎᒍᑦ ᑖᓐᓇ ᓱᓕ 

ᑲᑦᓱᙱᒻᒪᑦ. ᑲᔪᖏᖅᓴᐃᕗᖓ ᓱᓕ ᑖᓐᓇ ᓯᕗᒧᒃᐸᓪᓕᐊᖏᓐᓇᖁᓗᒍ. ᐃᑲᔪᖅᑕᐅᔭᕆᐊᖃᖅᐸᑕ ᐃᓄᑐᖃᐃᑦ, 

ᓂᑯᕕᒋᐊᖃᖅᑐᒍᑦ ᑕᒪᑉᑕᓗᑦᑖᖅ ᐃᓄᑐᖃᖅᐳᑦ ᐱᔾᔪᑎᒋᑉᓗᒋᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᑎ ᖁᑦᑎᒃᑐᕐᒧᑦ, ᒪᓕᒐᓕᐅᖅᑎ 

ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 765 - 5(2): ᐃᓕᓴᖅᓯᓂᖅ ᑎᐅᕆ ᓄᐊᒥᒃ ᐊᐅᓱᐃᑦᑐᑦ ᐱᓕᕆᔨᓂᑦ 

(ᐊᕿᐊᕈᖅ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐃᓛᒃ ᐃᓐᓇᖁᑎᕗᐃᓛᒃ 

ᐃᑲᔪᐃᓐᓇᖃᖃᑦᑕᕆᐊᖃᕋᑦᑎᒍᑦ.  

 



ᐱᖓᑦᓯᖅ, ᓄᕕᐱᕆ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓪᓗᒥ ᐅᖃᐅᓯᖄᕐᔪᒍᒪᔪᖓ ᑕᑉᐹᓂ ᐊᐅᓱᐃᑦᑐᕐᒥ ᓇᒻᒥᓂᓕᑯᓘᓪᓗᓂ ᐱᓇᔪᖃᑦᑕᖅᑐᖃᓕᕐᒪᑦ. ᑕᐃᓐᓇ ᑎᐅᕆ 

ᓄᐊ ᐊᐅᓱᐃᑦᑐᖅ ᐊᐅᓪᓚᐅᔾᔨᔨᓂᑦ ᓇᒻᒥᓂᖁᑎᖃᕐᒪᑦ. 

 

ᒫᓐᓇ ᑕᐃᒪ ᐱᓇᓱᐊᕈᓯᕐᒥᒃ ᐱᒋᐊᖅᓱᓂ ᓂᕿᓪᓚᑦᑖᓂᒃ ᓂᐅᕕᐊᔅᓴᖃᓕᓛᕐᒪᑦ ᖃᕋᓴᐅᔭᒃᑯᑦ ᖃᓪᓗᓈᑎᑐᑦ 

ᕙᐃᔅᕗᒃᑯᑦ, ᕙᐃᔅᕗᒃ−ᖃᖅᑐᐃᓐᓇᐅᒍᔅᓯ ᐊᐅᓱᐃᑦᑐᖅ ᐊᐅᓪᓚᐅᔾᔨᔨ ᑕᑯᒋᐊᕐᓂᐊᖅᐸᓯᐅᒃ ᓂᕿᑦᑎᐊᕚᓗᖕᓂᒃ 

ᓂᕿᓂᑦ ᓂᐅᕕᐊᔅᓴᖃᕐᒪᑦ. ᑕᒪᒃᑯᓂᖓ ᓇᑦᑎᕕᓃᑦ ᑕᑉᐹᓂ ᐊᐅᓱᐃᑦᑑᑉ ᓇᑦᑎᕕᓂᖏᑦ ᐊᔾᔨᐅᒋᔭᐅᙱᒻᒥᒻᒪᑕ 

ᒪᒪᖅᑐᒻᒪᕆᐊᓘᖕᒪᑕ. ᓇᓄᕕᓂᕐᓂᓪᓗ ᐅᒥᖕᒪᕕᓂᕐᓂᓪᓗ ᑐᒃᑐᕕᓂᕐᒥᓪᓘᓐᓃᖏᓐᓇ ᓂᐅᕕᐊᔅᓴᖃᖃᓯᐅᑎᓪᓗᓂ 

ᐊᔾᔨᒌᙱᑦᑐᓂᒃ. ᐃᓚᖏᑦ ᐳᔫᖅᑕᒐᐅᓪᓗᑎᒃ. ᐱᓇᔪᒃᑐᑯᓘᖕᒪᑦ ᐃᑲᔪᖃᑦᑕᕐᓚᕗᑦ ᑖᒃᑯᐊ ᒪᒃᑯᒃᑐᐃᑦ ᓇᒻᒥᓂᖅ 

ᒪᑭᑕᓐᓇᓱᖃᑦᑕᖅᑐᑦ. 

 

ᑕᐃᒪᓐᓇᐃᑎᓪᓗᒍ ᑖᓐᓇ ᐊᒃᓱᕈᖅᓱᒍ ᐅᐱᒋᓪᓗᒍ ᐊᒻᒪᓗ ᑎᓕᐅᕆᕙᒃᑲ ᓄᓇᕗᒻᒥᐅᖃᑎᒃᑲ ᑕᐃᑲᙵᑦ 

ᐊᐅᓱᐃᑦᑐᒥᒃ ᓂᕿᑖᕈᒪᒍᔅᓯ ᑕᐃᓐᓇ ᓂᐅᕕᐊᔅᓴᓕᐊᓐᓄᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᐱᒋᑦᓯᐊᖃᑦᑕᖅᐸᕗᑦ ᑕᒪᒃᑯᐊ ᐱᕙᓪᓕᐊᔪᐊᓐᓄᐃᑦ ᓄᓇᑦᑎᓐᓂ.  

 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. (ᑐᓵᔨᑎᒎᓕᖅᑐᖅ) ᐅᖃᐅᓯᒃᑯᑦ ᐊᐱᖅᑯᑎᕕᓂᕐᒧᑦ 

ᑭᐅᔾᔪᑏᑦ. ᖁᕐᓕᖅ ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᐃᖃᓪᓗᐊᖅ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ ᐅᖃᖅᑏ. (ᑐᓵᔨᒃᑯᑦ) ᐱᖓᓱᓂᒃ ᑭᐅᔾᔪᑎᕕᓂᕐᓄᑦ ᐅᖃᐅᓯᒃᑯᑦ 

ᐊᐱᖅᑯᑎᓄᑦ ᑭᐅ.ᒃᓴᖃᕋᒪ, ᒪᕉᕐᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᐊᐃᑉᐸᖓ ᐃᖅᑲᖅᑐᐃᕗᓕᕆᔨᒃᑯᓐᓄᑦ. 

 

ᐅᖃᖅᑏ, ᑖᒃᑯᐊ ᑭᐅᕝᔪᑏᑦ ᐃᓗᓕᑯᓘᔭᖃᐅᕐᒪᑕ. ᑐᓂᓯᓯᒪᔭᒃᑲ ᑎᑎᕋᖅᑎᑦᑎᓐᓄᑦ ᑲᑎᒪᔾᔪᑎᕕᓂᑦᑎᓐᓄᑦ 

ᐃᓕᔭᐅᔪᓐᓇᕐᓂᐊᕐᒪᑕ ᑕᑯᔭᐅᔪᓐᓇᕐᓂᐊᕐᓗᑎᒃ ᑭᓇᑐᐃᓐᓇᕐᒧᑦ ᒪᓕᒐᓕᐅᖅᑎᓄᓪᓗ. 

  

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 1000 - 5(2): ᖁᓪᓕᒃ ᐆᒻᒪᖅᑯᑎᓕᕆᔨᒃᑦ ᐃᖅᑲᓇᐃᔭᑎᓕᕆᓂᖅ 

(ᐃᖃᓪᓗᐊᖅ) 

ᐊᐱᖅᑯᑦ 1: 

  

ᒥᓂᔅᑕ ᐃᖅᑲᐃᓂᐊᕐᒪᑦ ᓴᖅᑭᑎᑦᑎᓯᒪᒐᒪ ᖃᔅᓯᑲᓪᓚᖕᓂᒃ ᐃᓱᒫᓘᑎᓂᒃ ᐱᓪᓗᒍ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑎᒥᖁᑖ ᐃᖅᑲᓇᐃᔭᖅᑐᓕᕆᓂᕐᒧᑦ ᐊᐅᓚᑦᑎᓂᕐᒥᒃ, ᐃᓚᐅᓪᓗᑎᒃ ᐊᑐᐊᒐᖏᑦ ᐱᓪᓗᒍ ᐃᖅᑲᓇᐃᔭᕐᓇᐅᓐᖏᑦᑐᒃᑯᑦ 

ᐃᖅᑲᓇᐃᔭᖃᑦᑕᕐᓂᖅ ᐃᖃᓗᖕᓂ ᐃᓂᖃᖅᑐᓄᑦ ᐃᖅᑲᓇᐃᔭᖅᑎᓄᑦ ᐊᐅᓪᓚᕆᐊᖃᖃᑦᑕᖅᑐᓄᑦ ᐊᓯᖏᓐᓄᑦ 

ᓄᓇᓕᖕᓄᑦ ᐱᓕᕆᔭᖅᑐᕐᓗᑎᒃ ᐱᖁᑎᑦ ᐋᖅᑭᒋᐊᖅᑕᐅᓂᖏᓐᓄᑦ ᐊᓯᔾᔨᖅᑕᐅᓂᖏᓐᓄᓪᓗ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᑭᓱᓪᓚᑦᑖᓂᒃ ᖃᓄᐃᓕᐅᕆᐊᕈᑎᓂᒃ ᐊᑐᕐᒪᖔᑦ ᐱᓕᕆᐊᕆᓗᒋᑦ ᓇᓕᐊᑐᐃᓐᓇᖅ ᑖᒃᑯᓇᓂ 

ᐃᓱᒫᓘᑎᓂᒃ? 

 

ᑭᐅᔾᔪᑦ 1: 

 

ᑐᓐᖓᕕᒋᓪᓗᒍ ᕿᒥᕐᕈᓂᕆᓚᐅᖅᑕᕗᑦ ᖁᓪᓕᖅ ᐆᒻᒪᑯᑎᓕᕆᔨᒃᑯᑦ ᑎᒥᖁᑖᑕ ᐃᖅᑲᓇᐃᔭᕐᓇᐅᓐᖏᑦᑐᒃᑯᑦ 

ᐃᖅᑲᓇᐃᔭᕐᓂᕐᒧᑦ ᐱᕙᓪᓕᐊᓂᖓ ᐃᓱᒪᑕᐅᓚᐅᑲᒃᑐᒧᑦ ᐊᐅᓚᑦᑎᔨᒻᒪᕆᖕᒧᓪᓗ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑎᒥᖁᑖ ᑲᔪᓯᔪᑎᑦ ᐋᖅᑭᒃᓯᖃᑦᑕᕐᓂᕐᓂᑦ ᐃᖅᑲᓇᐃᔭᕐᓇᐅᓐᖏᑦᑐᒃᑯᑦ ᐃᖅᑲᓇᐃᔭᕐᓂᕐᒥᒃ ᑐᓐᖓᕕᒋᓪᓗᒍ ᐊᑐᒐᒃᓴᑦ 

ᐱᑕᖃᖅᑐᓂ ᐊᑑᑎᖃᕐᓂᕐᓗ ᓄᓇᓕᖕᒦᖏᓐᓇᕐᓗᓂ ᐱᓐᖏᖔᕐᓗᒍ ᐊᐅᓪᓚᕐᓂᖅ ᐅᑎᕐᓗᓂ ᐃᖅᑲᓇᐃᔭᖅᑎᐅᑉ 

ᓄᓇᖓᓄᑦ. ᐊᐅᓚᓂᕐᒨᕆᐊᖃᖅᑐᓕᒫᑦ ᐊᔾᔨᒌᓐᖏᑦᑐᑦ; ᑲᑎᖦᖢᒋᐅᔪᖅ ᑮᓇᐅᔭᑦ ᐊᑭᖏᓐᓂᒃ ᐊᒻᒪ 

ᐱᖃᖅᑎᒋᐊᖅᖢᒍ ᖃᐅᒻᒪᖅᑯᑎᓄᑦ ᑕᑎᖃᕐᓂᖅ ᐊᒻᒪ ᐊᑐᒐᒃᓴᓄᑦ ᐊᑐᐃᓐᓇᖃᕐᓂᖅ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 



ᐱᖓᑦᓯᖅ, ᓄᕕᐱᕆ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᒥᖁᑖ ᐃᖅᑲᓇᐃᔭᕐᓇᐅᓐᖏᑦᑐᒃᑯᑦ ᐃᖅᑲᓇᐃᔭᕐᓂᕐᒥᒃ ᒥᒃᖠᒋᐊᕋᓗᐊᖅᑎᓪᓗᒍ ᐊᕐᕌᒎᒃ ᒪᕐᕉᒃ ᑭᖑᓂᑦᑎᓐᓂ, 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᐆᒻᒪᖅᑯᑎᓄᑦ ᑕᑎᖃᕐᓂᕐᒥᒃ ᐊᑭᖏᑦ ᐱᐅᓯᒋᐊᖏᓐᓇᖅᓯᒪᔪᑦ. 

 

ᐱᓪᓗᒍ ᑎᒥᖁᑎᐅᑉ ᐃᖅᑲᓇᐃᔮᖃᐃᓐᓇᖅᑎᑦᑎᓂᖅ ᑖᓐᓇ ᐱᐅᓯᒋᐊᒻᒪᕆᒃᑐᖅ. ᐅᓪᓗᒥᒧᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᐊᓯᔾᔨᖅᑕᕐᓂᕐᒧᑦ ᐊᑭᖏᑦ ᒫᓐᓇ 9.68 ᐳᓴᓐᑎᐅᔪᖅ ᑐᑭᓕᖃᖅᖢᓂ ᐊᕐᕌᒎᒃ 

ᒪᕐᕉᓚᐅᖅᑐᓂᒃ. ᒫᓐᓇ ᐊᓯᔾᔨᖅᑕᕐᓂᕐᒧᑦ ᐊᑭᖏᑦ ᐊᑦᑎᖕᓂᖅᓴᐅᔪᖅ ᑕᐃᒪᐃᓚᐅᕐᓂᖓᓄᑦ ᐊᔾᔨᒌᒃᑎᒐᒃᓴᒥ 2017-

18 ᐊᕐᕌᒍᖏᓐᓂ. ᐃᖅᑲᓇᐃᔭᖅᑎᓄᑦ ᕿᒪᑎᓯᒪᔪᓄᑦ ᑎᒥᐅᔪᒥᒃ ᑕᐃᒪᓐᖓᑦ 2017-18-ᒥ, 

ᐃᖅᑲᓇᐃᔭᕐᓇᐅᓐᖏᑦᑐᒃᑯᑦ ᐃᖅᑲᓇᐃᔭᖃᑦᑕᕐᓂᖅ ᐅᖃᐅᓯᐅᓯᒪᓐᖏᑦᑐᖅ ᐱᔾᔪᑕᐅᓗᓂ ᕿᒪᑎᓂᖏᓐᓄᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂᑦ. 

 

ᑭᒃᑯᑐᐃᓐᓇᕐᓄᑦ ᑭᒡᒐᖅᑐᐃᕕᐅᕙᒃᑎᓪᓗᒍ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑐᓂᓯᒪᑦᑎᐊᖅᑐᑦ ᐅᔾᔨᖅᓱᕐᓗᑎᒃ 

ᐊᑑᑎᖃᑦᑎᐊᖅᑐᓂᒡᓗ ᐊᑐᕐᓂᕐᒥᒃ ᐃᓱᓕᕝᕕᖃᖅᑐᖏᓐᓂ ᐊᑐᒐᒃᓴᓂᑦ ᖃᐅᔨᒪᒋᐊᖅᓯᒻᒫᑦ ᐊᑦᑕᕐᓇᓐᖏᑦᑐᒥᒃ 

ᑕᑎᒋᔭᒃᓴᐅᔪᒥᒃ ᐊᐅᓚᓂᕐᓂ ᓄᓇᕗᓕᒫᒥ. 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 1035 - 5(2): ᖁᓄᔪᕐᓂᐊᖅᓯᒪᔪᐃᑦ (ᐃᖃᓪᓗᐊᖅ) 

 

ᐊᐱᖅᑯᑦ: 

 

ᐅᖃᖅᑏ, ᐱᒻᒪᕆᐅᔪᖅ ᒐᕙᒪᒃᑯᑦ ᑕᐃᒪᓐᓇᓪᓚᑦᑖᖅ ᑕᐅᑐᒃᑕᖏᓐᓂᒃ ᖃᔅᓯᐅᓂᖏᓐᓂᒃ ᖁᓄᔪᕐᓂᐊᕐᓂᕐᒧᑦ 

ᐱᓇᓱᖃᑦᑕᖅᑐᓂᑦ ᐱᕋᔭᒃᓯᒪᔪᓂᒡᓗ ᐃᓅᔪᓂᑦ ᓄᓇᓕᑦᑎᓐᓂ. ᒥᓂᔅᑕ ᑐᓂᓯᒪᔪᓐᓇᖅᐹ ᕿᒥᕐᕈᓂᕐᓂᒃ 

ᐊᔾᔨᒌᓐᖏᓐᓂᖃᕐᓂᖏᓐᓂᒃ ᐊᑯᓐᓂᖏᓐᓂᒃ ᑖᒃᑯᐊ ᐋᖅᑭᒃᓯᒪᔪᑦ ᖃᔅᓯᐅᓂᖏᓐᓂᒃ ᐅᑎᕈᑎᓗᓂᓗ 

ᒪᓕᒐᓕᐅᕐᕕᒻᒧᑦ ᓇᓗᓇᐃᖅᓯᓗᓂ ᖃᔅᓯᐅᓂᖏᓐᓂᒃ? ᖁᔭᓐᓇᒦᒃ, ᐅᖃᖅᑏ. 

 

 

ᑭᐅᔾᔪᑦ: 

 

ᖃᔅᓯᐅᓂᖏᓐᓂᒃ ᐱᑎᑕᑦ ᐅᑐᐱᕆᒥ ᑲᑎᒪᑎᓪᓗᒋᑦ ᐃᖃᓗᐃᑦ-ᒪᓂᕋᔭᐅᑉ ᒪᓕᒐᓕᐅᖅᑎᖓᓄᑦ ᑐᖔᓃᓚᐅᖅᑐᑦ 

ᖃᔅᓯᐅᓂᖏᓐᓂᒃ ᓇᓂᔭᕐᓂᒃ ᐊᕐᕌᒍᑕᒫᖅᓯᐅᑦ ᐅᓂᒃᑳᒥ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᓂᒃ. 

ᓇᓗᓇᐃᖅᓯᔪᓐᓇᖅᑐᖓ ᖃᔅᓯᐅᓂᖏᑦ ᐱᑎᑕᑦ ᒪᓕᒐᓕᐅᖅᑎᒧᑦ ᑕᐃᒪᓐᓇᑦᑎᐊᖑᓪᓗᑎᒃ ᖃᔅᓯᐅᓂᖏᑦ ᑎᑭᖦᖢᒍ 

ᐊᐅᒡᒎᓯ 2020. 

 

ᑲᓇᑕᓕᒫᒥ ᖁᓄᔪᕐᓂᐊᕐᓂᕐᒧᑦ ᐱᕋᔭᒃᓯᒪᔪᓂᑦ ᐊᑎᓕᐅᖅᑕᐅᓯᒪᕝᕕᒃ ᐱᓕᕆᐊᖑᓲᖅ ᐸᓖᓯᒃᑯᓐᓄᑦ ᑲᓇᑕᒥ 

ᐊᖓᔪᖅᑳᖃᕐᕕᒻᒥ ᐋᑐᕚᒥ. ᐊᕐᕌᓂᐅᓚᐅᖅᑐᖅ ᑲᓇᑕᒥ ᐊᖓᔪᖅᑳᖃᕐᕕᒃ ᑲᒪᒋᔭᖃᖅᖢᓂ ᐱᓕᕆᐊᒃᓴᒥᒃ 

ᓇᓗᓇᐃᖅᓯᓗᑎᒃ ᓄᑖᖑᕆᐊᖅᑎᑦᑎᓗᑎᒡᓗ ᑲᓇᑕᓕᒫᒥ ᖁᓄᔪᕐᓂᐊᕐᓂᕐᒧᑦ ᐱᕋᔭᒃᓯᒪᔪᓂᒃ 

ᐊᑎᓕᐅᖅᑕᐅᓯᒪᕝᕕᖕᒥ. 

 

ᐊᔾᔨᒌᓐᖏᓐᓂᖃᕐᓂᖓ ᐊᑯᓐᓂᖏᓐᓂᒃ ᖃᔅᓯᐅᓂᖏᑕ ᐱᑎᑕᕐᓂᒃ ᐅᑐᐱᕆᒥ ᖃᔅᓯᐅᓂᖏᓪᓗ ᐊᕐᕌᒍᑕᒫᖅᓯᐅᑦ 

ᐅᓂᒃᑳᒥᒃ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᓂᒃ ᑭᒡᒐᖅᑐᐃᔪᑦ ᖃᓄᐃᓕᖓᔾᔪᑎᖏᓐᓂᒃ ᑲᓇᑕᒥ 

ᓄᑖᓐᖑᕆᐊᖅᑕᑦ ᐊᑎᓕᐅᖅᑕᐅᓯᒪᔪᓄᑦ. ᐱᓗᐊᖅᑐᒥᒃ ᐃᓄᐃᑦ ᐃᓅᔪᓐᓃᖅᑐᕕᓃᓪᓘᓐᓂᑦ 

ᓄᓇᕗᒻᒦᑦᑐᓐᓃᖅᑐᕕᓃᓪᓘᓐᓃᑦ ᐲᖅᑕᐅᓪᓗᑎᒃ ᓄᓇᕗᒥ ᖃᔅᓯᐅᓂᖏᓐᓂᒃ. 

 

ᑖᓐᓇ ᓇᓗᓇᐃᔭᐅᑎ ᑲᔪᓯᑎᑕᐅᓪᓗᓂ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᓄᑦᑕᐅᖅ. 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 1068 - 5(2): ᓄᑖᖅ ᖃᐅᒻᒪᖅᑯᑎᖃᕐᕕᒃ ᓴᓂᕋᔭᖕᒥ (ᐃᖃᓪᓗᐊᖅ) 

 

ᐊᐱᖅᑯᑦ 1: 

 

ᒥᓂᔅᑕᖃᐃ ᑭᐅᔪᓐᓇᖅᐸ ᖃᖓᓕᑭᐊᕐᖑᓇᐃᑦ ᓄᑖᓐᖑᕆᐊᖅᑕᐅᔪᓐᓇᕋᔭᖅᐸ, ᐸᕐᓇᒃᓯᒪᕕᓯ ᐊᑭᑐᔫᑎᒃᓴᓄᑦ? 



ᐱᖓᑦᓯᖅ, ᓄᕕᐱᕆ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᐅᔾᔪᑦ 1: 

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓯᕗᓪᓕᐅᔾᔨᔪᒪᕗᑦ ᐊᐅᓚᐅᑎᖃᕐᕖᑦ ᐊᓯᔾᔨᖅᑕᐅᖃᑦᑕᖁᓪᓗᒋᑦ ᐊᐅᓚᔪᓐᓇᕐᓂᖏᑦ 

ᒪᓕᒃᑕᐅᓗᑎᒃ, ᓄᑕᐅᓐᖏᓐᓂᖏᑦ ᒪᓕᒃᑕᐅᑐᐃᓐᓇᓐᖏᓪᓗᑎᒃ. ᐊᕐᕌᒍᓂ ᖁᓕᓂᑦ ᐊᓂᒍᖅᑐᓂᒃ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᓂᕆᐅᒃᐳᑦ 11-ᓂᒃ ᐊᐅᓚᐅᑎᖃᕐᕕᖕᓂᒃ ᐊᓯᔾᔩᓂᐊᕋᓱᒋᓪᓗᑎᒃ 1967 ᐊᒻᒪ 1977 

ᐊᑯᓐᓂᖓᓂ ᓴᓇᔭᐅᓚᐅᖅᓯᒪᔪᓂᒃ. ᓴᓂᕋᔭᖕᒥᐅᑦ ᐊᐅᓚᐅᑎᖃᕐᕕᖓ 1974-ᒥ ᓴᓇᔭᐅᓚᐅᖅᓯᒪᓪᓗᓂ, 

ᐊᓯᔾᔨᖅᑕᐅᔪᒃᓴᓄᑦ ᑎᑎᕋᖅᑕᐅᓯᒪᕗᖅ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓂᕆᐅᒃᐳᑦ ᓴᓂᕋᔭᖕᒥ 

ᐊᐅᓚᐅᑎᖃᕐᕕᒃᑖᓵᖅ ᐱᐊᓂᒃᑕᐅᓛᕋᓱᒋᔭᐅᓪᓗᓂ 2030 ᑐᖔᓂ. 

 

ᐊᐱᖅᑯᑦ 2: 

 

ᐄ, ᑕᒪᓐᓇ ᑐᓴᕈᒥᓇᕋᓗᐊᖅᐳᕐᖏᓛᒃ. ᐃᓚᓕᐅᔾᔭᐅᒍᓂ ᐱᔾᔪᑎᒋᓪᓗᒍᑦᑕᐅᖅ ᓄᑕᐅᙱᓛᖑᖃᑕᐅᓕᕋᓗᐊᕐᒪᑦ 

ᑕᐃᒪᓐᓇ ᖃᒥᙶᖏᓐᓇᓕᖅᖢᓂ ᐊᒃᓱᕈᕐᓇᖅᓯᔭᒻᒪᑦ. ᖃᖓᑭᐊᕐᖓᐃᑦ ᑖᓐᓇ ᑐᓴᖅᑎᑦᑐᓐᓇᕐᓂᐊᖅᐱᖓ 

ᐃᓚᓕᐅᔾᔭᐅᓯᒪᖁᒐᓗᐊᕆᓪᓗᒍ ᑕᒡᕗᖓ ᐊᑭᑐᔫᑎᓂᒃ ᕿᒥᕐᕈᓕᕐᓂᕈᑦᑕ. ᖃᖓᑭᐊᕐᖓᐃᑦ 

ᑐᓴᖅᑎᑦᑐᓐᓇᕐᓂᐊᖅᐹᖓ? 

 

ᑭᐅᔾᔪᑦ 2: 

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓂᕆᐅᒃᐳᑦ ᓴᓂᕋᔭᖕᒥ ᐊᐅᓚᐅᑎᖃᕐᕕᒃᑖᓵᖅ ᐱᐊᓂᒃᑕᐅᓯᒪᓕᓛᕐᓂᖓᓂᒃ 2030 

ᑐᖔᓂ, ᐅᑭᐅᖅᑕᖅᑐᒥ ᐆᒻᒪᖅᑯᑎᒧᑦ ᑮᓇᐅᔭᖁᑎᖏᓐᓂᒃ 2028 ᑎᑭᓪᓗᒍ ᑲᔪᓯᓂᐊᖅᖢᑎᒃ. 

 

ᐊᐱᖅᑯᑦ 3: 

 

ᑕᐃᒪᓕ ᓴᓂᕋᔭᒃ ᑕᒡᕗᖓ ᐊᑭᑐᔫᑎᓂᒃ ᐱᑎᑕᐅᔪᓐᓇᙱᑉᐸᑦ, ᐅᓇᖃᐃ ᕿᒥᕐᕈᔭᐅᔪᓐᓇᕆᕗᖅ ᖃᓄᖅ ᑖᒃᑯᐊ 

ᐊᑭᓪᓕᕐᓗ ᓴᓂᕋᔭᒡᓗ ᖃᓄᖅᑑᕈᖅᑕᐅᔪᓐᓇᕋᔭᖅᐳᖃᐃ ᐃᓚᓕᐅᔾᔭᐅᙱᖦᖤᓵᕈᓂ ᓴᓂᕋᔭᖕᒥᐅᑦ ᐊᑭᑐᔫᑎᒃᓴᒧᑦ? 

ᖃᓄᒃᑲᓐᓂᑭᐊᕐᖓᐃᑦ ᕿᒥᕐᕈᒃᑲᓐᓂᕋᓱᒍᓐᓇᕋᔭᖅᐸ ᒥᓂᔅᑕ ᑕᒡᕘᓇ? 

 

ᑭᐅᔾᔪᑦ 3: 

 

ᓴᓂᕋᔭᖕᒥ ᐆᒻᒪᖅᑯᑎᖏᑦ ᐊᐅᓚᔪᓐᓇᑦᑎᐊᖁᓪᓗᒋᑦ ᐋᖅᑭᐅᒪᑦᑎᐊᖁᓪᓗᒋᓪᓗ ᐱᕈᖅᐸᓪᓕᐊᑎᑦᑕᕆᐊᖃᖅᑕᒥᓂᒃ 

ᐊᕐᕌᒍᓂ ᖁᓕᓂᑦ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓄᑖᒥᒃ ᐊᐅᓚᐅᑎᕐᔪᐊᕐᒥᒃ ᐃᓕᓯᓚᐅᖅᐳᑦ ᐅᑐᐱᕆ 2019-ᒥ.  

 

ᓈᓚᒡᕕᕕᓂᕐᒧᑦ ᐊᑦᑕᑕᖅᑎᑕᐅᓇᓱᖕᓂᐊᕐᓗᓂ ᓴᓂᕋᔭᒃ ᐊᔪᕐᓇᖅᐳᖅ. ᐃᓱᒫᓘᑎᒋᔭᐅᓪᓗᐊᑕᖅᑐᖅ ᐊᐅᓚᐅᑎᕐᔪᐊᑉ 

ᐊᖏᓂᖓ, ᐊᑕᐅᓯᑯᓗᖕᒧᑦ ᑐᕌᖓᓪᓗᓂ ᐆᒻᒪᖅᑯᑎᖃᖅᑎᑦᑎᔪᓐᓇᖅᑐᖅ. ᓈᒻᒪᓐᖏᒻᒪᑦ 

ᐆᒻᒪᖅᑯᑎᖃᖅᑎᑦᑎᔭᕆᐊᒃᓴᖅ 12 (ᓄᓇᓕᐅᑉ ᐃᓚᖓᓂ) ᓄᓇᓕᓕᒫᖓ ᐱᓐᖏᖦᖢᒍ. ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᓱᓕ ᐱᓕᕆᔪᒪᓪᓚᑦᑖᖅᐳᑦ ᐆᒻᒪᖅᑯᑎᖃᖅᑎᑦᑎᑦᑎᖁᐊᕈᒪᓪᓗᑎᒃ ᓄᓇᕗᓕᒫᒥ 

ᐱᓕᕆᓂᐊᖅᐳᓪᓗ ᐊᑲᐅᓐᖏᓕᐅᕈᑎᖃᓗᐊᖅᑎᑦᑎᑦᑕᐃᓕᒪᓗᑎᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. (ᑐᓵᔨᑎᒎᕈᓐᓃᖅᑐᖅ) ᓈᓴᐅᑎᓕᒃ 

5. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓄᑦ. ᐳᓛᖅᑕᐅᖃᑦᑕᓛᓕᕋᓗᐊᖅᑐᒍᑦ ᖃᑯᒍᑭᐊᖅ ᓂᕆᐅᒐᓱᑐᐃᓐᓇᕐᓂᐊᖅᐳᒍ 

ᓄᓇᕗᒻᒥᐅᑕᐅᖃᑎᑦᑎᓐᓂᒃ.  

 

ᑲᔪᓯᓗᑕ. ᐊᐱᖅᑯᑏᑦ ᒪᓕᒐᓕᐅᖅᑎᓄᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ ᓯᕗᓪᓕᐅᓗᓂ 

ᑐᒡᓕᐅᓂᐊᖅᑐᖅ ᒪᓕᒐᓕᐅᖅᑎ ᖁᕐᓗᖅᑑᕐᒧᑦ. ᒪᓕᒐᓕᐅᖅᑎ ᒪᐃᓐ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 



ᐱᖓᑦᓯᖅ, ᓄᕕᐱᕆ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 1098 - 5(2): ᑲᑐᔾᔨᓂᖅ ᐃᓄᑐᖃᕐᓂᑦ ᐸᕐᕆᑦᓯᓂᕐᒧᑦ (ᒪᐃᓐ) 

 

ᒪᐃᓐ: ᐅᖃᖅᑎᑦᓯᔩ, ᒪ’ᓇ. ᓯᕗᓕᖅᑎᒋᔭᕗᑦ ᐊᐱᖅᑯᕈᐊᖅᖢᒍ ᐅᖃᖅᑎᑦᓯᔩ ᓂᑯᕕᑦᑐᖓ.  

 

ᐅᓇ ᓴᖅᑭᓚᐅᕐᒪᑦ ᔮᓐᓄᐊᕆ 21, 2020−ᒥ ᑎᑎᖅᑲᐃᑦ ᐱᕙᓪᓕᐊᔪᑎᒍᑦ ᓄᓇᕗᑦ ᒐᕙᒪᒃᑯᓪᓗ ᓄᓇᕗᑦ 

ᑐᙵᕕᒃᑯᓪᓗ ᐊᑎᓕᐅᕐᓂᖃᓚᐅᕐᒪᑕ ᑲᑐᔾᔨᖃᑎᒌᖕᓂᕐᒥᒃ ᑐᕌᕈᑕᐅᓂᐊᖅᑐᒥᒃ ᐊᑐᖅᑕᐅᑕᕐᓂᐊᖅᑐᒥᒃ. ᒐᕙᒪᒃᑯᑦ 

ᐃᓄᐃᑦ ᑎᒥᖁᑎᖏᓪᓗ ᐱᓕᕆᖃᑎᒌᓐᓂᖅᓴᐅᓂᐊᓕ’ᒪᑕᒎᖅ ᑕᒡᕘᓇ ᑖᒻᓇ ᐊᑐᕐᓗᒍ ᑲᑐᔾᔨᖃᑎᒌᖕᓂᖅ. 

 

ᐊᔾᔨᒌᙱᑐᓂᑦ ᑐᑭᓯ’ᓇᑦᓯᐊᖅᑐᓂᒃ ᐅᖃᐅᓯᖅᑕᖃᖅᖢᓂ. ᓲᕐᓗ ᐱᓕᕆᖃᑎᒌᑦᓯᐊᕐᓂᐊᖅᑐᑦ ᐊᒻᒪᓗ ᐃᓄᐃᑦ 

ᖃᐅᔨᒪᔭᑐᖃᖏᑦ ᐃᓚᒋᔭᐅᑦᓯᐊᕐᓂᐊᖅᖢᑎᓪᓗ, ᖃᓄᖅᑑᖃᑎᒌᖕᓂᕐᒥᒃ, ᑐᓴᖅᑎᑕᐅᑦᑕᕐᓂᐊᖅᖢᑎᓪᓗ 

ᑐᓴᖅᑎᑦᓯᑐᕋᐅᑦᑕᕐᓂᐊᖅᖢᓂ ᖃᑉᓗᓈᑎᑐᑦ ᑐᑭᓯᒋᐊᕈᑎᓂᑦ ᑲᑐᔾᔨᓗᑎᒃ. 

 

ᐅᖃᖅᑎᑦᓯᔩ, ᑖᒻᓇ ᔮᓐᓄᐊᕆᐅᓚᐅᖅᑐᒥᒃ ᓴᖅᑭᓚᐅ’ᒪᑦ. ᓯᕗᓪᓕᖅᐹᖅ ᐊᐱᖅᑯᑎᒐ ᓯᕗᓕᖅᑎᒋᔭᑉᑎ’ᓄᑦ ᑖᒻᓇ 

ᑲᑐᔾᔨᖃᑎᒌᖕᓂᖅ ᐃᓄᐃᑦ ᑎᒥᖁᑎᖏ’ᓄᓪᓗ ᐊᑐᕐᓂᖃᖅᓯᒪᕚ ᐃᓄᑐᖃᐅᓯᕝᕖᑦ ᒥᒃᓵᓄᑦ ᐅᑉᓗᒥᒧᑦ? ᒪ’ᓇ, 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᐅᖅᑎᐅᔪᖅ ᓄᓇᕗᒻᒧᑦ, ᓯᕗᓕᖅᑎ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, ᐄ, ᑖᓐᓇ ᐊᑎᓕᐅᓚᐅᖅᓯᒪᔭᕗᑦ ᑖᓐᓇ ᑲᑐᔾᔨᖃᑎᒌᖕᓂᖅ. 

ᓄᓇᕗᑦ ᑐᙵᕕᒃ ᑎᒥᖓᓗ ᐊᖓᔪᖅᑳᖓᓗ ᑲᑎᒪᔾᔫᒥᔮᕼᐅᖅᑕᖅᑐᒍᑦ ᐅᖃᓘᑎᒃᑯᑦ ᐅᖃᓗᖃᑎᒌ’ᒫᖃᑦᑕᖅᖢᑕ. 

ᖃᐅᔨᒪᔪᖓ ᑖᓐᓇ ᐃᓱᒪᑕᕆᔭᐅᔪᖅ ᓄᓇᕗᑦ ᑐᙵᕕᒃ ᑎᒥᖓᓂᒃ ᐃᓄᑐᖃᕐᓂᒃ ᑲᒪᑦᓯᐊᕈᐊᖅᑐᖅᑕᐅᖅ ᑭᓯᐊᓂ 

ᑖᓐᓇ ᖃᓄᖅ ᐅᖃᐅᓯᕆᓯᒪᙱᑕᕗᑦ ᖃᓄᖅ ᑖᒃᑯᐊ ᐃᓄᑐᖃᐅᓯᕐᕖᑦ ᓴᓇᔭᐅᓂᐊᕐᒪᖔᑕ ᓇᒦᓐᓂᐊᕐᒪᖔᑕ.  

ᑖᓐᓇ ᐅᖃᐅᓯᕆᑦᑕᖅᓯᒪᒐᓗᐊᖅᑐᒍ ᑖᒃᑯᐊ ᐃᓐᓇᖁᑎᕗᑦ ᐃᓐᓇᐅᓯᕕᒃᑖᕆᐊᖃᕐᒪᑕ ᑕᒫᓂ ᐃᓗᐊᓂ. ᑭᓯᐊᓂ 

ᖃᓄᖅ ᓴᓇᔭᐅᓂᐊᕐᒪᖔᑦ ᓇᒦᓐᓂᐊᕐᒪᖔᑕ ᐅᖃᖅᓯᒪᙱᑦᑐᒍᑦ. ᒪ’ᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐊᐱᖅᑯᑎᖕᓄᑦ ᐃᓚᒋᐊᕈᑎ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᑕᒪᓐᓇ ᐃᓱᒫᓘᑎᒋᔭᑉᑯ ᐃᓄᑐᖃᐅᓯᕝᕕᓕᕆᓂᖅ ᑕᐅᑐᒃᑕᒃᑯᑦ, ᑐᑭᓯᐊᔭᒃᑯᓪᓕ 

ᒐᕙᒪᒋᔭᖅᐳᑦ ᐃᓄᑑᓗᐊᖅᖢᑎᑦ ᐱᓕᕆᓂᓗ’ᒪᑕ ᑕᕝᕘᓇ. ᐃᑲᔪᖅᑐᐃᔪᖅᑕᖃᓗᐊᖅᑑᔭᙱᖦᖢᓂ ᐃᓄᐃᑦ 

ᑎᒥᖁᑎᖏ’ᓃᙶᖅᓯᒪᔪᓂᒃ ᐅᕝᕙᓘᓐᓃᑦ ᓇᖕᒥᓂᖅ ᐱᓕᕆᕝᕕᖏᓐᓂᒃ.  

 

ᓯᕗᓕᖅᑎᒋᔭᕗᖃᐃ ᐊᖏᕋᔭᖅᐸ ᐊᐱᕆᒍᑉᑯ ᐃᒫᒃ, ᑎᑎᕋᖅᑑᓪᓗᐊᕋᔭᖅᐸᑦ ᐃᓄᐃᑦ ᑎᒥᖁᑎᖏ’ᓄᑦ ᑐᒃᓯᕋᕐᓗᓂ 

ᖃᓄᖅ ᐃᓱᒪᒋᔭᖃ’ᕐᒪᖔᑕ ᐃᓄᑐᖃᐅᓯᕐᕖᑦ ᒥᒃᓵᓄᑦ ᓴᓇᔭᐅᓂᐊᕐᓂᖏᑦᑕ ᒥᒃᓵᓄᑦ ᑐᐊᕕᕐᓇᖅᑑᓗᒍ? ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᐅᖅᑎᐅᔪᖅ ᓄᓇᕗᒻᒧᑦ, ᓯᕗᓕᖅᑎ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐄ, ᐅᖃᖅᑑᓪᓗᐊᖅᑐᖓ ᑎᑎᕋᖅᑑᓪᓗᐊᕋᔭᖅᑐᖓ ᑎᐊ’ᓇ. ᒪ’ᓇ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᐊᐱᖅᑯᑎᖕᓄᑦ ᐃᓚᒋᐊᕈᑎ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, ᓯᕗᓕᖅᑎ. ᓇᐅᓛᖅᑐᓂᒃ ᑐᓴᖅᑕᐃᓐᓇᖅᖢᓂ ᖁᕕᐊᓇᐃᑦᑐ’ᔫᒪᑦ 

ᐊᖏᒐᐅᑦᑐᐊᑕᐃᓐᓇᖅᖢᓂ ᖁᕕᐊᓇᓪᓚᕆ’ᒪᑦ. ᓯᕗᓕᖅᑎᒋᔭᕗᑦ ᒪ’ᓈᖅᐸᕋ. 

 

>>ᐸᑦᑕᑐᖅᑐᑦ 

 

ᐊᖏᖅᑕᐅᓂᐊ’ᒪᖔᕐᒪ ᐊᐱᕆᒃᑲᓐᓂᕐᓚᒍᐊᐃᑦ. 



ᐱᖓᑦᓯᖅ, ᓄᕕᐱᕆ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐃᓪᓚᖅᑐᑦ 

 

ᑕᒪᓐᓇᑦᑕᐅᖅ ᐃᓚᒋᔭᐅᒻᒥ’ᒪᑦ ᖃᑉᓗᓈᑎᑐᑦ ᑐᑭᓯᒋᐊᕈᑎᓂᒃ ᑲᑐᔾᔨᓂᖅ ᓲᕐᓗ ᑐᓴᐅᒪᖃᑎᒌᖕᓂᖅ.  

 

(ᑐᓵᔨᑎᒎᓕᖅᑐᖅ) ᖃᓪᓗᓈᑎᑐᖅᑲᐃ, ᒪᑯᓂᖓ ᑕᖅᑲᒃᑯᓄᖓ ᐃᓄᐃᑦ ᑎᒥᖁᑎᖏᓐᓂᒃ ᑐᓴᕋᓱᓪᓗᓂ ᑖᓐᓇᖃᐃ 

ᓯᕗᓕᖅᑎ ᑐᓴᐅᒪᔾᔪᑎᓂᒃ ᑕᐃᒃᑯᓄᖓ ᑐᓂᓯᔪᓐᓇᖅᐳᖅ ᐃᓄᐃᑦ ᑎᒥᖁᑎᖏᓐᓂᒃ ᐸᕐᓇᐅᑎ ᖃᓄᐃᓕᖓᕐᒪᖔᑦ 

ᐱᓪᓗᒋᑦ ᑕᐃᒃᑯᐊ ᐱᒡᒐᖅᑐᒃᑯᕖᑦ ᐃᓐᓇᒃᑯᕕᐅᖃᑦᑕᖅᑐᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᐅᖅᑎᐅᔪᖅ ᓄᓇᕗᒻᒧᑦ, ᓯᕗᓕᖅᑎ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓱᓖᓛᒃ ᑕᐃᒃᑯᐊ ᑐᓴᐅᒪᔾᔪᑏᑦ ᐊᖏᕈᑎ 

ᐃᓗᓕᖏᖕᓂᒃ ᐋᖅᑭᒃᓱᐃᕙᓪᓕᐊᔪᒍᑦ ᓱᓕ. ᑕᐃᒃᑯᐊ ᐱᔭᕇᖅᐸᑕ ᑕᒪᑐᒪᓂ ᐊᕐᕌᒍᒥ ᐱᔭᕇᖅᑕᐅᓂᐊᕈᓇᖅᑐᑦ 

ᐊᒻᒪᓗ ᐊᑎᓕᐅᖅᑕᐅᓗᑎᒃ ᐊᖏᕈᑎᑦ. 

 

ᐄ, ᑕᐅᖅᓰᖃᑦᑕᕈᒪᔪᒍᑦ ᑐᓴᐅᒪᔾᔪᑎᓂᒃ ᑐᙵᕕᒃᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᓐᓄᑦ ᐅᖃᐅᓯᕆᔭᐅᖃᑦᑕᖅᑐᑦ 

ᑲᙳᓇᖅᑑᖕᒪᑕ. ᐊᓯᖏᓐᓄᑦ ᑕᖅᑲᐅᙵᕆᐊᖃᙱᑦᑐᑦ ᑕᐃᒃᑯᐊ ᐅᖃᐅᓯᕆᔭᐅᖃᑦᑕᖅᑐᑦ. ᑕᐃᒪᐃᑦᑑᖕᒪᑦ ᓱᓕ 

ᐱᓕᕆᐊᕆᔭᕗᑦ. ᑭᓯᐊᓂ ᓇᓗᓇᐃᖅᓯᔪᒪᕗᖓ ᑐᙵᕕᒃᑯᑦ ᐊᖓᔪᖅᑳᖓᑦ ᑰᑦᑎᖅ ᐊᖏᕈᑎᓂᒃ 

ᐊᑎᓕᐅᖃᑎᒋᓂᐊᖅᑕᕋ ᑕᒪᓐᓇ ᐊᕐᕌᒍ ᐃᓱᓕᓚᐅᖅᑎᓐᓇᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᑎ ᖁᕐᓗᖅᑑᕐᒧᑦ. ᑐᒡᓕᐅᓂᐊᖅᖢᓂ 

ᒪᓕᒐᓕᐅᖅᑎ ᑐᓄᓂᕐᒧᑦ. ᒪᓕᒐᓕᐅᖅᑎ ᐲᑕᓴᓐ. 

 

ᐊᐱᖅᑯᑦ 1099 - 5(2): ᐃᒡᓗᖃᖅᑎᑕᐅᓂᕐᒧᑦ ᐃᑲᔫᑎᑦ ᐃᓄᑐᖃᕐᓄᑦ (ᐲᑕᓴᓐ) 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᓪᓗ.  

 

ᐅᖃᖅᑏ, ᐅᑯᐊ ᐊᐱᖅᑯᑎᒋᓂᐊᖅᑕᕋ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓄᑦ. ᒥᓂᔅᑕ ᐃᖅᑲᐅᒪᔪᒃᓴᐅᕗᖅ 

ᒐᕙᒪᒃᑯᑦ ᐸᖅᑮᖏᓐᓇᕐᓂᖅ ᓄᓇᕗᒻᒥ 2015-2035 ᑐᑭᒧᐊᕈᑎ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᖅ ᕖᕝᕗᐊᕆ 

26, 2016-ᒥ.  

 

ᐅᖃᖅᑏ, ᐅᓂᒃᑳᖅ ᐃᒪᓐᓇ ᑎᑎᕋᖅᓯᒪᓚᐅᖅᑐᑦ ᕼᐊᒻᓚᓕᒫᑦ ᐃᓐᓇᕐᓄᑦ ᑐᕌᖓᔪᓂᑦ ᑎᓴᒪᓂᒃ ᑲᑎᙵᔪᓂᒃ 

ᐃᒡᓗᖁᑎᖃᖅᑐᑦ ᐊᑕᐅᓯᐅᓪᓗᓂ, ᐊᒻᒪᓗ ᐃᓐᓇᕐᓄᑐᐊᖅ ᐊᑐᐃᓐᓇᐅᓪᓗᑎᒃ. 

 

ᐊᑐᓕᖁᔭᓕᐅᖅᓯᒪᔪᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᖅᑲᓇᐃᔭᖃᑎᖃᕐᓗᑎᒃ ᐃᒡᓗᓕᕆᔨᕐᔪᐊᒃᑯᓐᓂᒃ. 

ᐃᒡᓗᓕᕆᔨᐊᓛᓂᓪᓗ ᓇᓖᕌᕈᑎᓂᒃ ᕿᒥᕐᕈᓇᒍᓐᓇᕐᓂᐊᕐᒪᑕ ᐃᓐᓇᐃᑦ ᐃᒡᓗᖁᑎᖏᑦ ᐱᓪᓗᒋᑦ ᓄᓇᕗᒻᒥᐅᑦ 

ᐃᓐᓇᕈᖅᐸᓪᓕᐊᔪᑦ ᐃᓂᖃᑦᑎᐊᖁᓪᓗᒋᑦ. 

 

ᐄ, ᑕᒪᓐᓇ ᐃᑲᔪᓪᓚᕆᖕᓂᐊᖅᑐᖅ ᐃᓐᓇᕐᓂᒃ ᐃᒻᒥᓂᒃ ᒪᑭᒪᓗᑎᒃ ᐃᓅᔪᓐᓇᕐᓂᐊᕐᒪᑕ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᐃᒡᓗᓕᕆᔨᕐᔪᐊᒃᑯᑦ ᖃᓄᐃᑦᑐᓂᒃ ᐊᐅᓚᔾᔭᐃᒋᐊᖅᓯᓯᒪᓕᕐᒪᖔᑦ ᑖᓐᓇ ᐊᑐᓕᖁᔭᖅ 

ᐊᑐᓕᖅᑎᑕᐅᔪᓐᓇᕐᓂᐊᕐᒪᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕᐅᓚᐅᐱᓪᓚᖕᒥᔪᖅ ᓄᓇᕗᒻᒧᑦ ᐃᒡᓗᓕᕆᔨᕐᔪᐊᒃᑯᖏᓐᓄᑦ, ᐃᒡᓗᓕᕆᔨᕐᔪᐊᖁᑎᖏᓐᓄᑦ, ᒥᓂᔅᑕ 

ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐃᓱᒪᑦᑎᐊᕐᒪᑕ ᐃᓐᓇᕐᓂᒃ.  



ᐱᖓᑦᓯᖅ, ᓄᕕᐱᕆ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

18-ᓂᒃ ᓄᓇᓕᖁᑎᖃᕋᑦᑕ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ ᐃᓐᓇᕐᓄᑦ ᐊᖏᕐᕋᕆᔭᐅᔪᓐᓇᖅᑐᓄᑦ. 

 

ᐅᖃᖅᑏ, ᑕᐃᒪᓕ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓄᑦ ᓄᓇᓕᖕᓄᐊᖅᑕᐅᓗᑎᒃ ᑖᒃᑯᐊ ᓄᓇᓕᖕᓂ ᐃᒡᓗᓕᕆᔨᐊᓛᑦ 

ᑖᒃᑯᓂᖓ ᐃᓐᓇᖅᓯᐅᑎᙳᖅᑎᑦᑎᔪᓐᓇᖅᑐᑦ. ᑐᓴᖅᑎᓵᓕᑎᓯᒪᖃᑦᑕᖅᑕᕗᑦ ᐆᒃᑑᑎᒋᓗᒍ ᒪᕐᕉᖕᓂᒃ 

ᑕᓪᓕᒪᐃᓕᖅᑲᖓᔪᓂᑦ ᐃᒡᓗᑖᕐᓂᐊᕈᑎᑦ ᐊᑕᐅᓯᕐᒥᒃ ᓄᓇᓕᐅᔪᒥᒃ.  

 

ᓄᓇᓕᖕᓂ ᐃᒡᓗᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐃᓚᖓᓂᒃ ᑕᓪᓕᒪᐃᓕᖅᑲᖓᔪᒥᒃ ᐃᓐᓇᑐᖃᕐᓅᖓᖁᔨᓐᓂᕈᑎᒃ 

ᐊᒻᒪᓗ ᐃᓐᓇᑐᖃᕐᓄᑦ ᐊᑐᒐᒃᓴᐅᓗᑎᒃ ᐱᔭᕆᐊᑭᓪᓕᑎᑕᐅᓯᒪᓗᑎᓪᓗ ᐊᖏᕐᕋᕆᓗᒍ, ᑕᐃᒪᓕ ᐊᑐᓕᖁᔨᔪᓐᓇᖅᐳᑦ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᙵᓄᑦ ᑕᐃᒪᐃᒃᑯᑎᑦ ᐃᒡᓗᖓ ᐋᖅᑭᒃᓱᖅᑕᐅᓕᕋᔭᖅᐳᖅ ᑕᐃᒃᑯᓄᖓ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐊᐱᖅᑯᑎᖕᓄᑦ ᐃᓚᒋᐊᕈᑎ, ᒥᔅᑕ ᐲᑕᓴᓐ. 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕᐅᑉ ᑭᐅᔾᔪᑎᖓᓄᑦ. ᑖᒃᑯᐊ ᐸᖅᑭᔭᐅᖏᓐᓇᖅᑐᓄᑦ 

ᓄᓇᕗᑦ 2015-2035 ᖃᓄᖅᑑᕈᑎᖓ ᐅᖃᖅᓯᒪᒻᒪᑦ ᐊᖏᕐᕋᖃᖅᑐᑦ ᓯᕕᑐᔪᒥᒃ ᐸᖅᑭᒃᓯᓂᖅ ᒥᑭᔪᑯᓘᖕᓂᒃ 

ᒪᕐᕉᓐᓂᒃ, ᐱᖓᓱᓂᒃ ᐃᒡᓗᕈᓯᓖᑦ ᐊᖏᔪᓄᑦ ᐋᓐᓂᐊᓯᐅᖅᑎᓕᓐᓄᑦ.  

 

ᒥᓂᔅᑕ ᐃᖅᑲᐅᒪᔪᒃᓴᐅᖕᒪᑦ ᖃᓄᐃᓕᖓᓕᕐᓂᖓ ᐃᒡᓗᓕᕆᓂᖅ ᓴᖅᑭᖅᑕᐅᓚᐅᖅᓯᒪᖕᒪᑦ ᓄᓇᕗᑦ 

ᒪᓕᒐᓕᐅᕐᕕᖓᓂᒃ ᓯᑏᕝᕙ 29, 2020-ᐅᑎᓪᓗᒍ. ᐅᖃᖅᓯᒪᔪᖅ ᑕᐃᑲᙶᕐᓗᓂ ᑎᑎᖅᑐᒐᐅᔭᖅᓯᒪᓂᖓᓂᒃ 

ᖃᓄᐃᓕᐅᕈᑎᒋᔭᐅᓕᕐᓗᓂ ᐃᒡᓗᓕᕆᓂᖅ, ᓄᓇᕗᑦ ᒐᕙᒪᖏᑦ ᐋᖅᑮᓯᒪᕗᑦ ᐱᓕᕆᐊᖃᐃᓐᓇᕐᓂᐊᖅᑐᓂᒃ 

ᑲᑎᒪᔨᓂᒃ ᐱᓕᕆᐊᖃᕐᓗᑎᒃ ᐃᒡᓗᑖᕆᐊᓕᖕᓄᑦ ᐊᖑᑎᓄᑦ, ᐊᕐᓇᓄᑦ, ᐃᓚᒌᓄᑦ, ᒪᒃᑯᒃᑐᓄᑦ, ᐃᓐᓇᐅᓂᖅᓴᓄᑦ 

ᐊᒻᒪᓗ ᐃᓐᓇᑐᖃᕐᓄᑦ ᓄᓇᕗᒻᒥᐅᑕᕐᓄᓪᓗ ᐃᓱᒪᒃᑯᑦ ᐋᓐᓂᐊᓕᖕᓄᑦ ᑎᒥᒥᒍᓪᓘᓐᓃᑦ ᐊᔪᕈᑎᓕᖕᓄᑦ.  

 

ᑖᒃᑯᐊ ᑲᑎᒪᔨᐅᔪᑦ ᕿᒥᕐᕈᔪᑦ ᐃᒡᓗᓕᕆᓂᕐᒥᒃ ᐃᑲᔪᖅᑐᐃᓂᖃᕈᑎᖃᐅᖅᑐᓂᒃ. ᒥᓂᔅᑕᐅᔪᖅ 

ᑐᓴᖅᑎᑦᑎᒋᐊᕈᓐᓇᖅᐸ ᒪᓕᒐᓕᐅᕐᕕᖕᒧᑦ ᐱᓕᕆᔩᑦ ᑲᑎᒪᔨᖏᑦ ᐱᓕᕆᐊᕆᔭᖏᓐᓂᒃ ᐃᑲᔪᖅᑐᖅᑕᐅᔾᔪᑎᖃᕐᓗᑎᒃ 

ᐃᓐᓇᑐᖃᐃᑦ ᐃᒡᓗᖃᖅᑎᑕᐅᓂᖏᓐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᓚᐅᐱᓪᓚᒃᑐᖅ ᓄᓇᕗᒻᒧᑦ ᐃᒡᓗᓕᕆᔨᕐᔪᐊᒃᑯᖏᓐᓄᑦ, ᒥᓂᔅᑕ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥᐅᔪᖅ ᒪᕐᕉᖕᓂᒃ ᐃᒡᓗᖁᑎᖃᕋᑦᑕ 

ᑖᒃᑯᓄᖓ ᐃᑲᔪᖅᑐᖅᑕᐅᓗᑎᒃ ᐃᓄᑐᖃᕐᓄᑦ ᐃᒡᓗᖁᑎᒋᔭᐅᒐᔭᖅᑐᑦ. ᐊᑕᐅᓯᖅ ᐊᕐᕕᐊᓃᑦᑐᖅ ᐊᒻᒪᓗ ᐊᐃᑉᐹ 

ᐃᖃᓗᖕᓃᑦᑐᓂ. ᑖᒃᑯᑑᕘᒃ ᐃᒡᓗᕐᔪᐊᒃ ᓇᖕᒥᓂᖁᑎᖏᔭᐅᔫᒃ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᙵᓄᑦ 

ᐃᓐᓇᑐᖃᐃᑦ ᐃᑲᔪᖅᑐᖅᑕᐅᓗᑎᒃ ᐃᒡᓗᖁᑎᒋᒐᔭᖅᑕᖏᑦ 24 ᐃᑲᕐᕋᓄᑦ ᐃᑲᔪᖅᑎᖃᖃᑦᑕᕋᔭᖅᑐᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᑐᒡᓕᐊ ᑭᖑᓪᓕᖅᐹᕐᓗ ᐊᐱᖅᑯᑎᖕᓄᑦ, ᒥᔅᑕ ᐲᑕᓴᓐ. 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᐅᐱᓪᓚᒃᑕᕋᓗᐊᖓ ᐅᓇ ᐊᐱᖅᑯᑎᒐ, ᑕᖅᑲᒃᑯᐊ ᑐᓴᕐᓂᐊᕐᒪᑕ 

ᐊᐱᖅᑯᑎᓐᓄᑦ.  

 

ᑕᐃᒪ ᐅᖃᓕᒫᓚᐅᕋᒪ ᐅᓂᒃᑳᕆᑲᐃᓐᓇᖅᑐᓂᒃ ᐊᐱᖅᑯᑏᑦ ᑖᓐᓇ ᐸᖅᑭᒃᓯᓂᖅ ᓄᓇᕗᒻᒥ 2015-2035 ᐸᕐᓇᐅᑎ 

ᐅᖃᖅᓯᒪᖕᒪᑦ ᓄᓇᓕᓕᒫᑲᓴᐃᑦ ᑎᓴᒪᐃᓕᖅᑲᖓᔪᒥᒃ ᐃᒡᓗᖁᑎᖃᖅᑐᑦ, ᒥᓂᔅᑕ ᐅᖃᕈᓐᓇᖅᐸ ᓇᓪᓕᐊᒃ ᓄᓇᓖᑦ 

ᐱᑕᖃᖅᐸᑦ ᑖᒃᑯᓂᖓ ᐱᑕᖃᙱᑦᑐᑦ ᐱᖁᑎᕐᔪᐊᑦ ᐅᓂᒃᑳᕆᓂᐅᔪᖅ ᐸᕐᓇᒃᓯᒪᕙ ᖃᓄᖅ ᐃᒡᓗᓕᕆᔨᕐᔪᐊᒃᑯᑦ 

ᓄᑖᓂᒃ ᐃᓐᓇᒃᑯᕕᖕᓂᒃ ᑎᓴᒪᐃᓕᖅᑲᖓᔪᓂᒃ ᐅᕝᕙᓘᓐᓃᑦ ᐃᒡᓘᕙᒌᖅᑐᓂᒃ ᓄᑖᓄᑦ ᐃᑲᔪᖅᓯᖅᑕᐅᕕᖕᒥ 

ᐃᓐᓇᕐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᓚᐅᐱᓪᓚᒃᑐᖅ ᓄᓇᕗᒻᒧᑦ ᐃᒡᓗᓕᕆᔨᕐᔪᐊᒃᑯᖏᓐᓄᑦ, ᒥᓂᔅᑕ ᓴᕕᑲᑖᖅ.  



ᐱᖓᑦᓯᖅ, ᓄᕕᐱᕆ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒪ ᑭᐅᖅᑲᐅᒐᒪ 18 ᓄᓇᓖᑦ ᓄᓇᕗᒻᒥ 

ᐃᓐᓇᕐᓄᑦ ᐋᖅᑭᒃᓯᒪᔪᓂᒃ ᐃᓐᓇᖅᓯᐅᑎᓃᓛᑦ 25−ᓂᑦ ᑕᐃᒪ 7−ᖑᕗᑦ ᓄᓇᕗᒻᒥ ᐱᑕᖃᙱᑦᑐᑦ. ᑕᐃᒪ ᑭᓯᐊᓂ 

ᐅᖃᖅᑏ, ᐅᖃᖅᑲᐅᖕᒥᒐᒪ ᓄᓇᓖᑦ ᐃᒡᓗᑖᕐᓂᐊᓕᕌᖓᑕ ᐃᒡᓗᓕᕆᔨᒃᑯᑦ ᓄᓇᓕᖕᓂ ᓇᓖᕌᕈᓐᓇᕐᒪᑕ ᓇᓕᐊᖕᓂᒃ 

ᑖᒃᑯᐊ ᐃᓐᓇᕐᓄᑦ ᐊᑐᕈᓐᓇᖅᑎᑎᑕᐅᓗᑎᒃ ᓇᓖᕌᕈᓐᓇᕐᒪᑕ.  

 

ᒪᕐᕉᖕᓂᒃ ᑕᓪᓕᒪᐅᓕᖅᑲᖓᔪᖅ ᑖᓐᓇ ᐊᑕᐅᓯᖅ ᐃᓐᓇᕐᓄᑦ ᐊᑐᖅᑕᐅᔪᓐᓇᖅᑐᒥᓕᐊᖑᔪᖅ ᐱᓕᕆᖃᑎᒋᓂᐊᖅᑕᕗᑦ 

ᑎᑎᕋᐅᔭᕐᓗᒋᑦ ᐃᒡᓗᑦ ᐃᒡᓗᓄᑦ ᐱᐅᓯᓂᖅ ᐅᕝᕙᓘᓐᓃᑦ ᐊᑦᑎᖕᓂᖅᓯᓇᓵᖅᑐᑎᒃ ᐹᖃᕐᓗᑎᒡᓗ ᓯᓕᓐᓂᖅᓴᓂᑦ. 

ᑖᓐᓇ ᐱᔭᕐᓂᖅᓂᓴᐅᒐᔭᕐᒪᑦ ᐃᓐᓇᕐᓄᑦ ᐃᒻᒥᓂᒃ ᐃᓅᔪᓐᓇᖁᓪᓗᒋᑦ. ᓇᓖᕌᒐᒃᓴᖅ ᑕᐃᑲᓃᑦᑐᖅ.  

 

ᓇᓕᐊᓐᓂᑐᐃᓐᓇᑦᑎᐊᖅ ᐃᒡᓗᓕᕆᔨᒃᑯᓐᓂᒃ ᐱᔪᒪᔪᓂᒃ ᐱᓕᕆᖃᑎᖃᕐᓂᐊᖅᑐᒍᑦ ᐃᓐᓇᕐᓄᑦ ᐊᑐᐊᒐᒃᓴᐅᔪᓂᒃ 

ᐃᒡᓗᑖᕐᓂᕐᒧᑦ ᑖᒃᑯᓄᖓ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓄᑦ ᐱᑕᖃᖅᑎᑕᐅᔪᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᑎ ᑐᓄᓂᕐᒧᑦ. ᑭᖑᓪᓕᐅᓂᐊᖅᖢᓂ 

ᒪᓕᒐᓕᐅᖅᑎ ᐊᒥᑦᑐᕐᒧᑦ. ᒪᓕᒐᓕᐅᖅᑎ ᖃᒪᓂᖅ. 

 

ᐊᐱᖅᑯᑦ 1100 - 5(2): ᑲᑎᒪᑎᑦᑎᓂᖅ ᐃᓄᑐᖃᐃᑦ ᐸᕐᕆᔭᐅᓂᖏᓐᓄᑦ (ᖃᒪᓂᖅ) 

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑰᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ ᓄᓇᕗᒻᒥᐅᓪᓗ ᓄᓇᖅᑲᑎᒃᑲᓗ.  

 

ᑕᐃᒪ ᐊᐱᖅᓱᕐᓂᐊᕋᒪ ᖃᓪᓗᓈᑎᑐᑦ ᑐᑭᓯᐅᒪᑦᑎᐊᖁᓪᓗᒍ ᐊᐱᖅᓱᕐᓂᐊᖅᑕᕋ ᐊᐱᖅᑯᑎᒋᔭᓐᓂᒃ.  

 

(ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᑐᕌᖅᑎᓐᓂᐊᖅᑕᒃᑲ ᒥᓂᔅᑕᒧᑦ ᑲᒪᒋᔭᖃᖅᑐᒧᑦ 

ᐃᓐᓇᐅᓕᖅᑐᓄᑦ. 

 

ᒥᓂᔅᑕ ᑕᐃᒪ ᖃᐅᔨᒪᖕᒪᑦ ᖃᔅᓯᑲᓪᓚᐅᖕᒪᑕ ᓯᕕᑐᔪᒥᒃ ᐸᖅᑭᒃᓯᕕᑦᑕᖃᕐᒪᑦ ᓄᓇᕗᒻᒥ. ᒐᕙᒪᒃᑯᑦ 

ᐸᖅᑭᒃᓰᓐᓇᕐᓂᐊᕐᓂᕐᒧᑦ ᓄᓇᕗᒻᒥ ᐸᕐᓇᐅᑎᖏᑦ ᑎᑎᕋᖅᓯᒪᔪᑦ ᐅᖃᖅᓯᒪᖕᒪᑕ ᐃᓚᖏᒡᒎᖅ ᐱᖁᑎᕐᔪᐊᑦ 

ᐃᓱᒪᒋᔭᐅᖕᒪᑕ. ᐅᖃᕐᓗᖓ, ᐃᓐᓇᕐᓄᑦ ᐊᖏᕐᕋᐅᔪᑦ ᐊᒻᒪᓗ ᐊᓯᖏᓪᓗ ᐃᒡᓗᐃᑦ ᐃᓱᒪᒋᔭᐅᖕᒥᔪᑦ 

ᐸᖅᑭᔭᐅᖏᓐᓇᕐᕕᐅᓗᑎᒃ. 

 

ᐅᖃᖅᑎ, ᒥᓂᔅᑕ ᑐᑭᓯᓇᑦᑎᐊᖅᑐᒥᒃ ᐅᖃᐅᓯᖃᕈᓐᓇᖅᐸ ᖃᓄᖅ ᒐᕙᒪᒃᑯᑦ ᐋᖅᑭᒃᓯᖃᑦᑕᕐᒫᖓᑕ ᖃᓄᐃᑦᑐᓂᒃ 

ᐃᓐᓇᕐᓄᑦ ᐊᑐᖅᑕᐅᔪᓄᑦ ᐃᓂᖃᕐᓂᖅ ᐊᕕᑦᑐᖅᓯᒪᔪᓂᒃ ᑐᖅᑲᖅᑕᕐᕕᐅᔪᓂᒃ ᐊᒻᒪᓗ ᖃᓄᐃᑦᑐᓂᒃ ᐃᒡᓗᕐᔪᐊᓂᒃ 

ᐃᓂᖃᕐᓂᐊᕐᒪᑕ ᐊᓯᖏᓐᓂᒃ ᓄᓇᓕᖕᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᓂᔅᑕ ᑲᒪᒋᔭᖃᖅᑐᖅ ᐃᓐᓇᐅᓕᖅᑐᓄᑦ. ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐋᖅᑭᒃᑕᐅᔪᑦ ᑐᙵᕕᖃᖅᑐᑦ 

ᐃᓅᓕᓴᖅᑕᐅᔭᕆᐊᖃᕐᓂᓐᓄᑦ ᐃᓂᖃᕆᐊᖃᕐᒪᑕ ᑖᒃᑯᓄᖓ ᐃᓅᓕᓴᖅᑕᐅᔭᕆᐊᖃᕐᓂᖏᑦ. ᑕᐃᒪ ᐱᓕᒻᒪᒃᓯᒪᔪᒥᒃ 

ᖃᓄᑎᒋᓗᒍ ᐸᖅᑭᔭᐅᑎᒋᔭᕆᐊᖃᕐᒪᖔᑦ ᑕᐃᒪᓕ ᐋᖅᑭᒍᑕᐅᒐᓱᐊᖅᑐᑦ ᖃᓄᐃᑦᑑᓂᐊᕐᒪᖔᑦ ᐃᒡᓗ, ᓇᒧᑦ 

ᓅᑕᐅᓂᐊᕐᒪᖔᑦ. ᐱᔾᔪᑎᒋᓪᓗᒍ ᐅᖃᖃᑦᑕᖅᓯᒪᒐᒪ ᐊᒥᓱᐊᖅᑎᖅᑐᖓ ᒪᓕᒐᓕᐅᕐᕕᒃ ᐊᕕᒃᑐᖅᓯᒪᔪᓂᒃ 

ᑐᖅᑲᑦᑕᕐᕕᓂᒃ ᑕᒪᒃᑯᐊ ᐃᓅᓕᓴᐃᕕᖃᕐᒪᑕ ᐊᖏᕐᕋᖃᖅᑐᑦ ᓄᓇᕗᒻᒥᐅᑕᐅᖏᓐᓇᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐊᐱᖅᑯᑎᖕᓄᑦ ᐃᓚᒋᐊᕈᑎ, ᒥᔅᑕ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑏ. ᒪᒥᐊᓇᖅ. ᖁᔭᓐᓇᒦᒃ ᒥᓂᔅᑕ ᑭᐅᔾᔪᑎᖓᓄᑦ. ᒥᓂᔅᑕ 

ᑕᐃᒪ ᖃᐅᔨᒪᖕᒪᑦ ᑖᓐᓇ ᓴᖅᑭᖃᑦᑕᖅᓯᒪᓪᓗᓂ ᐃᒃᑯᐊ ᒥᑦᑎᒪᑕᓕᒃ ᐊᕕᒃᑐᖅᓯᒪᔪᓂᒃ ᑐᖅᑲᖅᑕᕐᕕᐅᓗᓂ ᑕᒪᐅᖓ 

ᕿᑭᖅᑖᓘᑉ ᐅᐊᖕᓇᖓᓄᑦ. ᑐᑭᓕᐅᑎᓗᒍ. ᑕᐃᒪᓕ ᐃᖏᕐᕋᖃᑦᑕᕐᓂᒨᙵᑉᐸᑦ ᒐᕙᒪᒃᑯᑦ ᑎᑎᕋᖅᑕᖏᑦ 



ᐱᖓᑦᓯᖅ, ᓄᕕᐱᕆ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑎᓯᒪᔭᖏᑦ ᐅᖃᖅᓯᒪᔪᓂᒃ ᒥᑦᑎᒪᑕᓕᐅᑉ ᖃᓄᐃᓕᖓᓂᖓᓂᒃ ᐃᖏᕐᕋᔭᒡᕕᐅᓗᓂ ᑐᖅᑲᖅᑕᕐᕕᐅᖁᓗᒍ 

ᕿᑭᖅᑖᓘᑉ ᐅᐊᖕᓇᖓᓂ. 

 

ᐅᖃᖅᑏ, ᑕᐃᒪ ᐃᒪᐃᓕᖓᒐᒪ, ᑖᓐᓇ ᒥᑦᑎᒪᑕᓕᒃ ᑎᑎᖅᑲᑎᒍᑦ ᐃᓱᒪᒃᓴᖅᓯᐅᕈᑕᐅ ᐊᕕᒃᑐᖅᓯᒪᔪᓂᒃ 

ᑐᖅᑲᖅᑕᕐᕕᐅᔪᓂᒃ ᕿᑭᖅᑖᓘᑉ ᐅᐊᖕᓇᖓᓂ ᐊᒻᒪᓗ ᒐᕙᒪᒃᑯᑦ ᐸᕐᓇᒃᓯᒪᔭᕆᐊᖃᕐᒪᑕ ᒪᑐᒧᖓ ᓇᒧᑦ 

ᐃᓂᖃᕐᓂᐊᕐᒪᖔᑦ ᐃᓐᓇᕐᓄᑦ ᐸᖅᑭᔭᐅᕖᑦ. 

 

ᒐᕙᒪᒃᑯᖅᑲᐃ ᐅᕙᓐᓄᑦ ᐃᓱᒪᖃᑎᖃᖅᐸᑦ?  ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᓂᔅᑕ ᑲᒪᒋᔭᖃᖅᑐᖅ ᐃᓐᓇᐅᓕᖅᑐᓄᑦ. ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓱᒪᒋᔭᕗᑦ ᐃᓐᓇᐃᑦ 

ᓄᓇᖃᐃᓐᓇᕆᐊᖃᖅᐸᓘᓐᓃᑦ ᐃᒪᓐᓇ ᐊᒃᓱᕈᕐᓇᕐᓂᖅᓴᐅᖕᒪᑦ ᐊᐅᓪᓚᑎᑦᑎᔭᕆᐊᖃᖅᑐᓂ ᓄᓇᓖᑦ ᓯᓚᑖᓄᑦ. 

ᒫᓐᓇᓕ ᑐᕌᒐᕗᑦ ᑕᒪᓐᓇ ᑕᒫᓂ ᐊᕕᒃᑐᖅᓯᒪᓂᖏᓐᓂᑦ. ᑕᐃᒪᓕ ᐃᒡᓗᓕᐅᕐᓂᐊᓕᕌᖓᑕ ᐃᓐᓇᕐᓄᑦ ᐸᖅᑭᒃᓯᕕᖕᓂ 

ᓄᓇᕗᒻᒥ ᑕᒪᒃᑯᐊ ᐱᔪᒪᔭᐅᔪᑦ ᐱᓇᓱᖃᑦᑕᖅᑕᕗᑦ ᐊᒻᒪᓗ ᑐᒡᓕᐊᓂᒃ ᐸᖅᑭᔭᐅᔭᕆᐊᖃᕐᓂᖓ ᕿᑭᖅᑖᓗᖕᒥ 

ᓂᕈᐊᖅᓯᒪᔪᑦ ᑕᕝᕙᓂ ᐃᒡᓗᓕᐅᕈᒪᓯᒪᔪᒍᑦ ᐃᖃᓗᖕᓂᒃ ᐱᔾᔪᑎᒋᓗᐊᖅᖢᒍ ᐋᓐᓂᐊᕐᕕᒃ ᑕᕝᕙᓃᑎᓪᓗᒍ ᑕᐃᒫᒃ 

ᐳᖅᑐᓂᖅᓴᒥᒃ ᐸᖅᑭᓯᕕᒻᒥᒃ ᑖᒃᑯᐊ ᓄᓇᖅᑲᑎᕗᑦ ᓄᓇᕗᑦ ᓯᔾᔭᖓᓅᕆᐊᖃᕐᓂᐊᕐᒪᑕ. ᒫᓐᓇᐅᔪᕐᓕ, ᒫᓐᓇ 

ᐃᓱᒪᒋᔾᔮᖏᑦᑕᕗᑦ ᐃᖃᓗᐃᑦ ᓯᓚᑖᓂ ᓴᓇᔭᕆᐊᒃᓴᖅ ᐃᓱᒪᔾᔮᖏᑦᑐᒍᑦ ᕿᑭᖅᑖᓗᖕᒥ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹ ᐊᒻᒪᓗ ᑭᖑᓪᓕᖅᐹᖑᓕᕐᓗᓂ ᐊᐱᖅᑯᑎᖕᓄᑦ, ᒥᔅᑕ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᐃᑦᑖᖑᒐᓗᐊᖅ ᒥᓂᔅᑕ ᐃᓱᒪᒋᔭᖃᔾᔮᖏᒻᒪᑦ.  

 

ᒥᓂᔅᑕ ᑐᑭᓯᓇᑦᑎᐊᖅᑐᒥᒃ ᐅᖃᐅᓯᖃᕈᓐᓇᖅᐹ ᖃᓄᖅ ᒥᑦᑎᒪᑕᓕᒃ ᖃᐅᔨᒋᐊᕐᕕᐅᓯᒪᖕᒪᖔᑦ ᐅᓪᓗᒥᒧᑦ ᒪᑐᒧᖓ 

ᐱᓪᓗᒍ ᐃᓄᐃᑦ ᐸᖅᑭᔭᐅᔭᕆᐊᖃᕐᒪᑕ ᐊᒻᒪᓗ ᐅᖃᖅᓯᒪᔪᓐᓇᖅᑳ ᑎᑎᖅᑲᑎᒍᑦ ᑐᙵᓱᑦᑎᑦᑎᓗᓂ, ᒪᒥᐊᓇᖅ. 

ᐅᖃᖅᓯᒪᔪᓐᓇᖅᐹ ᑎᑎᖅᑲᑎᒍᑦ ᑐᓴᕆᐊᕈᒪᓗᓂ ᕼᐊᒻᓚᖏᓐᓂᒃ ᑖᑦᓱᒥᖓ ᐱᒻᒪᕆᐅᔪᒥᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐃᓐᓇᐃᑦ ᐱᔾᔪᑎᒋᓪᓗᒋᑦ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾᔨ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑕᐃᒪ ᒪᓕᒐᓕᐅᖅᑎ ᐅᖃᕋᑖᕐᒪᑦ 

ᐳᖅᑐᓕᕇᖕᒪᑕ ᐃᓐᓇᕐᓄᑦ ᐸᖅᑭᑦᓯᕖᑦ, ᐃᑲᔪᖅᑕᐅᔭᕆᐊᓖᓪᓗ ᐅᕝᕙᓘᓐᓃᑦ ᐃᓐᓇᕐᓄᑦ ᓇᔪᒐᕐᓂ. ᑕᐃᒪ, 

ᐊᐃᑉᐱᐅᕋᑖᓚᐅᖅᑐᒥ ᒥᓂᔅᑕᐅᓪᓗᖓ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑖᓐᓇ ᓴᐳᔾᔨᓯᒪᒍᑎᒃᓴᓐᓂᒃ ᐊᑭᑐᔪᑎᓂᒃ 

ᑮᓇᐅᔭᖅᑑᑎᒃᓴᕗᑦ. ᐅᖃᓚᐅᕋᒪ ᐊᑐᖅᑕᐅᒍᓇᕐᓂᖏᓐᓂᒃ ᓄᓇᓕᓐᓂ ᓄᖅᑲᖅᑎᑕᐅᓯᒪᔪᖃᙱᒻᒪᑦ ᐃᒪᓐᓇ 

ᓇᒻᒥᓂᖅ ᐃᓪᓗᓕᐅᕐᓗᑎᒃ ᐃᓐᓇᕐᓄᑦ ᐃᓪᓗᒋᔭᐅᔪᓐᓇᖅᑐᓂᒃ.  

 

ᐃᒪᓐᓇ ᐃᑲᔪᖅᑕᐅᔭᕆᐊᑐᓗᐊᙱᑦᑐᓄᑦ ᐅᕝᕙᓘᓐᓃᑦ ᐊᖏᕐᕋᒥ ᐸᖅᑭᑦᓯᓂᕐᒥᒃ ᐃᑲᔪᖅᓱᐃᓂᕐᒧᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᑐᕐᓗᒋᑦ. ᑕᐃᒫᒃ ᐊᑕᐅᓯᕐᒨᕐᓗᒋᑦ ᐃᓐᓇᐃᑦ, ᐱᖕᒪᕆᐅᓛᖑᖅᑰᖅᑐᖅ ᑕᐃᒪ ᑖᓐᓇ 

ᑐᓴᖅᑕᐅᓯᒪᖅᑰᔨᙱᒻᒪᑦ ᑐᕌᒐᖃᕋᑦᑕ ᐊᑦᑕᕐᓇᖏᑦᑐᒥᒃ ᐃᓪᓗᖃᖅᑎᑦᑎᔩ. ᒪᒃᑯᐊ ᐃᓅᓕᓴᖅᑕᐅᔭᕆᐊᖃᕐᓂᖏᑦ 

ᐃᓐᓇᐃᑦ ᐃᓱᒪᖏᑦ ᑕᐃᒪ ᐅᖃᐅᓯᐅᓯᒪᕐᔪᐊᖅᑑᒐᓗᐊᑦ ᐃᑲᔪᖅᓱᖅᑕᐅᒍᑏᑦ ᐃᓐᓇᕐᓄᑦ ᓄᓇᕗᓕᒫᒥ.  

 

ᐊᐃᑦᑖᖑᒐᓗᐊᖅ ᐅᖃᖅᑏ, ᑕᐃᒪ ᐃᓚᔮᕇᑦ ᐃᓚᖏᑦ ᐸᖅᑭᑦᓯᓲᑦ ᐊᑦᑕᕐᓇᙱᑦᑐᒥᒃ ᐸᖅᑭᑦᓯᕕᖃᓕᕋᑦᑕᐃᓐᓇ 

ᐊᒻᒪᓗ ᑮᓇᐅᔭᕗᑦ ᐃᓱᓕᑉᐸᑦ ᐸᕐᓇᐅᒻᒥᒃ ᐱᖃᖅᑐᒍᑦ 24-ᓂᒃ ᐃᒡᓕᓕᒻᒥᒃ ᑭᕙᓪᓕᕐᒥ 24-ᓂᒃ ᐃᓪᓕᓕᒻᒥᒃ 24-ᓂᒃ 

ᕿᑎᕐᒥᐅᓂ ᐊᒻᒪᓗ 48−ᓂᒃ ᐃᓪᓕᓕᒻᒥᒃ ᑕᕝᕙᓂ ᐃᖃᓗᓐᓂ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ ᑭᖑᓪᓕᐅᓂᐊᖅᖢᓂ 

ᒪᓕᒐᓕᐅᖅᑎ ᐅᖅᓱᖅᑑᒧᑦ. ᒪᓕᒐᓕᐅᖅᑎ ᖃᐃᕐᓂᖅ. 

 

ᐊᐱᖅᑯᑦ 1101 - 5(2): ᐃᓄᑐᖃᕐᓄᑦ ᓈᒻᒪᓈᕆᐊᖅᓯᒪᔪᓂᑦ ᐃᒡᓗᓕᕆᓂᖅ (ᖃᐃᕐᓂᖅ) 



ᐱᖓᑦᓯᖅ, ᓄᕕᐱᕆ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᐱᖅᑯᑎᒐᑦᑕᐅᖅ ᑐᕌᖅᑎᓐᓂᐊᕐᒥᔭᕋ ᒥᓂᔅᑕᐅᓚᐅᑲᒃᑐᒧᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ. ᑕᐃᒪ ᖁᕐᓗᖅᑐᒧᑦ ᒪᓕᒐᓕᐅᖅᑎ ᐊᐱᕆᐊᓂᕋᑖᖅᑑᒐᓗᐊᖅ ᐆᒥᖓᓕ 

ᐊᐱᒃᑲᓐᓂᕐᓂᐊᖅᑐᖓ. ᑐᑭᓯᓇᕈᒪᒧᑦ ᖃᓪᓗᓇᐅᔭᕐᓂᐊᕋᒪ, ᑭᒡᒐᖅᑐᖅᑕᒃᑲ ᐱᔾᔪᑎᒋᓪᓗᒋᑦ.  

 

(ᑐᓵᔨᑎᒍᑦ) ᑕᐃᒪ ᒥᓂᔅᑕ ᐃᖅᑲᐅᒪᓂᐊᕐᒪᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐸᕐᓇᐅᑎᖓᑦ ᓴᖅᑭᑕᐅᓚᐅᖅᓯᒪᖕᒪᑦ 

ᒪᓕᒐᓕᐅᕐᕕᖕᒥ ᐆᑦᑑᑉᐱᕆ 20, 2026-ᖑᑎᓪᓗᒍ ᐊᒻᒪᓗ ᖃᓄᐃᓕᖓᓕᕐᓂᖓ ᐃᒡᓗᓕᕆᓂᐅᑉ ᐅᓂᒃᑳᖅ 

ᓴᖅᑭᑕᐅᓚᐅᕐᒥᖕᒪᑦ ᓯᑉᑎᒻᐱᕆ 29. ᑕᐃᒪ ᒥᓂᔅᑕ ᖃᐅᔨᒪᖕᒪᑦ ᑖᓐᓇ ᐱᔭᒃᓴᓂᒃ ᐱᓕᕆᔭᒃᓴᓂᒃ 9-ᒥ 

ᐅᖃᖅᓯᒪᖕᒪᑦ ᐸᕐᓇᖕᓂᖅ ᑖᒃᑯᐊ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᒡᒎᖅ ᐅᖃᕐᓂᐊᖅᐸᕋ:  

 

“...ᐱᓕᕆᐊᕐᓂᖃᐅᖅᑐᑦ ᐱᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᑦ ᓴᖅᑭᑦᑎᓗᑎᒃ ᖃᓅᓂᐊᕐᒪᖔᑦ ᐃᓚᓕᐅᑎᓗᒋᑦ 

ᐃᓄᐃᑦ ᖃᐅᔨᒪᔭᑐᖃᖏᑦ ᐱᔾᔪᑎᖏᑦ ᐃᒡᓗᓂᒃ ᑎᑎᕋᐅᔭᕐᓂᖅ ᐱᓗᐊᖅᑐᒥᒃ ᑖᒃᑯᓄᖓ ᑕᒪᒃᑯᓄᖓ 

ᐅᓗᕆᐊᓇᖅᑐᒦᓐᓂᕐᒧᑦ ᐱᖃᓯᐅᑎᓗᒋᑦ ᐃᓐᓇᐃᑦ.”  

 

ᒥᓂᔅᑕ ᐅᖃᐅᓯᖃᕈᓐᓇᖅᐹ ᖃᓄᓪᓚᑦᑖᖅ ᖃᓄᐃᓕᐅᕐᓂᐊᕐᒪᖔᕐᒥᒃ ᖃᓄᖅ ᑕᒪᓐᓇ ᐃᓚᓕᐅᔾᔭᐅᓂᐊᕐᒪᖔᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᓚᐅᐱᓪᓚᒃᑐᖅ ᓄᓇᕗᑦ ᐃᒡᓗᓕᕆᔨᕐᔪᐊᖁᑎᖏᓐᓄᑦ, ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐃᓄᐃᑦ  

ᖃᐅᔨᒪᔭᑐᖃᖏᓐᓂᒃ ᑐᑭᒧᐊᒃᑎᑦᑎᔨᖃᖅᑐᑦ ᑕᐃᓐᓇᓗ ᐊᑐᖅᐸᑦ, ᑕᐃᒪᓕ ᐃᒡᓗᓕᐅᓕᕌᖓᑕ ᓄᓇᓕᖕᓂ 

ᖃᐅᔨᒋᐊᕐᕕᒋᖃᑦᑕᖅᑕᖏᑦ ᓇᐅᒃᑯᑦ, ᓇᑭ ᐊᓄᕌᕋᔪᒻᒪᖔᑦ ᓇᐅᒃᑯᓪᓗ ᐊᐳᑕᐃᔭᖅᑕᐅᖃᑦᑕᕐᒪᖔᑦ. ᓄᓇᓗ 

ᐃᓪᓗᓕᐅᕐᕕᖓ ᓇᓃᓐᓂᐊᕐᒪᖔᑦ ᐊᓄᕆᒧᑦ ᐊᐳᒻᒧᓪᓗ ᐋᖅᑭᑦᓯᓂᐊᖅᑐᑦ ᒪᒃᑯᐊ ᐃᓱᒪᒋᔭᐅᓂᐊᖁᖃᑦᑕᖅᑕᕗᑦ  

ᐃᓪᓗᓕᐅᓕᕌᖓᑕ ᓄᓇᓕᖕᓂ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᖕᓄᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑏ. ᒥᓂᔅᑕ ᑭᐅᒐᓗᐊᖅᖢᓂᐅᒃ. ᐃᓱᒪᒐᓗᑭᐊᕐᖑᓇ ᐅᖃᓕᒫᕐᒪᒍ.  

 

ᐳᐳᐃᓪᓚᖅᑐᖅ  

 

ᐊᐱᕆᐅᔭᑐᐃᓐᓇᕐᓂᐊᕆᕙᕋ.  

 

(ᑐᓵᔨᑎᒍᑦ) ᒥᓂᔅᑕᐅᔪᖅ ᑕᐃᒪ ᖃᐅᔨᒪᖕᒥᖕᒪᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐸᕐᓇᒃᓯᒪᒃᐸᑦ ᐃᒡᓗᓕᐅᕆᐊᓕᒃ 20-

ᓂᒃ ᓄᑖᓂᒃ ᐃᒡᓗᓕᐅᕆᐊᓕᒃ ᓴᓂᕋᔭᖕᒥ. ᒫᓐᓇ 2020-2021 ᐊᕐᕌᒍᖏᑦ ᐱᒋᐊᕐᓗᒍ. ᖁᕕᐊᓱᑦᑎᐊᖅᐳᓪᓗ 

ᖁᔭᓐᓇᒦᒡᓗ ᐱᑕᖃᖅᑎᑕᐅᖕᒪᑦ 20-ᓂᒃ ᐃᒡᓗᓂᒃ ᐱᑕᖃᖅᑎᑖᓄᑦ. ᑭᐅᔭᕆᐊᖓ ᒥᓂᔅᑕᐅᑉ 

ᑐᑭᓯᓇᖅᑎᒋᐊᕈᓐᓇᖅᐸᐅᒃ ᓄᓇᕗᑦ ᐃᒡᓗᓕᕆᔨᕐᔪᐊᖓ ᑭᒃᑯᓐᓂᒃ ᐱᓕᕆᖃᑎᖃᖅᐹ ᓴᓂᕋᔭᒃ. ᐊᐱᖅᑯᑎᒐᖃᐃ, 

ᐋᖅᑭᑦᑎᐊᕐᓗᒍ, ᒥᓂᔅᑕ ᑐᑭᓯᓇᖅᑎᒋᐊᖅᐸᐅᒃ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᓴᓂᕋᔭᖕᒥ ᐃᓐᓇᐃᑦ ᑲᑎᒪᔨᕋᓛᑦ 

ᓇᓃᓐᓂᐊᕐᒪᖔᑦ ᑎᑎᕋᐅᔭᖅᑕᐅᓯᒪᔪᓂᒃ ᓄᑖᓂᒃ ᐃᓪᓗᓄᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒫᓐᓇ ᒥᓂᔅᑕᐅᑲᓚᐅᖅᑐᖅ ᐃᒡᓗᓕᕆᔨᕐᔪᐊᑯᓐᓄᑦ ᓄᓇᕗᒻᒥ, ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏᑦᓯᔩ. ᐅᖃᖅᑎᑦᓯᔩ, ᑕᒃᑯᐊ ᓇᒥ ᐃᓂᖃᕐᓂᐊᕐᓂᖏᓐᓂ 

ᐃᓪᓗᐃᑦ ᓇᑉᐸᖅᑕᐅᓂᐊᖅᑎᓪᓗᒋᑦ ᓄᓇᓕᐅᔪᒥ ᐱᓕᕆᖃᑎᖃᖃᑦᑕᖅᑐᒍᑦ ᐃᓪᓗᓕᕆᔨᕐᔪᐊᑯᓐᓂᒃ ᐊᒻᒪᓗ 

ᕼᐊᒻᓚᐅᔪᓂᒃ ᖃᓄᖅ ᐃᒡᓗᐃᑦ ᓇᒦᓐᓂᐊᕐᓂᖏᓐᓂᒃ ᓄᓇᓕᖕᓂ ᐊᒻᒪᓗ ᓈᒻᒪᑦᑐᒥᒃ ᑭᒡᓕᒋᔭᖏᑕ 

ᒪᓕᒐᕋᓚᖏᓐᓂᒃ ᒪᓕᑦᓯᐊᕈᓐᓇᖁᓪᓗᒋᓪᓗ ᐊᒻᒪᓗᑦᑕᐅᖅ ᑕᓪᓕᒪᐃᑦ ᐊᑕᐅᖅᑐᑦ ᑲᑎᙵᔪᐃᑦ ᐃᓪᓗᕐᔪᐊᑦ.  

ᐃᓪᓗᓕᕆᔨᐅᔪᐃᑦ ᓄᓇᓕᖕᓂ ᑭᓯᐊᓂ ᐃᓐᓇᕐᓄᑦ ᑐᕌᖓᓂᖅᓴᐅᔪᓂᒃ ᑕᑯᒍᒪᒃᐸᑕ ᑐᒃᓯᕋᕈᓐᓇᕐᓂᖏᑦ 

ᐃᒡᓗᓕᕆᔨᒃᑯᑎᒍᑦ ᐊᑲᐅᓂᖅᓴᒥᒃ ᓴᖅᑮᒍᓐᓇᕆᐊᖏᑦ ᐱᓕᕆᖃᑎᖃᕈᓐᓇᖅᑐᖅ, ᓲᕐᓗ ᒪᑐᖏᑦ, ᖃᓄᐃᑦᑐᓂᒃ 



ᐱᖓᑦᓯᖅ, ᓄᕕᐱᕆ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᒍᒻᒥᕕᖏᓪᓗ, ᐃᒐᓛᖏᓪᓗ ᖃᓄᐃᓐᓂᐊᕐᓂᖏᓐᓂᒃ, ᐊᑉᐸᓯᓐᓂᖅᓴᐅᒋᐊᖃᖅᑲᑕᓘᓐᓃᑦ ᒪᑐᐃᑦᑕᖅᑐᕈᔪᖏᑦ 

ᐃᒫᒐᓚᒃ. ᑕᐃᑲᓃᒍᓐᓇᓂᐊᕐᒪᑦ ᓇᔪᕐᓗᓂ ᐃᓪᓘᔪᒥᒃ. ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᒡᓗ ᒥᓂᔅᑕ. ᐊᑏ ᑕᒪᓐᓇ ᑲᔪᓯᒋᐊᑦᑎᐊᕈᓐᓇᓛᖅᐳᑦ.  

 

ᑭᖑᓪᓕᖅᐹᒥᓕ ᐊᐱᕆᔪᒪᓕᕐᒥᔭᕋ, ᑕᐃᒪ, ᑕᐃᒪ ᐅᖁᓕᕆᓂᕐᒥᒃ ᐅᖃᐅᓯᖃᐃᓐᓇᖃᑦᑕᓕᓚᐅᕋᒪ ᐊᒻᒪᓗ 

ᑐᓴᕈᒥᓇᓚᐅᖅᓯᒪᖕᒪᑦ $5−ᒥᓕᐊᑦ ᓴᓂᕐᕙᐃᓂᐊᖅᑐᑦ ᑕᕝᕗᖓ ᐅᖁᓕᕆᓂᕐᒧᑦ. ᑕᐃᒪᓕᑭᐊᖅ ᒫᓐᓇ ᑲᑎᙵᔪᓂᒃ 

ᓴᓇᖃᑦᑕᓕᖅᑎᓪᓗᓯ, ᐃᓛᒃ ᓴᓇᖃᑦᑕᓕᖅᑎᓪᓗᒋᑦ ᑕᒃᑯᐊ ᐃᒡᓗᓕᕆᔨᕐᔪᐊᒃᑯᑦ. ᐅᖃᕋᑖᖅᑐᑎᑦ, ᐄ, ᐃᓐᓇᕐᓄᑦ 

ᑕᒪᓐᓇ ᐊᖏᕐᕋᖃᑦᑎᐊᕐᓂᖅ ᐱᑕᖃᕆᐊᓕᒃ. ᖃᓄᕐᓕᑭᐊᖅ ᑕᐃᒪ ᑕᒪᒃᑯᐊ ᐃᓐᓇᖁᑎᕗᑦ ᐊᓂᕐᓂᖏᓐᓂᒃ 

ᓈᒻᒪᒃᓴᖃᑦᑕᖏᑦᑐᐃᑦ ᐳᕙᒡᓗᕈᔪᖅᑰᖅᖢᑎᒡᓗ ᐊᓂᕐᓂᑭᕈᔪᖃᑦᑕᖅᑐᐃᑦ, ᑕᒪᓐᓇ ᐅᖁᖅ ᐱᔾᔪᑎᒋᓪᓗᒍ. ᑕᐃᒪᓕ 

ᑖᒃᑯᐊᑦᑕᐅᖃᐃ ᐸᕐᓇᒍᔾᔭᐅᓯᒪᒋᕗᑦ ᐃᓐᓇᖅᐳᑦ ᑕᒪᓐᓇ ᐅᖁᓕᕆᓂᖅ ᐱᔾᔪᑎᒋᓪᓗᒍ? ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒫᓐᓇ ᒥᓂᔅᑕᐅᑲᓚᐅᖅᑐᖅ ᐃᒡᓗᓕᕆᔨᕐᔪᐊᒃᑯᓐᓄᑦ ᓄᓇᕗᒻᒥ, ᒥᓂᔅᑕ 

ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐅᖃᖅᑏ. ᐅᖃᖅᑏ ᑖᒃᑯᐊ ᐅᖁᓕᕆᓂᖅ ᐃᒡᓗᕐᔪᐊᑦ, ᐃᒡᓗᓕᕆᔨᒃᑯᑦ 

ᐃᒡᓗᕐᔪᐊᕆᖅᑰᖅᑕᖏᑕ ᐃᓗᐊᓐᓂ ᑖᓐᓇ ᑲᒪᒌᓐᓇᖅᑕᕗᑦ. ᑖᒃᑯᐊ ᐃᓐᓇᐅᒐᓗᐊᖅᐸᑦ ᒪᒃᑯᒃᑑᒐᓗᐊᖅᐸᑦ 

ᓄᑕᕋᓐᓈᖑᒐᓗᐊᖅᐸᑦ ᑖᓐᓇ ᐊᒥᖅᑳᑦᓯᐊᕆᐊᖃᕐᒪᑕ ᐃᒡᓗᓕᕆᔨᒃᑯᑦ ᐃᒡᓗᕐᔪᐊᖓᑕ ᐃᓗᐊᓂ.  

 

ᑖᓐᓇ ᐅᖁᓕᕆᓂᖅ ᐱᓕᕆᐊᕇᓐᓇᕐᓂᐊᖅᑕᕗᑦ ᐊᒻᒪ ᐅᖃᖅᑏ, ᐅᖃᖅᑑᓪᓗᐊᖅᑐᖓ ᑕᐃᑲᓂ ᓴᓂᕋᔭᖕᒥ ᑕᐃᒃᑯᐊ 

ᖃᓪᓗᓈᓂᒃ ᓄᓈᓐᓂᒃ ᑎᑭᑦᑕᖅᑐᑦ ᐅᖁᓕᕆᑦᑕᖅᑐᑦ ᑕᐃᑲᓂ ᐱᓕᕆᔭᖅᑐᓚᐅᕐᒪᑕ, ᑕᒃᑯᐊ ᓴᓂᕋᔭᖕᒥ 

ᐃᒡᓗᓕᕆᔨᒃᑯᑦ ᓴᓇᔩᑦ ᐱᓕᕆᖃᑎᖃᖅᖢᑎᒡᓗ ᑖᒃᑯᐊ ᑎᑭᓚᐅᖅᑐᓂᒃ. ᐃᓕᑦᓯᑦᓯᐊᖅᖢᑎᒃ ᖃᐅᔨᒪᑦᓯᐊᓕᖅᖢᑎᒃ 

ᑕᐃᑲᓂ ᓴᓂᕋᔭᖕᒥ ᖃᓄᖅ ᑖᓐᓇ ᐅᖁᓕᕆᓂᖅ ᐱᔭᐅᒋᐊᖃᕐᒪᖔᑦ ᓴᓗᒻᒪᒃᓴᖅᑕᐅᒋᐊᖃᕐᒪᖔᑦ ᐃᒡᓗᕐᔪᐊᑉ 

ᐃᓗᐊᓂ. ᐄ, ᐅᖃᖅᑏ ᐅᖃᖅᑑᓪᓗᐊᖅᑐᖓ ᐃᒡᓗᓕᕆᔨᒃᑯᑦ ᐃᓪᓗᖁᑎᖏᑦ ᑖᓐᓇ ᐊᓂᕐᓂᖅ ᐃᒡᓗᐊᓂᒃ 

ᓴᓗᒪᑦᑎᐊᕆᐊᖃᖅᑐᖅ ᐋᓐᓂᐊᓂᖅᑕᖃᕆᐊᖃᙱᑦᑐᖅ ᑕᐃᑲᓂ ᐅᖁᖃᕐᓂᖅᐸᑦ ᑖᓐᓇ ᐅᖁ ᐲᕐᓗᒍ 

ᐱᓕᕆᐊᕆᔭᐅᒐᔭᖅᑐᒍᑦ. ᒪ’ᓇ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐅᖅᓱᖅᑑᒧ, ᑭᖑᓪᓕᐅᓂᐊᖅᖢᓂ 

ᐃᖃᓗᐃᑦ−ᓂᐊᖁᙳᒧᑦ. ᒪᓕᒐᓕᐅᖅᑎ ᐋᖁᐊᖅ. 

 

ᐊᐱᖅᑯᑦ 1102 - 5(2): ᐅᖅᓱᖅᑑᒥ ᐸᕐᕆᕕᒃ (ᐋᖁᐊᖅ) 

 

ᐋᖁᐊᖅ: ᖁᐊᓇᖅᑯᑎᓪᓗ ᐅᖃᖅᑎᑦᑎᔨ. ᐅᑉᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲᑦ, ᐅᖅᓱᖅᑑᒥᓗ ᑕᐅᑐᒃᑐᑦ. 

ᓯᕗᓪᓕᖅᐹᒥᒃ ᐅᖃᓪᓚᒍᒪᒐᒪ ᒥᓂᔅᑕ ᑯᓱᒐᖅ ᐅᖃᑦᑎᐊᕐᓗᓂ ᓇᖏᖅᓯᑎᓪᓗᒍ ᐃᑉᐸᒃᓴᑦ ᐃᓄᑐᖃᐃᑦ ᒥᒃᓵᓄᑦ 

ᐅᖃᒪᑎᓪᓗᒍ, ᖁᔭᓐᓇᒦᖅᐸᒋᑦ.  

 

(ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑏ, ᑖᓐᓇ ᓇᓗᓇᐃᕆᔪᒪᕗᖓ ᖃᐅᔨᒪᖕᒪᑦ ᑕᒪᒃᑯᐊ ᐃᓐᓇᒃᑯᕕᐅᔪᑦ ᐅᖅᓱᖅᑑᒥ 

ᐊᑯᓂᐊᓗᒃ ᒪᑭᑕᖕᒪᑦ, ᐊᕐᕌᒍᒐᓴᕐᔪᐊᓂᒃ ᐊᒡᓛᒃ ᐅᐊᑦᓯᐊᓵᖅ ᒐᕙᒪᐃᑦ ᓯᕗᓂᐊᓂ ᐸᕐᓇᖕᓂᐅᔪᒥ ᐸᕐᓇᐅᑎᖏᑕ 

ᑎᑎᖅᑲᖁᑎᒋᔭᖏᑦ ᐃᓱᒪᒃᓴᖅᓯᐅᕈᑎᖃᓚᐅᕐᒪᑦ ᐊᖏᒡᓕᒋᐊᕆᒍᒪᒋᐊᒃᓴᖅ ᐃᓄᑐᖃᒃᑯᕕᐅᔪᒥᒃ ᐊᒻᒪᓗ ᖃᕆᐊᖏᑦ 

ᐊᒥᓱᕈᕆᐊᖅᑕᐅᓗᑎᒃ, ᐃᒡᓕᖏᑦ.  

 

ᒥᓂᔅᑕ ᓇᓗᓇᐃᕆᔪᓐᓇᖅᐹ ᖃᓄᐃᒻᒪᑦ ᖃᓄᖅᑑᓚᐅᕐᓂᖏᓐᓂᒃ ᑲᔪᓯᓚᐅᙱᒻᒪᖔᑕ ᐃᓚᒋᐊᖅᑕᐅᔪᒪᑎᓪᓗᒍ 

ᐅᖅᓱᖅᑑᒥ ᐃᓐᓇᒃᑯᕕᒋᔭᖓᑦ? ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᓂᔅᑕ ᕼᐃᒃᔅ. 

 



ᐱᖓᑦᓯᖅ, ᓄᕕᐱᕆ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔪᐊᔾ ᕼᐃᒃᔅ: (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑎᑦᓯᔩ. ᖁᔭᓐᓇᒦᒃ ᐊᐱᕆᖕᒪᑦ. ᐊᓪᓛᑦ 

ᒥᓂᔅᑕᐅᓚᐅᖅᓯᒪᔪᒃᓴᐅᔪᖓ ᑕᐃᑦᓱᒪᓂ ᐊᐱᖅᑯᑎᒋᔭᐅᔪᖅ ᑕᒪᑦᓱᒥᖓ ᕿᒥᕐᕈᐊᖅᑎᓪᓗᑕ ᑖᒃᑯᐊ 

ᖃᐅᔨᒋᐊᕌᖓᑦᑎᒍ ᓄᓇᕗᑦ ᐃᓗᐊᓂ ᐃᒡᓗᓕᖕᒥᑦᑕᐅᖅ ᐅᖅᓱᖅᑑᒥ, ᐊᔾᔨᒌᐸᓗᖕᒪᑕ ᐃᒡᓗᐃᑦ. ᖁᓖᑦ 

ᐃᒡᓕᖃᕐᓂᖏᓐᓂᒃ ᑖᒃᑯᐊ ᐊᒥᒐᕐᒪᑦ ᐊᒻᒪᓗᑦᑕᐅᖅ ᐊᑭᖏᓐᓄᑦ ᓱᕐᓗ ᐊᑭᑐᔫᓲᖑᖕᒪᑦ. ᐊᕕᒃᑐᖅᓯᒪᕕᒋᔭᕗᑦ 

ᕿᒥᕐᕈᐊᕈᒪᓚᐅᖅᑐᒍᑦ ᑖᓐᓇ ᐃᓚᒋᐊᕈᒪᓪᓗᑎᒍᑦ ᐱᕕᖃᕈᓐᓇᕐᓂᖅᓴᐅᖁᓪᓗᒍ ᐃᒡᓕᖃᕐᓂᖅᓴᐅᒐᔭᕐᖓᑦ. 

 

ᑭᐅᔭᐅᒐᒪ ᑖᒃᑯᓇᙵᑦ ᐊᓪᓚᕕᒻᒥᐅᑕᕐᓂᒃ ᐅᖃᖅᑎᒋᔭᐅᔪᓂᒃ ᖃᓄᐃᒐᔭᕐᓂᖏᓐᓂᒃ ᓈᓴᐃᓯᒪᓂᖏᑦ ᑖᒃᑯᐊ 

ᐃᓪᓗᐃᑦ ᖁᓖᑦ ᒪᕐᕉᓪᓗ ᑲᑎᓪᓗᒋᑦ, ᓈᒻᒪᑦᑐᒥᒃ ᐊᑲᐅᓛᖑᔪᒥᒃ ᐸᖅᑭᔭᐅᒋᐊᖃᕐᓂᖏᑦ ᐃᖅᑲᓇᐃᔭᖅᑏᓪᓗ ᖁᓖᑦ 

ᒪᕐᕉᓪᓗ ᐊᑲᐅᓛᖑᓲᖑᒻᒪᑦ ᖃᓄᖅᑑᕈᑎᒋᓚᐅᖅᓯᒪᔭᕗᑦ. ᐊᑕᐅᓯᐊᕐᓇᑕ ᐅᖃᐅᓯᕆᓯᒫᓂᒃᑲᑦᑎᒍ, ᑕᒪᓐᓇ 

ᓘᑦᑖᖅᑕᐅᓂᐊᖅᑎᓪᓗᒋᑦ ᐃᓅᓕᓴᖅᑕᐅᑎᓪᓗᒋᑦ ᖁᑦᓯᓂᖅᓴᒥᒃ ᐃᓅᓕᓴᖅᑕᐅᒋᐊᖃᖅᑎᓪᓗᒋᑦ 

ᑕᒫᓃᒍᓐᓇᖁᓪᓗᒋᓪᓗ ᓄᓇᓕᐅᔪᓂ ᐅᖃᖅᑲᐅᒐᒪ, ᐅᖃᓚᐅᖅᑐᖓᐃᓛᒃ ᐱᔾᔪᑕᐅᓗᐊᓲᖑᒻᒪᑦ ᓴᓇᔭᐅᓂᐊᕌᖓᑦ 

ᐃᓪᓗᕐᔪᐊᒃᓴᖅ ᑕᒪᒃᑯᐊ ᐊᕕᑦᑐᖅᓯᒪᕕᒋᔭᖏᓐᓂᒃ ᐊᖏᔪᖅᑳᖃᕐᕕᖏᓐᓂᒃ ᐃᓂᒋᔭᖏᑦ ᐃᖅᑲᓇᐃᔮᑦ 

ᐊᑕᖁᓪᓗᒋᓪᓗ. ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ, ᐅᖃᖅᑎᑦᓯᔩ, ᑖᓐᓇ ᐃᓐᓇᒃᑯᕕᐅᔪᖅ ᐅᖅᓱᖅᑑᒥ 

ᑲᖏᖅᖠᓂᕐᒥᑦᑕᐅᖅ ᐅᕐᓂᖅᑕᐅᓯᒪᒻᒪᑕ ᖁᕐᓗᖅᑐᒥᓪᓗ, ᑕᐃᑲᓃᑦᑐᖃᕐᒪᑦ ᑕᐃᑲᓂᒥᐅᑕᕐᓂᒃ, 

ᑖᕙᓂᒥᐅᑕᐅᑎᓪᓗᒋᑦ. ᐅᖅᓱᖅᑑᖅ ᖃᐅᔨᒪᒐᑦᓯ ᑕᓗᕐᔪᐊᓄᑦ ᑰᒑᕐᔪᒻᒧᒡᓗ ᑖᒃᑯᐊ ᖃᓂᒃᓴᕐᓂᖅᓴᐅᑎᓪᓗᒋᑦ ᐊᒻᒪᓗ 

ᐃᓐᓇᐃᑦ ᑕᐃᑲᓂ ᓄᓇᖃᖅᑐᓂᒃ ᐸᖅᑭᔭᐅᒃᑲᓐᓂᕆᐊᖃᖅᑎᓪᓗᒋᑦ ᒥᐊᓂᕆᔭᐅᑦᓯᐊᕆᐊᖃᕋᔭᖅᑲᑕ ᐅᖅᓱᖅᑑᒥ 

ᓇᓗᓇᙱᑦᑐᖅ ᖃᓂᓐᓂᖅᓴᐅᒍᒪᒐᔭᕐᖓᑕ ᐃᓚᒥᓂᒃ, ᐊᐅᓪᓚᖅᑎᑕᐅᙱᓪᓗᑎᒃ ᐊᓯᐊᓄᑦ ᐅᖓᓯᑦᑐᒧᑦ.  

 

ᐅᖃᖅᑏ, ᒥᓂᔅᑕᖃᐃ ᐅᖃᕈᓐᓇᖅᐹ ᑐᑭᓯᑎᑦᓯᑲᓐᓂᕐᓗᑎᒍ ᑕᒪᒃᑯᐊ ᖃᓄᕐᓕ ᐋᖅᑭᒃᓱᐃᖃᑦᑕᖅᐸᑦ ᐃᖕᒥᒃᑯᑦ 

ᐃᓐᓇᐃᑦ ᐸᖅᑭᔭᐅᒃᑲᓐᓂᕆᐊᖃᕌᖓᑕ ᖁᑦᓯᓂᖅᓴᒥᒃ ᐊᒻᒪᓗᑦᑕᐅᖅ ᓈᖕᒪᑦᑐᒥᒃ ᖃᓂᓛᖑᔪᒧᑦ ᐃᓪᓗᒧᑦ 

ᓄᒃᑎᖅᑕᐅᖃᑦᑕᖁᓪᓗᒋᑦ ᐅᖓᓯᓗᐊᕌᓗᑦᑐᒦᑎᑕᐅᙱᓪᓗᑎᒃ. ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐋᓐᓂᐊᖅᑕᐃᓕᓕᕆᓂᕐᒧᑦ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ, ᐅᖃᖅᑎᑦᓯᔩ, ᑖᒃᑯᐊ ᖃᓂᒋᔭᖓᓂᒃ ᑖᓐᓇ 

ᐱᔾᔪᑎᐅᒻᒥᔪᖅ ᐃᓱᒪᒃᓴᖅᓯᐅᕈᑎᒋᔭᐅᓲᖅ ᓇᒥ ᐃᓂᖃᕐᓂᐊᕐᒪᖔᑕ ᑭᓯᐊᓂ ᐅᖃᖅᑎᑦᓯᔩ, ᑖᒃᑯᐊ 

ᐃᖅᑲᓇᐃᔭᖅᑎᖁᑎᒋᔭᕗᑦ ᓇᒻᒪᒃᓯᓂᖅᓴᐅᓕᕐᓂᖅᑲᑕ ᑖᒃᑯᐊ ᐃᓂᒋᔭᐅᔪᐃᑦ ᒫᓐᓇ ᑭᓯᐊᓂ ᐊᑐᕈᓐᓇᕋᑦᑎᒍᑦ 

ᐃᓪᓗᐃᑦ ᐊᑐᐃᓐᓇᐅᑎᑕᕗᑦ. 

 

ᑕᐃᒫᒃ ᑕᒡᒐ ᐊᓯᐊᓂ ᐊᕕᑦᑐᖅᓯᒪᕕᐅᔪᓂᒃ ᑕᐃᑯᖓᖅᑎᑕᐅᓯᖃᑦᑕᖃᑦᑕᖅᑐᐃᑦ ᑖᕙᙵᔭᐅᖏᒃᑲᓗᐊᖅᑎᓪᓗᒋᑦ 

ᐊᑲᐅᙱᒃᑲᓗᐊᖅᑎᓪᓗᒍ ᑕᒪᓐᓇ ᐊᑐᖃᑦᑕᖅᑕᑕᕗᑦ ᓯᓚᑖᓄᑦ ᓄᓇᕘᑉ ᐊᐅᓪᓚᖅᑎᒍᒪᖏᑦᓱᑎᒍᑦ. 

ᐱᓕᕆᖃᑎᖃᖃᑦᑕᖅᑐᒍᑦ ᐃᓚᒌᑦ ᖃᑕᕐᖑᑎᒌᓂᒃ ᖃᓄᖅ ᓇᒧᑦ ᐃᓂᖃᕐᓂᐊᕆᐊᖏᑦ, ᑎᑭᐅᑎᒍᒪᒍᓐᓇᖁᓪᓗᑕ 

ᐃᓅᓕᓴᖅᑕᐅᒋᐊᖃᕐᓂᖏᓐᓂᒃ ᖁᑦᑎᓂᖅᓴᒥᒃ ᐃᓅᓕᓴᖅᑕᐅᒋᐊᖃᕈᑎᒃ ᑕᒪᒃᑯᐊ ᐃᓱᒪᒃᓴᖅᓯᐅᕈᑎᒋᖃᑦᑕᖅᑕᕗᑦ. 

ᖃᓂᒋᓂᐊᕐᓂᖏᓐᓂᒃ ᓄᓇᒋᔭᖏᓐᓂᒃ ᐊᒻᒪ ᐊᑐᐃᓐᓇᐅᓂᖏᓐᓂᑦᑕᐅᖅ ᑖᒃᑯᐊ ᖃᓂᓛᖑᔪᒥᒃ ᐃᓪᓗᒥᒃ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᑐᖏᓕᐊᓂᒃ ᐊᐱᖅᑯᑎᒋᔭᕐᓂᒃ, ᒥᔅᑕ ᐋᖁᐊᖅ.; 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᕕᐊᓱᓚᐅᙱᒻᒪᕆᑦᑐᖓ ᑖᓐᓇ ᐅᖅᓱᖅᑑᒥ ᐃᓄᑐᖃᒃᑯᕕᒃ 

ᑲᔪᓚᐅᙱᓇᑦᓯᐅᒃ ᐃᓚᓯᒋᐊᕐᓂᐊᓚᐅᕋᓗᐊᕋᑦᓯ ᐃᓪᓗᕐᔪᐊᖁᑎᒋᔭᕗᑦ. ᐅᑉᐱᕆᔭᖃᕋᓗᐊᖅᑐᖓ ᑖᓐᓇ 

ᐊᑦᑕᓇᖏᑦᑐᒦᑦᑎᑦᓯᖃᑦᑕᕐᒪᑦ ᐃᓐᓇᕐᓄᑦ ᖃᓂᖏᔭᖓᓃᑦᑐᐃᓪᓗ ᓄᓇᐃᑦ. ᑕᒪᓐᓇ ᑭᓯᐊᓂ ᒫᓐᓇᐅᔪᖅ ᖃᓄᖅ 

ᐃᓪᓕᖃᕐᓂᖏᓐᓂᒃ ᐅᖅᓱᖅᑑᒥ ᐃᓐᓇᒃᑯᕕᐅᔪᖅ, ᖁᕕᐊᓇᖅᑐᒻᒪᕆᐊᓘᒻᒪᑦ ᑕᐃᒃᑯᓄᖓ ᐃᓐᓇᕐᓄᑦ ᐊᒻᒪ 

ᑲᔪᓰᓐᓇᕈᓐᓇᖁᓪᓗᒍ ᓯᕗᓂᒃᓴᒧᑦ.  

 



ᐱᖓᑦᓯᖅ, ᓄᕕᐱᕆ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᑖᓐᓇ ᒥᓂᔅᑕᖃᐃ ᓇᓗᓇᐃᕆᒍᓐᓇᖅᐹ ᐅᖅᓱᖅᑑᒥ ᐃᓐᓇᒃᑯᕕᐅᔪᖅ ᒪᑐᔭᐅᓛᖏᑦᑐᖅ ᒪᑐᔭᖁᓇᑎᒍᑦ 

ᐃᓪᓕᕐᓂᑦ ᐊᓯᖔᖏᓐᓂᒃ ᒐᕙᒪᐃᑦ ᓄᑖᒥᑦ ᐃᓐᓇᒃᑯᕕᑦᑕᖃᓕᕋᓗᐊᖅᐸᑦ ᐊᓯᖔᖏᓐᓂᒃ? ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐊᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᓐᓇ ᐱᐅᓪᓚᕆᑦᑐᒥᒃ ᐱᔨᑦᑎᑦᓯᐊᖃᑦᑕᖅᑐᐃᑦ 

ᐊᒻᒪᓗ ᑕᐃᒃᑯᐊ ᐊᓯᖏᑦ ᑕᐃᑲᓃᑦᓯᒪᓪᓗᖓ ᐃᖅᑲᓇᐃᔭᖅᑎᖏᑦ ᐊᒻᒪᓗ ᖁᕕᐊᓇᖅᑐᐃᑦ 

ᑐᙵᓇᖅᑐᐊᓘᓪᓗᑎᓪᓗ ᓄᓇᖃᖅᑐᐃᑦ ᑕᐅᕙᓂ. 

 

ᐊᒻᒪᓗ ᐊᓯᖏᓐᓂᑦᑕᐅᖅ ᓄᓇᒋᔭᐅᔪᓂᒃ ᐱᓕᕆᖃᑎᖃᖃᑦᑕᖅᑐᓂᒃ ᑕᒪᓐᓇ ᓄᕙᒡᓇᕐᔪᐊᖅ ᐊᖅᑯᓵᖅᓯᒪᑎᓪᓗᒍ 

ᑕᒪᓐᓇ ᐱᑕᖃᖏᓕᐅᒥᓯᒪᒐᓗᐊᖅᑎᓪᓗᒍ, ᖃᓄᕐᓘᓐᓃᑦ ᑲᔪᓃᓐᓇᕐᓂᐊᕆᐊᑦᓯ ᒪᑐᓯᔾᔮᖏᑦᑐᖓ ᐃᓐᓇᒃᑯᕕᐅᔪᓂᒃ, 

ᒫᓐᓇ ᐃᖅᑲᓇᐃᔭᖅᑎᓪᓗᖓ. ᓇᑯᕐᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ, ᒪᓕᒐᓕᐅᖅᑎ ᐃᖃᓗᐃᑦ−ᓂᐊᖁᙴᒧᑦ, 

ᑭᖑᓪᓕᐊᓂᐊᖅᖢᓂ ᒪᓕᒐᓕᐅᖅᑎ ᓇᑦᓯᓕᖕᒧᑦ. ᒪᓕᒐᓕᐅᖅᑎ ᐊᕐᓇᒃᑲᖅ. 

 

ᐊᐱᖅᑯᑦ 1103 - 5(2): ᓄᕙᓐᓈᓗᒃ 19−ᒧᑦ ᐅᐸᓗᖓᐃᔭᐅᑎᑦ (ᐊᕐᓇᒃᑲᖅ) 

 

ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᓐᓄᓴᒃᑯᑦ ᓄᓇᕗᒻᒥᐅᑦ. (ᑐᓵᔨᒃᑰᖏᑦᑐᖅ) ᐱᓗᐊᑦᑐᒥᒃ 

ᐃᓐᓇᐃᑦ. ᐃᒃᐱᒋᑦᑎᐊᖅᐸᔅᓯ.  

 

(ᑐᓵᔨᒃᑯᑦ) ᐅᖃᖅᑎᑦᓯᔩ, ᐊᐱᕆᔪᒪᕗᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᓄᕙᖕᓇᕐᔪᐊᖅ-19 ᖃᓪᓗᓈᓂ ᑖᑦᓱᒥᖓ ᐊᐃᑦᑐᐃᑦ ᖃᓄᖅ, ᐊᐃᑦᑐᐃᓯᒪᓕᕐᖓᑕ ᓄᕙᖃᑦᑕᐅᑎᓂᖅᓴᐅᓕᕐᖓᑕ 

ᑕᒪᑦᓱᒥᖓ ᐃᓱᒫᓘᑎᖃᕋᒪ ᖃᑕᕐᖑᑎᒌᓐᓂᒃ ᖃᓪᓗᓈᓃᑦᑐᓂᒃ. 

 

ᖃᓄᕐᓕᑭᐊᖅ ᐊᕕᑦᑐᖅᓯᒪᕕᒋᔭᖓ ᖃᓄᖅ ᐱᔨᑦᓯᖅᑕᐅᓲᖑᕙᑦ ᐊᖏᕐᕋᕐᒦᑦᑐᐃᑦ ᑕᐅᓇᓂ ᐃᓄᑐᖃᒃᑯᕕᒻᒥᑦ 

ᐊᒻᒪᓗ ᑖᒃᑯᐊ ᐊᖏᖃᑎᒌᒍᑎᒃᑯᑦ ᐱᓕᕆᑎᑕᐅᔪᐃᑦ ᐱᔨᑦᓯᓱᑎᒃ ᓄᓇᕗᒻᒥᐅᓂᒃ. ᑲᔪᓯᑦᓯᓯᐊᕋᓗᐊᕐᒪᖔᑕᓗ 

ᒪᓕᒃᑕᐅᖁᔭᐅᔪᓂᒃ ᓄᕙᒡᓇᕐᔪᐊᖅ ᐱᔾᔪᑎᒋᓪᓗᒍᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑐᙵᓱᑦᑎᑦᓯᐊᖅᐸᕋ 

ᐊᐱᕆᔪᒪᑉᐸᑦ ᑳᓐᑐᕌᒃᑎᑦᓯᑐᐃᓐᓇᖅᑐᒍᑦ ᐊᑕᐅᓯᕐᒥᒃ ᖃᓪᓗᓈᑦ ᓄᓇᖓᓃᑦᑐᒥᒃ. ᑐᓴᖅᓯᒪᓪᓗᑕ ᐊᓪᓛᑦ 

ᑕᐸᐃᕐᓇᒻᒪᕆᑦᑐᓂᒃ ᑲᓇᑕᒥᒃ ᓇᒥᓕᒫᖅ ᓄᓇᓕᕐᔪᐊᖅᑎᓐᓂᓪᓗ ᑕᒪᒃᑯᓂᖓ ᖁᐊᖅᓵᕐᓇᒻᒪᕆᑦᑐᓂᒃ 

ᐃᖅᑲᓇᐃᔭᖅᑎᐅᔪᐃᑦ ᑕᐃᑲᓂ ᐃᓐᓇᑐᖃᒃᑯᕕᒻᒥ.  

 

ᑕᐸᐃᓐᓇᑦᑎᐊᖅᑐᐃᓪᓕ ᐱᓕᕆᒃᑲᐅᓂᖏᓐᓂᒃ ᐊᓪᓛᒃ ᓯᓂᖃᑦᑕᖅᑐᐃᑦ ᓯᓚᒥ ᐊᖏᕐᕋᕐᒥᓄᑦ ᐊᓪᓛᑦ 

ᐅᕐᓂᖃᑦᑕᖏᑦᑐᐃᑦ, ᐊᖏᕐᕋᐅᖃᑦᑕᖏᑦᑐᑯᓗᐊᐲᑦ ᓯᓚᒥ ᓄᖅᑲᑕᕐᕕᒻᒥ ᓄᓇᓯᐅᑎᓄᑦ ᓯᓂᖃᑦᑕᖅᑐᐃᑦ 

ᐃᓪᓗᒋᔭᐅᑲᐃᓐᓇᖅᑐᓂᒃ. 

 

ᑕᒪᓐᓇᑦᑕᐅᖅ ᑳᖏᐅᑎᓯᒪᒻᒪᕆᑦᑐᐃᑦ ᐃᖅᑲᓇᐃᔮᕆᓯᒪᔭᖏᓐᓂᒃ ᑕᒪᓐᓇ ᓄᕙᒡᓇᕐᔪᐊᖅ ᐱᔾᔪᑎᒋᓪᓗᒍ. 

ᐅᖃᖅᑎᑦᑎᔩ, ᐊᑕᐅᓯᖅ ᓄᓇᖃᖅᑐᖅ ᑖᓐᓇ ᓄᕙᓕᖅᓯᒪᔪᖅ ᓄᕙᒡᓇᕐᔪᐊᖅᑎᒍ. ᑕᐃᒫᒃ ᑕᒡᒐ ᑕᐃᒪᓐᓇ 

ᓯᐊᒻᒪᖅᑎᓯᒪᖁᖏᑕᕗᑦ, ᑕᐃᒃᑯᐊ ᖃᐅᔨᒃᑲᐃᒍᒪᔪᖓ ᐅᖃᖅᑎᑦᓯᔩ, ᑖᒃᑯᐊ ᐱᓕᕆᒃᑲᕐᔪᐊᕌᓘᒻᒪᑕ 

ᐃᖅᑲᓇᐃᔮᖏᓐᓂᒃ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅ ᐊᕐᓇᒃᑲᖅ. 



ᐱᖓᑦᓯᖅ, ᓄᕕᐱᕆ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᑐᓴᕈᒪᔪᒍᑦ ᑕᐃᒪᓐᓇᑎᒋᑦ ᑕᐃᒫᒃ ᑕᒡᒐ ᓈᒻᒪᒃᑐᒥᒃ 

ᐱᓕᕆᑦᓯᐊᕋᓗᐊᕐᒪᖔᑕ ᖃᐅᔨᒍᒪᒐᑦᑕ, ᖃᐅᔨᓴᖅᑕᐅᖃᑦᑕᕈᓐᓇᖁᓪᓗᒋᓪᓗ. ᑕᒪᓐᓇᑦᑕᐅᖅ 

ᑭᒡᓕᓯᓂᐊᖅᑕᐅᓯᒪᑎᓪᓗᒋᑦ ᐊᑯᓂᐅᔪᒥᒃ ᐊᖏᕐᕋᕆᔭᐅᔪᓂᒃ ᐃᓐᓇᕐᓄᑦ ᐃᓱᒫᓗᓐᓇᕐᒪᑦ. 

 

ᒥᓂᔅᑕ ᖃᐅᔨᒪᔪᑦ 30-ᐅᒪᖓ ᓄᓇᕗᒻᒥᐅᑕᐃᑦ ᐅᖓᑖᓂᖃᐃ ᐸᖅᑭᔭᐅᔪᐃᑦ ᐊᒻᐸᓯ ᐅᐊᔅ, ᐊᑐᕚᒥᑦ. ᒥᓂᔅᑕ 

ᓇᓗᓇᐃᕈᓐᓇᖅᐹᑦ ᐊᒻᐸᓯ ᐅᐊᔅᒃᑯᑦ ᐃᓪᓗᖁᑎᒋᔭᖓᑦ ᐅᓪᓗᒥᓯᐅᑎᓂᖅᐹᒥᒃ ᐅᔾᔨᖅᑐᕈᑕᐅᔪᓂᒃ ᓄᕙᓐᓇᕐᔪᐊᖅ 

ᐱᔾᔪᑎᒋᓪᓗᒍᑦ ᒪᓕᑦᑕᐅᒋᐊᖃᖅᑐᓂᒃ, ᐊᖏᕐᕋᒥᓄᑦ ᐊᐃᑦᓱᖅᑕᐅᓂᐊᖏᒻᒪᑕ ᐊᒻᒪᓗᑦᑕᐅᖅ ᓇᓗᓇᐃᕆᒍᓐᓇᖅᐹ 

ᑭᓱᓕᕆᖕᒪᖔᑕ ᑕᒪᒃᑯᐊᑦᑕᐅᖅ ᓴᐳᒻᒥᔭᐅᒍᓐᓇᖁᓪᓗᒋᑦ ᓄᓇᕗᒻᒥᐅᑕᐃᑦ, ᑕᒪᑦᓱᒥᖓ ᓄᓇᕗᒻᒥᐅᑕᐃᑦ?  

 

ᐅᖃᖅᑎᑦᓯᔩ, ᐃᓕᑕᕆᓯᒪᔪᖓᐅᒐᓗᐊᖅ ᐊᖏᕐᕋᖃᑦᑕᖏᓐᓂᒃ ᑭᓯᐊᓂ ᐃᓚᓯᒋᐊᒃᑲᓐᓂᕈᓐᓇᖅᐹ ᖃᓄᒃᑲᓐᓂᒃ 

ᐅᔾᔨᖅᑐᕈᑎᔅᓴᓂᒃ ᓄᕙᒡᓇᕐᔪᐊᖅ ᐊᒻᐸᓯ ᐅᐊᔅᒦᑦᑐᐃᑦ ᓄᓇᖃᖅᑐᐃᑦ ᖃᓄᐃᙲᓐᓇᕐᓂᐊᕐᒪᑕ? ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓚᖓ ᑕᕝᕙ ᐱᔭᕆᐊᑐᔪᖅᓯᐅᕐᓂᐅᖃᑦᑕᖅᑐᑦ 

ᐃᓐᓇᑐᖃᖁᑎᑦᑎᓐᓄᑦ ᓄᕙᓐᓇᕐᔪᐊᖅᑕᓕᐊᓘᑎᓪᓗᒍ ᑕᒪᓐᓇ ᑲᑎᓯᒍᓐᓇᖏᓐᓂᖅ ᐃᓚᖏᓐᓂᒃ. ᐃᓛᒃ, 

ᖁᔭᓕᓇᖅᑑᒐᓗᐊᖅ ᖃᕋᓴᐅᔭᒃᑯᓪᓗᒍ ᓄᑭᓪᓚᐅᑎᒃᑯᓂᓛᒃ ᑕᑯᖃᑦᑕᐅᑎᒍᓐᓇᐸᒻᒪᑕ. 

 

ᐊᓪᓚᕆᐊᖃᓪᓚᕆᙱᑦᑐᐃᓪᓗ ᐊᐅᓪᓚᖁᔭᐅᕙᒐᑎᒃ, ᐃᓚᒌᑦ ᐃᓚᖏᓐᓂᒃ ᐳᓛᕆᐊᖁᔭᐅᖃᑦᑕᖏᒻᒪᑕ 

ᐃᓐᓇᒃᑯᕕᓐᓄᑦ. ᑕᒪᓐᓇ ᐃᓱᒪᔭᔅᓴᐅᔫᔮᖏᒻᒪᕆᑦᑐᖅ, ᐱᒡᒐᓇᖅᑐᐊᓗᖃᐃ ᐃᓚᒌᓄᑦ, ᓯᓚᕐᔪᐊᓕᒫᒥᒃ 

ᑕᐃᒪᐃᑦᑐᒐᓛᓗᐃᑦ ᒫᓐᓇ ᑲᑎᖓᖏᑦᑐᐊᓗᐃᑦ, ᐊᑦᑕᓇᖅᑐᒦᖁᓇᒋᑦ ᑕᐃᒪᐃᑦᑐᑦ. 

 

ᖃᐅᔨᓴᖅᑕᐅᖃᑦᑕᖅᑐᐃᑦ ᐃᖅᑲᓇᐃᔭᕆᐊᕋᐃᒻᒪᑕ ᐃᑉᐱᓐᓂᐊᔪᖃᙱᒃᑲᓗᐊᕐᒪᖔᖅ ᐆᓇᖏᒃᑲᓗᐊᕐᒪᖔᑕ, 

ᓴᐅᓂᕆᔪᖃᖏᒃᑲᓗᐊᕐᒪᖔᖅ. ᖃᓄᑐᐃᓐᓇᖅ ᒪᑯᓂᖓ ᖃᐅᔨᓴᖅᑕᐅᖃᑦᑕᖅᑐᑦ ᐊᒻᒪ ᐋᓐᓂᐊᕈᔪᑦᑑᔮᖅᑲᑦ 

ᐊᖏᕐᕋᖅᓯᒪᑎᑕᐅᑲᐃᓐᓇᖃᑦᑕᖅᑐᐃᑦ. 

 

ᐊᒻᒪᓗ ᖃᐅᔨᓴᖅᑕᐅᕙᑦᑐᑎᒃ ᓄᕙᕐᓇᕐᔪᐊᖃᕐᒪᖔ, ᒪᕐᕉᒃ ᒪᕐᕈᐊᖅᑎᖅᑐᑎᒃ ᐃᖅᑲᓇᐅᔭᖅᑐᓂᒃ 

ᑕᐃᒪᐃᑦᑐᑖᖅᓯᒪᔪᖃᖅᓯᒪᔫᒐᓗᐊᑦ. ᑭᓯᐊᓂᓕ ᖃᓄᑭᐊᖅ ᐊᓯᖏᓐᓂᒃ ᐊᓯᒃᑲᓐᓂᖏᓐᓂᒃ ᑕᐃᒪᐃᑦᑐᑖᑦ 

ᐊᐃᑦᑐᖅᑕᐅᔪᖃᕐᓂᖏᑦᑐᖅ ᑲᒪᔾᔪᑎᑦᑎᐊᕆᑦᑐᐊᓘᒻᒪᑕ ᐊᐅᑦᑐᑕᐅᔾᔭᐃᒃᑯᑎᓂᒃ. ᐊᒻᒪᑦᑕᐅᖅ ᐃᖅᑲᓇᐃᔭᖅᑎᖏᑦ 

ᖁᐱᕐᕈᐃᔭᐃᑦᑎᐊᖃᑦᑕᖅᑐᑎᒃ ᐅᐊᓴᐅᑎᓄᑦ, ᐃᖅᑲᓇᐃᔭᖅᑐᐃᓪᓗ ᐊᓯᖏᓐᓂᒃ ᐃᖅᑲᓇᐃᔭᖅᑎᐅᔪᐃᑦ ᓇᒻᒥᓂᖅ 

ᐃᖅᑲᓇᐃᔭᖅᑎᒥᓂᒃ ᑲᒪᒐᓱᖃᑦᑕᖅᑐᑦ. 

 

ᑭᓯᐊᓂ ᐅᖃᕆᐊᖃᖅᑐᖓ ᐅᓪᓗᒥ ᐃᒻᒥᓂ ᑐᓂᕐᕈᑎᒋᓯᒪᔪᑦ ᐃᓚᒥᓂᒃ ᑲᑎᒻᒪᑦᑎᒍᓐᓇᕋᓗᐊᖅᑐᑎᒃ 

ᐃᖅᑲᓇᐃᔮᒥᓂᒃ ᐅᐸᔅᓯᒪᖔᖅᑐᑦ, ᐅᓪᓗᒥᒧᑦ ᐃᖏᕐᕋᑎᐊᖅᓯᒪᔪᖏᓛᒃ. ᐊᒻᒪ ᑮᓇᐅᔭᓕᐅᕋᓱᐊᖅᑐᑎᒃ 

ᐃᓐᓇᒃᑯᕕᖃᖃᑦᑕᕐᖓᑕ ᐃᓚᖏᑦ ᑭᓯᐊᓂ ᑕᐃᒪᐃᒃᑲᓗᐊᖅᑎᓪᓗᒍ ᐱᓕᕆᑦᑎᐊᖅᓯᒪᔪᐊᓗᐃᑦ 

ᐊᑦᑕᓇᖅᑐᒦᑦᑕᐃᓕᒪᑎᑦᑎᓪᓗᑎᒃ ᓄᓇᕗᒻᒥᐅᑕᕐᓂᒃ, ᐊᑲᐅᙱᑦᑐᐊᓗᒃᑰᕋᓗᐊᖅᑐᑎᒃ.  

 

ᐊᓪᓛᑦ ᓄᓇᖅᑲᑎᖏᑦ ᐃᓱᒪᖅᓱᓐᖏᑦᑎᑕᐅᔪᑦ ᐊᓃᑲᐃᓐᓇᕐᓂᖏᓪᓗ ᐅᐊᑦᑎᔭᐅᖏᓐᓇᖃᑦᑕᖅᑐᑎᒃ ᐊᒻᒪ ᑕᐃᒃᑯᐊ 

ᐃᓱᒪᐃᒍᑎᕙᓪᓕᐊᔪᓪᓗ ᑐᑭᓯᒍᓐᓇᓲᖑᖏᒻᒪᑕ ᓱᒻᒪᑦ ᐳᓛᕆᐊᖅᑕᐅᒍᓐᓇᐃᓕᒻᒪᖔᕐᒥᓂᒃ. ᑕᐃᒃᑯᐊᖏᓛᒃ 

ᐃᑉᐱᓐᓂᐊᔾᔪᑎᒋᒋᐊᖃᓪᓚᕆᑦᑕᕗᑦ ᐃᓚᒌᑦ ᐃᓐᓇᑐᖃᐃᓪᓗ. ᑭᓯᐊᓂ ᐊᑦᑕᓇᙱᑦᑐᒦᒻᒪᑕ ᐅᖃᕈᓐᓇᖅᑐᖓ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᕋᑖᕐᖓᑦ ᐱᐅᔪᒥᒃ. 

ᓇᓗᖅᑯᑎᖏᑎᐊᕐᖓᑦ ᓇᓗᖏᑦᑎᐊᕐᓂᕋᕋᑖᕐᖓᑦ ᐊᑦᑕᓇᖏᑦᑐᒦᒻᒪᑕᒎᑦ. 



ᐱᖓᑦᓯᖅ, ᓄᕕᐱᕆ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᑐᑭᓯᔪᖓ ᒥᓂᔅᑕᐅᓪᓗ ᐅᖃᐅᓯᕆᐊᕐᔪᕋᑖᖅᑐᓂᒃ ᐃᖅᑲᓇᐃᔭᖅᑎᖏᓐᓂᒃ, ᐃᖅᑲᓇᐃᔭᖅᑏᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᐊᔅᓱᕈᖅᑎᑕᕐᔪᐊᕌᓘᓕᕐᖓᑕ ᑲᓇᑕᒥ ᓯᓚᕐᔪᐊᓕᒫᒥᓗ. ᐅᖃᓕᒫᖃᑦᑕᖅᑐᒍᑦ 

ᑐᓴᖃᑦᑕᖅᑐᒍᑦ ᐃᖅᑲᓇᐃᔭᖅᑏᑦ ᐋᓐᓂᐊᕕᒻᒥ ᑕᖃᓗᐊᕐᓂᑯᒧᑦ ᓄᖅᑲᖃᑦᑕᓕᖅᑐᐃᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᐊᖏᕐᕋᒥ ᐸᐸᑦᑎᔨᐅᔪᓂᒃ ᐸᖅᑭᑦᑎᔨᐅᔪᓂᒃ ᐃᖅᑲᓇᐃᔭᖅᑎᖏᓪᓕ 

ᖃᓄᐃᓕᖓᓕᕐᒪᖔᑕ. ᐊᒻᒪᓗ ᐊᒥᓱᑦ ᐱᓯᒪᑦᑎᒍᓐᓇᕐᓂᖏᓐᓂᒃ ᑕᒪᓐᓇᓪᓗᐊᖅ ᐱᓯᒪᑦᑎᒍᓐᓇᕋᓗᐊᕐᒪᖔᑕ 

ᓄᕙᓐᓇᕐᔪᐊᖅᑕᖃᕋᓗᐊᖅᑎᓪᓗᒍ ᐊᑦᑎᔅᓯᕙᓪᓕᐊᓯᒪᖏᒃᑲᓗᐊᕐᒪᑕ ᐱᓯᒪᔭᐅᓂᖏᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᖃᑎᒋᔭᐅᓪᓚᕆᑉᐸᖏᒃᑲᓗᐊᖅᑐᖓᓕ 

ᑭᓯᐊᓂ ᐃᖅᑲᓇᐃᔭᖅᑎᕗᑦ ᐸᖅᑭᔭᐅᔪᓕᕆᔩᑦ ᐅᖃᖃᑎᖃᐃᓐᓇᖃᑦᑕᖅᑐᑦ ᐊᒻᐸᓯ ᐅᐊᔅᒥᐅᑕᕐᓂᒃ. ᑐᓴᕋᔭᖅᑐᖓ 

ᐃᓱᒫᓘᑎᑕᖃᓕᕐᓂᖅᑲᑦ ᐅᕙᓐᓄᑦ ᑐᓴᕆᐊᓕᓐᓂ ᐅᕙᖓ, ᑭᓯᐊᓂ ᑐᓴᖅᑎᑕᐅᓯᒪᖏᑦᑐᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᓇᑦᓯᓕᑉᒧᑦ, ᑭᖑᓪᓕᐅᓂᐊᖅᖢᓂ 

ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᖕᒧᑦ. ᒪᓕᒐᓕᐅᖅᑎ ᕿᙳᖅ. 

 

ᐊᐱᖅᑯᑦ 1104 - 5(2): ᐸᕐᕆᑦᓯᓂᖅ ᐃᓄᑐᖃᕐᓂᑦ ᐊᖏᕐᕋᕆᔭᒥᓂ (ᕿᓐᖑᖅ) 

 

ᕿᓐᙳᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᓪᓗᒃᑰᖅᐸᒃᑲ ᓇᑦᓯᓕᒻᒥᐅᑕᐅᖃᑎᒃᑲ ᒪᓕᒐᓕᐅᖅᑎᐅᖃᑎᒋᔭᑉᓯᓗ 

ᓄᓇᕗᒻᒥᐅᑕᓪᓗ. 

 

ᐅᖃᖅᑎᑦᓯᔩ, ᑖᒻᓇ ᐊᐱᖅᑯᑎᖃᕐᕕᒋᔭᑉᖁᑦ ᐃᓐᓇᕐᓄᑦ ᐅᑉᓗᒥ ᑐᓵᒐᑉᑎᒍᑦ. ᐅᖃᖅᑎᑦᓯᔩ, ᓯᕗᓪᓕᕐᒥ ᐅᖃᕈᒪᓪᓗ 

ᐃᓅᓱᑦᑑᑎᑉᓗᑕ ᓄᑕᕋᖃᖁᒍᑦ ᓄᑕᕋᑉᑯᑦ ᓇᒧᖓᐅᒋᐊᒑᖓᑦᑕ ᐅᖓᒋᔨᕙᑦᑕᖅᑯᑦ.  

 

ᐃᓐᓇᐅᓕᖅᖢᑕ ᐅᑉᓗᒥ ᐃᓗᐊᓇᕙᓪᓗᐃᓕᖅᑐᖅ, ᖃᐅᔨᒪᔪᒍᑦ. ᑖᓐᓇ ᐊᐱᖅᑯᑎᖃᕐᕕᒋᔪᒪᔭᕋ ᐃᓐᓇᐃᑦ ᒥᒃᓵᓄᑦ 

ᐋᓐᓂᐊᖅᑐᓕᕆᔨᒃᑯᓐᓄᑦ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐃᓐᓇᑐᖃᖅᑕᖃᕐᖓᓂᓛᒃ ᑕᐃᒪ ᓄᓇᓕᓕᒫᑦᑎᐊᓂ ᓄᓇᕗᒻᒥ, ᐅᓪᓗᒥ ᐃᓅᓯᖅ 

ᐊᔾᔨᒋᙱᑦᑎᐊᓕᕐᖓᒍ 50 ᐊᕐᕌᒍᑦ, ᐅᐊᑦᑎᐊᕉᕙᒻᒪᑦ. ᐅᓪᓗᒥᐅᓕᖅᑐᕐᓕ ᑐᐊᕖᓐᓇᓗᒃ, 

ᑐᐊᕖᓐᓈᓗᑐᐃᓐᓇᐅᓕᕐᖓᑕ ᓯᓚᕐᔪᐊᕐᒥ ᓄᓇᕐᔪᐊᕐᒥ. 

 

ᐅᖃᖅᑏ, ᐃᓐᓇᑐᖃᖁᑎᕗᑦ ᐅᑉᐱᕆᔭᐅᑦᑎᐊᑐᑦ ᒪᒃᑯᑦᑐᖁᑎᑦᑎᓐᓄᑦ ᑭᓯᐊᓂ ᐃᓅᓯᖏᑦ 

ᐊᔾᔨᒌᙱᑦᑐᕕᔾᔪᐊᕌᓘᓕᖅᑐᐃᑦ ᐅᓪᓗᒥ, ᐱᕕᖃᑦᑎᐊᖅᑑᔮᕈᓐᓂᖅᑐᒍᑦ ᐃᓐᓇᑐᖃᖁᑎᑦᑎᓐᓂᒃ 

ᐱᓯᒪᔭᐅᔭᕆᐊᖃᕐᓂᖏᓐᓂ. ᑐᑭᓯᑦᑎᐊᓂᖅᓴᐅᒋᐊᖃᖅᑐᒍᑦ ᖃᓄᖅ ᐃᓐᓇᑐᖃᖁᑎᕗᑦ ᐅᓪᓗᒥ 

ᐱᓯᒪᔭᐅᒋᐊᖃᕐᒪᖔᑕ ᐅᓪᓗᒥᐅᓕᖅᑎᓪᓗᒍ. 

 

ᒥᓂᔅᑕ ᓇᓗᓇᐃᖅᑐᐃᑦᑎᐊᕈᓐᓇᖅᑳ ᖃᓄᐃᑦᑐᓂᒃ ᐱᓕᒻᒪᔅᓴᐃᒍᑎᔅᓴᓂᒃ ᑮᓇᐅᔭᓂᓪᓘᓐᓃᑦ 

ᐊᑐᐃᓐᓇᖅᑐᖃᕐᒪᖔᖅ ᐃᓚᒌᓄᑦ, ᐃᓚᔮᕇᓐᓄᓪᓘᓐᓃᑦ. ᐃᑲᔪᓐᓇᕈᓐᓇᖃᑦᑕᕐᓂᐊᖅᑕ ᐱᓯᒪᑦᑎᓗᑎᒃ 

ᐃᓐᓇᑐᖃᖁᑎᒥᓂᒃ ᐊᖏᕐᕋᒥᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐋᓐᓂᐊᖅᑕᐃᓕᓕᕆᓂᕐᒧᑦ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᒋᓪᓚᕆᑦᑕᕋ ᑕᐃᒫᒃ ᐊᐱᕆᒻᒪᑦ. ᓄᓇᕗᒻᒥ 

ᓯᓚᑦᑐᓴᕐᕕᒃᑯᑦ ᐱᐅᔪᐊᓗᓐᓂᒃ ᐃᓕᓐᓂᐊᕋᔅᓴᖃᖅᑐᐃᑦ ᓄᓇᓕᓕᒫᓐᓂᐅᕙᓪᓚᐃᖏᑦᑑᒐᓗᐊᖅ, ᓄᓇᓖᑦ 

ᐃᓚᖏᓐᓂᒃ ᐊᑐᐃᓐᓇᐅᖃᑦᑕᕐᖓᑕ. ᐃᑲᔪᖅᑎᔅᓴᐅᒐᔭᖅᑐᓂᒃ ᐃᓱᒪᐃᒍᑎᕙᓪᓕᐊᔪᓄᑦ ᐋᓐᓂᐊᒃᑯᑦ 

ᓯᓚᑦᑐᓴᕐᕕᑎᒍᑦ. ᐊᒻᒪ ᐱᒻᒪᕆᐅᓂᖅᓴᒻᒪᕆᐅᕙᓪᓚᐃᒻᒥᔪᖅ ᐅᖃᖅᑏ, ᐊᐱᖅᓱᖅᑕᐅᖃᑦᑕᓚᐅᕐᒥᒐᒪ ᐊᖏᕐᕋᒥ 

ᐸᖅᑭᔭᐅᓂᕐᒥᒃ ᖃᓄᑎᒋᓪᓗ ᐱᔨᑦᑎᕋᖅᑕᐅᕙᒻᒪᖔᑕ. 

 

ᑕᕝᕘᓇ ᑕᕝᕙ ᐃᓚᒌᑦ ᐃᓚᔮᕇᑦ ᐱᖃᑕᐅᓕᕈᓐᓇᓪᓚᕆᑉᐳᑦ ᐃᓐᓇᑐᖃᓕᕆᓂᕐᒥᒃ, ᐃᓚᒌᓄᑦ ᑕᒪᓐᓇ 

ᑲᒪᒋᔭᐅᒋᐊᖃᕐᖓᑦ. ᑐᕌᕐᓂᖅᓴᐅᒐᓱᒋᐊᖃᖅᑐᒍᑦ ᑲᑎᔾᔨᖃᑎᖃᕐᓗᑕ ᐊᖏᕐᕋᒥ ᐸᖅᑭᔭᐅᓂᖏᓐᓄᑦ, ᐃᓚᖏᓪᓗ 

ᐅᖃᖃᑦᑕᕐᓗᑎᒃ ᖃᓄᖅ ᐃᑲᔪᕈᓐᓇᕐᒪᖔᕐᒥᓂᑦᑕᐅᖅ. ᑕᐃᒫᒃ ᑐᑭᒧᐊᑦᑎᑎᑦᑎᐊᕈᓐᓇᓪᓚᕆᑦᑐᒍᑦ ᖃᓄᖅ 

ᐃᑲᔪᖅᑕᐅᒍᓐᓇᕐᒪᖔᑖ ᐃᓐᓇᑐᖃᖁᑎᓯ, ᐃᑦᑐᓯ, ᐊᒃᑲᓯᓘᓐᓃᑦ ᐃᓐᓇᐅᓕᖅᑎᓪᓗᒋᑦ ᓴᓂᓕᓯᓘᓐᓃᑦ. 

 

ᖃᖓᑐᐃᓐᓇᒃᑯᑦ ᑕᐃᒫᒃ ᐊᐱᖅᑯᑎᑕᖃᕋᐃᑉᐸᑦ ᖃᓄᑎᒋ ᐱᔨᑦᑎᕋᖅᑕᐅᕙᒻᒪᖔᑕ ᐃᓐᓇᑐᖃᐃᑦ, ᐊᖏᕐᕋᒧᑦ 

ᐃᑲᔪᕆᐊᖃᑦᑕᖅᑐᐃᑦ ᐅᖃᖃᑎᒋᖃᑦᑕᖅᓯᐅᑦ ᐊᖏᕐᕋᒨᖃᑦᑕᓲᑦ ᐋᓐᓂᓯᐅᖅᑎᓪᓗ ᐊᐱᖅᓱᖃᑦᑕᕐᓗᒋᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᕿᙳᖅ. 

 

ᕿᓐᙳᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᖁᔭᓐᓇᒦᓪᓗ ᒥᓂᔅᑕ ᑕᐃᑉᓱᒧᖓ ᐅᖃᒪᑦᓯᐊᕈᓐᓇᕐᒪᑦ. ᐃᓚᖏᑦ ᐅᓪᓗᒥ 

ᐃᓅᓱᑦᑐᑦ ᑎᐊ’ᓇᐃᑦᑑᒻᒪᑕ ᐊᖏᓪᕋᑉᑎᒻᓂ. ᐊᖏᓪᕋᕆᔭᐅᔪᓂᓪᓗ ᓄᓇᓕᓐᓂ ᐊᒥᓲᔪᓂᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑕᐃᒪᐃᑦᑐᖅᑕᖃᓲᖑᒻᒪᑦ ᑕᐃᒪ ᐃᓚᒋᔭᐅᔪᖅ ᐃᑲᔪᕈᓐᓇᓲᖑᒻᒪᑕ ᐃᓐᓇᑐᖃᕐᓂᒃ 

ᑭᓯᐊᓂᓕ ᐃᑲᔪᖅᑎᕈᕐᓂᐊᖅᑲᑕ ᐃᖅᑲᓇᐃᔮᖃᕐᓂᖅᑲᑕ ᐃᖅᑲᓇᐃᔭᕈᓐᓇᐃᓪᓕᒐᔭᖅᑐᑦ 

ᐃᖅᑲᓇᐃᔭᑲᐃᓐᓇᖃᑦᑕᕈᓐᓇᐃᓪᓕᒐᔭᖅᑐᑎᓪᓗ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᐱᓕᕆᔾᔪᑎᔅᓴᖅᑕᖃᕐᒪᖔᖅ ᐋᖅᑭᑎᖅᓯᒪᔪᓂᑦ ᑮᓇᐅᔾᔭᔅᓴᕕᔅᓴᐅᒍᓐᓇᕋᔭᖅᑐᓂᒃ 

ᐅᕝᕙᓘᓐᓃᑦ ᑮᓇᐅᔭᖅᑎᒍᑦ ᐃᑲᔪᕐᕕᐅᒍᓐᓇᕋᔭᖅᑐᓂᒃ ᐃᓐᓇᑐᖃᕐᓂᒃ ᐱᓯᒪᑦᑎᔨᐅᖃᑦᑕᖅᑐᓂᒃ ᐊᖏᕐᕋᖏᓐᓂᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᓕᖅᑐᖅ) ᒥᓂᔅᑕᕆᔭᐅᔪᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎ ᑖᓐᓇ 

ᓯᓚᑐᔪᓪᓚᕆᐊᓘᕙᓪᓚᐃᔪᕐᖑᓇ ᐊᒻᒪ ᑕᐃᒫᔅᓴᐃᓐᓇᑦᑕᐅᖅ ᐃᓱᒪᖃᖃᑦᑕᖅᓯᒪᒻᒥᒐᒪ ᐊᔾᔨᐸᓗᖏᓐᓂᒃ ᒥᔅᑕ 

ᕿᙳᖅᑎᑐᑦ. 

 

>>ᐃᒡᓚᖅᑐᑦ 

 

ᑕᕝᕙᓂ ᐱᕕᖃᖅᐸᓪᓚᐃᔪᒍᑦ. ᐱᕕᔅᓴᖅᑕᖃᖅᐸᓪᓚᐃᔪᖅ. ᐅᖃᑦᑎᐊᒻᒪᕆᓪᓗᖓᐃᓛᒃ ᐅᖃᖃᑎᖃᖃᑦᑕᖅᓯᒪᒐᒪ 

ᐃᖅᑲᓇᐃᔭᖅᑎᓐᓂᒃ ᑕᒪᓐᓇᐃᓛᒃ ᐱᓪᓗᒍ ᐅᐊᑦᑎᐊᕈᒃᑲᓐᓂᐅᔪᔪᖅ ᖁᐱᕐᕆᓯᒪᔪᐊᓗᐃᑦ ᖃᕆᓴᐅᔭᐃᑦ 

ᓄᕙᓐᓇᕐᔪᐊᕐᓗ ᑕᒪᔾᔭᐅᓯᒪᒐᓗᐊᖅᑎᓪᓗᒋᑦ. ᐅᖃᐅᓯᐅᒋᐊᓕᒃ ᑕᒪᓐᓇ. ᐃᓕᓴᖅᓯᓯᒪᔪᑦ ᒐᕙᒪᑐᖃᒃᑯᑦ ᑕᒪᑐᒪᐅᑉ 

ᒥᔅᓵᓄᑦ ᖃᓄᐃᓕᐅᔪᔫᒐᓗᐊᑭᐊᕐᖏᒃᑯᐊ.  

 

ᓄᕙᓐᓇᕐᔪᐊᖅᑕᖃᖅᑎᓪᓗᒍ ᑮᓇᐅᔭᓂᒃ ᐊᑐᐃᓐᓇᖅᑕᖃᖅᑐᖅ ᐃᑲᔪᕈᑎᔅᓴᐅᔪᓂᒃ ᐃᓚᒌᓂᒃ. 

ᑮᓇᐅᔾᔭᓵᕐᔪᒡᒍᑎᔅᓴᖏᓐᓂᒃ ᐃᓐᓇᑐᖃᓕᕆᑎᓪᓗᒋᑦ ᐃᓐᓇᑐᖃᕐᓂᒃ ᐃᑲᔪᖅᑎᓪᓗᒋᑦ. ᖃᐅᔨᒋᐊᕈᓐᓇᖅᑕᕋ ᑕᒪᓐᓇ. 

ᒪᓕᒐᓕᐅᖅᑎᒧᑦ ᑐᓂᓛᕐᓗᒍ. ᐱᒻᒪᕆᐅᔪᕐᖏᓛᒃ ᑖᓐᓇ ᐅᖃᐅᓯᕆᒍᑦᑎᒍᑦ. 

 

ᖃᓄᐃᑦᑐᕈᓘᔭᕐᓂᒃ ᐃᓚᒌᑦ ᐱᓕᒻᒪᓴᖅᑕᐅᒍᓐᓇᖅᑲᑕ ᐅᕝᕙᓘᓐᓂᑦ ᑮᓇᐅᔾᔭᔅᓵᖅᑎᕐᔪᑦᑎᑕᐅᒍᓐᓇᖅᑲᑕ 

ᐃᖅᑲᓇᐃᔭᕈᓐᓇᙱᓐᓂᖏᓐᓂᒃ ᐃᓚᒥᓂᒃ ᐱᓯᒪᑦᑎᓂᖓ ᐱᔾᔪᑎᒋᓪᓗᒍ. ᐅᓐᓄᐊᖏᓐᓇᖅ 

ᓴᖅᑭᕈᓐᓇᔮᖅᑐᓴᐅᙱᒻᒥᔫᒐᓗᐊᖅ ᑭᓯᐊᓂ ᐅᖃᐅᓯᐅᒋᐊᖃᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᓪᓗ ᐊᒻᒪᓗ ᑭᖑᓪᓕᖅᐹᖓᓂ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᕿᙳᖅ. 

 



ᐱᖓᑦᓯᖅ, ᓄᕕᐱᕆ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᓐᙳᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ ᑐᑭᓯᓐᓇᑦᓯᐊᕐᒪᑦ ᒥᓂᔅᑕᑉ ᐅᖃᐅᓯᕆᔮ. ᐅᑉᓗᒥ ᑖᒻᓇ 

ᐱᓗᐊᖅᖢᒍ ᐃᓐᓇᐃᑦ ᐊᐅᓪᓚᕈᒪᙱᑦᑐᑦ ᐊᒃᓱᕈᖅᑐᑦ ᓇᓗᓇᙱᑐᑦ. ᕿᑐᕐᖓᒥ’ᓂᒃ ᕿᒪᐃᔪᒪᙱᑦᑐᑦ. ᑎᐊ’ᓇ 

ᐅᖃᐅᓯᐅᕗᖅ ᐅᐊᑦᓯᐊᖅ ᒪᓕᒐᓕᐅᖅᑎᐅᖃᑎᒪ ᓂᐊᖁᙴᑉ ᐅᖃᐅᓯᕆᓪᓗᐊᖅᐹ ᓄᕙᖕᓇᕐᔪᐊᖅ ᐱᔾᔪᑎᒋ’ᓗᒍ. 

ᑖᒻᓇ ᐅᖃᐅᓯᕆᔭᐅᕙᖅᑯᖅ ᑕᓪᕙᓂ ᑲᑎᒪᓂᕆᔭᑉᑕ ᐃᓗᐊᓂ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᓄᓇᕐᔪᐊᓕᒫᒥᒃ ᓄᕙᓐᓇᕐᔪᐊᖅ-19 ᓯᐊᒻᒪᖅᓯᒪᓂᖓ ᐃᓱᒫᓗᓕᖅᑎᑦᑎᓯᒪᒻᒪᑦ 

ᖃᓄᕈᓘᔮᓗᒃ ᓄᓇᕗᒻᒥᐅᑕᕐᓂᑦ. ᐃᓱᒪᒋᒐᐃᒐᑦᑎᒍᑦ ᐃᓐᓇᑐᖃᐃᑦ ᐊᐃᑦᑐᖅᑕᐅᓂᐅᓴᓂᖅᓴᐅᒻᒪᑕ ᐊᓯᑦᑎᓐᓂᒃ 

ᐱᒻᒪᕆᐊᓘᕗᖅ ᖃᓄᖅ ᐃᓛᒃ ᖃᐅᔨᒪᒍᑦᑕ ᖃᓄᖅ ᓴᐳᑎᒍᓐᓇᕐᒪᖔᑦᑎᒍᑦ ᓄᕙᓐᓇᕐᔪᐊᒥ. 

 

ᒥᓂᔅᑕ ᓇᓗᓇᐃᖅᑐᐃᒍᓐᓇᖅᑲ ᖃᓄᐃᑦᑐᓂᒃ ᐸᕐᓇᐅᑎᓂᒃ ᐱᒋᐊᖅᑎᑕᐅᓯᒪᔪᓂᓪᓘᓐᓃᑦ ᐱᑕᖃᕐᒪᖔᖅ 

ᐃᓐᓇᑐᖃᕐᓂᒃ ᓴᐳᑎᒍᑕᐅᓂᐊᖅᑐᓂᒃ ᐊᖏᕐᕋᒥᓂᒃ ᐊᖏᕐᕋᖃᖅᑐᓂᒃ ᓄᕙᓐᓇᕐᔪᐊᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᓕᖅᑐᖅ) ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐋᓐᓂᐊᖃᕐᓇᙱᑦᑐᓕᕆᔨᒃᑰᓪᓗᑕᓕ 

ᖃᐅᔨᓴᕈᑎᓂᒃ ᒪᓕᑦᑕᐅᔭᕆᐊᓕᓐᓂᒃ ᐋᖅᑭᑦᑎᕆᓯᒪᔪᒍᑦ ᐃᓄᒋᓗᐊᖁᔨᓇᑕᓗ ᐳᓛᖅᑐᓂᒃ ᐊᒻᒪ 

ᖃᓂᒌᓗᐊᖃᑦᑕᙱᓪᓗᓯ ᐅᐊᓴᑦᑎᐊᖃᑦᑕᕐᓗᑎᓪᓗ. ᐊᒻᒪᑦᑕᐅᖅ ᐃᒻᒥᓂᒃ ᐃᓛᒃᑯᑦ ᑲᒪᒋᐊᖃᕐᒥᒐᑦᑕ. 

ᑭᒃᑯᑐᐃᓐᓇᐃᑦ ᐃᓚᒌᑦ ᐃᓐᓇᑐᖃᖁᑎᖃᕋᒥᒃ ᖃᐅᔨᒪᒐᒥᒃ ᐋᓐᓂᐊᓕᓐᓂᓘᓐᓃᑦ ᐃᓚᖃᕋᒥᒃ ᐊᑕᐅᓯᖅ 

ᒪᕐᕉᓪᓘᓐᓃᑦ ᐃᓚᒋᔭᐅᔪᑦ ᑎᒃᑯᐊᖅᑕᐅᓯᒪᖃᑦᑕᓲᑦ ᓂᐅᕕᕆᐊᖅᑎᐅᓂᐊᖅᑐᑎᒃ ᓂᖀᓱᖅᑎᐅᖃᑦᑕᓂᐊᖅᑐᑎᒃ. 

ᑕᐃᒃᑯᐊ ᑕᐃᒪ ᓇᒻᒥᓂᖅᑕᐅᖅ ᐊᑦᑕᓇᖅᑐᒦᑦᑕᐃᓕᒪᓂᖅᐹᖑᑎᒐᓱᓲᑦ ᓄᓇᖓᓄᑦ ᑎᑭᑖᓘᓐᓂᖅᑲᑕ 

ᐊᐃᑦᑐᖅᑕᐅᔾᔮᙱᓐᓇᒥ ᐊᐃᑦᑐᐃᓂᐅᓴᔾᔮᙱᓐᓇᒥᓪᓗ. 

 

ᒐᕙᒃᑯᑦ ᐋᖅᑭᑦᑎᕆᓯᒪᔪᑦ ᖃᓄᖅ ᐱᒍᓐᓇᕐᒪᖔᔅᓯ. ᑭᓯᐊᓂ ᐅᕙᒍᑦ ᐱᒋᐊᖅᑎᒋᐊᖃᖅᑕᕗᑦ ᓇᒻᒥᓂᖅ. ᓇᒻᒥᓂᖅ 

ᑲᒪᒐᓱᓪᓗᑕ ᓇᒻᒥᓂᖅ ᐃᑲᔪᕋᓱᓪᓗᑕ ᐊᓯᕗᑦ ᖃᓄᐃᓐᓂᐊᖏᒻᒪᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᑎ ᐃᖃᓗᐃᑦ−ᒪᓂᕋᔭᖕᒧᑦ. ᑭᖑᓪᓕᐅᓂᐊᖅᖢᓂ 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ. ᒪᓕᒐᓕᐅᖅᑎ ᓚᐃᑦᓯᑑᓐ. 

 

ᐊᐱᖅᑯᑦ 1105 - 5(2): ᐃᓄᑐᖃᕐᓄᑦ ᑐᕌᖅᑕᐅᔪᐃᑦ ᐃᒡᓗᒃᓴᐃᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᒥᓂᔅᑕᐅᑲᐃᓐᓇᖅᑐᒧᑦ ᐃᓪᓗᓕᕆᔨᕐᔪᐊᒃᑯᓐᓄᑦ.  

 

ᐅᖃᐅᓯᐅᓯᒪᒻᒪᑦ ᑕᐃᒪ ᐊᑕᐅᓯᐊᙱᒻᒪᕆᑦᑐᓂ ᒫᓐᓇ ᐃᔅᓯᕙᓂᕆᔭᑦᑎᓐᓂ 18−ᖑᒻᒪᑕᒎᖅ ᓄᓇᓖᑦ 

ᐃᓪᓗᓕᕆᔨᒃᑯᓐᓄᑦ ᐃᓪᓗᖁᑎᓖᑦ ᑐᕌᖓᓪᓚᕆᑦᑎᑕᐅᔪᓂᑦ ᐃᓐᓇᑐᖃᕐᓄᑦ. 

 

ᐅᖃᖅᑏ, ᐊᐱᖅᑯᑎᒐ ᓯᕗᓪᓕᖅ ᒥᓂᔅᑕᒧᑦ. ᑕᐃᒃᑯᐊ 18 ᓄᓇᓖᑦ ᐃᓐᓇᒃᑯᕕᓖᑦ ᐊᖏᕐᕋᕆᔭᐅᔪᓂᑦ ᖃᑦᑎᐅᕙᑦ 

ᑕᐃᒪ ᐃᓪᓗᓕᕆᔨᒃᑯᑎᒎᖓᔪᐃᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᓂᔅᑕᐅᑲᐃᓐᓇᖅᑐᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ 

ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᓂᖓ ᐃᓗᓕᑯᓘᔭᖏᓐᓂᒃ 

ᐱᓯᒪᙱᑦᑐᖓᐅᒐᓗᐊᖅ. ᑭᓯᐊᓂ ᑕᐃᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᐃᓐᓇᕐᓄᑦ ᐃᒡᓗᓕᐊᕆᔭᐅᖃᑦᑕᖅᑐᑦ 

15−ᖑᓕᖅᑐᖅᑲᐃ ᐊᕐᕌᒍᑦ. ᑕᓪᓕᒪᐅᓪᓗᑎᒃ ᑲᑎᙵᓪᓗᑎᒃ ᐊᒻᒪᓘᓐᓃᑦ ᖁᓕᐅᓪᓗᑎᒃ ᑕᓪᓕᒪᐅᒡᒍᓪᓗᑎᒃ. 

ᖃᔅᓯᐅᒻᒪᖔᑦ ᓇᓗᔪᖓ ᑕᐃᒃᑯᓇᓂ ᓄᓇᓕᖕᓃᑦᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓚᐃᑦᓯᑑᓐ. 

 



ᐱᖓᑦᓯᖅ, ᓄᕕᐱᕆ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᖅᑑᒐᓗᐊᖅ ᑖᓐᓇ ᒥᓂᔅᑕᐅᑉ ᐱᓯᒪᙱᒻᒪᒍ. 

ᐃᒡᓗᓕᕆᔨᕐᔪᐊᒃᑯᓄᑯᐊ ᓇᓗᓇᐃᖅᓯᔪᒪᓚᐅᕐᒪᑕ 18 ᓄᓇᓖᑦ ᐃᓐᓇᕐᓄᑦ ᑐᕌᖓᔪᓂᒃ ᐃᒡᓗᖃᕐᒪᑕ. ᐊᒻᒪᓗ ᑖᓐᓇ 

ᑐᓴᕈᒪᓛᖅᑕᕋ ᖃᔅᓯᐅᒻᒪᖔᑦ. ᐃᒡᓗᓕᕆᔨᕐᔪᐊᒃᑯᓄᑯᐊ ᐱᔪᓐᓇᕐᓂᖃᕐᒪᑕ ᐃᒡᓗᓕᕆᔨᒃᑯᓐᓄᑦ ᑕᒪᒃᑯᐊ 

ᐋᖅᑭᒃᑕᐅᖃᑦᑕᕐᒪᑕ ᖃᐅᔨᒪᒻᒪᑕᓕ ᓄᓇᖏᑕ ᐃᓗᐊᓂ ᖃᓄᐃᒻᒪᖔᑦ. ᖃᔅᓯᑦ ᓄᓇᓖᑦ ᐃᓐᓇᕐᓄᑦ ᐃᒡᓗᓂᒃ 

ᐊᑐᖅᑐᒃᓴᓂᑦ ᑐᒃᓯᕌᖃᖅᓯᒪᓕᖅᐸᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᓂᔅᑕᐅᑲᐃᓐᓇᖅᑐᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ 

ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᒡᓗᓕᕆᔨᐊᓛᑦ ᑕᐃᓵᕐᒪᒋᑦ. ᐊᒻᒪᓗ 

ᖃᔅᓯᓂᒃ ᐃᓐᓇᕐᓄᑦ ᐊᑐᖅᑐᒃᓴᓂᑦ ᓴᓂᕐᕙᐃᖃᑦᑕᕐᒪᖔᖏᑦ. ᑕᐃᒃᑯᐊ ᓄᓇᓕᖕᓂ ᐃᒡᓗᓕᕆᔨᐊᓛᑦ ᐃᓐᓇᕐᓄᑦ 

ᑐᕌᖓᔪᓂᒃ ᓴᓇᓂᐊᖅᐸᑕ 16−ᖑᔪᓂᒃᑯᐊ ᐃᒡᓗᐃᑦ ᐃᓐᓇᕐᓄᑦ ᐋᖅᑭᒃᓯᒪᔪᑦ ᑕᒪᐅᖓ ᐃᖃᓗᖕᓄᑦ ᓅᑦᑕᐅᓛᖅᑐᑦ 

ᐊᒻᒪ ᓴᓇᔭᐅᓗᑎᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᑐᒡᓕᐊᓂᒃ ᑭᖑᓪᓕᖅᐹᖓᓂᓪᓗ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᒡᓗᓕᕆᔨᐊᓛᓂᒃᑯᐊ ᓈᒻᒪᖅᑰᕐᒪᑕ 

ᓂᕈᐊᖅᖠᖃᑦᑕᖅᐸᑕ ᓇᓕᐊᒃ ᐃᓐᓇᕐᓄᑦ ᐃᒡᓗᒋᔭᐅᓂᐊᕐᒪᖔᑦ. ᐊᐱᕆᔪᒪᕙᕋ ᑖᓐᓇ ᒥᓂᔅᑕᕆᔭᐅᔪᖅ 

ᐃᒡᓗᓕᕆᔨᐊᓛᑦ ᐃᓱᒪᓕᐅᖅᑎᒋᔭᐅᖃᑦᑕᒪᕐᖔᑦ ᓲᕐᓗ ᓄᓇᓕᖕᓂ ᓄᑖᓂᒃ ᓴᓇᓂᐊᓕᕈᑎᒃ ᐃᓐᓇᕐᓄᑦ ᑐᕌᖓᔪᑦ 

ᐃᓐᓇᖅᓯᐅᑎᓄᓪᓗ ᐃᖢᕐᕆᔮᕐᓇᖅᑐᓂᒃ ᓴᓇᔭᐅᓗᑎᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᕆᔭᐅᑲᐃᓐᓇᖅᑐᖅ, ᒥᔅᑕ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᒡᓗᓂᑦ ᐃᒪᓐᓇ 

ᐅᓄᖅᑎᒋᔪᓂᒃ ᓄᓇᓕᖕᒧᑦ ᐊᑕᐅᓯᕐᒧᑦ ᑐᓂᓯᖃᑦᑕᖅᑐᑦ. ᐊᒻᒪᓗ ᐃᒡᓗᓕᕆᔨᐊᓛᑦ ᐃᓱᒪᓕᐅᖅᖢᑎᒃ ᖃᔅᓯᓂᒃ 

ᐃᒡᓗᕈᓯᓖᑦ ᐃᓐᓇᕐᓄᑦ ᑐᕌᖓᓂᐊᕐᒪᖔᑦ. 

 

ᐃᒡᓗᓕᕆᔨᐊᓛᑦ ᑎᓕᔾᔮᙱᑕᕗᑦ ᖃᓄᖅ ᓇᓕᐊᒃ ᐃᒡᓗᑦ ᐃᓐᓇᕐᓄᑦ ᑐᕌᖓᓂᐊᕐᒪᖔᑦ. ᐃᓱᒪᖅᓱᖅᑎᒃᑲᑦᑎᒃᑯᓪᓕ 

ᐊᒻᒪᓗ ᐃᓱᒪᖅᓲᑎᒋᔭᐅᔭᕆᐊᖃᖅᖢᓂ ᖃᓄᖅ ᑎᓕᓯᔾᔮᙱᑦᑐᒍᑦ ᐃᒡᓗᓕᕆᔨᐊᓛᓂᒃ ᖃᔅᓯᓂᒃ ᐃᓐᓇᕐᓄᑦ 

ᑐᕌᖓᔪᓂᒃ ᐃᒡᓗᓕᐅᕐᓂᐊᕐᒪᖔᑦ ᐊᑕᐅᓯᐅᓂᐊᕐᒪᖔᕐᓘᓐᓃᑦ ᐃᒡᓗᕈᓯᐊ. ᐃᓱᒪᓕᐅᕌᖓᑕ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᓇᓗᓇᐃᖅᓯᕕᐅᖃᑦᑕᖅᑐᑦ ᐊᒻᒪ ᑕᐃᒃᑯᐊ ᑐᒃᓯᕌᖏᑦ ᓴᖅᑭᑕᐅᓪᓗᑎᒃ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ. ᑭᖑᓪᓕᐅᓂᐊᖅᖢᓂ 

ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ. ᒪᓕᒐᓕᐅᖅᑎ ᕿᔪᒃᑖᖅ.  

 

ᐊᐱᖅᑯᑦ 1106 - 5(2): ᑮᓇᐅᔭᓕᕆᔾᔪᑎᑦ ᐃᓄᑐᖃᕐᓄᑦ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑰᖃᒃᑲ ᑕᐃᒃᑯᐊ ᑕᑯᓐᓇᖅᑐᑦ ᑲᖏᖅᑐᒑᐱᒻᒥ ᕿᑭᖅᑕᕐᔪᐊᒥᓗ.  

 

ᐅᖃᖅᑎᑦᑎᔩ, ᐊᐱᖅᑯᑎᒋᓂᐊᖅᑕᒃᑲ ᑮᓇᐅᔭᓕᕆᓂᕐᒧᑦ ᒥᓂᔅᑕᐅᔪᒧᑦ ᐱᔾᔪᑎᖃᖅᑐᓂ ᑮᓇᐅᔭᒃᑯᕖᑦ, 

ᑮᓇᐅᔭᒃᑯᕕᓐᓄᑦ ᐱᔨᑦᑎᕋᖅᑕᐅᓂᖏᑦ ᐃᓐᓇᐃᑦ. 

 

ᐅᖃᖅᑎᑦᑎᔩ, ᒥᓂᔅᑕ ᑕᐃᒪ ᐃᖅᑲᐅᒪᓂᐊᕐᒪᑦ ᐱᓕᕆᕕᖓ ᓴᖅᑭᑎᑦᑎᓚᐅᕐᖓᑦ ᑳᓐᑐᕌᒃᑦ−ᒍᒪᔪᓂᑦ ᑐᒃᓯᕋᐅᑎᓂᑦ 

ᑮᓇᐅᔭᑎᒍᑦ ᐱᔨᑦᑎᕋᖅᑕᐅᓂᕐᒧᑦ ᓄᓇᕗᒻᒥ ᒐᕙᒪᒃᑯᓐᓄᑦ. ᑖᓐᓇ ᑳᓐᑐᕌᒃᑦ−ᖑᔪᖅ ᑭᖑᓂᖓᒍᑦ ᑐᓂᔭᐅᓚᐅᕐᒪᑦ 

ᕈᐊᔭᓪ ᕚᓐᒃ ᑮᓇᐅᔭᒃᑯᕕᖓᓄᑦ ᑲᓇᑕᒥ. 

 



ᐱᖓᑦᓯᖅ, ᓄᕕᐱᕆ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᑎᔩ, ᐅᐃᒍᖓ “B”−ᒥ ᑕᕝᕙᓂ ᑳᓐᑐᕌᒃᑦ−ᖑᔪᓄᑦ ᑎᑎᕋᖅᑕᐅᓯᒪᓂᖓᑦ ᐱᑕᖃᖅᑎᓚᐅᕐᖓᑦ ᑐᓂᔭᐅᔪᖅ 

ᐱᑕᖃᖅᑎᑦᑎᖁᓪᓗᒍ ᐃᓗᓕᖏᓐᓂᑦ ᒫᓐᓇᐅᔪᖅ ᐅᕝᕙᓘᓐᓃᑦ ᓂᕆᐅᒋᔭᐅᔪᓂᑦ ᐱᓕᕆᐊᓂᒃ 

ᓯᐊᒻᒪᑦᑎᑕᐅᖁᓪᓗᒋᑦ ᑮᓇᐅᔭᒃᑯᕕᒻᒥ ᐱᔨᑦᑎᕋᖅᑕᐅᓂᖏᓐᓄᑦ ᓄᓇᓕᓐᓄᑦ ᓄᓇᕘᓕᒫᒥ. 

 

ᐅᖃᖅᑎᑦᑎᔩ, ᐅᓪᓗᒥᐅᔪᖅ ᐃᖅᑲᓇᐃᔭᖅᑏᑦ ᐱᔪᓐᓇᕈᑕᐅᒻᒪᑦ ᐃᖅᑲᓇᐃᔭᖅᑎᓂᑦ ᐱᔪᓐᓇᕈᑕᐅᒻᒪᑦ ᑮᓇᐅᔭᒃᑯᕖᑦ 

ᑮᓇᐅᔭᓂᒃ ᐲᖅᓯᕕᓐᓄᑦ. ᐅᖃᖅᑎᑦᑎᔩ, ᐅᖃᐅᓯᕐᓂᑦ ᐊᒥᓱᓂᒃ ᐊᔾᔨᒌᙱᑦᑐᓂᑦ ᐊᑐᕐᓗᑎᑦ. ᑭᓯᐊᓂᓕ ᕈᐊᔭᓪ 

ᕚᓐᒃ−ᒃᑯᑦ ᑮᓇᐅᔭᓂᒃ ᐲᖅᓯᕕᖏᑦ ᐃᖃᓗᓐᓂ ᓴᐃᓃᓰᑦ ᐅᖃᐅᓯᖓᓂᑦ ᐊᑐᖃᑦᑕᕐᖓᑕ. 

 

ᓴᖅᑭᔮᖅᑎᑎᙱᒻᒪᑕ ᐃᓄᐃᑦ ᐅᖃᐅᓯᖏᓐᓂᑦ. ᐅᖃᐅᓯᕐᒧᑦ ᐱᔭᕐᓂᑦᑎᕚᓪᓕᓪᓚᕆᒃᑲᔭᕋᓗᐊᕐᖓᑦ ᐃᓄᒃᑎᑐᑐᐊᖅ 

ᐅᖃᐅᓯᓕᓐᓄᑦ ᐃᓐᓇᕐᓄᑦ ᐱᔾᔪᑎᖃᕐᓗᑎᑦ ᐱᖃᓯᐅᑎᓗᒋᑦ ᑭᒡᒐᑐᖅᑕᒃᑲ ᑖᒃᑯᐊ ᐃᓐᓇᐃᑦ ᑲᖏᖅᑐᒑᐱᒻᒥ 

ᕿᑭᖅᑕᕐᔪᐊᒥᓗ ᐅᕗᙵᖃᑦᑕᕐᖓᑕ ᐋᓐᓂᐊᕕᓕᐊᖅᑐᑎᒃ. 

 

ᒥᓂᔅᑕ ᐅᖃᐅᔾᔨᔪᓐᓇᖅᑲ ᑕᒪᑐᒥᖓ ᐅᖃᐅᓯᖃᕐᓂᐊᕐᒪᖔᖅ ᕈᐊᔭᓪ ᕚᓐᒃ ᑮᓇᐅᔭᒃᑯᕕᒃᑯᖏᓐᓄᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᐅᖃᖅᑏ, ᑕᐃᒪᙵᓂᑦ ᑖᓐᓇ ᒪᓕᒐᓕᐅᖅᑎ ᐅᖃᐅᓯᖕᓄᑦ−ᑎᒍᑦ 

ᓇᓗᓇᐃᖅᑲᐅᖕᒪᑦ ᐃᖅᑲᓇᐃᔭᖅᑎᒃᑲ ᐊᐱᕆᓯᒪᔭᕗᑦ ᐊᐱᕆᓯᒪᔭᒃᑲ ᖃᓄᐃᑦᑐᓂᒃ ᐱᔨᑦᑎᕈᑎᓂᒃ 

ᓴᖅᑭᑦᑎᔪᓐᓇᕐᒪᖔᑦ ᖃᓪᓗᓈᑦ ᐅᖃᐅᓯᖓᑦ, ᓴᐃᓃᓰᓪᓗ ᐅᖃᐅᓯᖏᑦᑕ ᐊᓯᖏᓐᓂᒃ ᐊᑐᕐᓗᑎᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᖕᓄᑦ ᐃᓚᒋᐊᕈᑎ, ᒥᔅᑕ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᒥᓂᔅᑕ ᑖᔅᓱᒥᖓ ᑭᐅᒻᒪᑦ.  

 

ᐅᖃᖅᑎᑦᑎᔨ, ᑕᐃᒪ ᐅᖃᐅᓯᕆᓚᐅᕐᒥᒐᒃᑯ ᓯᕗᓪᓕᕐᒥᒃ ᑕᐃᔅᓱᒪᓂ ᐊᐱᖅᓱᑎᓪᓗᖓ ᐊᐱᖅᑯᑎ ᐊᒻᒪᓗ ᐅᐃᒍᖓ 

ᑕᕝᕙᓂ “B”−ᒥ ᑳᓐᑐᕌᒃᑦ−ᒍᒪᔪᓄᑦ ᑐᒃᓯᕋᐅᒻᒥᑦ ᐱᖃᓯᐅᔾᔨᑎᑦᑎᓚᐅᕐᖓᑕ ᑐᓂᔭᐅᔪᑦ ᐱᑕᖃᖅᑎᑦᑎᖁᓪᓗᒋᑦ 

ᐃᓗᓕᖏᑦ ᒫᓐᓇᐅᔪᖅ ᐅᕝᕙᓘᓐᓃᑦ ᓂᕆᐅᒋᔭᐅᔪᑦ ᐱᓕᕆᐊᑦ ᓯᐊᒻᒪᖅᑎᑕᐅᖁᓪᓗᒋᑦ ᑮᓇᐅᔭᒃᑯᕕᒻᒥ 

ᐱᔨᑦᑎᕋᖅᑕᐅᓂᖏᑦ ᓄᓇᓕᓐᓄᑦ ᓄᓇᕘᓕᒫᒥ.  

 

ᒥᓂᔅᑕ ᑐᑭᓯᑎᑦᑎᒋᐊᒃᑲᓐᓂᕈᓐᓇᖅᑳ ᖃᓄᐃᑦᑐᓚᑦᑖᓂᒃ ᐱᓕᕆᐊᖃᕐᓂᐊᕐᒪᖔᑕ ᕈᐃᔪᓪ ᕙᐃᖕᒃ ᑮᓇᐅᔭᒃᑯᕕᖓ. 

ᐅᖃᐅᓯᖃᓚᐅᖅᑳ ᑳᓐᑐᓛᒍᑎᖏᑦ ᐱᔾᔪᑎᒋᓗᒍ ᑮᓇᐅᔭᒃᑯᕕᒻᒥ ᐱᔨᑦᑎᕋᖅᑕᐅᓂᖏᓐᓄᑦ ᐃᓐᓇᕐᓄᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑮᓇᐅᔭᓕᕆᔨᒃᑯᑦ ᒥᓂᔅᑕᖓ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾᔨ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᒪᐃᑦᑐᒥᒃ ᑳᓐᑐᓛᒃᑕᖃᖅᑎᓪᓗᒍ ᐊᒻᒪᓗ 

ᑮᓇᐅᔭᒃᑯᕖᑦ ᐱᓪᓗᒋᑦ ᓄᓇᓕᖕᓂ ᐅᑯᐊ ᐊᐅᓚᑕᐅᖃᑦᑕᕐᒪᑕ ᓄᓇᓕᖕᓄᑦ ᐅᖃᐅᓰᑦ ᐱᓪᓗᒋᑦ ᒪᑯᐊ 

ᑎᑎᕋᖅᓯᒪᓂᖓᑕ B ᐃᓗᐊᒍᑦ, ᑕᐃᒃᑯᐊᓗ ᐱᓯᒪᙱᖦᖢᒋᑦ ᓵᒦᙱᒻᒪᑕ ᑭᓯᐊᓂ ᐃᖅᑲᓇᐃᔭᖅᑎᒃᑲ ᓈᓚᒃᑐᑦ 

ᐱᕕᖃᓕᑐᐊᕈᑎᒃ ᐅᕙᓐᓄᑦ ᐅᓂᒃᑳᕐᓂᐊᖅᑐᖅ ᐊᒻᒪᓗ ᑐᑭᓯᔭᒃᑲ ᐃᓕᖕᓄᑦ ᐅᖃᐅᓯᕆᓂᐊᖅᖢᒋᑦ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᖁᕕᐊᓱᓪᓚᕆᓚᐅᖅᑐᖓ ᑕᑯᒐᒪ ᑎᑎᕋᖅᓯᒪᔪᓂ ᕈᐃᔪᓪ 

ᕙᐃᖕᒃ ᑮᓇᐅᔭᒃᑯᕕᖓᓂ ᐊᓪᓚᕝᕕᖓᓂ ᐃᖃᓗᓐᓂ, ᐅᖃᒃᖠᒪᔪᓂᒃ ᐃᓐᓇᐃᒡᒎᖅ ᓯᕗᓪᓕᐅᓂᐊᕐᖓᑕ 

ᐱᔨᑦᑎᕋᖅᑕᐅᓂᕐᒧᑦ ᐅᑕᖅᑭᔪᑦ. ᑐᑭᓯᓪᓚᕆᑦᑐᒋᑦ ᑖᓐᓇ ᓄᕙᔾᔪᐊᕐᓇᖅ-19 ᐱᔾᔪᑎᒋᓪᓗᒍ. ᑭᓯᐊᓂᓕ 

ᑎᑎᕋᖅᓯᒪᔪᓂᒃ ᐃᓄᒃᑎᑑᖅᑐᖃᓚᐅᖏᒻᒪᑦ, ᒥᓂᔅᑕᖃᐃ ᐅᖃᐅᓯᖃᕈᓐᓇᖅᑲ, ᐅᖃᐅᔾᔨᓂᐊᕐᓂᕋᕐᓗᓂ 

ᐅᖃᐅᓯᕆᓂᐊᕐᓂᕋᕐᓗᓂᐅᒃ ᐊᑕᐅᓯᐅᙱᑦᑐᒥᒃ ᐅᖃᐅᓯᕐᒥᒃ ᑎᑎᕋᖅᓯᒪᔪᖃᖁᓪᓗᒍ ᕈᐃᔪᓪ ᕙᐃᖕᒃ 

ᑮᓇᐅᔭᒃᑯᕕᖓᓂ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑮᓇᐅᔭᓕᕆᔨᒃᑯᑦ ᒥᓂᔅᑕᖓ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾᔨ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᒫᑐᐃᓐᓇᖅ ᑕᐃᒃᑯᐊ ᐃᖅᑲᓇᐃᔭᖅᑎᒃᑲ 

ᑕᐃᒃᑯᓂᖓ ᐅᖃᓪᓚᖃᑎᖃᔪᒻᒪᑦ ᐊᒻᒪᓗ ᐅᖃᖅᑲᐅᒐᒪ ᓯᕗᓪᓕᖅᐹᒥ ᐊᐱᖅᑯᑎᒋᔭᕐᓂ ᐊᑏ ᐃᒃᑯᐊ ᑎᑎᕋᖅᑕᐅᓕᒃ 

ᐊᒻᒪᓗ ᐃᓕᖅᑯᓯᓕᕆᔨᒃᑯᓄᑯᐊ ᑮᓇᐅᔭᓂᒃ ᐱᖃᕐᒥᔪᑦ ᐃᓄᒃᑎᑑᓕᖅᑎᑕᐅᔪᓐᓇᕐᓂᐊᕐᒪᑕ ᑕᒪᒃᑯᐊ ᑭᒃᑯᓕᒫᓄᑦ 

ᑕᑯᔭᐅᔪᒃᓴᐃᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᔾᔨᕆᓂᐊᖅᐳᑦ. ᒪᓕᒐᓕᐅᖅᑎ ᐊᕐᓇᒃᑲᖅ.  

 

ᐱᒋᐊᖅᑎᑕᖅ 095 - 5(2): ᐊᐱᖅᓱᕐᓇᐅᔪᖅ ᐃᓚᒋᐊᖅᑕᐅᓂᖓ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐅᖃᖅᑏ, ᒪᓕᒡᓗᒍ 39(7) ᐱᖁᔨᕗᖓ ᐊᐃᑉᐱᖅᑕᐅᓪᓗᖓ 

ᑕᓯᐅᔭᕐᔪᐊᒧᑦ. ᐅᖃᐅᓯᒃᑯᑦ ᐊᐱᖅᑯᑏᑦ ᐅᖓᕙᕆᐊᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑦ ᑕᐃᒫᑦᑎᐊᖑᖕᒪᑦ ᐊᒻᒪ ᐊᖏᖅᑐᐃᓐᓇᐃᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᕗᖅ ᐊᒻᒪᓗ ᐊᐱᖅᓱᕐᓇᖅ ᐅᖓᕙᕆᐊᖅᑕᐅᕗᖅ 30 ᒥᓂᑦᔅ ᐃᓚᔭᐅᓪᓗᓂ.  

 

(ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ, ᑭᖑᓪᓕᐅᓂᐊᒃᖢᓂ 

ᒪᓕᒐᓕᐅᖅᑎ ᐃᖃᓗᐃᑦ−ᓂᐊᖁᙳᒧᑦ. ᒪᓕᒐᓕᐅᖅᑎ ᓯᒪᐃᓚᒃ. 

 

ᐊᐱᖅᑯᑦ 1107 - 5(2): ᑐᓴᒐᒃᓴᖅ ᒫᑕ ᑕᓕᕈᖅ ᐸᕐᕆᕕᒻᒧᑦ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐊᐱᖅᑯᑎᒃᑲ ᑐᕌᖅᑎᓐᓂᐊᖅᑕᒃᑲ ᒥᓂᔅᑕᖓᓄᑦ 

ᐋᓐᓂᐊᖅᑐᓕᕆᔨᒃᑯᓐᓄᑦ.  

 

ᐅᖃᖅᑏ, ᕿᐊᓱᓐᖑᓪᓗᖓ ᐅᖃᓕᒪᓚᐅᕋᒪ ᒫᑕ ᑕᓕᕈᖅ ᐃᓪᓗᖁᑖᑕ ᒪᑐᓚᐅᕐᓂᖓᓂᒃ. ᖃᐅᔨᒪᔭᐅᙱᑦᑐᖅ 

ᑕᕝᕙᓂ ᒪᓕᒐᓕᐅᕐᕕᒻᒥ, ᐄᖑᕙᓪᓚᐃᔪᖅ, ᑭᓯᐊᓂ ᒫᑕ ᑕᓕᕈᖅ ᓂᖏᐅᕆᓚᐅᕋᒃᑯ, ᐊᓈᓇᒪ ᐊᓈᓇᒋᓚᐅᖅᑖ 

ᐊᒻᒪᓗ ᑕᐃᒪ ᐃᑉᐱᒋᓪᓗᒍ.  

 

ᐅᖃᖅᑏ ᐱᓇᓱᐊᕈᓯᐅᓚᐅᖅᑐᒥ ᐊᐱᖅᓱᕋᒪ ᐃᓐᓇᐃᑦ ᖃᒪᓂ’ᑐᐊᕐᒥ ᑲᒪᒋᔭᐅᖃᑦᑕᕐᓂᖏᑦᑕ ᒥᒃᓵᓄᑦ ᒥᓂᔅᑕ 

ᑕᐃᑦᓱᒪᙵᑦ ᐃᓱᒪᓕᐅᓕᓚᐅᖅᑐᖅ ᒫᑕ ᑕᓕᕉᑉ ᐃᓪᓗᖁᑖ ᑕᓪᓕᒪᓂᒃ ᐃᓚᔭᐅᖁᓪᓗᒍ 

ᐊᖏᕐᕋᖅᓯᒪᔪᓐᓇᕐᓂᐊᕐᒪᑕ.  

 

ᖃᓄᖅ ᑕᐃᓇ ᒫᑕ ᑕᓕᕈᖅ ᐃᓐᓇᒃᑯᕕᐊ ᒪᑐᔭᐅᓕᕐᒪᑦ ᖃᓄᑎᒋ ᐅᖃᓪᓚᖃᑎᒋᔭᐅᓚᐅᖅᐸᑦ ᐃᓐᓇᐃᑦ 

ᖃᒪᓂ’ᑐᐊᒥᐅᓪᓗ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᐋᓐᓂᐊᖅᑐᓕᕆᔨᒃᑯᓐᓄᑦ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐅᖃᓪᓚᖃᑎᖃᓚᐅᙱᑦᑐᒍ ᑳᓐᑐᓛᒃᒥᒃ 

ᓄᖅᑲᖅᑎᑦᑎᓚᐅᖅᓯᒪᒐᑦᑕ ᐊᑐᖅᑕᐅᙱᓗᐊᕐᓂᖓ ᐱᓪᓗᒍ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᓯᒪᐃᓚᒃ. 

ᓯᒪᐃᓚᒃ (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑏ ᐊᒻᒪᓗ ᖁᔭᓐᓇᒦᒃᖢᒍ ᑭᐅᖕᒪᑦ. ᒪᒥᐊᓇᖅᑐᖅ ᐊᐃ’ᑖ, ᖃᓄᐃᒻᒪᑦ 

ᖃᒪᓂ’ᑐᐊᕐᒥᐅᑦ ᐅᖃᓪᓚᖃᑎᒋᔭᐅᓚᐅᙱᓚᑦ. ᐃᓐᓇᒃᑯᕕᑦᑕᖃᕆᐊᖃᕐᒪᑦ ᒫᑕ ᑕᓕᕉᑉ ᐃᓪᓗᖁᑖ 

ᒪᑐᐃᖓᔭᕆᐊᖃᕐᒪᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍ) ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᒥᓂᔅᑕᖓᑦ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ ᑮᓇᐅᔭᓕᕆᓂᕐᒨᓚᐅᙱᑦᑐᖅ. ᐊᕐᕌᒍᓂᒃ 

ᐊᒥᓱᓂᒃ ᐱᓕᕆᖃᑎᒋᒐᓗᐊᖅᖢᑎᒃᑯ ᑕᐃᒃᑯᐊ ᑳᓐᑐᓚᒃ ᒪᓕᙱᓗᐊᕐᒪᒋᑦ ᓄᖅᑲᖅᑎᑕᐅᓕᓚᐅᖅᓯᒪᔪᑦ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑦ ᐊᐱᖅᑯᑎᖕᓄᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᒡᓗ ᒥᓂᔅᑕ ᑭᐅᒡᔪᑎᖕᓄᑦ. ᑕᐃᒪᓕ ᓄᓇᑦᑎᓐᓂ 

ᑲᑎᖅᓱᐃᓂᐊᖅᐸᑕ ᑐᒃᓯᕋᐅᒻᒥᒃ ᓄᑖᒧᑦ ᐃᒡᓗᕐᔪᐊᒧᑦ ᑖᓐᓇ ᐱᓕᕆᕝᕕᖓ ᐊᖏᖅᓯᒐᔭᖅᐸ ᖃᒪᓂ’ᑐᐊᒥ 

ᒪᑐᐃᖅᓯᒍᒪᒃᐸᑕ ᐃᓐᓇᒃᑯᕕᖕᒥᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ (ᑐᓵᔨᑎᒍᑦ) ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᒪ ᓄᖅᑲᖅᑎᑕᐅᓯᒪᔪᖃᙱᑦᑎᐊᕐᒪᑦ ᓄᓇᓕᓐᓂᒃ 

ᓴᓇᔪᒪᒃᐸᑕ ᐊᐅᓚᑦᑎᓗᑎᒃ ᑕᐃᒪᐃᑦᑐᒥᒃ ᐃᒡᓗᕐᔪᐊᕐᒥᒃ ᑭᓯᐊᓂ ᐅᖃᖅᑏ ᑕᐃᒪ ᐅᖃᖅᑲᐅᒐᒪ ᐸᕐᓇᖅᓯᒪᔪᖅ 24-

ᓂᒃ ᐃᒡᓕᓕᒡᒥᒃ ᓴᓇᔪᒪᓪᓗᑕ ᑲᖏᖅᖠᓂᕐᒥ ᐊᒻᒪᓗ ᑕᐃᑲᓂ ᑕᐃᓐᓇ ᑕᑕᓗᐊᓚᐅᙱᓐᓂᖓᓂᒃ 

ᐊᔪᕐᓇᕈᔪᒻᒪᕆᒃᑲᔭᕐᒪᑦ ᓴᓇᒃᑲᓐᓂᕆᐊᖃᖅᑲᑦ ᐱᑕᖃᕆᐊᖃᒃᑲᓐᓂᕋᔭᕐᒪᖔᑦ ᑕᐃᑲᓂ ᐊᕕᒃᑐᖅᓯᒪᓂᖓᓂ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ−ᓂᐊᖁᙳᒧᑦ, 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᐊᒥᑦᑐᕐᒧᑦ. ᒪᓕᒐᓕᐅᖅᑎ ᐊᕐᓇᒃᑲᖅ. 

 

ᐊᐱᖅᑯᑦ 1108 - 5(2): ᐃᓄᑐᖃᕐᓄᑦ ᑐᖄᖓᔪᐃᑦ ᐃᒡᓗᐃᑦ ᐃᖃᓗᓐᓂ (ᐊᕐᓇᒃᑲᖅ) 

 

ᐊᕐᓇᒃᑲᖅ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐊᐱᖅᑯᑎᒐ ᑐᕌᖅᑎᓂᐊᖅᑕᕋ ᒥᓂᔅᑕᐅᑲᐃᓐᓇᖅᑐᒧᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᑯᓐᓄᑦ.  

 

ᐅᖃᖅᑏ, ᓇᒡᒐᔾᔭᐅᖑᑎᓪᓗᒍ, ᓄᕙᐃᒻᕙ 2, ᒥᓂᔅᑕ ᑐᖁᓴᖅᑎᑦᓯᓂᖅ 18-ᖑᓂᐊᕐᒪᑕ ᓄᓇᓕᓐᓂ ᐋᖅᑭᓱᖅᓯᒪᔪᑦ 

ᐃᓐᓇᕐᓅᖓᔪᓂᒃ ᐊᒻᒪᓗ 8-ᑲᓐᓂᕐᓂᒃ ᓴᓇᔭᐅᔪᖃᕐᓂᐊᖅ ᐃᖃᓗᓐᓂ. ᒥᓂᔅᑕ ᑐᓴᖅᑲᐅᕗᖓ 16-ᓂᒃ ᐅᖃᖅᑲᐅᕙ 

ᐅᐊᑦᑎᐊᖅ. ᐃᑲᔪᖅᓱᑦᑎᐊᕋᒃᑯ ᐃᓐᓇᕐᓄᑦ ᑐᕌᖓᔪᓂᒃ ᐃᓪᓗᖃᖅᑎᑦᓯᓂᕐᒧᑦ ᐃᓐᓇᕐᓄᑦ.  

 

ᒥᓂᔅᑕ ᑐᑭᓯᓇᖅᓱᓂᐊᖅᑐᖅ ᑖᒃᑯᐊ ᐃᓐᓇᐃᑦ 8-ᒥᐅᖑᔪᑦ ᓄᑖᑦ ᓴᓇᔭᐅᔪᑦ ᐃᖃᓗᓐᓄᑦ ᑐᕌᖓᑎᑕᐅᓂᐊᕐᒪᑕ 

ᐃᖃᓗᒻᒥᐅᑐᐊᓄᑦ ᐅᕝᕙᓘᓐᓃᑦ ᐊᑐᐃᓐᓇᐅᑎᑕᐅᓂᐊᕆᕙᑦ ᐃᓐᓇᑐᐃᓐᓇᕐᒧᑦ ᓄᓇᕗᒻᒥ ᑖᑦᓱᒧᖓ ᑐᖅᑲᑦᑕᕐᕕᒻᒧᑦ 

ᓄᒃᑎᓂᐊᖅᑐᒧᑦ ᐃᓗᐊᖅᓴᐃᔨᓄᑦ ᐊᓯᖏᓐᓄᓪᓗ ᐃᓐᓇᕐᓄᑦ ᐃᑲᔪᖅᑕᐅᒋᐊᓕᓐᓄᑦ ᖃᓂᓐᓂᖅᓴᐅᔪᓐᓇᕐᓗᑎᒃ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᑲᐃᓐᓇᖅᑐᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᑯᓐᓄᑦ, ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᖁᕕᐊᑉᐳᖓ ᑖᑦᓱᒧᖓ 

ᐅᖃᒃᑲᓐᓂᕈᓐᓇᖅᑎᑕᐅᒐᒪ. ᑎᑎᕋᖅᑲᐅᒐᒪ ᑐᓂᓂᐊᖅᑲᐅᓪᓗᒋᓪᓗ ᐃᖃᓗᐃᑦ−ᒪᓂᕋᔭᒻᒧᑦ ᑭᓯᐊᓂ ᐅᖃᖅᑲᐅᒐᒪ 

16 ᑭᓯᐊᓂ 8 ᑖᒃᑯᓇᙵᑦ 16-ᓂᒃ. ᑭᐅᒃᑲᓐᓂᕆᐊᖃᓚᖓᖅᑲᐅᒐᒪ ᐅᑎᕐᓂᖅ ᐊᐱᖅᑯᑎᓄᑦ, ᑭᓯᐊᓂ 

ᐅᖃᕆᐊᑐᔾᔮᒍᓐᓃᖅᑐᖓ ᑕᐃᑲᓂ, ᐅᖃᖅᑏ. 8-ᖏᑦ ᑖᒃᑯᐊ 16-ᖑᔪᑦ ᐃᓐᓇᕐᓅᖓᔪᑦ ᐃᓪᓗᐃᑦ 



ᐱᖓᑦᓯᖅ, ᓄᕕᐱᕆ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᓕᑕᐅᒍᑎᖏᑦ. ᐅᖃᖅᑏ, ᑕᒃᑯᐊ ᐃᒡᓗᐃᑦ ᐱᐊᓂᒃᑕᐅᑉᐸᑕ, ᐃᓱᒪᖅᓲᑎᖃᕐᓂᐊᖅᑐᑦ ᓄᓇᓕᓐᓂ 

ᐃᓪᓗᓕᕆᔨᒃᑯᑦ ᑲᑎᒪᔨᖏᑦ ᑭᒃᑯᓐᓄᑦ ᐃᓯᖅᑕᐅᓂᐊᕐᒪᖔᑕ ᐃᓪᓗᐃᑦ ᑖᒃᑯᐊ.  

 

ᐅᖃᖅᑏ, ᑖᒃᑰᔾᔮᖏᑦᑐᑦ ᐋᖅᑮᔪᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᖃᑕᐅᔾᔮᖏᑦᑐᑦ ᑐᓂᐅᖅᑲᖅᑕᐅᑎᓪᓗᒋᑦ 

ᑖᓐᓇ ᐱᔭᒃᓴᕆᒻᒪᒍ ᓄᓇᓕᖕᓂ ᐃᓪᓗᓕᕆᔨᒃᑯᓐᓂᒃ, ᐃᓪᓗᖁᑎᒋᔭᐅᔪᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐱᖕᒪᕆᐅᓱᕆᖅᑲᐅᒐᒃᑯ ᐊᐱᖅᑯᑎᒐ ᑕᐃᒪᙵᓂᒃ ᐃᓐᓇᒃᑯᕕᕗᑦ 

ᒫᓐᓇ, ᓇᑭᑐᐃᓐᓇᖅ ᐊᔾᔨᒌᙱᑦᑐᓂᒃ ᓄᓇᓕᓐᓂᒃ ᑕᕝᕗᙵᖅᑐᖃᖃᑦᑕᕐᒪᑦ, ᐃᓱᒫᓗᒋᔭᐅᖃᑦᑕᕐᒪᑦ ᐃᖃᓗᒻᒥᐅᓄᑦ.  

 

ᐅᖃᖅᑏ, ᐃᓪᓗᑭᑦᓴᕐᓂᖓᓄᓪᓗ ᐃᖃᓗᐃᑦ ᑖᒃᑯᐊ ᐃᓐᓇᐃᑦ ᐅᓄᖅᑐᑦ ᑕᒃᑯᓂᖓ ᐃᓚᔮᒻᒥᓐᓂ 

ᐃᓪᓗᖃᑎᖃᖃᑎᖃᓯᓲᖑᒻᒪᑕ. ᐊᒥᓲᔪᓂᒃ ᑕᐃᒪ ᐃᓐᓇᒃᑯᕕᓐᓃᑦᑐᓂ ᐃᓚᔮᖏᑦ ᐊᒥᓲᓂᖅᓴᐅᒻᒪᑕ ᐃᓪᓗᕈᓯᕐᓂᒃ. 

ᐃᓐᓇᐃᑦ ᐊᓯᖅᑯᕝᕕᖃᙱᑦᑐᒥᒃ ᐊᑐᕆᐊᖃᕋᓱᒋᖃᑦᑕᕐᒪᑕ ᐊᖏᕐᕋᒥᐅᑕᖃᖃᑦᑕᓂᕐᒥᒃ, ᐊᑐᐃᓐᓇᕋᒥᐅᒃ ᐊᒻᒪᓗ 

ᐊᓂᑦᓯᑐᐃᓐᓇᕈᒪᖃᑦᑕᖏᒻᒪᑕ ᐃᓚᒥᓐᓂᒃ ᓇᒧᙵᕕᑦᓴᖃᙱᑦᑐᓂᒃ ᑕᖅᑲᐅᖓ ᓯᓚᑐᐃᓐᓇᕐᒧᑦ.  

 

ᒥᓂᔅᑕ ᑐᑭᓯᑎᑦᓯᒋᐊᕈᓐᓇᖅᑲ ᓇᐅᒃᑯᑐᐃᓐᓇᖅ ᓇᐅᑦᓯᑐᖅᑕᐅᖃᑦᑕᕐᒪᖔᑕ ᐃᓐᓇᕐᓄᑦ ᐊᖏᕐᕋᐃᑦ ᑭᒃᑯᓐᓂᒃ 

ᓇᔪᒐᐅᖃᑦᑕᕐᒪᖔᑕ ᐃᓐᓇᕐᓄᑦ ᐃᓪᓗᖁᑎᒋᔭᐅᓇᓱᐊᖅᑐᓂᒃ ᐊᒻᒪᓗ ᑭᓱᓂᒃ ᐃᑲᔪᕈᑎᑕᖃᖅᐸᑦ ᐊᑐᐃᓐᓇᕐᓂᒃ 

ᐋᖅᑭᒋᐊᕈᑎᓂᒃ ᐸᖕᒥᐅᓗᐊᖃᑦᑕᓂᕐᒧᑦ ᐅᕝᕙᓘᓐᓃᑦ ᐊᓯᖏᓐᓄᑦ ᓄᒃᑎᖅᑎᑦᓯᖃᑦᑕᓂᕐᒥᒃ ᐃᓚᒋᔭᐅᔪᓂᒃ 

ᑖᒃᑯᓇᓃᒍᓐᓇᖅᑎᑕᐅᖏᑦᑐᓂᒃ ᐃᓪᓗᒋᔭᐅᔪᓂ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᓚᐅᐱᓪᓚᒃᑐᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᑯᓐᓄᑦ, ᒥᓂᔅᑕ ᓴᕕᑲᑕᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ ᐊᖏᖃᑎᒐ ᒪᓕᒐᓕᐅᖅᑎ ᐅᓄᕐᒪᑕ 

ᐃᓐᓇᐃᑦ ᕿᑐᕐᖓᒥᓂᒃ ᐃᕐᖑᑕᒥᓐᓂᓪᓘᓐᓃᑦ ᓇᔪᖅᑎᓖᑦ, ᓇᖕᒥᓂ ᓇᒡᓕᒋᒐᒥᒋᑦ. ᐃᓚᓂᒃᑯᑦ ᐅᖃᖅᑏ, ᑕᐃᒪ 

ᐃᓐᓇᕐᓂᒃ ᐃᓅᔪᓐᓃᖅᑐᖃᕌᖓᑦ ᑕᒃᑯᐊ ᐃᓪᓗᖃᑎᒋᔭᖏᑦ ᑕᐃᒪ ᐊᓂᔭᕆᐊᖃᓕᓲᖑᒻᒪᑕ ᐃᓐᓇᒃᑯᕕᒻᒥᒃ.  

 

ᐅᖃᖅᑏ, ᖃᐅᔨᒪᔭᐅᔪᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᖃᐅᔨᒪᓇᓱᖃᑦᑕᖏᒻᒪᑕ ᑭᒃᑯᑦ ᓇᓕᐊᒃ ᐃᓪᓗᓂᒃ 

ᐃᓐᓇᖅᑕᖃᖅᐸᑦ ᐃᓪᓗᒥ ᖃᐅᔨᒪᓇᓱᓲᕆᖅᑰᔨᙱᑕᕗᑦ ᑭᒃᑯᓐᓂᒃ ᐃᓪᓗᖃᑎᖃᖃᕐᒪᖔᑕ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑐᒡᓕᐊ ᑭᖑᓪᓕᖅᐹᕐᓗ ᐊᐱᖅᑯᑎᖕᓄᑦ ᐅᐃᒍᐊ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᕈᒪᑐᐃᓐᓇᖅᑐᖓ ᑖᓐᓇ ᖃᐅᔨᒪᔭᐅᔭᕆᐊᖃᖅᑐᕆᓪᓗᒍ 

ᐅᕙᓐᓄᑦ ᐅᖃᐅᓯᕆᐅᖃᑦᑕᕐᖓ ᓂᕈᐊᖅᑎᒃᑲ ᐃᓱᒫᓗᑦᑐᒻᒪᕆᐅᖃᑦᑕᕐᒪᑕ ᑖᒃᑯᐊ 

ᐊᑲᐅᙱᑦᑐᒦᑎᑕᐅᖃᑦᑕᒻᒪᕆᒻᒪᑕ ᐃᓐᓇᑐᖃᐃᑦ.  

 

ᐅᖃᖅᑏ, ᐃᓐᓇᐃᑦ ᑲᒪᒋᔭᖃᕆᐊᖃᕋᓱᒋᑐᐃᓐᓇᖃᑦᑕᖏᒻᒪᑕ ᑕᐃᒃᑯᓂᖓ ᓇᔪᖅᑎᒋᓯᖃᑦᑕᖅᑕᒥᓂᒃ, 

ᐃᓪᓗᐃᓂᐊᒧᑦ ᐊᓯᐊᓂᒃ ᑭᓯᐊᓂ ᐃᓱᒫᓘᑎᑕᖃᕐᒥᒻᒪᑦ ᑖᒃᑯᐊ ᐊᑦᑕᕐᓇᖅᑐᒦᑦᑕᐃᓕᓂᖏᓐᓄᑦ. ᑕᐃᒪ 

ᖃᑦᓯᐊᖅᑎᑲᓪᓚᒃ ᖃᓄᐃᓕᐅᖅᑐᖃᖃᑦᑕᖅᑐᖅ ᐃᓐᓇᕐᓄᑦ ᑐᕌᖓᔪᓂᒃ ᐃᓪᓗᓂ, ᓲᕐᓗ ᐃᖃᓗᓐᓂ 

ᐃᓐᓇᕐᓅᖓᔪᓂᒃ ᐃᓪᓗᓂᒃ, ᐃᓵᖅᑕᐅᖃᑦᑕᖅᓯᒪᒻᒪᑕ ᐊᒻᒪᓗ ᓇᖕᒥᓂᕆᔭᐅᔪᑦ ᐱᖁᑏᑦ ᑎᒡᓕᒑᖑᓪᓗᑎᒃ.  

 

ᐃᓪᓗᖃᖅᑑᔪᑦ ᐅᓗᕆᐊᓱᓕᒃᑲᓐᓂᖃᑦᑕᕐᒪᑕ. ᒥᓂᔅᑕ ᓇᓗᓇᐃᕆᒋᐊᒃᑲᓐᓂᕈᓐᓇᖅᑲ ᒐᕙᒪᒃᑯᑦ ᐃᓪᓗᓕᐅᕌᖓᑕ 

ᐃᓐᓇᕐᓄᑦ ᑐᕌᖓᔪᓂᒃ, ᐃᓱᒪᒋᔭᐅᑦᓯᐊᖃᑦᑕᖁᓪᓗᒋᑦᑕᐅᖅ ᐱᑕᖃᖅᑎᑦᓯᓂᕐᒥᒃ ᐱᔨᑦᑎᕋᕐᓂᕐᒧᑦ ᐃᓱᒪᒋᔭᐅᓗᑎᒃ 

ᓴᐳᒻᒥᔭᐅᓂᖏᓐᓄᑦ ᐊᑦᑕᓐᓇᖅᑐᒦᒋᐊᖃᙱᓐᓂᖏᓐᓄᑦ ᐃᓐᓇᕐᓄᑦ ᐃᓪᓗᖁᑎᖏᑦ ᐱᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᓚᐅᐱᓪᓚᒃᑐᖅ ᓄᓇᕗᑦ ᐃᒡᓗᓕᕆᔨᕐᔪᐊᖁᑎᖏᓐᓄᑦ, ᒥᓂᔅᑕ ᓴᕕᑲᑕᖅ.  

 



ᐱᖓᑦᓯᖅ, ᓄᕕᐱᕆ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

31 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐃᒡᓗᓕᐅᕌᖓᒥᒃ ᑖᒃᑯᓄᖓ ᑐᕌᖓᔪᓐᓇᖅᑐᓂᒃ ᒫᑯᐊ ᐹᖏᑦ ᓴᓐᓂᕈᑎᓖᑦ ᐃᒐᓛᖏᓪᓗ. ᐃᒪᓐᓇ ᐅᐊᑦᓯᔨᖃᕐᓗᑎᒃ 

ᖃᓄᖅ ᑭᐅᔭᕆᐊᒃᓴᖅ ᓇᓗᒐᒃᑯ ᒫᓐᓇ. ᑖᒃᑯᐊ ᖃᐅᒪᑦᑎᐊᖁᓪᓗᒋᑦ ᐊᒻᒪᓗ ᑮᑦᑎᐊᕈᓐᓇᕐᓗᑎᒃ ᐹᖏᑦ. ᑭᓯᐊᓂ 

ᐅᐊᑦᓯᔨᖃᕐᓂᕐᒧᑦ ᖃᐅᔨᒪᔭᒃᑯᓪᓕ ᒫᓐᓇ ᑕᑯᓐᓈᖏᑦᑐᒍᑦ ᐅᐊᑦᓯᖃᖅᑎᑦᑎᔭᕆᐊᖓ ᐃᓐᓇᒃᑯᕕᒻᒥ ᑭᓯᐊᓂ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᖏᑦ ᓴᓇᕙᑦᑐᑦ ᐊᑦᑕᕐᓇᖏᑦᑐᒦᖁᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐊᒥᑦᑐᕐᒧᑦ ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ 

ᑎᑭᕋᕐᔪᐊᕐᒧ. ᒪᓕᒐᓕᐅᖅᑎ ᖃᐃᕐᓂᖅ. 

 

ᐊᐱᖅᑯᑦ 1109 - 5(2): ᐃᓄᑐᖃᕐᓄᑦ ᓈᒻᒪᓈᕆᐊᖅᓯᒪᔪᐃᑦ ᐃᒡᓗᐃᑦ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎᑦᑎᔩ ᐃᓕᓴᕆᒃᑲᓐᓂᕈᓐᓇᕋᕕᙵ. ᐊᐱᖅᑯᑎᒐ ᑖᑦᓱᒧᖓ ᑐᕌᖅᑎᓐᓂᐊᖅᑕᕋ, 

ᒥᓂᔅᑕᐅᓚᐅᑲᒃᑐᒧᑦ ᐃᒡᓗᓕᕆᔨᕐᔪᐊᒃᑯᓐᓄᑦ, ᓴᖅᑭᔮᖅᑲᐅᖏᑦᑐᒧᑦ ᐊᐱᖅᑯᑎ.  

 

ᐳᐳᐃᒡᓚᖅᑐᑦ 

 

ᐅᖃᖅᑏ ᑕᐃᒪ ᐃᑉᐸᒃᓴᖅ ᒥᓂᔅᑕ ᑲᒪᒋᔭᖃᖅᑐᒧᑦ ᐃᓐᓇᑐᖃᕐᓄᑦ ᐊᐱᖅᓱᓚᐅᕋᒃᑯ ᐃᒡᓗᓕᒻᒥ ᒫᓐᓇ 

ᐊᑐᖅᑕᐅᔪᒥᒃ. ᑕᐃᑲᓂ ᐃᓐᓇᕐᒥᒃ ᐊᓂᓯᒪᔪᖃᕐᒪᑦ ᐃᓪᓗᖓᓂᒃ, ᐃᓐᓇᐃᑦ ᐃᓪᓗᖓᓂᒃ, ᑎᓴᒪᐅᓪᓗᓂ ᑲᑎᙵᔪᓂᒃ.  

 

ᑕᐃᒪᖃᐃ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ, ᐃᒡᓗᓂᒃ ᐅᖃᐅᓯᖃᖅᑲᐅᒐᒪ, ᐱᔭᕆᐊᑭᓪᓗᑎᒃ ᐃᓯᕆᐊᑭᓪᓗᑎᒃ 

ᒪᒃᐱᕆᐊᑭᓪᓗᑎᒃ, ᑕᐃᒪᓐᓇ ᐅᖃᓪᓚᖅᑲᐅᒐᒪ ᐊᒻᒪ ᑭᐅᖅᑲᐅᖕᒥᒐᕕᑦ, ᐄ, ᑕᐃᒪᓐᓇᒎᖅ ᑕᐃᒪᓐᓇ 

ᐱᓕᕆᖃᑎᖃᕋᓱᑦᑐᐃᑦ ᐱᖅᑯᓯᓕᕆᔨᒃᑯᓐᓂᒃ. 

 

ᑕᒪᓐᓇᖃᐃ ᐅᖃᖅᑏ, ᑕᒪᓐᓇᖃᐃ ᑕᒃᑯᐊ ᐱᑕᖃᖅᐸᒌᖅᑐᐃᑦ ᒪᔪᕋᐅᑎᖏᑦ ᐱᔾᔪᑕᐅᓪᓗᑎᒃ, ᑖᒃᑯᐊᑦᑕᐅᖃᐃ 

ᑲᒪᒋᔭᐅᔪᓐᓇᕆᕗᑦ ᑕᒪᓐᓇ ᐃᒡᓗᓕᐅᓕᕈᑎᒃ ᑮᓇᐅᔭᕐᓂᒃ ᓴᓂᕐᕙᐃᓗᑎᒃ ᑕᐃᑯᖓ ᐃᒡᓗᓕᖕᒧᑦ 8-ᖑᔪᓄᑦ 

ᐃᓐᓇᕐᓄᑦ ᓇᔪᖅᑕᐅᔪᓄᑦ. ᑖᒃᑯᐊ ᑲᒪᒋᔭᐅᒃᑲᓐᓂᕈᓐᓇᕋᔭᖅᐹᑦ ᐃᒡᓗᓕᖕᒥᑦ ᐃᓐᓇᒃᑯᕕᐅᔪᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᓚᐅᐱᓪᓚᒃᑐᖅ ᓄᓇᕗᑦ ᐃᒡᓗᓕᕆᔨᕐᔪᐊᖁᑎᖏᓐᓄᑦ, ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, ᑖᒃᑯᐊ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᐃᓐᓇᕐᓄᑦ ᑐᕌᖅᑐᑦ 

ᐃᓚᖏᑦ ᒪᔪᕋᐅᑎᖃᕋᓗᐊᖅᖢᓂ ᑕᐃᒃᑯᐊ ᓱᓇᐃᒃᑯᐊ, ᐊᔭᐅᕈᑎᓂᒃ ᐱᖃᒻᒫᓲᕐᒪᑕ. ᑖᒃᑯᐊ ᐃᒡᓗᓕᕆᔨᒃᑯᑦ 

ᖃᐅᔨᒪᔪᖓ ᐃᓛᓐᓂᒃᑯᑦ ᑖᓐᓇ ᐃᓐᓇᖅ ᐃᒡᓗᕐᔪᐊᕐᒧᑦ ᓅᑉᐸᑦ ᐅᕝᕙᓘᕝᕙ ᑕᐃᓐᓇ ᑕᐃᑲᓃᑦᑐᖅ ᐊᔪᕈᑎᖃᖅᑐᖅ 

ᐱᓱᓐᓂᖅ ᐊᔪᖅᑐᖅ ᐃᑯᖓ ᐃᒃᓯᕙᐅᑕᓂᒃ ᐊᔭᐅᕆᐊᖃᖅᑐᓂ ᑎᐊ’ᓇᐃᑦᑐᓃᑦᑐᖅ. 

 

ᑖᒃᑯᐊ ᐱᓱᕝᕖᑦ ᐅᕝᕙᓘᓐᓃᑦ ᐱᖑᔭᕐᕖᑦ ᑖᒃᑯᐊ ᓴᓇᔭᐅᓱᔾᔫᒐᓗᐃᑦ ᑖᒃᑯᐊ ᐃᒡᓗᓕᕆᔨᐊᓛᒃᑯᑦ ᑎᐊ’ᓇᐃᑦᑐᓂᒃ 

ᑲᒪᑦᑕᖅᑐᑦ ᓴᓇᑦᑕᖅᑐᑦ. ᒪ’ᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑕᐃᒪᓕ ᐃᒡᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᖏᑦ ᐅᖃᕋᑖᕋᕕᑦ ᑖᒃᑯᐊ 

ᐅᕙᖓ ᐃᒡᓗᓕᕆᔨᒃᑰᓂᕋᖅᐸᒃᑲᒃᑭᑦ ᐃᒡᓗᓕᕆᔨᐊᓛᒃᑯᓐᓂᖃᐃᑦ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᖏᑦ 

ᑖᔅᓱᒥ ᖃᐅᔨᒋᐊᑦᑎᐊᒃᑲᓐᓂᕈᓐᓇᖅᐹᑦ ᖃᓄᖅ ᖃᓄᖅᑑᒃᑲᓐᓂᕐᓗᑎᒃ ᑖᒃᑯᐊ ᑕᐃᑲᓂ ᐃᒡᓗᓕᖕᒥᑦ 

ᐃᓐᓇᒃᑯᕕᐅᔪᐃᑦ ᐱᔭᕆᐊᑭᑦᑎᑕᐅᓗᑎᒃ ᒪᔪᕋᐅᑎᑯᑖᖏᑦ ᖃᓄᖅ ᐋᖅᑭᒋᐊᖅᑕᐅᓗᑎᒃ. ᑖᓐᓇᑦᑕᐅᖅ ᐅᖅᑯᕐᒥᐅᓄᑦ 

ᒪᓕᒐᓕᐅᖅᑎ ᑖᔅᓱᒧᖓ ᓂᒡᓕᕈᑎᖃᓚᐅᖅᓯᒪᖕᒪᑦ, ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᖃᑎᖃᑦᑎᐊᕈᓐᓇᖅᐹᑦ 

ᐃᒡᓗᓕᕆᔨᕋᓛᒃᑯᓐᓂᒃ ᑖᓐᓇ ᖃᓄᖅᑑᖅᑕᐅᓗᓂ ᐃᒡᓗᓕᖕᒥᑦ ᐃᓐᓇᒃᑯᕕᐅᔪᖅ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᓚᐅᐱᓪᓚᒃᑐᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ ᓴᕕᑲᑖᖅ. 



ᐱᖓᑦᓯᖅ, ᓄᕕᐱᕆ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. ᒪᒥᐊᓇᖅ, ᒪ’ᓇ, ᐅᖃᖅᑏ. ᐅᖃᖅᑏ, ᑖᒃᑯᐊ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᑦ ᑖᒃᑯᐊ ᐃᓐᓇᕐᓂᒃ ᐃᓄᖃᖅᑐᑦ ᐄ, ᑖᒃᑯᐊ ᑕᑯᒋᐊᕋᔭᖅᑕᕗᑦ ᑖᒻᓇ ᐃᓐᓇᖅ ᐅᕝᕙᓘᕝᕙ 

ᐊᔪᕈᑎᖃᖅᑐᖅ ᑕᑉᓱᒧᖓ ᐃᒡᓗᕐᔪᐊᖅ ᐃᓗᐊᓃᑦᑐᖅ ᑎᐊ’ᓇᐃᑦᑐᒥᒃ ᐱᓱᒡᕕᖕᒥᑦ ᐱᓱᐊᕐᓂᖅᐸᑕ. ᑖᒃᑯᐊ 

ᐃᒡᓗᓕᕆᔨᐊᓛᒃᑯᑦ ᐊᒻᒪ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᖃᑎᒌᓗᒋᑦ ᑖᒃᑯᐊ ᑕᑯᒋᐊᖅᑑᓪᓗᐊᕋᔭᖅᑕᕗᑦ. ᒪ’ᓇ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒡᓗ, ᐅᖃᖅᑎᑦᑎᔩ. ᐊᓕᐊᓇᐃᑦ ᖃᓂᑦᑐᒃᑯᑦ ᑕᑯᒋᐊᖅᑕᐅᖁᓇᖅ.  

 

ᐊᒻᒪ ᓱᓕ ᐆᒥᖓ ᐅᖃᖅᑏ, ᑖᓐᓇ ᒥᓂᔅᑕᐅᓚᐅᑲᒃᑐᖅ ᑕᐃᒪ ᐃᒡᓗᕐᔪᐊᒧᑦ ᐊᖏᖁᖦᖤᓕᕋᓗᐊᕆᕙᕋ ᑮᓇᐅᔭᕐᒥᒃ 

ᓴᓂᕐᕙᐃᔪᓐᓇᖅᐹ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᑖᒃᑯᐊ ᓴᓇᔭᐅᓯᒪᕙᒌᖅᑐᐃᑦ ᐃᒡᓗᓕᕆᔨᐊᓛᒃᑯᓐᓄᑦ 

ᑐᓂᓯᔪᓐᓇᖅᐹᑦ ᑮᓇᐅᔭᕐᒥᒃ ᑖᒃᑯᐊ ᐊᖅᑭᒋᐊᕈᑎᒃᓴᖓᓐᓂᒃ ᐱᔭᕆᐊᑭᓪᓕᑎᑕᐅᓗᓂ ᒪᔪᕋᕋᓱᖃᑦᑕᕐᓂᖅ 

ᐱᓱᕝᕕᖕᒥᓪᓘᓐᓃᑦ. 

 

ᑕᕝᕘᓇ ᑮᓇᐅᔭᕐᒥᒃ ᓴᓂᕐᕙᐃᔪᓐᓇᖅᐹᑦ ᑕᕝᕗᖓ ᐃᒡᓗᓕᕆᔨᐊᓛᒃᑯᓐᓄᑦ ᒥᓂᔅᑕ ᐊᖏᖁᖦᖤᕋᓗᐊᖅᐸᕋ ᑕᕝᕙ 

ᐃᒡᓗᕐᔪᐊᕐᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᓚᐅᐱᓪᓚᒃᑐᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, ᑭᐅᑦᓯᐊᑑᓗᐊᓂᕋᑉᑯ ᑐᑭᓯᑦᓯᐊᕈᐊᕋᒪ ᑖᓐᓇ ᒪᓕᒐᓕᐅᖅᑎ 

ᐊᐱᕆᕙᕋ, ᐃᒡᓗᕐᔪᐊᑐᖃᕐᓃ ᑕᐃᑲᓃᑦᑐᓂᒃ ᐅᕝᕙᓘᕝᕙ ᐃᒡᓗᕐᔪᐊᑦ ᓄᑖᓂᒃ ᓴᓇᔭᐅᓂᐊᖅᑐᓂ? ᒪ’ᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓇᓗᓇᐃᔭᐃᑦᑎᐊᒃᑲᓐᓇᕈᓐᓇᖅᐳᑎᑦ ᒥᓂᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ.  

 

(ᑐᓵᔨᑎᒎᓕᖅᑐᖅ) ᐊᐱᖅᑯᑎᒐ ᐊᖅᑭᒋᐊᒃᑲᓐᓂᓚᐅᕐᓚᒍ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓴᓂᕐᕙᐃᓂᐊᖅᐹᑦ 

ᑮᓇᐅᔭᓂᒃ ᐃᒡᓘᕙᒌᖅᑐᓂ 8-ᖑᔪᓄᑦ ᐃᒡᓗᓕᖕᒥ. ᓴᓂᕐᕙᐃᓗᑎᒃ ᑮᓇᐅᔭᓂᒃ ᒥᓂᔅᑕ ᐅᖃᖅᓯᒪᖁᒐᒃᑯᑦ 

ᒪᓕᒐᓕᐅᕐᕕᖕᒧᑦ ᑕᐃᒫᒃ ᑮᓇᐅᔭᓂᒃ ᐊᑐᐃᓐᓇᐅᔪᓂ ᑖᒃᑯᓄᖓ 8 ᐃᒡᓘᕙᒌᖅᑐᓄᑦ ᐃᒡᓗᓕᖕᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐅᖃᖅᑎ: ᖁᔭᓐᓇᒦᒃ, ᓇᓗᓇᐃᔭᑦᑎᐊᕋᕕᑦ. (ᑐᓵᔨᑎᒎᓕᖅᑐᖅ) ᒥᓂᔅᑕᐅᑲᐃᓐᓇᖅᑐᖅ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᔭᓕᔭᕋ ᒪᓕᒐᓕᐅᖅᑎ 

ᓇᓗᓇᐃᑦᑎᐊᕐᖓᒍᑦ ᐊᐱᖅᑯᑎᖓ.  

 

ᐅᖃᖅᑏ, ᑕᐃᒃᑯᐊ 8 ᐃᒡᓗᐃᑦ ᐅᖃᐅᓯᖏᑦ ᒪᓕᒐᓕᐅᖅᑎᐅᑉ ᑕᑯᓯᒪᙱᓇᒃᑭᑦ ᒪᔪᕐᕕᖃᕇᕐᒪᖓᑕ 

ᖃᐅᔨᒪᙱᓇᒃᑭᑦ ᐃᒡᓗᓕᕆᔨᒃᑯᖏᑦ ᐃᒡᓗᓕᕆᔨᕋᓛᒃᑯᖏᑦ ᐱᓕᕆᖃᑎᒋᓂᐊᖅᑲᒃᑲᑦ.  

 

ᐃᓐᓇᑐᖃᐃᑦ ᑕᐃᒪᐃᑦᑐᖅᑖᕈᒪᑐᐃᓐᓇᕆᐊᓖᑦ ᒪᔪᕈᑎᓂᑦ ᐃᓚᖏᑦ ᐱᒍᒪᙱᑐᐃᓐᓇᕆᐊᕐᒥᒻᒪᑕ, 

ᐃᓪᓗᓕᕆᔨᒃᑯᖏᑦ ᐱᓕᕆᖃᑎᒋᔪᓐᓇᖅᑕᕗᑦ. ᑕᐃᒪᐃᑦᑐᖅᑖᕈᒪᑉᐸᑕ ᑕᐃᒪᒃᑐᒥᒃ ᓴᓇᔭᐅᑎᑦᑎᒐᔭᖅᑐᒍᑦ. 

ᖁᔭᓐᓇᒦᒃ, ᐅᖃᖅᑏ, 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ, ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ ᑎᑭᕋᕐᔪᐊᕐᒧᑦ, 

ᒥᔅᑕ ᒪᐃᓐ. 



ᐱᖓᑦᓯᖅ, ᓄᕕᐱᕆ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 1110 - 5(2): ᐊᓯᐊᒍᑦ ᐊᑐᖅᑕᐅᓕᕐᓂᖏᑦ ᐊᑭᑐᔫᑎᑦ ᐱᖁᑎᑦ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᓯᕋᖅᑐᓕᕆᔨᒃᑯᑦ ᒥᓂᔅᑕᖓ 

ᐊᐱᖅᓱᕈᐊᖅᖢᒍ ᓂᑯᕕᒃᑐᖓ. ᐱᔾᔪᑎᖏᓪᓗᒋᑦ ᒐᕙᒪᒃᑯᑦ ᐱᖁᑎᕐᔪᐊᖏᑦ ᓄᑕᐅᙱᑦᑐᑦ, 

ᐊᑐᓕᖅᑕᐅᒃᑲᓂᖅᑑᓗᐊᕐᓂᖏᑦᑕ ᒥᒃᓵᓄᑦ ᐊᐱᖅᓱᕈᐊᖅᖢᒍᑦ. 

 

ᐅᖃᖅᑎᑦᓯᔩ, ᖃᐅᔨᒪᓗᒃᑖᕋᑉᑕ ᐱᖁᑎᕐᔪᐃᑦ ᒥᒃᓵᓄᑦ ᑮᓇᐅᔭᐅᕐᓂ ᐊᒥᒐᑉᓯᒐᑦᑕ ᐃᓗᐊᓂ ᐊᒻᒪ ᓄᓇᓖᑦ 

ᐆᒃᑑᑎᒋᓗᒍᑦ ᑭᙵᐃᑦ ᓄᑖᒥᒃ ᐱᖁᑎᕐᔪᐊᖅᑕᖃᓕᕌᖓᑦ ᐋᓐᓂᐊᕐᕕᖕᓂᒃ ᑖᓐᓇ ᐊᑐᖏᓕᖅᑐᖅ ᐋᓐᓂᐊᕐᕕᕕᓂᖅ. 

ᓱᓇᒧᑦ ᑕᐃᒪ ᐊᑐᓕᖅᑑᓗᐊᖅᐸ? ᐃᓱᒪᒋᐊᖅᑕᓱᖕᒪᑕ. ᐊᕐᕕᐊᓂᑦᑕᐅᖅ ᐱᖁᑎᕐᔪᐊᓂᒃ ᐊᒥᒐᑉᓯᓪᓚᕆᑉᑲᑦᑕ, 

ᐱᖁᑎᕐᔪᐊᓂᒃᑕᐅᖅ ᐱᑐᖃᐅᒐᓗᐊᕐᓂᖅᐸᑕᓘᓐᓃᑦ ᓄᓇᓕᖕᒥᐅᑕᓪᓚᕆᖕᓄᑦ ᐊᑑᑎᖃᖅᑑᓗᐊᕐᓂᖏᑦ 

ᖃᐅᔨᒪᔭᐅᒻᒪᑕ ᑕᐅᑐᒃᑕᐅᕼᐅ’ᒪᑕ. 

 

ᓯᕗᓪᓕᖅᐹᒥᒃ ᐊᐱᖅᑯᑎᒐ ᒥᓂᔅᑕ ᓇᓗᓇᐃᔭᐅᔫᓪᓗᐊᖅᐸ ᑕᕝᕘᓇ ᐱᖁᑎᑐᖃᕐᓂᒃ ᐱᑕᖃᓕᕌᖓᑦ ᓇᐅᒃᑯᑦ ᑕᐃᒪ 

ᐱᓕᕆᓂᖃᕆᐊᖃᔪᕙᑦ ᐱᔨᑦᓯᕋᖅᑐᓕᕆᔨᒃᑯᑦ? ᓇᐅᒃᑯᑦ ᐱᓕᕆᒋᐊᓱᑉᐸᑦ ᑭᖑᓂᐊᒍᑦ? ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᖕᓄᑦ ᐊᒻᒪᓗ ᒐᕙᒪᒃᑯᑦ ᐱᔨᑦᓯᕋᖅᑎᖏᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᒡᓗ ᑲᑎᒪᔨᐅᖃᑎᒐ ᑖᑉᓱᒥᖓ ᐊᐱᕆᖕᒪᑦ.  

 

ᐅᖃᖅᑎᑦᓯᔩ, ᑕᒪᒃᑯᐊ ᐱᖁᑎᑐᖃᐃᑦ ᐃᒡᓗᕐᔪᐊᑐᖃᐃᑦ ᑎᑎᕋᕐᕕᑐᖃᐃᑦ ᓱᓇᕕᓂᑐᖃᐃᑦ, ᑖᑉᓱᒧᖓ ᑎᒥᐅᔪᒧᑦ 

ᐊᑐᖅᑐᒧᑦ ᓲᕐᓗ ᐋᓐᓂᐊᕕᕕᓂᖅ ᐊᑐᖅᑕᐅᔾᔮᕈᓐᓃᖅᐸᑦ. ᓯᕗᓪᓕᕐᒥᒃ ᑖᑉᑯᐊ ᐋᓐᓂᐊᖅᑐᓕᕆᔨᒃᑯᑦ 

ᓴᒃᑯᑦᑎᔭᕆᐊᖃᕋᔭᖅᑐᖅ ᑖᑉᓱᒥᖓ ᐊᓐᓂᐊᕕᕕᓂᕐᒥᒃ ᐆᒃᑑᑎᒋᑐᐃᓐᓇᖅᑕᕗᑦ.  

 

ᐊᑑᑎᖃᒃᑲᓐᓂᔾᔮᖏᓇᓱᒋᑉᐸᔾᔪᒃ ᐅᕙᑉᑎᓐᓄᑦ ᑐᓂᔭᐅᓗᓂ, ᐱᔨᑦᓯᕋᖅᑐᓕᕆᔨᒃᑯᓐᓄᑦ, ᐊᐱᖅᓱᓕᕋᔭᖅᑕᕗᑦ ᑖᒃᑯᐊ 

ᐊᕕᑦᑐᖅᓯᒪᔪᑦ ᒐᕙᒪᒃᑯᑦ ᑎᒥᖁᑎᖏᑦ ᑖᑉᓱᒥᖓ ᐊᑑᑎᖃᕋᔭᙱᒻᒪᖔᑖ ᑎᑎᕋᕐᕕᓕᐊᕆᓗᒍᓘᓐᓃᑦ 

ᓱᓇᙳᖅᑎᓪᓗᒍᓘᓐᓃᑦ. 

 

ᑖᒃᑯᐊ ᒐᕙᒪᒃᑯᑦ, ᒐᕙᒪᒃᑯᑦ ᐱᔪᒪᓕᖏᓕᕋᔭᖅᐸᕗᑦ ᑖᓐᓇ ᐊᓐᓂᐊᕐᕕᕕᓂᖅ ᐆᒃᑑᑎᒋᔭᕗᑦ. ᑕᐃᒪ ᓯᕗᓪᓕᕐᒥᒃ 

ᐊᐱᕆᓕᕋᖅᑕᕗᑦ ᑖᒃᑯᐊ ᓄᓇᓕᐅᔪᑦ ᕼᐋᒻᒪᓚᖓᑦ ᑖᑉᓱᒥᖓ ᐱᔪᒪᓇᔭᕐᒪᖔᑦ. ᐱᔪᒪᓂᖅᑕᖃᖏᑉᐸᑕ ᑕᐃᒃᑯᓄᖓ 

ᑮᓇᐅᔭᒃᓴᖏᑦᑐᓄᑦ ᐊᓯᖏᓐᓄᑦ ᐱᔭᐅᔪᒪᓇᔭᕐᒪᖔᖅ ᑐᑭᓯᒋᐊᓕᕋᔭᖅᑕᕗᑦ, ᐊᖅᑭᒐᒃᓴᐅᓂᖅᐸᑦ. 

 

ᓯᕗᓂᐊᒍᑦ ᑖᒻᓇ ᐊᑐᖅᑕᐅᔾᔮᕈᓐᓃᖅᑐᖅ ᐊᓐᓂᐊᕐᕕᕕᓂᖅ ᐆᒃᑑᑎᒋᔭᕗᑦ, ᓇᔪᖅᑕᐅᔾᔮᕈᓐᓃᕐᓂᖅᐸᑦ 

ᐱᔾᔪᑎᖃᖅᖢᓂ ᐊᑐᒐᒃᓴᐅᔪᓐᓃᕐᓂᕋᐅᓵᖅᑲᐅᒻᒪᑦ ᓲᖃᐃᒻᒪᑦ ᓄᑖᒥᒃ ᐊᓐᓂᐊᕕᒃᑖᕆᐊᖃᓕᖅᑐᒍᑦ ᐅᓇ 

ᐱᑐᖃᕕᓂᖅ ᐊᑐᒐᒃᓴᐅᒍᓐᓃᕐᒪᑦ.  

 

ᐱᔨᑦᓯᕋᖅᑐᓕᕆᔨᕗᑦ ᑕᒪᒃᑯᓂᖓ ᕿᒥᕐᕈᓇᔭᖅᑐᖅ ᖃᓄᖅ ᓱᓇᒍᒻᒪᖔᕐᓗ ᖃᓄᖅ ᐊᖅᑭᒋᐊᑐᑎᒋᓇᔭᕐᒪᖔᖅ. 

ᑕᒪᒃᑯᐊ ᕿᒥᕐᕈᔭᐅᓚᐅᖅᑎᓪᓗᒋᑦ ᐱᔪᒪᙱᒃᑯᑦᑎᒍ ᕼᐋᒻᒪᓚᒃᑯᓐᓄᑦ ᑐᓂᔭᐅᓗᓂ, ᕼᐋᒻᒪᓚᒃᑯᑦ ᐱᔪᒪᙱᑉᐸᔾᔪᒃ 

ᑮᓇᐅᔾᔭᒃᓴᖏᑦᑐᓄᑦ ᐊᑐᐃᓐᓇᕈᕐᓗᓂ ᐊᒻᒪ ᐊᓯᖏᓐᓄᑦ ᐱᔪᒪᔪᓄᑦ ᐊᑐᓐᓇᕈᖅᑕᐅᓕᕋᔭᖅᑐᖢᓂ. ᑖᒃᑯᐊ 

ᒪᔪᕋᐅᑏᓪᓗ ᐊᓪᓗᕆᐊᓖᑦ ᑕᕝᕙ ᐊᑐᖃᑦᑕᖅᑕᕗᑦ. ᐅᖃᖅᑎᑦᓯᔩ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐸᒥᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, ᒥᓂᔅᑕ. ᑕᒪᓐᓇ ᓄᓇᓕᖕᓄᑦ ᕼᐋᒻᒪᓚᒋᔭᐅᔪᓄᑦ ᐱᖁᑎᕐᔪᐃᑦ 

ᑐᓂᔭᐅᑦᑕᖅᑑᓪᓗᐊᕐᓂᖏᑕ ᐱᐅᒋᔭᕋᔭ ᖃᐅᔨᒪᓗᒃᑖᕋᑉᑕ ᕼᐋᒻᒪᓚᒃᑯᑦ ᕼᐋᒻᒪᓚᒋᔭᐅᔪᑦ ᐊᔪᖅᓴᓪᓚᕆᖕᒪᑕ 

ᐱᖁᑎᕐᔪᐊᓂ. ᐊᒻᒪᓗ ᓇᖕᒥᓂᖅᓱᕐᓂᕐᒧᑦ ᓲᕐᓗ ᑐᕌᖓᔫᔭᕐᒪᑦ, ᓄᓇᓕᒃ ᓇᖕᒥᓂᖅ ᐊᐅᓚᔫᓪᓗᐊᕋᔭᕐᓂᖓᓄᑦ. 

ᒐᕙᒪᒃᑯᓐᓄᑦ ᒐᕙᒪᒃᑯᑦ ᐃᒻᒪᖄ ᓄᓇᓕᐅᑉ ᓯᓚᑖᓂᕐᒥᐅᑕᐅᓪᓗᑎᒃ ᐅᖃᖅᓯᒪᕗᑦ. 

 



ᐱᖓᑦᓯᖅ, ᓄᕕᐱᕆ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᑦᑐᓂ ᐱᖁᑎᕐᔪᐊᖃᕐᓂᐊᖅᑐᑎᑦ ᓄᓇᓕᒃ ᐱᔫᒥᒋᔭᖃᓕᕋᓗᐊᖅᐸᑦ ᒐᕙᒪ ᓯᓚᑖᓃᑦᑐᖅ ᓇᐅᒃ, ᐱᓂᐊ’ᖏᑐᑎᑦ. 

ᓇᖕᒥᓂᖅᓱᕐᓂᖅ ᓄᓇᓖᑦ ᐊᑐᓂ ᑕᒪᓐᓇ ᑐᕌᒐᕆᒋᐊᖃᖅᑰᕐᒪᔾᔪᒃ, ᐅᖃᖅᑎᑦᓯᔩ. 

 

ᑕᐃᒪ ᐱᖁᑎᕐᔪᐃᑦ ᒥᒃᓵᓄᑦ ᐊᐱᖅᓱᕐᓂᓗᒃᑲᓗᐊᕋᒪᐃᓛᒃ, ᓇᓗᓇᐃᔭᐃᓯᒪᔪᒥᒃ ᑎᑎᕋᖅᓯᒪᔪᖅᑕᖃᖅᐸ 

ᐱᔨᑦᓯᕋᖅᑐᓕᕆᔨᒃᑯᑦ ᐃᓗᐊᓂ ᐱᖁᑎᕐᔪᐊᕕᓃᑦ ᕼᐋᒻᒪᓚᒃᑯᓐᓄᑦ ᑐᓂᔭᐅᑦᑕᖅᓯᒪᔪᑦ ᐅᕝᕙᓘᓐᓃᑦ 

ᑐᓴᔭᐅᓯᓐᓇᕆᐊᖃᕋᔭᖅᑐᑦ ᐅᑭᐅᓂ ᖃᐃᔪᓂᒃ. ᑎᑎᕋᖅᓯᒪᓂᔪᖅᑕᖃᖅᐸ ᖃᐅᔨᓴᒐᐅᑦᑕᖅᐸ ᑕᒪᓐᓇ 

ᐱᔨᑦᓯᕋᖅᑐᓕᕆᔨᒃᑯᓐᓄᑦ? ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᖕᓄᑦ ᐊᒻᒪᓗ ᒐᕙᒪᒃᑯᑦ ᐱᔨᑦᑎᕋᖅᑎᖏᓐᓄᑦ, ᒥᓂᔅᑕ ᑯᓱᖓᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᒐᕙᒪᒃᑯᑦ ᑎᓕᐅᕆᓇᓱᓱᐃᑦᑐᑦ 

ᕼᐋᒻᒪᓚᒃᑯᓐᓄᑦ ᑕᒪᓐᓇᐃᑦᑐᓂᒃ ᓇᑉᐸᐃᓂᖅ ᐊᔪᖅᑐᑎᑦ ᐱᔾᔮᖏᑦᑐᑏᖅᓱᕋᓱᖃᑦᑕᖏᑦᑐᒍᑦ. 

ᕿᒥᕐᕈᓇᓱᖃᑦᑕᖅᑐᒍᓪᓕ ᖃᓄᖅ ᓄᓇᓕᒃ ᑖᑉᓱᒥᖓ ᕿᓄᐃᓵᖅᑕᖓᓂᒃ ᐱᔪᓐᓇᕐᒪᖔᑦ. ᐃᓛᓐᓂᒃ 

ᐊᔪᕐᓇᖏᑉᐸᒃᖢᓂ ᐊᔪᕐᓇᓚᐅᖅᐸᒃᖢᓂᓗ.  

 

ᐅᖃᖅᑎᑦᓯᔩ, ᑖᑉᑯᐊ ᐃᒥᕐᕈᔭᐅᓂᕆᔭᖏᑦ ᐊᑐᖅᑕᐅᔪᓐᓃᖅᑐᐃᑦ ᐃᒡᓗᕕᓃᑦ ᑎᑎᕋᕐᕕᕕᓃᑦ ᓱᓇᕕᓃᑦ, ᒫᓐᓇ 

ᐊᑯᓂᐊᕐᔪᒃ ᐊᑯᓂᐅᓗᐊᖃᑦᑕᕐᒪᓂᓛᒃ. ᐃᓛᓐᓂᒃ ᐅᑭᐅᖅ ᐊᑕᐅᓯᙱᑦᑐᖅ ᓱᓇᕕᓂᑦ ᐋᓐᓂᐊᕐᕕᕕᓂᖅ 

ᐃᒐᓚᐃᔭᖅᑕᐅᓕᖅᖢᓂ ᐊᑐᒐᒃᓴᐅᔪᓐᓃᖅᐸᓵᖅᐸᒃᖢᑎᒃ ᐃᓛᓐᓂᒃ ᐅᑕᖅᑭᑎᓪᓗᑕ ᓱᓇᒧᑦ ᐊᑐᕋᔭᕐᒪᖔᑦ. 

 

ᑖᓐᓇ ᐱᔨᑦᓯᕋᖅᑐᓕᕆᔨᒃᑯᓐᓂᒃ ᐱᓕᕆᐊᕆᔭᕗᑦ ᓇᐃᓪᓕᒋᐊᖅᑎᓐᓇᓱᒃᖢᑎᒍ ᑖᒻᓇ ᐋᓐᓂᐊᕕᕕᓂᖅ ᖃᓄᖅ 

ᐊᑑᑎᖃᒃᑲᓐᓂᕋᔭᕐᒪᖔᑦ, ᐊᒡᓛᑦ ᐱᓕᕆᐊᖃᖅᑐᒍᑦ ᒫᓐᓇ ᐃᒻᒪᖄ ᐱᔨᑦᓯᕋᖅᑐᓕᕆᔨᒃᑯᑦ. ᓄᑖᕐᒥᒃ 

ᐋᓐᓂᐊᕕᓕᐅᕆᐊᕈᑦᑕ ᐆᒃᑑᑎᑐᐃᓐᓇᖔᓯᑦ, ᓄᑖᒥᒃ ᐋᓐᓂᐊᕕᓕᐅᕆᐊᕈᑦᑕ ᑕᐃᑲᓂ ᕿᓂᕆᐊᓯᑲᐅᑎᒋᓗᑕ 

ᓱᓇᒧᑦ ᑖᒻᓇ ᐊᑐᕐᓂᐊᕐᒪᖔᑦ.  

 

ᐊᑐᖅᑕᐅᔪᓐᓃᖅᐸᐅᖏᑦᑐᖅ ᐊᑐᖅᑕᐅᑎᓪᓗᒎᒐᓗᐊᖅ ᓱᓕ ᑕᐃᒻᓇ ᓄᑖᖅ ᓴᓇᔭᐅᒋᐊᖅᐸᑦ ᑖᒻᓇ 

ᕿᒪᒃᑕᐅᓂᐊᖅᑐᖅ ᓱᓇᒧᑦ ᐊᑑᑎᖃᕐᓂᐊᖅᐸ ᑭᐊᒃ ᐱᔪᓐᓇᖅᐸᐅᒃ, ᖃᓄᖅ ᕼᐋᒻᒪᓚᒃᑯᓐᓄᑦ ᐱᔭᐅᔪᓐᓇᕋᔭᖅᐹᑦ 

ᑖᓐᓇ ᓇᐃᒡᓕᒋᐊᕋᓱᒃᑕᕗᑦ ᒫᓐᓇ. 

 

ᐊᒻᒪ ᐄ, ᐱᑕᖃᖅᑐᒍᑦ ᐱᕕᓂᕐᓂᒃ ᐊᑑᑎᖃᕈᓐᓃᖅᑐᓂᒃ ᐅᕝᕙᓘᓐᓃᑦ ᐊᑑᑎᖃᕈᓐᓃᕈᒫᖅᑐᓂᒃ ᑖᑉᑯᐊ 

ᓇᓗᓇᖏᑦᑐᑦ ᓇᓕᐊᖑᒻᒪᑖ ᐊᒻᒪ ᐱᔪᒪᑉᐸᑲ ᑲᑎᒪᔨᐅᖃᑎᒃᑲ ᑖᑉᓱᒥᖓ ᑕᑯᔪᓐᓇᖅᓯᑎᑕᐅᑐᐊᖅᐸ 

ᐊᔪᕋᔭᙱᒻᒥᔪᒍᑦ. ᐅᖃᖅᑎᑦᓯᔩ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, ᒥᓂᔅᑕ. ᑕᐃᒪ ᐅᕙᑦᓯᐊᖅ ᐊᐱᕆᒋᐊᓚᐅᖅᑳᓚᐅᖅᑎᓐᓇᖓ ᐅᖃᓪᓚᓚᐅᕋᒪ 

ᓇᖕᒥᓂᖅᓱᕐᓂᐅᑉ ᒥᒃᓵᓄᑦ. ᑕᒪᓐᓇ ᓯᕗᓂᒃᓴᕆᔭᑉᑎᓐᓂᒃ ᑕᐅᑐᖂᒐᖃᓗᐊᕋᒪᐃᓛᒃ ᓇᖕᒥᓂᖅᓱᕐᓂᖅᓴᐅᓕᕐᓗᑎᒃ 

ᓄᓇᓖᑦ, ᒐᕙᒪᒃᑯᓐᓄᑦ ᐊᐅᓚᑕᐅᓗᐊᕈᓐᓃᕐᓗᑎᒃ ᑕᒪᓐᓇ ᐱᐅᓇᔭᕋᓗᐊᕐᒪᑦ. ᐱᔾᔪᑎᒋᖦᖢᒍ ᐃᒻᒪᖄ ᐃᓄᐃᑦ 

ᐃᓕᖅᑯᓯᖓᒍᑦ ᐊᐅᓚᓂᖃᕐᓂᖅᓴᐅᓕᕋᔭᖅᑰᕐᒪᑕ ᓄᓇᓕᒋᔭᐅᔪᑦ ᒐᕙᒪᒋᔭᐅᔪᑦ. 

 

ᑕᒪᓐᓇ ᓇᖕᒥᓂᖅᓱᕐᓂᖅ ᐊᑭᑐᔫᑎᓄᑦ ᑐᓗᖅᑕᕈᑎᖃᖅᑕᒃᖢᒍ ᒥᓂᔅᑕ ᑭᖑᓪᓕᖅᐹᒥᒃ ᐊᐱᕆᕙᕋ ᑕᒪᓐᓇ 

ᑕᐅᑐᖅᑰᒐᕆᔭᕋ, ᑕᐅᑐᖅᑰᒐᕆᖃᑕᐅᒻᒪᖔᒍ ᐱᖁᑎᕐᔪᐃᑦ ᒥᒃᓵᓄᑦ ᓇᖕᒥᓂᖅᓱᕆᐊᖃᕐᓂᖏᑦ ᓄᓇᓖᑦ? ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᖕᓄᑦ ᐊᒻᒪᓗ ᒐᕙᒪᒃᑯᑦ ᐱᔨᑦᓯᕋᖅᑎᖏᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᕕᐊᓇᖅ ᑖᑉᓱᒥᖓ ᐊᐱᕆᔪᑎᑦ ᑲᑎᒪᔨᐅᖃᑏᒃ. 

ᑕᐃᑉᓱᒪᓂ ᑲᑎᒪᔩᑦ ᐱᖓᔪᐊᓐᓂᒃ ᓂᕈᐊᖅᖠᖅᑎᓪᓗᒋᑦ ᑕᒡᕙᓂ ᐃᒃᓯᕙᐅᖃᑕᐅᓚᐅᖅᓯᒪᒐᒪ. ᑕᐃᑉᑯᐊ ᐅᑭᐅᖅ 

ᐊᑐᖅᑎᓪᓗᒋᑦ, ᐅᖃᖅᑎᑦᓯᔩ, ᐃᒪᓐᓇᐃᑦᑑᕙᓚᐅᖅᑐᖅ. ᕼᐊᒻᓚᒃᑯᑦ ᐊᕐᕕᐊᓂ ᓴᓕᒎᑎᑖᕈᒪᔪᒡᒎᖅ. ᒪᓕᒐᓕᐅᖅᑎᐊ 



ᐱᖓᑦᓯᖅ, ᓄᕕᐱᕆ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒡᕙᓂ ᐊᐱᖅᓱᖅᖢᓂ ᓴᓕᒎᑎᑖᕆᐊᖃᕋᓗᐊᑉᑕ ᐊᕐᕕᐊᓂ. ᑲᑎᒪᕝᕕᐅᑉ ᐃᓗᐊᓂ ᓂᕈᐊᕈᑕᐅᓕᖅᖢᓂ 

ᓴᓕᒎᑎᑖᖅᖢᑎᑦ ᑕᐃᒪᓐᓇᐅᑲᑕᐅᔭᖃᑦᑕᓚᐅᖅᓯᒪᔪᖅ. ᖃᑉᑎᕈᑎᑖᕆᐊᖃᕋᓗᐊᑉᑕ. ᖃᑉᑎᕈᑎ 

ᐱᔪᖃᑕᐃᓐᓇᖅᐸᖦᖢᓂ ᐆᒪᑉ ᐃᒡᓘᑉ ᐃᓗᐊᒍᑦ. 

 

ᑕᐃᑲᓂ ᒥᓂᔅᑕᙳᖅᑎᓪᓗᖓ ᐅᕙᓂ, ᑖᒻᓇ ᐊᓯᔾᔨᓚᐅᖅᓯᒪᒐᑉᑎᒍᑦ ᐅᖃᖅᖢᑕ ᕼᐊᒻᓚᑦ ᑮᓇᐅᔭᓂᖃᑦᑕᓚᐅᕐᓚᕗᑦ 

ᓇᖕᒥᓂᖅ ᐃᓱᒪᓕᐅᕐᓂᐊᕐᒪᑕ ᓴᓕᒎᑎᑖᕈᒪᒍᑎᑦ, ᖃᓗᑕᐅᑎᑖᕈᒪᒍᑎᒃ, ᓱᓇᓂᒃ ᐅᖁᒪᐃᑦᑐᓂᒃ ᓄᓇᒃᑰᕈᑎᓂᒃ 

ᓂᐅᕕᕈᒪᒍᑎᑦ. ᐃᒻᒥᓂᒃ ᐃᓱᒪᖅᓱᓚᐅᕐᓕᑦ. ᑮᓇᐅᔭᓂᓪᓚᑦᑖᓚᐅᕐᓚᕗᑦ ᐊᕐᕌᒍᑕᒫᑦ ᑕᑯᖃᑦᑕᕐᓂᐊᖅᑕᒥᓂᒃ ᐃᒻᒥᓂᒃ 

ᐱᔪᒪᔭᒥᓂᒃ ᐱᔪᓐᓇᖁᑉᓗᒋᑦ. 

 

ᑖᒻᓇ ᓯᕗᓪᓕᐅᖅᐸᐅᓚᐅᖅᑰᖅᑐᖅ ᐊᑉᓗᕆᐊᖅᑎᓪᓗᑕ ᕼᐊᒻᓚᑦ ᐃᓱᒪᖅᓱᓚᐅᕐᓕ.  

 

ᒫᓐᓇ ᐅᖃᖃᑎᒌᓕᕐᒥᔪᒍᑦ ᐅᖃᖅᑎᑦᓯᔩ ᐱᓕᕆᕝᕕᑦᑎᓐᓂ ᖃᓄᒃᑲᓐᓂᖅ ᓯᕗᒧᒃᑲᓐᓂᕈᓐᓇᖅᐱᑕ. ᐃᑉᐸᒃᓵᓂ 

ᐅᖃᓪᓚᓚᐅᕋᑉᑕ ᓄᓇᒃᑰᕈᑕᐅᓯᕝᕖᑦ ᐱᑕᖃᕆᐊᖃᕐᒪᑕ ᓄᓇᕗᒻᒥ. ᐅᕙᒍᑦ ᐃᓱᒪᓕᐅᙱᖔᕐᓗᑎᒍᑦ 

ᑮᓇᐅᔭᓂᒃᑲᓐᓂᓚᐅᕐᒪᕗᓄᑯᐊ ᓄᓇᒃᑰᕈᑕᐅᓯᕝᕕᓕᐅᕈᓐᓇᖁᓗᒋᑦᑕᐅᖅ ᐃᒻᒪᖄ ᑖᒃᑯᐊ ᓄᓇᒃᑰᕈᑎᓄᑦ 

ᑮᓇᐅᔭᖅᑖᕆᔭᖏᑦ ᐊᖏᓪᓕᒋᐊᒃᑲᓐᓂᕐᓗᒋᑦ ᑕᒪᓐᓇ ᒫᓐᓇ ᕿᓂᖅᑕᕗᑦ. 

 

ᐊᖏᖃᑎᒋᑦᓯᐊᖅᑕᕋ ᑲᑎᒪᔨᐅᖃᑎᒐ. ᕼᐊᒻᓚᒃᑯᑦ ᐃᒻᒥᓂᒃ ᐃᓱᒪᓕᐅᕈᓐᓇᕆᐊᖃᕐᒪᑕ ᑮᓇᐅᔭᓂᒃ ᑐᓂᔭᐅᓗᑎᒃ 

ᐊᑕᐅᑦᓯᒃᑯᑦ ᐊᔾᔨᒌᙱᑦᑑᔭᕆᐊᖃᕐᓂᐊᖅᑐᒃᓴᐅᔪᑦ. ᑕᒪᓐᓇ ᐃᓱᒫᓘᒋᓂᐊᖅᐸᕗᑦ ᐅᑭᐅᓂᒃ ᖃᐃᔪᓂᒃ, ᑭᓯᐊᓂ 

ᐃᒻᒥᓂᒃ ᐃᓱᒪᓕᐅᕐᓂᖅᓴᐅᔭᕆᐊᖃᕐᓂᖏᑦ ᐊᖏᖃᑎᒋᑦᓯᐊᖅᑕᕋ ᑕᒡᕘᓇ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᖕᒧᑦ, ᒪᓕᒐᓕᐅᖅᑎ 

ᓚᐃᑦᓯᑑᓐ.  

 

ᐊᐱᖅᑯᑦ 1111 - 5(2): ᐊᒥᐊᒃᑯᓂᑯᐃᑦ ᐱᖁᑎᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᔅᓴᒃᑲ ᓄᓇᓕᓐᓂ ᒐᕙᒪᒃᑯᓐᓂᑦ ᐱᔨᑦᑎᕋᖅᑎᑯᓐᓄᑦ 

ᐊᐱᖅᑯᑎᒋᓂᐊᖅᑕᕋ ᒪᓕᒐᓕᐅᖅᑎᐅᑉ ᐊᐱᖅᑯᑎᒋᕋᑖᖅᑕᖏᓐᓂᑦ ᐱᑐᖃᒥᓃᑦ ᐃᓪᓗᐃᑦ ᐊᑐᖅᑕᐅᒍᓐᓃᖅᑐᐃᑦ.  

 

ᐅᖃᖅᑏ, ᐅᓪᓗᒥ ᖃᑦᑎᑦ ᐱᖁᑎᓯ ᐱᑐᖃᐅᓗᐊᓕᖅᑐᑦ ᐊᑐᖅᑕᐅᒍᓐᓃᖅᑐᑦ ᓄᓇᓕᓐᓂ ᒐᕙᒪᒃᑯᓐᓄᑦ ᐱᒋᔭᐅᕙᑦ 

ᐅᓪᓗᒥ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᓂᔅᑕᒋᔭᐅᔪᖅ ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᑯᓐᓄᑦ, ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖃᑉᓯᓪᓚᕆᐅᖕᒪᖔᑕ ᖃᐅᔨᒪᙱᑦᑐᖓ ᑭᓯᐊᓂ 

ᖃᓂᖅᑯᓐᓇᔭᖅᑕᕋ 16-ᓂᒃ ᑕᒪᒃᑯᓂᖓ ᐱᑕᖃᖅᑐᒍᑦ ᒫᓐᓇ. ᖃᓂᒋᔮᓂ ᑖᑉᓱᒪᑉ ᓈᓴᐅᑎᐅᑉ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓕᔭᕋ ᒥᓂᔅᑕ ᑭᐅᒻᒪᑦ ᑕᐃᒫᒃ. ᑭᓯᐊᓂ ᖁᐊᖅᓵᕋᓗᐊᖅᑐᖓ 

16-ᒻᒪᕆᐊᓘᒻᒪᑕ ᐱᖁᑏᑦ ᐃᓄᖃᙱᑦᑐᑦ ᐊᑐᖅᑕᐅᙱᑦᑐᑦ ᓄᓇᕗᒻᒥ. ᒥᓂᔅᑕ ᑭᐅᓂᕆᖅᑲᐅᔭᖓᓂᒃ 

ᐅᖃᖅᑲᐅᒻᒥᒻᒪᑦ ᑕᒪᒃᑯᐊᒎᖅ ᐱᖁᑎᑦ ᐃᓄᖃᙱᒻᒪᑕ ᓱᓕ ᐊᑐᖅᑕᐅᖃᑦᑕᙱᒻᒪᑕ ᐊᕐᕌᒍᒐᓚᑲᓪᓚᒻᒪᕆᓐᓄᑦ ᐊᒻᒪ 

ᓱᕋᑦᑎᖅᑕᐅᓕᖃᑦᑕᖅᑐᑎᒃ. ᑕᒪᒃᑯᐊ 16 ᐱᖁᑏᑦ ᑕᑯᓐᓈᖅᑐᒋᑦ, ᒥᓂᔅᑕ ᖃᐅᔨᒪᕙ ᓇᓕᐊ ᐊᑯᓂᑲᓪᓚᒃ 

ᐊᑐᖅᑕᐅᒍᓐᓃᖅᓯᒪᒻᒪᖔᖅ?  

 



ᐱᖓᑦᓯᖅ, ᓄᕕᐱᕆ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᓂᔅᑕᒋᔭᐅᔪᖅ ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᑯᓐᓄᑦ, ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᓯᔩ, ᖃᐅᔨᒪᙱᑦᑐᖓ ᑖᒃᑯᐊ ᖃᓄᖅ 

ᐊᑯᓂᐅᑎᒋᔪᖅ ᐃᓛᒃ ᐊᑐᖅᑕᐅᙱᓯᒪᓕᕐᒪᖔᑕ. ᐅᖃᖅᑎᑦᓯᔩ, ᑖᒃᑯᓂᖓ ᓈᓴᐅᑎᓂᑦ ᖃᓄᖅ ᐊᑯᓂᐅᑎᒋᔪᖅ 

ᑕᐃᒪᓐᓇᐃᑦᑑᓚᐅᕐᒪᖔᑕ ᖃᐅᔨᒪᙱᑦᑐᖓ. ᐅᖃᖅᑎᑦᓯᔩ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐊᐃᑉᐹ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᖑᓪᓕᖅᐹᖅ ᐊᐱᖅᑯᑎᒐ ᐱᔾᔪᑎᖃᖅᑐᕐᖏᓛᒃ ᑕᐃᒃᑯᓂᖓ 

ᐊᑐᖅᑕᐅᒍᓐᓃᖅᑐᓂᑦ ᐱᑐᖃᕐᓂᑦ ᐃᖃᓗᓐᓂ. ᑕᐃᓐᓇ ᐅᑮᕕᒥᓂᖅ ᐊᑐᖅᑕᐅᒍᓐᓃᓚᐅᖅᓯᒪᒻᒪᑦ ᐊᕐᕌᒍᒃᑭᐊᖅ 

ᖃᑦᑎᐅᓕᖅᑐᑦ. ᑕᐃᓐᓇ ᐃᓗᓕᖃᕈᓐᓃᕐᖓᑦ ᐃᓄᖃᕈᓐᓂᖅᓯᒪᒻᒪᑦ ᐃᑭᐊᖅᑭᑲᒻᒫᓗᐊᖃᐃ ᐱᔾᔪᑎᒋᓪᓗᓂᐅᒃ 

ᐊᔅᕕᐊᔅᑐᔅ. ᐊᖏᔪᐊᓗᒃ ᑕᐃᓐᓇ ᐱᖁᑎᐅᓪᓗᓂ ᓱᓕ ᐊᑐᖅᑕᐅᙱᒻᒪᑦ ᐃᓗᓕᖃᕋᓂ.  

 

ᒥᓂᔅᑕ ᐊᐱᕆᒍᒪᔭᕋ ᖃᓄᖅ ᐸᕐᓇᒃᓯᒪᒻᒪᖔᑕ ᑕᐃᔅᓱᒧᖓ ᐅᑭᕕᒥᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᓂᔅᑕᒋᔭᐅᔪᖅ ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᑯᓐᓄᑦ, ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑕᐅᑐᖅᑰᓕᖅᑎᑦᓯᔪᒪᙱᑦᑐᖓ ᑕᒪᒃᑯᐊ 

ᐊᑐᖅᑕᐅᙱᑦᑐᑦ ᒫᓐᓇ ᓇᔪᒐᒃᓴᐅᑐᐃᓐᓇᑦᓯᐊᕐᓂᖏᓐᓂᒃ. ᑕᐃᒪᓐᓇᐃᑦᑑᙱᑦᓯᐊᕐᒪᑦ ᐃᓚᖏᑦ 

ᖃᖓᓂᑕᒻᒪᕆᐊᓘᖕᒪᑕ ᐃᒡᓗᕐᔪᐊᕕᓂᑐᖃᐃᑦ ᓲᕐᓗ ᐅᑮᕕᕕᓂᖅ ᓇᔪᒐᒃᓴᐅᑐᐃᓐᓇᐅᙱᒻᒪᑕ ᐅᑕᖅᑭᔪᑦ 

ᓇᔪᖅᑕᐅᓪᓕᐊᒐᔭᕐᓂᕐᒥᒃ. ᐅᖃᖅᑎᑦᓯᔩ, ᑖᒃᑯᐊ ᐊᑐᖅᑕᐅᔪᓐᓃᓚᐅᕐᒪᑕ ᐱᔾᔪᑎᖃᖅᖢᑎᒃ. ᐃᓚᖏᑦ 

ᐅᓗᕆᐊᓇᖅᑐᖅᑕᖃᕐᓂᖏᑦ, ᐃᓚᖏᑦ ᐅᖁᖃᕐᓂᖏᓐᓄᑦ, ᐃᓚᖏᑦ ᐊᔾᔨᒌᙱᑦᑑᑎᐊᓗᖕᓂᑦ ᐱᔾᔪᑎᖃᕐᒪᑕ. 

ᐅᖃᖅᑎᑦᓯᔩ, ᓇᔪᒐᒃᓴᐅᔪᓐᓃᕈᑎᒋᓚᐅᖅᑕᖏᓐᓄᑦ.  

 

ᑖᓐᓇᓕ ᐅᑮᕕᕕᓂᖅ, ᐅᖃᖅᑎᑦᓯᔩ, ᒫᓐᓇ ᓇᔪᖅᑕᐅᙱᑦᑐᑐᖃᐅᓕᖅᑐᑦ ᐊᒥᓱᓂᒃ ᐱᔾᔪᑎᖃᖅᖢᓂ 

ᑕᐃᒪᓐᓇᐃᑦᑑᖕᒪᑦ. ᑖᒃᑯᐊ ᐱᓕᕆᔨᒋᔭᕗᑦ ᑖᔅᓱᒥᖓ ᐅᑮᕕᕕᓂᕐᒥᒃ ᒫᓐᓇ ᕿᒥᕐᕈᔪᒍᑦ ᓱᓕ ᓱᓇᓄᑦ ᐊᑐᕋᔭᕐᒪᖔᑦ, 

ᖃᓄᖅ ᐊᑑᑎᖃᕋᔭᕐᒪᖔᑦ ᐊᔾᔨᒌᙱᑦᑐᓄᑦ ᐊᑐᖅᑕᐅᔪᒥᓇᕆᐊᖓ ᐊᑑᑎᖃᕈᓐᓇᕐᒪᓪᓗ ᓱᓕ ᓇᓗᓇᙱᑦᑐᖅ 

ᑕᒪᒃᑯᐊ ᑐᓕᒫᖏᑦ ᑐᙵᕕᓂᖏᑦ ᓴᙱᔫᖕᒪᑕ. ᑭᓯᐊᓂ ᒫᓐᓇ ᖃᐅᔨᓴᖅᑕᕗᑦ ᓱᓕ ᓱᓇᓂᑦ 

ᐊᑑᑎᖃᑦᓯᐊᕋᔭᕐᒪᖔᑦ ᑕᒡᕙᓂ ᐃᖃᓗᖕᓂ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᔾᔨᕈᓱᓐᓂᐊᖅᐳᑦ ᑖᓐᓇ ᐊᐱᖅᑯᑎᖃᕈᓐᓇᕐᓂᖅ ᒫᓐᓇ ᐃᓱᓕᖕᒪᑦ 

ᑲᔪᓯᓂᐊᖅᐳᒍᑦ ᓈᓴᐅᑎᓕᖕᒧᑦ 7−ᒧᑦ. ᑎᑎᖅᑲᒃᑯᑦ ᐊᐱᖅᑯᑏᑦ. (ᑐᓵᔨᑎᒎᓕᖅᑐᖅ) ᑎᑎᖅᑲᑎᒃᑯᑦ 

ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. ᑭᐅᔾᔪᑏᑦ ᑲᒥᓯᓇᐅᑉ ᐅᖃᐅᓯᕐᖓᐅᑎᖏᓐᓄᑦ. (ᑐᓵᔨᑎᒎᕈᓐᓂᖅᑐᖅ) 

ᐊᑎᓕᐅᖅᓯᒪᔪᑦ. ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ. ᓈᓴᐅᑎᓕᒃ 12. (ᑐᓵᔨᑎᒎᓕᖅᑐᖅ) ᓈᓴᐅᑎᓕᒃ 12. ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᑦ ᐅᓂᒃᑳᖏᑦ. ᑎᑎᖅᑲᐃᑦ ᓴᖅᑭᑕᐅᓂᖏᑦ. ᒥᓂᔅᑕ ᑭᒡᒐᖅᑐᐃᔪᖅ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ, ᒥᓂᔅᑕ ᐃᖃᓪᓗᐊᖅ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 321 - 5(2): 2019−2020-ᒥ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᐊᕐᕌᒍᑕᒫᑦ 

ᐅᓂᒃᑳᖓᑦ (ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ, ᖁᕕᐊᓱᑉᐳᖓ ᖁᓪᓕᒃᑯᑦ 

ᐃᑯᒻᒪᖅᑯᑎᓕᕆᔨᒃᑯᑦ 2019-2020 ᐊᕐᕌᒍᑕᒫᖅᓯᐅᑎᖓ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᑎᑎᖅᑲᑦ ᓴᖅᑭᑕᐅᓂᖏᑦ. ᒪᓕᒐᓕᕆᔩᑦ ᒥᓂᔅᑕᖓ, ᒥᓂᔅᑕ ᐃᖃᓪᓗᐊᖅ. 



ᐱᖓᑦᓯᖅ, ᓄᕕᐱᕆ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑕᐅᔪᖅ ᑎᑎᖅᑲᒃ 322 - 5(2): 2018−2019−ᒥ ᐃᓚᒌᓂᑦ ᐱᓂᕐᓗᕐᓂᓕᕆᓂᕐᒧᑦ ᒪᓕᒐᕐᒧᑦ 

ᐊᕐᕌᒍᑕᒫᑦ ᐅᓂᒃᑳᖅ (ᐃᖃᓪᓗᐊᖅ) 

 

ᓴᖅᑭᑕᐅᔪᖅ ᑎᑎᖅᑲᒃ 323 - 5(2): 2019−2020−ᒥ ᐃᓚᒌᓂᑦ ᐱᓂᕐᓗᕐᓂᓕᕆᓂᕐᒧᑦ ᒪᓕᒐᕐᒧᑦ 

ᐊᕐᕌᒍᑕᒫᑦ ᐅᓂᒃᑳᖅ (ᐃᖃᓪᓗᐊᖅ) 

 

ᓴᖅᑭᑕᐅᔪᖅ ᑎᑎᖅᑲᒃ 324 - 5(2): ᓄᓇᕗᒻᒥ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ 2019−ᒥ ᐊᕐᕌᒍᑕᒫᑦ 

ᐅᓂᒃᑳᖓᑦ (ᐃᖃᓪᓗᐊᖅ) 

 

ᓴᖅᑭᑕᐅᔪᖅ ᑎᑎᖅᑲᒃ 325 - 5(2): ᓄᓇᕗᒻᒥ ᒪᓕᒐᓕᕆᔾᔪᑎᓄᑦ ᑲᑎᒪᔩᑦ (ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ, ᖁᕕᐊᓱᑉᐳᖓ ᓯᑕᒪᓂᒃ 

ᓴᖅᑮᓂᐊᕆᐊᑦᓴᒪ. 2018-2019 ᐊᒻᒪ 2020 ᐃᓚᒌᑦᑐᓕᕆᔨᒃᑯᑦ ᓂᖓᕐᓂᓕᕆᓂᕐᒧᑦ ᒪᓕᒐᖓᑕ 

ᐊᕐᕌᒍᑕᒫᖅᓯᐅᑎᖓ ᐅᓂᒃᑳᑦ. ᐊᒻᒪᓗ ᑖᒃᑯᐊ ᒪᓕᒐᕐᓂᐊᖅᑎᒃᑯᑦ ᐊᕐᕌᒍᑕᒫᖅᓯᖓᑕ ᑎᓰᕝᕙ 31, 2019, ᐊᒻᒪᓗ 

ᖁᕕᐊᓱᑉᐳᖓ ᒪᓕᒐᓕᕆᔨᒃᑯᑦ ᑎᒥᖁᑎᖓᑕ ᑲᑎᒪᔨᖏᑦ ᓄᓇᕗᒻᒥ 2017−2018 ᐊᕐᕌᒍᑕᒫᖅᓯᐅᑎᖓ 

ᐅᓂᒃᑳᖏᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᑎᑎᖅᑲᑦ ᓴᖅᑭᑕᐅᓂᖏᑦ. (ᑐᓵᔨᑎᒎᕈᓐᓃᖅᑐᖅ) ᓇᓗᓇᐃᔭᐃᓂᖅ 

ᓅᑦᓯᒋᐊᕈᑎᒥᒃ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ−ᑎᑭᕋᕐᔪᐊᕐᒧᓪᓗ, ᒥᔅᑕ ᒪᐃᓐ. 

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 096 - 5(2): ᒪᓕᒐᓕᐅᕐᕕᒻᒥ ᑎᒃᑯᐊᖅᑕᐅᔪᑦ ᐲᖅᑕᐅᔪᐃᓪᓗ − ᖃᐅᔨᒃᑲᐃᒍᑦ (ᒪᐃᓐ) 

 

ᒪᐃᓐ: ᐅᖃᖅᑎᑦᓯᔩ, ᒪ’ᓇ. ᑐᓴᖅᑎᑦᓯᔨᕗᖓ ᒫᓐᓇ ᐅᖃᖅᑎᑦᓯᔩ ᑕᓪᓕᒫᖑᓕᖅᐸᑦ ᓄᕖᕝᕙ 6, 2020 ᐆᒥᖓ 

ᓅᑦᓯᒋᐊᕈᒫᕋᒪ.  

 

(ᑐᓵᔨᑎᒎᓕᖅᑐᖅ) ᐱᒋᐊᖅᑎᑦᓯᕗᖓ ᐊᐃᑉᐱᖅᑕᐅᓪᓗᓂ ᒪᓕᒐᓕᐅᖅᑎ ᐊᒥᑦᑐᕐᒧᑦ ᒪᓕᒐᓕᐅᕐᕖᑦ  

ᑎᒃᑯᐊᖅᓯᒍᓐᓇᕐᓂᖓᑕ ᐊᑖᓃᑦᑐᖅ 17 ᒪᓕᒐᓕᐅᕐᕕᐅᑉ ᐊᒻᒪᓗ ᐊᐅᓚᑦᑎᔨᐅᔪᐃᑦ ᒪᓕᒐᖓᑎᒍᑦ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᐱᕕᖃᓕᕈᒪ ᒫᓐᓇ ᓅᒃᑎᒋᐊᕈᑎᒐ ᐱᓕᕆᐊᕆᒍᐊᕐᓗᒍ ᐊᐱᕆᓂᐊᖅᑐᖓ. 

ᒪ’ᓇ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᖃᐅᔨᒃᑲᐃᓂᖅ ᐱᖁᔨᕗᖔᓕᐅᕐᓂᐊᓂᕐᒧᑦ. (ᑐᓵᔨᑎᒎᕈᓐᓃᖅᑐᖅ) 

ᑲᔪᓯᓗᑕ. ᓈᓴᐅᑎᓕᒃ 15. (ᑐᓵᔨᑎᒎᓕᖅᑐᖅ) ᖃᐅᔨᒃᑲᐃᓂᖅ ᐱᖁᔨᕗᖔᓕᐅᕐᓂᕐᒧᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᕐᒧᑦ ᒪᓕᒐᒃᓴᓂᒃ. (ᑐᓵᔨᑎᒎᕈᓐᓃᖅᑐᖅ) ᓈᓴᐅᑎᓕᒃ 16. ᓅᑦᑎᒋᐊᕈᑏᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᓐᓇᖓᓄᑦ ᑎᑭᕋᕐᔪᐊᒧᓪᓗ, ᒥᔅᑕ ᒪᐃᓐ.  

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᒫᓐᓇ ᐊᐱᕆᕗᖓ ᓅᑦᑎᒋᐊᕈᑎᒐ ᐱᓕᕆᐊᕆᒍᐊᖅᑐᒍ ᐅᑉᓗᒥ. ᒪ’ᓇ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒪᓕᒐᓕᐅᖅᑎ ᐊᐱᕆᕗᖅ ᐊᖏᖅᑕᐅᒍᒪᓪᓗᓂ ᑖᓐᓇ ᐱᖁᔨᕗᖔᕈᑦ 

ᐅᓪᓗᒥ ᓴᖅᑮᒍᓐᓇᖁᓪᓗᒍ. ᐋᒡᒑᖅᑐᖃᖅᐹ? (ᑐᓵᔨᑎᒎᕈᓐᓃᖅᑐᖅ) ᐱᑕᖃᙱᒻᒪᑦ. (ᑐᓵᔨᑎᒎᓕᖅᑐᖅ) ᑲᔪᓯᓗᑎᑦ 

ᒥᔅᑕ ᒪᐃᓐ.  

 

 



ᐱᖓᑦᓯᖅ, ᓄᕕᐱᕆ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᒋᐊᖅᑎᑕᖅ 096 - 5(2): ᒪᓕᒐᓕᐅᕐᕕᒻᒥ ᑎᒃᑯᐊᖅᑕᐅᔪᑦ ᐲᖅᑕᐅᔪᐃᓪᓗ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᑎᔩ.  

 

(ᑐᓵᔨᑎᒎᓕᖅᑐᖅ) ᐃᒪᐃᒻᒪᑦ ᒪᓕᒐᓕᐅᕐᕕᒃ ᐊᒻᒪᓗ ᐊᐅᓚᑦᑎᔨᐅᔪᐃᑦ ᒪᓕᒐᖏᑕ ᐱᕕᖃᕐᒪᑦ ᒪᓕᒐᓕᐅᕐᕕᒻᒥ 

ᑲᑎᒪᔨᕋᓛᓂᒃ ᐃᑲᔪᕈᓐᓇᕐᓂᖏᓐᓂᒃ ᖃᓄᖅ ᐅᖃᐅᔾᔩᔪᓐᓇᓂᑦᑎᓐᓂ ᖃᖓᒃᑯᑐᐃᓐᓇᖅ.  

 

ᐊᒻᒪᓗ ᐃᒪᐃᒻᒪᑦ, ᐊᑖᓃᑦᑐᖅ 38, ᒪᓕᒐᓕᐅᕐᕕᐅᑉ ᐊᐅᓚᑦᑎᔩᓪᓗ ᒪᓕᒐᖓᑕ ᐊᑖᓂ ᑎᒃᑯᐊᖅᓯᒍᓐᓇᕐᓂᖏᓐᓂᒃ 

ᐊᐅᓚᑦᑎᔨᐅᔪᓐᓇᖅᑐᐃᑦ ᐊᐅᓚᑦᑎᔨᐅᔪᐃᑦ ᑎᒥᖁᑎᖓᑕ ᑲᑎᒪᔨᖓᓂ.  

 

ᐃᒪᐃᒻᒪᑦ, ᒪᓕᒐᓕᐅᕐᕖᑦ ᐸᕐᓇᒃᓯᒪᔪᐃᑦ ᑎᒃᑯᐊᖅᓯᖃᑦᑕᕈᓐᓇᕐᓂᖏᓐᓂᒃ ᐅᕝᕙᓘᓐᓃᑦ ᐲᖅᓯᓗᑎᒃ. 

ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᓂ ᐊᒥᑦᑐᕐᒧᑦ ᒪᓕᒐᓕᐅᖅᑎᒧᑦ, ᑎᒃᑯᐊᖅᓯᔪᓐᓇᕐᓂᐊᕐᓗᑕ ᐊᑖᓃᑦᑐᖅ 17 

ᒪᓕᒐᓕᐅᕐᕕᐅᑉ ᐊᐅᓚᑦᑎᔨᐅᔪᐃᑦ ᒪᓕᒐᖓᑕ.  

 

ᐊᒻᒪᓗ ᑕᐃᒪᐃᒻᒪᑦ, ᐱᒋᐊᖅᑎᑦᑎᕗᖓ ᐸᑎᖅ ᓇᑦᓯᖅ, ᒪᓕᒐᓕᐅᖅᑎ ᐊᐃᕕᓕᒻᒧᑦ, ᑎᒃᑯᐊᖅᑕᐅᒍᓐᓇᖁᓪᓗᒍ 

ᒪᓕᒐᓕᕆᓂᕐᒧᑦ ᑲᑎᒪᔨᕋᓛᖑᖁᓪᓗᒍᓗ ᐊᐅᓚᑦᑎᔨᐅᔪᐃᑦ ᑖᒃᑯᐊ ᑲᑎᒪᔨᕋᓛᖓᓂᒃ ᐊᒻᒪᓗ 

ᑲᑎᒪᔨᕋᓛᖑᒍᓐᓇᖁᓪᓗᒍ ᐃᓅᓯᑦᑎᐊᕆᓐᓂᐅᑉ ᑲᑎᒪᔨᕋᓛᖏᓐᓂᒃ.  

 

ᐃᒪᐃᒻᒪᑦ, ᐱᒋᐊᖅᑎᑦᑎᕗᖓ ᑎᒃᑯᐊᖅᑕᐅᓂᕆᔭᖓ ᒫᒍᕋᑦ ᓇᑲᓱᒃ, ᐊᐅᓚᑦᑎᔨᐅᔪᓐᓇᖁᓪᓗᒍ ᑮᓇᐅᔭᓕᕆᔨᒃᑯᑦ 

ᑲᑎᒪᔨᖏᓐᓂᒃ ᐊᒻᒪᓗᑦᑕᐅᖅ ᑲᑎᒪᔨᐅᖃᑕᐅᓗᓂ ᒪᓕᒐᓕᕆᔨᐅᓂᕐᒧᑦ ᐊᒻᒪᓗᑦᑕᐅᖅ ᑖᒃᑯᐊ ᒐᕙᒪᓕᕆᔨᒃᑯᑦ 

ᖃᐅᔨᓴᖅᑎᒋᔭᖏᓐᓂᒃ ᐊᒻᒪᓗᑦᑕᐅᖅ ᑖᒃᑯᐊ ᑲᑎᒪᔨᕋᓛᖑᖃᑕᐅᓗᓂ ᐃᓅᓯᑦᑎᐊᕆᓐᓂᕐᒧᑦ ᐲᖅᑕᐅᖁᓪᓗᒍ.  

 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓅᑦᑎᒋᐊᕈᑎ ᓈᒻᒪᖕᒪᑦ. ᓈᒻᒪᒃᓴᖅᑐᑦ? ᐊᑭᕋᖅᑐᖅᑐᑦ? ᓅᒃᑎᒋᐊᕈᑏᑦ ᑲᔪᓯᕗᖅ.  

 

ᓅᑦᑎᒋᐊᕈᑏᑦ. ᑲᔪᓯᓗᑕ. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓃᑦ ᒪᓕᒐᒃᓴᑦ. 18. ᐊᐃᑉᐹᓂᒃ ᐅᖃᓖᒫᖅᑕᐅᓃᑦ 

ᒪᓕᒐᒃᓴᐃᑦ. 19. (ᑐᓵᔨᑎᒎᓕᖅᑐᖅ) ᑲᑎᒪᑐᐃᓐᓇᕐᓂᖅ ᐃᓱᒪᔅᓴᖅᓯᐅᕈᑎᖃᕐᓗᑎᒃ ᒪᓕᒐᒃᓴᓂᒃ ᐊᓯᖏᓐᓂᓪᓗ. 

ᒪᓕᒐᒃᓴᖅ 25, ᒥᔅᑕ ᕋᒻᐴᑦ ᐃᒃᓯᕙᐅᑕᐅᓗᓂ ᐊᒻᒪᓗᑦᑕᐅᖅ ᑖᒃᑯᐊ ᐱᕕᖃᕐᓂᑎᓐᓂ ᐅᕙᓐᓂᒃ ᒪᓕᒐᖅ 86−5(2) 

ᑲᑎᒪᐃᓐᓇᓂᐊᖅᓱᑎᓪᓗ ᑖᒃᑯᐊ ᐃᒻᒥᓂᒃ ᑭᓯᐊᓂ ᐅᓂᒃᑳᕈᒪᓕᕈᑎᒃ.  

 

ᐱᒋᐊᓚᐅᙱᓐᓂᑦᑎᓐᓂᒃ ᑲᑎᒪᑐᐃᓐᓇᕐᓂᕐᒧᑦ ᓅᓚᐅᙱᓂᕐᓂ, 20 ᒥᓂᔅᓯᒥᒃ ᓄᖅᑲᖓᑲᐃᓐᓇᕐᓗᑕ.  

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑏ.  

 

>>ᓄᖅᑲᖓᑲᐃᓐᓇᖅᑐᖅ 15:54ᒥ ᖃᔪᓯᓪᓗᑭᒃ ᖃᑎᒪᑐᐃᓐᓇᓂᕐᒧᑦ 16:24ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᕋᒻᐳᑦ)(ᑐᓵᔨᑎᒍᑦ): ᐅᓐᓄᓴᒃᑯᑦ ᒪᓕᒐᓕᐅᖅᑏᑦ. ᑲᑎᒪᔩᑦ ᐱᒋᐊᖅᑎᓚᐅᕐᒥᔭᕗᑦ ᑲᑎᒪᑐᐃᓐᓇᕐᓂᖅ 

ᐃᓱᒪᔅᓴᖅᓯᐅᕈᑎᖃᕐᓗᑎᒃ ᒪᓕᒐᒃᓴᓂᒃ ᐊᓯᖏᓐᓂᓪᓗ. ᒪᓕᒐᒃᓴᖅ 25 ᖃᓄᐃᓕᖓᖁᔨᕙᑦ? ᒥᔅᑕ ᐋᖅᑯᐊᒃ.  

 

ᐋᖅᑯᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐱᒋᐊᕈᒪᕗᒍᑦ ᒪᓕᒐᒃᓴᖅ 25 ᐱᒋᐊᕈᒪᕙᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᖅᑯᐊᒃ. ᐊᖏᖃᑎᒌᑉᐱᑖ ᒪᓕᒐᒃᓴᖅ 25 ᐱᓕᕆᐊᕆᓂᐊᕋᑦᑎᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 



ᐱᖓᑦᓯᖅ, ᓄᕕᐱᕆ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 25 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᐊᒻᒪᓗ ᐃᓄᐃᑦ 

ᐅᖃᐅᓯᖓᓐᓂᒃ ᓴᐳᔾᔨᓂᕐᒧᑦ ᒪᓕᒐᖅ - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ ᑕᕝᕙᓃᖃᑎᖃᕈᒪᕕᑦ ᐃᖅᑲᓇᐃᔭᖅᑎᖁᑎᒋᔭᕐᓂᒃ? ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᐅᓐᓄᓴᒃᑯᑦ, ᐃᒃᓯᕙᐅᑖᖅ ᐊᒻᒪᓗ ᓄᓇᕗᒻᒥᐅᑦ. ᐄ. ᓇᑯᕐᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᓂᔅᑕ ᔪᐊᓇᓯ. ᐊᖏᖅᐱᓰ ᑲᑎᒪᔨᕋᓛᑦ ᑖᒃᑯᐊ ᓵᖓᔪᐃᑦ 

ᐊᖏᖅᑕᐅᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪᓗ ᓇᓗᓇᐃᕈᓐᓇᕈᕕᑦ ᑭᓇᒃᑰᒻᒪᖔᑕ ᖃᐅᔨᒪᔭᐅᓂᐊᕐᖓᑕ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᕋᓃᑦᑐᖅ ᑐᖏᓕᕆᔭᕗ ᒥᓂᔅᑕ, 

ᑳᑎ ᐅᒃᐱᒃ, ᓴᐅᒥᕐᒦᑦᑐᖅ ᒪᓕᒐᓕᕆᔨ ᒪᓕᒐᕐᓂᐊᖅᑎ ᖃᐅᔨᓴᖅᑎ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒪᑎᐅᓪᑕ ᒪᑎ 

ᑯᐸᒻᐸ.  

 

(ᑐᓵᔨᑎᒎᕈᓐᓃᖅᑐᖅ) ᐅᓐᓄᓴᒃᑯᑦ ᐃᒃᓯᕙᐅᑖᖅ, ᖁᕕᐊᑦᑐᖓ ᐃᓕᔅᓯ ᓵᖓᓃᒍᓐᓇᕋᒪ ᐊᑐᓃᖅᑕᐅᓗᓂ 

ᕿᒥᕐᕈᔭᐅᓂᐊᖅᑎᓪᓗᒍ ᒪᓕᒐᒃᓴᖅ 25, ᐋᖅᑭᒋᐊᕆᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᐊᒻᒪ ᐃᓄᐃᑦ 

ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᒪᓕᒐᖅ.  

 

ᖁᔭᓐᓇᒦᕈᒪᕙᒃᑲ ᓄᓇᕗᒻᒥᐅᑦ ᐊᒻᒪᓗ ᐃᓕᓐᓂᐊᕐᓂᓕᕆᓂᕐᒧᑦ ᐱᓕᕆᖃᑎᒋᓲᕗᑦ ᐃᓚᐅᖃᑕᐅᓯᒪᓂᖏᓐᓂᒃ 

ᐋᖅᑭᓱᐃᕙᓪᓕᐊᔪᓂᒃ ᑖᔅᓱᒪᙵᑦ ᒪᓕᒐᕐᒥᒃ.  

 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ, ᑖᒃᑯᐊ ᖁᕕᐊᓱᒃᐳᒍᑦ ᓄᓇᕗᒻᒥᐅᑦᑕᐃᑦ ᐃᓚᐅᓚᐅᕐᒪᑕ ᖃᔅᓯᓂ 

ᐅᑭᐅᖃᕋᓗᐊᕈᑎ ᑖᒃᑯᐊ ᐱᖃᑕᐅᒍᓐᓇᓚᐅᕐᖓᑕ ᒪᒃᑯᑦᑐᐃᑦ, ᐃᓐᓇᐃᑦ, ᐃᓄᑐᖃᐃᓪᓗ ᖃᐅᔨᒐᓱᐊᖅᑎᓪᓗᑕ. 

ᓄᓇᕗᒻᒥᐅᑕᐃᑦ ᐱᓕᕆᖃᑎᒌᑦᑎᐊᓚᐅᖅᐳᒍᑦ. 

 

(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, ᖁᔭᓐᓇᒦᕈᒪᕙᒃᑲ ᒪᓕᒐᓕᕆᓂᕐᒧᑦ ᑲᑎᒪᔨᑐᐃᓐᓇᐃᑦ 

ᐃᑲᔪᖅᑐᐃᖏᓐᓇᕐᓂᖏᓐᓄᑦ ᐊᒻᒪᓗ ᐱᓕᕆᐊᖅᑲᒻᒪᕆᔅᓯᒪᒻᒪᑕ ᓄᓇᕗᑦ ᐃᓕᓐᓂᐊᖅᑐᓕᕆᓂᑦᑕ 

ᐋᖅᑭᐅᒪᓂᖓᓐᓂᒃ. ᑕᑯᔅᓴᐅᑎᐊᖅᓯᒪᔪᖅ ᕿᒥᕐᕈᔭᐅᑎᓪᓗᒍ ᑖᓐᓇ ᒪᓕᒐᖅ ᒪᓕᒐᓕᐅᖅᑎᑐᐃᓐᓇᐃᑦ 

ᐱᓕᕆᓪᓚᑦᑖᖅᓯᒪᔪᑦ ᓄᑕᖅᑲᕗᑦ ᐱᐅᓂᖅᐹᑦᑎᐊᕐᒥ ᐃᓕᓐᓂᐊᕐᓂᖃᖁᓪᓗᒋᑦ ᐊᒻᒪᓗ ᐃᓕᓐᓂᐊᕈᓐᓇᖁᔭᐅᓯᒪᔪᑦ 

ᐃᓄᒃᑐᑦ ᐅᖃᐅᓯᖏᑦᑎᒍᑦ.  

 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ, ᖁᕕᐊᓱᒻᒪᕆᖅᑲᐅᕗᖓ ᑲᑎᒪᔨᕋᓛᑦ ᐋᖅᑭᒋᐊᖅᑕᐅᒋᐊᖃᕐᓂᖓ ᒪᓕᒐᖅ 25. 8-

ᖑᔪᐃᑦ ᐱᖁᔨᕗᖔᕈᑕᐅᓯᒪᓕᕐᖓᑕ ᐋᖅᑭᒋᐊᖅᑕᐅᓯᒪᖁᔭᐅᓪᓗᑎᑦ ᑲᑎᒪᔨᕋᓛᓄᑦ. 6-ᖑᓪᓗᑎᑦ ᑖᒃᑯᐊ 

ᐊᓯᔾᔨᑕᐅᒻᒪᕆᓪᓗᑎᑦ. ᒪᕐᕉᒃ ᒥᑭᓐᓂᖅᓴᐅᓪᓗᑎ ᐋᖅᑭᒋᐊᖅᑕᐅᒋᐊᖃᕐᓂᖏᑦ. ᐱᖓᓲᔪᖅᑐᑦ ᑖᒃᑯᐊ ᑐᙵᕕᒋᔭᖏᑕ 

ᐃᓚᐅᑎᑦᑎᓂᖅ ᐃᓘᓐᓇᖏᓐᓂ ᐃᓕᓐᓂᐊᕐᓂᐅᑉ ᐃᓗᐅᓂ ᐊᒻᒪᓗ ᐅᓂᒃᑳᖃᑦᑕᕆᐊᖃᕐᓂᖅ ᒥᓂᔅᑕᐅᑎᓄᑦ 

ᑕᒪᒃᑯᐊ ᐱᕙᓪᓕᐊᒋᐊᖃᕐᓂᖏᓐᓂᒃ ᖁᕝᕙᓯᓕᕇᓐᓂᖏᓐᓄᑦ.  

 

ᐊᒻᒪᓗᑦᑕᐅᖅ, ᐃᓕᓐᓂᐊᖅᑐᓕᕆᔨᒃᑯᑦ ᑖᒃᑯᐊ ᐃᓕᓐᓂᐊᕐᓂᓕᕆᓂᖅ ᒪᕐᕈᐃᓂᒃ ᐅᖃᐅᓯᕐᓂ ᐃᖅᑲᓇᐃᔭᖅᑎᖏᑦ 

ᓄᓇᕗᒻᒥ ᑭᒡᒐᖅᑐᐃᔩᑦ ᐃᓕᓐᓂᐊᕐᓂᓕᕆᔨᒃᑯᑦ ᑎᒥᖁᑎᒋᔭᕈᔪᖏᑦ ᐃᓚᐅᒍᓐᓇᖁᓪᓗᒋᑦ. ᒪᕐᕉᑦᑕᐅᖅ 



ᐱᖓᑦᓯᖅ, ᓄᕕᐱᕆ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᖅᑭᒋᐊᖅᑕᐅᓯᒪᔪᐃᑦ ᑎᑎᕋᖅᑕᐅᓯᒪᓂᖓ ᑕᒻᒪᓂᖄᓚᐅᕐᒪᑦ ᑎᑎᖅᑲ ᑕᐃᒎᖅᑕᖓᑦ ᑖᒃᑯᐊ 

ᑎᒥᖁᑎᖓᓃᓚᐅᕐᒪᑦ.  

 

(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, ᕿᒥᕐᕈᔭᐅᑦᑎᐊᕐᓂᖓ ᒪᓕᒐᖅ 25, ᐱᖃᓯᐅᑎᓗᒍ ᒪᓕᒐᓕᐅᕐᕕᒻᒥ 

ᕿᒥᕐᕈᓂᖃᖅᑎᓪᓗᒋᑦ ᓅᕖᕝᕙ 2019-ᒥ ᐋᖅᑭᒋᐊᖅᑕᐅᓯᒪᔪᖅ ᒪᓕᒐᖅ ᐃᓱᒪᓇᔭᓚᐅᙱᑦᑐᖓ ᐊᒻᒪᓗ 

ᖁᕕᐊᑉᐳᖓ ᑖᓐᓇ ᒪᓕᒐᖅ ᒪᓕᒐᒃᓴᐃᓛᒃ ᕿᒥᕐᕈᔭᐅᔪᓐᓇᓂᐊᕐᒪᑦ ᑲᑎᒪᔨᑐᐃᓐᓇᕐᓄᑦ.  

 

ᐊᔾᔨᒌᙱᑦᑐᓂᒃ ᐃᓱᒪᒋᔭᐅᓯᒪᓂᖏᓐᓄᑦ ᐅᖃᐅᓯᖃᑦᑕᓚᐅᖅᑐᑦ ᕿᒥᕐᕈᔭᐅᑎᓪᓗᒍ ᐱᒋᐊᓚᐅᖅᑐᑦ 2013-ᒥ. ᑖᓐᓇ 

ᒪᓕᒐᒃᓴᖅ ᓴᖅᑭᕈᑕᐅᓚᐅᖅᓯᒪᔪᖅ ᓄᓇᕗᒻᒥ ᐊᔾᔨᒌᙱᑦᑐᓂᑦ ᐃᓄᖁᑎᖃᕐᓂᖓᓄᑦ ᐊᔾᔨᒌᙱᑦᑐᓂᓗ 

ᐱᔭᕆᐊᖃᕐᓂᖏᓐᓂᒃ. ᐃᓕᓐᓂᐊᖅᑐᓕᕆᓂᖅ ᒪᑐᐃᖓᓂᖃᑦᑎᐊᕆᐊᓕᒃ ᑐᙵᓇᕐᓗᓂ ᐊᑕᖏᖅᓯᓯᒪᓗᓂᓗ 

ᐊᕙᑎᑦᑎᓐᓂ ᐅᐸᓗᖓᐃᖅᓯᒪᑦᑎᐊᖅᑐᓂᒃ ᑲᒪᒋᔭᖃᕈᓐᓇᕐᓗᓂ ᐃᓕᓐᓂᐊᖅᑏᑦ ᐃᓚᒌᓪᓗ. ᐊᑕᐅᑦᓯᒃᑯᑦ 

ᐊᕙᑎᓕᐅᖅᓯᒪᒋᐊᖃᖅᑐᒍᑦ ᐃᑲᔪᖅᓱᖅᑕᐅᓂᖃᑦᓯᐊᕐᓗᑎᑦ ᐃᓕᓐᓂᐊᑎᑦᑎᔨᕗᑦ ᐃᓕᓐᓂᐊᕕᓐᓂ ᐊᖓᔪᖅᑳᕗᑦ 

ᐃᓚᒋᔭᐅᖃᑕᐅᔪᓕᒫᓪᓗ ᐃᓕᓐᓂᐊᕕᒻᒥ ᐱᓕᕆᖃᑎᒌᑦᑐᑦ.  

 

 (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ, ᒪᓕᒐᒃᓴᖅ 25 ᐃᓕᑕᑎᖅᓯᓯᒪᒻᒪᑦ ᐊᔾᔨᐅᙱᑦᑑᓂᖏᓐᓂ ᓄᓇᓕᐅᔪᐃᑦ 

ᐊᒻᒪᓗᑦᑕᐅᖅ ᑕᒪᓐᓇ ᑲᔪᓯᒋᐊᖃᕐᓂᕆᔭᖏᓐᓂᒃ ᐱᔭᒃᓴᐅᔪᐃᑦ ᐃᓕᓐᓂᐊᕈᑎᔅᓴᐃᑦ ᓄᓇᓕᖏᓐᓄᑦ 

ᑐᕌᖓᓂᖅᓴᐅᓗᑎᑦ ᐱᖅᑯᓯᖏᓐᓂᓪᓗ ᓯᕗᓪᓕᐅᔾᔭᐅᖃᑦᑕᕆᐊᓖᓪᓗ ᓄᓇᓕᖏᓐᓂ ᐊᒻᒪᓗ 

ᐃᓕᓐᓂᐊᖅᑐᓕᕆᔨᕋᓛᑦ ᑮᓇᐅᔭᖃᖅᑎᑕᐅᓂᖏᓐᓂᒃ ᐃᑲᔪᖅᑕᐅᖃᑦᑕᖅᑲᑕ ᐊᕕᑦᑐᖅᓯᒪᕕᒋᔭᖏᓐᓂᒃ 

ᑲᔪᓯᒋᐊᖃᑦᑕᓚᖓᒻᒪᑕ ᐃᓕᓐᓂᐊᕋᔅᓴᐃᑦ ᐊᒻᒪ ᐃᓚᒋᐊᕈᑎᔅᓴᐅᖃᑦᑕᓚᖓᔪᐃᑦ ᐃᑲᔪᕈᑎᐅᓚᖓᔪᐃᑦ. 

ᐆᒃᑑᑎᒋᓪᓗᒍ ᑖᒃᑯᐊ NunaSchool ᐃᓕᓐᓂᐊᕐᓂᖅ ᓇᓅᑉ ᐃᓕᓐᓂᐊᕐᕕᖓᓂ ᓂᐊᖁᙴᒥ ᐆᒃᑑᑎᓴᑦᑎᐊᕙᐅᒻᒪᑦ. 

ᑖᒃᑯᐊ ᑲᑎᒪᓚᐅᕐᒪᑕ ᐃᓄᐃᑦ ᖃᐅᔨᒪᔭᑐᖃᖏᑦ ᓄᓇᒧᑦ ᖃᓄᖅ ᖃᐅᔨᒪᔭᐅᔭᕆᐊᓖᑦ 

ᐃᓕᓐᓂᐊᖅᑎᑕᐅᒍᓐᓇᖁᓪᓗᒋᑦ.  

 

(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, ᑖᓐᓇ ᒪᓕᒐᒃᓴᖅ ᐃᓚᓕᐅᔾᔨᓯᒪᔪᖅ ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ 

ᐃᖅᑲᓇᐃᔭᖅᑎᖃᕈᓐᓇᖁᓪᓗᒋᑦ ᐃᓄᒃᓯᐅᑎᓕᕆᔨᓂ ᑕᐃᒍᖅᑕᐅᔪᖅ ᐊᔪᙱᑎᐊᖅᑐᓂᒃ ᐃᓕᓐᓂᐊᖅᑕᐅᖁᓪᓗᒋᑦ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᔪᙱᑕᖏᓐᓂᓪᓗ ᐃᓕᓐᓂᐊᕐᕕᒻᒥ.  

 

ᒪᒥᐊᓇᖅ, ᐃᒃᓯᕙᐳᑖᖅ. (ᑐᓵᔨᑎᒎᓕᖅᑐᖅ) ᐊᒻᒪᓗ ᑭᖑᓪᓕᖅᐹᖅ, ᑖᒃᑯᐊ ᒪᕐᕈᐃᓂᒃ ᐅᖃᐅᓰᓐᓂᒃ ᐊᑐᕐᓗᓂ 

ᐃᓕᓐᓂᐊᕐᕕᒃ ᑕᒪᓐᓇ ᑕᑯᑲᐅᑎᒋᔪᒪᒐᓗᐊᖅᑎᓪᓗᒍ ᖃᐅᔨᒪᒻᒥᔪᒍᑦ ᑐᙵᕕᖃᑦᑎᐊᕆᐊᖃᕐᓂᖓᓂᒃ ᑖᓐᓇ ᑐᕌᒐᖅ 

ᑎᑭᓐᓂᐊᕈᒃᑯ. ᑕᐃᒪᐃᓐᓂᖓᓄᑦ ᐋᖅᑭᓱᐃᓯᒪᔪᒍᑦ ᑐᖏᓕᕇᒃᓱᕐᓗᑎᑦ ᐊᑐᓕᖅᑎᑕᐅᕙᓪᓕᐊᓂᐊᕐᓂᖏᑦ ᐃᓄᐃᑦ 

ᐅᖃᐅᓯᖏᓐᓂᒃ ᐊᑐᕐᓗᑎᑦ ᐃᓕᓐᓂᐊᖅᑎᑦᑎᖃᑦᑕᕐᓂᐊᕐᓂᖏᑦ ᖁᕝᕙᓯᓐᓂᓕᓐᓂ 4-ᒥ 12-ᒧᑦ ᐊᒻᒪᓗ ᐃᓱᓕᓪᓗᓂ 

2039-ᒥ. ᑖᓐᓇ ᐃᓱᓕᑦᑕᕐᕕᖓ ᐊᑐᕐᓗᒍ ᐃᓕᓐᓂᐊᕐᕖᑦ ᐊᑐᕆᐊᓕᓐᓂ ᖃᐅᔨᓴᐅᑎᓂᒃ ᓴᓇᕐᕈᑎᓂᒃ 

ᐱᓕᒻᒪᒃᓴᐅᑎᓂᓪᓗ ᐋᖅᑭᓱᐃᓂᐊᖅᑐᑦ ᐃᓄᐃᑦ ᐅᖃᐅᓯᖏᓐᓂ ᐊᑐᕐᓗᑎᑦ ᐃᓕᓐᓂᐊᕈᑎᒃᓴᐃᑦ 

ᐋᖅᑭᓱᖅᑕᐅᕙᓪᓕᐊᑎᓪᓗᒋᑦ.  

 

ᑖᒃᑯᐊ ᐃᓕᓐᓂᐊᖅᑎᑦᑎᓂᕐᒧᑦ ᐊᑐᓕᖅᑎᑦᑎᓂᐊᕐᓂᕐᒧᑦ ᐸᕐᓇᐅᑏᑦ ᒪᓕᒐᒃᓴᖅ 25 ᐊᖏᕈᑎᒋᔭᐅᓯᒪᔭᕆᐊᖃᖅᑐᑦ 

ᐊᒻᒪᓗ ᐊᕙᑎᓄᑦ ᐸᕐᓇᐅᑏᑦ ᓄᓇᕗᒻᒥ ᓴᓇᓯᒪᔪᑦ ᐃᓕᓐᓂᐊᕈᑎᒃᓴᐃᑦ ᐋᖅᑭᓱᖅᑕᐅᓗᑎᑦ ᖁᕝᕙᓯᓐᓂᓕᒫᓄᑦ 

ᖃᐅᔨᓴᐅᑏᑦ ᓴᓇᕐᕈᑏᑦ ᐊᒻᒪᓗ ᐱᓕᒻᒪᒃᓴᐃᓂᖅ ᐃᓕᓴᐃᔨᓂᒃ.  

 

ᑖᓐᓇᐅᑎᓪᓗᒍ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐃᓄᐃᑦ ᐅᖃᐅᓯᖏᓐᓂᒃ ᐊᑐᖢᑎᒃ ᐃᓕᓐᓂᐊᑎᑦᑎᖃᑦᑕᖅᑐᑦ 

ᓄᓇᕗᑦ ᐃᓕᓴᕐᕕᖏᓐᓂᒃ ᐃᓚᓕᐅᖢᒋᑦ ᐃᓅᖃᑎᒌᑦ ᐃᓕᓐᓂᐊᕈᑎᒃᓴᐃᑦ ᐃᓄᐃᑦ ᑕᑯᓐᓇᖅᑕᖓᒍᑦ. ᖃᐅᔨᒪᒐᑦᑕ 

ᐱᒻᒪᕆᐅᒻᒪᑦ ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖓ ᓴᖅᑭᔮᖅᑎᑕᐅᑲᓐᓂᕆᐊᖃᕐᓂᖓᓗ ᐃᓄᐃᑦ ᐅᖃᐅᓯᖓᑦ.  

 

ᐊᐱᖅᑯᑎᔅᓴᖃᕈᔅᓯ ᑕᕝᕙᐅᔪᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᔪᐊᓇᓯ. ᐃᒃᓯᕙᐅᑕᐅᔭᕆᔭᐅᔪᖅ ᒪᓕᒐᓕᕆᓂᕐᒧᑦ ᒪᑐᐃᖅᓯᔾᔪᑎᓂᒃ 

ᐅᖃᐅᓯᔅᓴᖃᖅᐹ? ᒥᔅᑕ ᒪᐃᓐ.  

 



ᐱᖓᑦᓯᖅ, ᓄᕕᐱᕆ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᐃᓐ (ᑐᓵᔨᑎᒍᑦ): ᒪᓕᒐᓕᕆᓂᕐᒧᑦ ᑲᑎᒪᔨᕋᓛᓄᑦ ᐃᒃᓯᕙᐅᑕᕆᔭᐅᓪᓗᖓ ᓇᐃᓪᓕᑎᖅᓯᒪᔪᓂᒃ 

ᓂᓪᓕᐅᑎᖃᑲᐃᓐᓇᕈᒪᔪᖓ ᑲᑎᒪᑐᐃᓐᓇᕐᓂᕐᒥᒃ ᐃᓱᒪᔅᓴᖅᓯᐅᕈᑎᒋᔭᐅᕙᓪᓕᐊᑎᓪᓗᒍ.  

 

ᒪᓕᒐᒃᓴᖅ 25, ᒪᓕᒐᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᕐᔪᐊᒻᒥ ᐊᒻᒪᓗ ᐃᓄᐃᑦ 

ᐅᖃᐅᓯᖏᑦᑕ ᓴᐳᒻᒥᐅᓯᖅᑕᐅᓯᒪᓂᖏᑦ ᒪᓕᒐᕐᔪᐊᖅ. ᑖᒃᑯᐊ ᐃᑲᔪᖅᓱᖅᑕᕗᑦ ᓇᓗᓇᐃᖅᑲᐅᔭᖏᑦ 

ᒪᑐᐃᖅᓯᔾᔪᑎᖏᓐᓂᒃ ᐱᓪᓗᒋᑦ.  

 

(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, ᒪᓕᒐᓕᐅᖅᑎᐅᓪᓗᑕ ᑕᕝᕙᓂ ᒪᓕᒐᓕᐅᕐᕕᒻᒥ ᐱᓕᕆᐊᖃᕋᑉᑕ 

ᐊᔾᔨᒌᙱᑦᑐᓂᒃ ᐃᓚᒋᑉᓗᒍ ᒪᓕᒐᒃᓴᑦ ᐱᓕᕆᐊᕆᔭᐅᑦᑕᕆᐊᖃᕐᓂᖏᓐᓄᑦ. ᐃᒻᒪᖃ ᑕᕝᕙ ᑐᑭᖃᕈᑎᒋᕙᐅᑉ 

ᐅᖃᐅᓯᖅ ᐃᓄᒃᑐᑦ ᒪᓕᒐᓕᐅᖅᑎ ᓲᕐᓗ ᒪᓕᒐᕐᓂᒃ ᓴᓇᔨᐅᒐᑉᑕ.  

 

ᑲᑎᒪᔨᐅᓪᓗᑕ ᑲᑎᒪᔨᕋᓛᖑᐃᓐᓇᖅᑐᓂᒃ ᒪᓕᒐᒃᓴᓕᕆᓂᕐᒧᑦ ᑲᑎᒪᔨᐅᖃᑎᒃᑲᓗ ᐱᔭᒃᓴᖃᖅᐳᒍᑦ ᒪᓕᒐᒃᓴᓂᑦ 

ᕿᒥᕐᕈᑦᑎᐊᑕᕆᐊᖃᕐᓂᖅ ᖃᐅᔨᓴᑦᑎᐊᑕᕆᐊᖃᕐᓂᖅ ᐊᓯᐊᙳᖅᑎᕆᒋᐊᖃᕐᓂᕐᒥᓪᓗ ᐋᖅᑭᒋᐊᖅᑕᕆᐊᖃᕐᓂᕐᒥᓪᓗ 

ᒪᓕᒐᒃᓴᑦ ᒐᕙᒪᒃᑯᓐᓂᑦ ᖃᐃᑕᐅᓯᒪᔪᑦ ᑕᐅᑐᖦᖢᒋᑦ.  

 

ᑕᒪᓐᓇ ᐃᒃᓯᕙᐅᑖᖅ, ᐃᓛ’ᓂᒃ ᐱᔭᕆᐊᑐᔫᕼᐅᖅᐳᖅ ᐊᔪ’ᓇᖅᑑᕼᐅᖅᐳᖅ ᐃᓚᖓᒍᑦ.  

 

ᐆᑦᑑᑎᒋᓗᒍ ᑕᐃᑉᓱᒪᓂ ᒪᓕᒐᒃᓴᖅ 25 ᓴᖅᑭᑎᑕᐅᓚᐅᖅᑎ’ᔪᒍ ᑲᑎᒪᔨᐅᔪᑎᒍᑦ ᐃᓂᖅᑎᖅᑕᐅᓚᐅᕋᑉᑕ 

ᐊᔾᔨᒌᙱᑦᑐᓄᑦ ᑖᒻᓇ ᒪᓕᒐᒃᓴᖅ 25 ᓇᐅᓪᓚᒋᐊᑐᖃᕐᓗᑎᒍᓪᓗ ᐊᑐᕈᓐᓃᖅ ᖃᐅᔨᓴᙱᓪᓗᒍᓪᓘᓐᓃᑦ. ᓲᕐᓗ 

ᖁᔭᓈᖅᑕᐅᓗᓂ ᒪᓕᒐᒃᓴᖅ 25 ᑕᒪᐃᓐᓂᓕᒫᖅ. 

 

(ᑐᓵᔨᑎᒎᓕᖅᑐᖅ) ᑕᐃᒪᐃᒃᑲᓗᐊᖅᑎᓪᓗᒍ ᐱᔭᒃᓴᖅᑖᖅᑎᑕᐅᓯᒪᔪᒍᑦ ᐃᓱᒪᓕᐅᖅᓴᕋᐃᙱᓪᓗᑕ 

ᐃᖅᑲᓇᐃᔮᖅᑖᖅᑎᑕᐅᓯᒪᕗᒍᑦ ᒪᓕᒐᒃᓴᙳᖅᑎᑕᐅᔪᒪᔪᑦ ᕿᒥᕐᕈᓇᑦᑎᐊᕐᓗᒋᑦ ᓂᕈᐊᖅᑎᑦᑎᓐᓄᑦ 

ᓄᓇᕗᒻᒥᐅᑕᑦᑎᓐᓄᓪᓗ ᑭᙴᒪᔭᖏᑦ ᑕᒪᒃᑯᐊ ᐊᙳᑎᑕᐅᔪᓐᓇᕐᓂᐊᕐᒪᑕ. 

 

(ᑐᓵᔨᑎᒎᕈᓐᓂᖅᑐᖅ) ᐃᒃᓯᕙᐅᑖᖅ, ᑲᑎᒪᔨᐊᓛᖑᐃᓐᓇᖅᑐᖅ ᑕᒪᑐᒪᑉ ᒪᓕᒐᒃᓴᐅᑉ 25 ᒥᒃᓵᓄᑦ 

ᐱᓕᕆᕐᔪᐊᖅᓯᒪᕗᑦ. ᐅᒃᐱᕆᔭᐅᙱᓐᓂᕈᒪᓗ, ᐃᒃᓯᕙᐅᑖᖅ, ᑕᒪᔾᔭ. ᑕᒪᔾᔭ ᐅᖃᓕᒫᒐᒃᓴᑦ ᒪᓕᒐᒃᓴᖅ 25 ᒥᒃᓵᓄᑦ. 

ᐱᔭᕆᐊᑐᔫᓚᐅᕐᒪᑕ. 

 

(ᑐᓵᔨᑎᒎᓕᖅᑐᖅ) ᑖᓐᓇ ᒪᓕᒐᒃᓴᖅ ᓴᖅᑭᑕᐅᓚᐅᖅᑎᓪᓗᒍ ᑕᖅᑲᐅᖓ ᑎᑎᕋᖅᓯᒪᔪᓂᒃ ᐃᓱᒪᒋᔭᐅᔪᓂᒃ 

ᑕᑯᔪᒪᓕᓚᐅᖅᑐᒍᑦ ᐊᒻᒪ ᐱᓚᖅᖢᑕ ᐃᓄᖕᓂᑦ ᑎᒥᙳᖅᑎᑕᐅᓯᒪᔪᓂᓪᓗ ᑕᐃᒃᑯᐊᓗ ᑎᑎᕋᖅᑕᕕᓃᑦ 

ᕿᒥᕐᕈᓇᑦᑎᐊᖅᖢᑎᒃᑯᑦ ᑲᑎᒪᔨᕋᓛᖑᔪᒍᑦ. ᐊᒥᓱᓂᒃ ᐊᐱᖅᑯᑎᒃᓴᖃᖃᑦᑕᓚᐅᖅᑐᒍᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᑖᓐᓇ ᒪᓕᒐᒃᓴᖅ ᖃᓄᖅ ᐊᑦᑐᐃᓂᖃᕐᓂᐊᕐᒪᖔᖓ. ᐃᑲᕐᕋᒐᓵᓗᖕᓂᑦ ᑲᑎᒪᖃᑦᑕᖅᓯᒪᔪᒍᑦ ᐊᒻᒪ ᑕᐃᒪᙵᓂᑦ 

ᑖᓐᓇ ᒪᓕᒐᒃᓴᖅ ᓴᖅᑭᑎᑕᐅᓚᐅᖅᑎᓪᓗᒍ. 

 

ᐃᒃᓯᕙᐅᑖᖅ, ᑕᐃᒃᑯᐊ ᓄᓇᕗᒻᒥᐅᑦ ᐊᒃᑐᖅᑕᐅᔪᑦ ᐊᖓᔪᖅᑳᓖᑦ, ᐃᓛᒃ, ᕿᑐᕐᖓᓖᑦ ᐃᓕᓴᖅᑏᑦ ᐊᓯᖏᓪᓗ ᑖᓐᓇ 

ᐱᕐᔪᐊᖑᓂᖓ ᐃᓕᓐᓂᐊᕐᓂᓕᕆᓂᖅ ᓄᓇᕗᒻᒥᐅᓄᑦ ᖃᐅᔨᒪᔮᕆᔭᐅᔪᖅ ᓇᓗᓇᐃᖅᑕᐅᓯᒪᓪᓗᓂᓗ. ᓄᕖᕝᕙ 

2019-ᒥ ᑲᑎᒪᔨᕋᓛᑦ ᑎᓴᒪᓄᑦ ᐅᓪᓗᓄᑦ ᑕᓚᕖᓴᒃᑯᑦ ᐃᕐᖐᓐᓇᖅ ᑕᑯᒃᓴᐅᓪᓗᑎᑦ ᓈᓚᖕᓂᖃᓚᐅᖅᑐᑦ ᒪᓕᒐᒃᓴᖅ 

25-ᒥ ᐊᒃᑐᖅᑕᐅᔪᑐᐃᓐᓇᐅᙱᑦᑐᓂᑦ ᑖᓐᓇ ᐃᓚᒋᔭᐅᖃᑕᐅᓚᐅᕐᒪᑦ ᒥᓂᔅᑕ ᑖᔅᓱᒥᖓ ᓴᖅᑭᑦᑎᓯᒪᔪᖅ 

ᑕᐃᒪᐃᑦᑐᖃᓚᐅᖅᓯᒪᙱᑦᑎᓪᓗᒍ.  

 

ᓈᓚᖕᓂᖃᖅᑎᓪᓗᑕ ᐊᑕᐅᓯᐅᙱᑦᑐᓂᑦ ᓴᖅᑭᑦᑐᖃᓚᐅᖅᑐᖅ ᒪᓕᒐᒃᓴᖅ 25 ᒥᒃᓵᓅᖓᔪᓂᒃ, ᐊᒻᒪᓗ ᑖᒃᑯᐊ 

ᑲᑎᒪᔾᔪᑕᐅᓕᖅᖢᑎᑦ ᑲᑎᒪᔨᕋᓛᑦ ᓵᖏᓐᓅᖅᑐᓄᑦ. 

 

(ᑐᓵᔨᑎᒎᕈᓐᓃᖅᑐᖅ) ᒫᓐᓇ ᐱᕕᖃᓚᐅᕐᓂᒻᓂᒃ ᒪ’ᓈᕈᐊᖅᖢᒋᑦ ᓂ’ᓕᕈᐊᖅᐳᖓ ᐃᓚᐅᓚᐅᖅᑐᓄᑦ. ᓯᕗᓪᓕᖅᐹᒥᒃ 

ᓄᓇᕗᑦ ᑐᙵᕕᒃ ᑲᑐᔾᔨᖃᑎᒌᒃᑯᑦ ᐊᒻᒪᓗ ᓄᓇᕗᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ, ᐊᒻᒪᓗ ᓄᓇᕗᒻᒥ 

ᐃᓕᓐᓂᐊᖅᑐᓕᕆᔨᐊᓛᑦ ᑲᑐᔾᔨᖃᑎᒌᖏᑦ, ᐊᒻᒪᓗ ᑕᐃᒃᑯᐊ ᐃᓕᓐᓂᐊᖅᑐᓕᕆᔨᐊᓛᑦ ᓇᖕᒥᓂᖅ ᐃᓚᐅᓚᐅᖅᑐᑦ. 



ᐱᖓᑦᓯᖅ, ᓄᕕᐱᕆ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᒻᒥᓪᓗ ᑲᒥᓯᓇᒋᔭᐅᔪᖅ ᐅᖃᐅᓯᓕᕆᓂᕐᒧᑦ, ᐊᒻᒪ ᐊᓯᖏᑦ ᐃᓚᐅᔫᓪᓗᐊᓚᐅᕐᒪᑕ ᐱᖃᑕᐅᔫᓪᓗᐊᓚᐅᕐᒪᑕ 

ᐱᓕᕆᓂᖃᖅᑎᖦᖢᑕ. 

 

ᐃᒃᓯᕙᐅᑖᖅ, ᑖᑉᑯᐊ ᐅᖃᐅᓯᕆᐊᓂᕼᐋᒐᒃᑲ ᐱᖃᑕᐅᓚᐅᙱᑉᐸᑕ ᑖᒻᓇ ᒪᓕᒐᒃᓴᖅ ᐱᒡᒍᐃᓂᖅᓴᐅᓇᔭᓚᐅᖅᑐᖅ 

ᓴᙲᓂᖅᓴᐅᓇᔭᓚᐅᖅᑐᖅ ᒫᓐᓇᐅᓕᖅᑐᒥᒃ.  

 

(ᑐᓵᔨᑎᒎᓕᖅᑐᖅ) ᐊᑕᐅᓯᐅᙱᑦᑐᓂᑦ ᐱᕐᔪᐊᓂᒃ ᐱᑕᖃᐅᖅᑐᑦ ᑲᑎᒪᔨᕋᓛᓄᑦ ᓇᓗᓇᐃᖅᑕᐅᓯᒪᔪᑦ 

ᕿᒥᕐᕈᓚᒃᑕᐅᓚᐅᖅᑎᓪᓗᒍ ᒪᓕᒐᒃᓴᖅ 25 ᓂᓪᓕᐅᑎᒋᔪᒪᔭᒃᑲ. ᓯᕗᓪᓕᖅᐹᒥᒃ, ᐱᓕᒻᒪᒃᓴᐃᓂᖅ, 

ᐃᖅᑲᓇᐃᔭᖅᑎᒃᓴᖅᓯᐅᕐᓂᖅ, ᐸᐸᑦᑎᓂᕐᓗ ᐃᓄᒃᑎᑐᑦ ᐅᖃᕈᓐᓇᖅᑐᓂᑦ ᐃᓕᓴᐃᔨᓂᑦ ᑕᒪᓐᓇ 

ᑐᙵᕕᒋᔭᐅᓪᓚᕆᒃᐳᖅ ᑲᔪᓯᑦᑎᐊᕐᓂᐊᖅᐸᑦ ᒪᓕᒐᕐᔪᐊᖅ. ᒪᓕᒐᒃᓴᖅ 25 ᐃᓱᓕᑕᕐᕕᖕᓂᑦ ᐋᖅᑭᒃᓱᐃᓯᒪᔪᑦ 

ᐃᓕᓐᓂᐊᕐᕕᖕᓂ ᖁᕝᕙᓯᖕᓂᓕᒫᓂᑦ ᓄᓇᕗᒻᒥ.  

 

ᐃᒃᓯᕙᐅᑖᖅ, ᑕᐃᒪᐃᓐᓂᐊᖅᑐᖅ ᑖᒃᑯᐊ ᐃᓕᓴᐃᔩᑦ ᑕᐃᑲᓃᑉᐸᑕ ᐃᓕᓐᓂᐊᕈᑎᒃᓴᓂᓪᓗ ᐊᑐᓕᖅᑎᑦᑎᓗᑎᑦ. 

ᐃᓕᓴᐃᔩᑦ ᐃᖅᑲᓇᐃᔭᖅᑎᑕᐅᓂᖏᑦ ᑖᒃᑯᑎᒎᓇᖅ ᓂᓪᓕᐅᑎᒋᔭᐅᓯᒪᙱᒃᑲᓗᐊᖅᑎᓪᓗᒍ ᑖᒃᑯᐊ ᑭᓯᐊᓂ 

ᐊᑐᖅᑕᐅᑎᓪᓗᒋᑦ ᐊᑐᓕᖅᑎᑕᐅᑦᑎᐊᕐᓂᐊᖅᑐᖅ.  

 

ᐃᓕᓴᐃᔨᓂᑦ ᕿᓂᕐᓂᖅ ᐸᐸᑦᑎᓇᓱᓐᓂᕐᓗ ᑕᒪᓐᓇ ᑐᙵᕕᖃᓪᓚᕆᒃᐳᖅ ᐃᓕᓐᓂᐊᕐᕕᐊᓗᖕᒥ ᐃᓕᓐᓂᐊᕇᖅᑐᓂᒃ 

ᕿᓂᕐᓗᑕ ᐊᒻᒪᓗ ᐃᓕᓴᐃᔨᙳᕆᐅᖅᓴᕐᓂᖅ ᕿᓂᕐᓂᖅ ᐃᖅᑲᓇᐃᔭᖅᑎᑦᑎᓂᒃ ᐸᐸᑦᑎᓂᕐᓗ 

ᐃᓕᓐᓂᐊᖅᑐᓕᕆᔨᒃᑯᓐᓂᑦ.  

 

ᓇᐃᓪᓕᑎᕐᓗᒍ ᐃᓕᓴᐃᔩᑦ ᓲᕐᓗ ᓄᑭᒋᔭᐅᖕᒪᑕ ᐃᓕᓴᐃᓪᓗᑎᒃ ᐃᓕᓴᖅᑎᓂᑦ. ᑖᓐᓇ ᒪᓕᒐᕐᔪᐊᖅ 

ᐃᓕᓐᓂᐊᕈᑎᒃᓴᑦ ᐊᒻᒪᓗ ᐊᐅᓚᑦᑎᔩᑦ ᓲᕐᓗ ᓴᐅᓂᒋᔭᐅᓪᓗᑎᑦ ᖃᕆᓴᕆᔭᐅᓪᓗᑎᑦ ᐃᒃᐱᓐᓂᐊᒍᑎᒋᔭᐅᓪᓗᑎᑦ 

ᐃᕐᕋᕕᒋᔭᐅᓪᓗᑎᓪᓗ. ᓄᑭᖃᙱᑉᐸᑦ ᐊᐅᓚᒍᓐᓇᕋᔭᙱᑦᑐᖅ ᓯᕗᒧᐊᒃᐸᓪᓕᐊᒍᓐᓇᕋᔭᙱᖦᖢᑎᑦ. 

 

(ᑐᓵᔨᑎᒎᕈᓐᓃᖅᑐᖅ) ᑐᒡᓕᕆᔭᖓᓂᒃ ᑲᑎᒪᔨᐊᓛᖑᐃᓐᓇᖅᑐᑦ ᓇᓗᓇᐃᔭᐃᕼᐅᐊᖅᑐᑦ ᑖᒃᑯᐊ ᐃᓕᓐᓂᐊᕈᑎᒃᓴᑦ 

ᓄᓇᕗᑦ ᐃᓕᓐᓂᐊᕐᕕᖁᑎᖏᑦᑕ ᐃᓗᐊᓂ ᐊᑐᒐᐅᑦᑕᕐᓂᐊᖅᑐᑦ ᓈᒻᒪᑦᓯᐊᕆᐊᖃᕐᓂᐊᕐ’ᒪᑕ ᐅᖃᐅᓯᓕᕆᓂᖅ 

ᐱᔾᔪᑎᖏᑉᓗᒍ ᐊᒻᒪᓗ ᐃᓄᐃᑦ ᐃᓕᖅᑯᓯᖓ ᐃᓚᒋᔭᐅᒋᐊᖃᕐᓂᖓᑦᑕ ᒥᒃᓵᓄᑦ.  

 

ᐃᒃᓯᕙᐅᑖᖅ, (ᑐᓵᔨᑎᒎᓕᖅᑐᖅ) ᒪᓕᒐᕐᔪᐊᓂᒃ ᐅᖃᖅᓯᒪᔪᖅᑕᖃᓲᖑᖕᒪᑦ ᒥᓂᔅᑕ ᐱᔪᒪᒍᓂ ᐃᒪᐃᓕᐅᕈᓐᓇᖅᑐᖅ, 

ᐃᓚᖏᓪᓗ ᐅᖃᖅᓯᒪᓪᓗᑎᑦ ᒥᓂᔅᑕ ᐃᒪᐃᑦᑕᕆᐊᖃᖅᐳᖅ. ᐃᓕᓐᓂᐊᕈᑎᒃᓴᓂᑦ ᓴᖅᑭᑦᑎᓂᐊᕈᑦᑕ ᐃᓄᐃᑦ 

ᐅᖃᐅᓯᖏᖕᓂᑦ ᐅᖃᕈᓐᓇᑦᑎᐊᓕᖅᑎᑦᑎᓗᑕ ᒪᓕᒐᒃᓴᖅ 25 ᐅᖃᖅᓯᒪᕗᖅ ᐃᓕᓐᓂᐊᕈᑎᒃᓴᐃᑦ ᑖᒃᑯᐊᖑᔭᕆᐊᓖᑦ. 

ᒪᓕᒐᓕᐅᖅᑏᑦ ᐊᒻᒪᓗ ᓄᓇᕗᒻᒥᐅᑕᐃᑦ ᓵᑕᒃᓴᙳᖅᑎᑦᑎᔪᓐᓇᖅᐳᑦ ᒥᓂᔅᑕᒥᒃ ᑖᓐᓇ ᓯᕗᒧᐊᒃᐸᓪᓕᐊᑎᓪᓗᒍ.  

 

ᐃᒃᓯᕙᐅᑖᖅ, ᑎᑎᕋᖅᓯᒪᓂᖏᑦ ᒪᓕᖦᖢᒋᑦ (ᑐᓵᔨᑎᒎᓕᖅᑐᖅ) ᐋᖅᑭᓱᖅᓯᒪᓂᖏᑦ (ᑐᓵᔨᑎᒎᕈᓐᓂᖅᑐᖅ) 

ᒥᕼᐃᐅᖅᑐᖅ ᒪᓕᒐᒃᓴᖅ 25 ᐃᓗᐊᓂ, ᓇᓗᓇᐃᔭᐃᓯᒪᕗᑦ ᖃᑯᒍᑦ ᐃᓄᐃᑦ ᐅᖃᐅᓯᖓᑕ ᒥᒃᓵᓄᑦ 

ᐃᓕᓐᓂᐊᖅᑐᓕᕆᓂᕐᒧᑦ, ᑕᒪᓐᓇ ᓈᒻᒪᒋᔭᐅᓚᐅᙱ’ᒪᑦ ᐊᒥᓱᓄᑦ ᑎᑎᕋᖅᓯᒪᓂᖓ ᒪᓕᖦᖢᒍ.  

 

ᑲᑎᒪᔨᐊᓛᖑᐃᓐᓇᖅᑐᑦ ᑐᓴᓚᐅᖅᐳᑦ ᐃᓛᒃ ᑕᒪᒃᑯᓂᖓ ᐃᓱᒫᓘᑎᒋᔭᐅᔪᓂᑦ ᐃᓱᒪᒋᔭᖃᑦᓯᐊᓚᐅᖅᐳᑦ 

ᐃᒃᐱᒋᔭᖃᑦᓯᐊᓚᐅᖅᐳᓪᓗ ᐊᒻᒪᓗ ᑕᒪᑐᒪᑉ ᒥᒃᓵᓄᑦ ᐅᖃᐅᓯᖃᖃᑦᑖᓚᐅᖅᖢᑕ ᐊᐃᕙᖃᑎᒌᔾᔫᒥᑦᑕᓚᐅᖅᖢᑕᓗ. 

ᑲᑎᒪᔩᑦ ᐃᓕᑕᖅᓯᓯᒪᕗᑦ ᑕᕝᕘᓇ ᓂᕆᐅᒋᔭᖃᕐ’ᒪᑕ ᓄᓇᕗᒻᒥᐅᑦ ᐊᖏᔪᒥᒃ. ᐊᒻᒪᓗ ᑕᒪᓐᓇ ᐅᖃᐅᓯᓕᕆᓂᖅ 

ᑕᐅᑐᖦᖢᒍ ᐃᓱᒫᓘᑎᖃᓪᓚᕆ’ᒪᑕ ᓄᓇᕗᒻᒥᐅᑦ. ᐅᖃᐅᓯᐅᑉ, ᐃᓄᐃᑦ ᐅᖃᐅᓯᐊ ᐊᑐᖅᑕᐅᒍᓐᓂᐊᖅᐸᓪᓕᐊᓂᖓᑕ 

ᒥᒃᓵᓄᑦ, ᐊᒻᒪᓗ ᐃᒻᒪᖄ ᐱᕕᖃᕈᓐᓃᖅᐸᓪᓕᐊᒻᒪᒋᓐᓇᕋᑉᑕ ᐃᒃᐱᔭᐅᔫᔭᑦᑕᖅᖢᓂᓪᓗ. 

 

(ᑐᓵᔨᑎᒎᓕᖅᑐᖅ) ᑲᑎᒪᔨᕋᓛᑦ ᐃᓕᓴᖅᓯᓚᐅᕐᒥᔪᑦ ᐃᓄᐃᑦ ᐅᖃᐅᓯᖏᓐᓂᑦ ᐊᑐᕐᓗᓂ ᐃᓕᓴᐃᓂᖅ, 

ᓇᓕᐊᑐᐃᓐᓇᕐᓂᒃ ᐃᓕᓐᓂᐊᕈᑎᒃᓴᓂᑦ ᐃᓄᐃᑦ ᐅᖃᐅᓯᖓᑦ ᐊᑐᕐᓗᒍ ᐃᓕᓐᓂᐊᕈᑎᒃᓴᓂᑦ ᐃᓗᐃᒃᑲᓂᑦ 

ᓴᖅᑭᔮᖅᑐᖃᕆᐊᓖᑦ ᐊᒻᒪᓗ ᓴᓇᖅᑯᑎᖃᑦᑎᐊᖅᑎᑕᐅᓗᑎᒃ ᓈᒪᔪᓂᒃ ᐃᓕᓐᓂᐊᖅᑎᑕᐅᓗᑎᓪᓗ ᑕᐃᒃᑯᐊ 

ᐃᓕᓴᐃᔩᑦ ᐊᒻᒪᓗ ᖃᐅᔨᓴᐅᑎᓂᑦ ᐋᖅᑭᒃᓱᐃᓗᑕ ᐃᓕᓐᓂᐊᕈᑎᒃᓴᐃᑦ ᑐᕌᒐᖏᑦ ᓴᖅᑭᑉᐸᓪᓕᐊᒐᓗᐊᕐᒪᖔᑦ. 

 



ᐱᖓᑦᓯᖅ, ᓄᕕᐱᕆ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᕈᑎᒃᓴᓂᑦ ᓴᖅᑭᖅᑎᕙᓪᓕᐊᓂᖅ, ᓴᓇᕐᕈᑎᒃᓴᓂᑦ ᐱᓕᒻᒪᒃᓴᐃᓂᖅ ᖃᐅᔨᓵᓂᓪᓗ ᐱᔭᕇᔾᔮᙱᑦᑐᖅ 

ᖃᐅᑐᐃᓐᓇᖅ. ᑕᐃᒪᓐᓇᓗ ᐃᓱᓕᑦᑕᕐᕕᖏᑦ ᑕᖅᑳᙵᑐᐃᓐᓇᖅ ᐋᖅᑭᒍᓐᓇᙱᓐᓇᑦᑎᒃᑯᑦ ᐊᒻᒪᓗ ᑖᓐᓇ 

ᐃᓱᒪᒋᔭᐅᖃᓯᐅᔾᔭᐅᓚᐅᖅᑐᖅ ᐃᓱᓕᑦᑕᕐᕕᖏᑦ ᑕᐃᒫᒃ ᐊᖑᒻᒪᑎᔭᐅᔪᓐᓇᕐᓂᐊᕐᒪᖔᖏᖕᓂᑦ.  

 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᕋᓛᓄᑦ ᐅᖃᓚᐅᖅᑐᑦ ᐅᖃᐅᓯᓕᕆᓂᕐᒧᑦ ᐃᓕᓐᓂᐊᕈᑎᒃᓴᐃᑦ ᐊᑐᓕᖅᑎᑕᐅᓂᖏᑦ 

ᐸᕐᓇᐅᑎᖏᑦ ᐱᔭᕇᖅᑕᕕᒃᓴᓕᐅᓚᐅᖅᑐᑦ ᐃᓄᐃᑦ ᐅᖃᐅᓯᖏᖕᓂᑦ ᐊᑐᕐᓗᑎᑦ ᐃᓕᓐᓂᐊᖅᑎᑦᑎᔪᓐᓇᖅᓯᓂᐊᕋᒥᒃ 

ᖁᕝᕙᓯᖕᓂᓕᒫᓂᑦ. ᐊᒻᒪᓗ ᑲᑎᒪᔨᕋᓛᑦ ᑐᑭᓯᐅᒪᕗᑦ ᑕᒪᓐᓇ ᑖᓐᓇ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐸᕐᓇᐅᑎ 

ᑕᐃᒪᙵᓕᒫᖅ ᐊᓯᔾᔨᖅᑕᖅᑕᐅᓂᐊᖅᑐᖅ ᐱᔭᒃᓴᖅᑖᕆᔭᐅᓯᑕᐅᓯᒪᔪᑦ ᐃᓱᓕᑦᑕᕐᕕᖏᑦ ᓇᓗᓇᐃᖅᑕᐅᓯᒪᔪᑦ 

ᒪᓕᒐᕐᔪᐊᓂᑦ ᒪᓕᓪᓗᒋᑦ. 

 

ᐱᖓᔪᖓᑦ, ᑲᑎᒪᔨᕋᓛᑦ ᐅᖃᐅᓯᖃᓯᐅᖑᖕᒪᑦ ᐅᑭᐅᖃᑎᒌᑦ ᐱᓪᓗᒍ ᖁᕝᕙᕆᐊᖅᑕᐅᑐᐃᓐᓇᖃᑦᑕᕐᓂᖏᑦ. ᑕᒪᓐᓇ 

ᐃᓱᒫᓘᑎᒋᔭᐅᓪᓚᕆᒃᓯᒪᔪᖅ ᒪᓕᒐᓕᐅᖅᑎᓄᑦ. ᐃᓕᓐᓂᐊᖅᑐᓕᕆᔨᒃᑯᑦ ᐱᕙᓪᓕᐊᑎᑦᑎᓂᕐᒥᒃ ᐅᖃᖅᓯᒪᕗᑦ ᑖᒃᑯᐊ 

ᐃᓕᓴᖅᑏᑦ ᖁᕝᕙᕆᐊᖅᑕᐅᖁᓪᓗᒋᑦ ᑕᔅᓱᒪᑉ ᖁᑦᑎᓐᓂᕆᔭᖓᓂᒃ ᐱᔭᕇᙱᒃᑲᓗᐊᖅᑎᓪᓗᒍ. ᐊᒻᒪ ᐊᒥᓱᐊᖅᑎᖅ 

ᒪᓕᒐᓕᐅᕐᕕᖕᒥ ᐅᖃᐅᓯᕆᔭᐅᓯᒪᔪᑦ. 

 

(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, ᐊᒥᓱᓄᑦ ᓄᓇᕗᒻᒥᐅᑦ ᐃᓱᒫᓘᑎᒋᔭᕐᒥᓂᒃ ᐅᖃᐅᓯᖃᑦᑕᖅᓯᒪᕗᑦ ᖃᓄᖅ 

ᑕᒪᓐᓇ ᐃᓕᓐᓂᐊᖅᑐᓕᕆᓂᖅ ᓄᓇᕗᑉ ᐃᓗᐊᓂ ᐃᓕᓐᓂᐊᖅᑎᑕᐅᑦᓯᐊᕌᓂᑦᑕᕋᓗᐊᕐᒪᖔᑖ 

ᐃᓕᓐᓂᐊᖅᑐᖁᑎᒋᔭᕗᑦ ᓄᓇᕗᑉ ᐃᓗᐊᓂ ᐊᒻᒪᓗ ᑕᒪᒃᑯᐊ ᐃᓕᓐᓂᐊᕌᓂᒃᑕᖅᑐᑦ 

ᐃᓕᓐᓂᐊᕐᕕᖁᑎᑦᑎᓐᓃᙶᖅᓯᒪᔪᑦ ᐱᔾᔪᑎᒋᖦᖢᒋᑦ. 

 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ, ᐅᖃᕈᒪᕗᖓ ᐊᓯᔾᔨᖅᑕᐅᓯᒪᒻᒪᑕ ᑖᓐᓇ ᒥᓂᔅᑕ ᐅᓂᒃᑳᖃᑦᑕᕆᐊᖃᕐᓂᐊᕐᒪᑦ 

ᓇᓗᓇᐃᔭᑦᑎᐊᖅᓯᒪᑦᑎᐊᖅᑐᑎᑦ ᓇᓃᓐᓂᖓᓂᒃ ᖁᕝᕙᖅᐸᓪᓕᐊᓂᖏᓐᓂ ᐃᓕᓐᓂᐊᖅᑎᑕᐅᖏᓐᓇᕐᓂᖏᑦ 

ᐃᓕᓴᐃᔩᑦ. ᑕᐃᒪ ᐳᖅᑐᓂᖏᓐᓂᑦ ᐊᓯᐊᓄᐊᖅᐸᓪᓕᐊᓕᕌᖓᒥᒃ ᐃᓕᓐᓂᐊᖅᑐᓕᕆᓂᕐᒧᑦ ᐋᖅᑭᒃᓯᒪᔪᒥᒃ. ᑖᒃᑯᐊᓗ 

ᑐᓴᐅᒪᔾᔪᑏᑦ ᑖᒃᑯᐊ ᐊᒥᖅᑳᖅᑕᐅᓚᐅᖅᓯᒪᙱᑦᑐᑦ ᒪᓕᒐᓕᐅᖅᑎᓄᑦ ᐱᑕᖃᕆᐊᖃᕐᓂᐊᕐᒪᑕ ᐊᕐᕌᒍᑕᒫᑦ.  

 

ᑲᑎᒪᔨᕋᓛᑦ ᐃᓱᒪᒐᓗᐊᖅᐳᑦ ᑖᒃᑯᐊ ᑎᑎᖅᑲᐃᑦ ᑕᑯᒃᓴᐅᑦᑎᐊᕐᓂᖅᓴᐅᓂᐊᕐᒪᑕ ᐃᓕᓐᓂᐊᖅᑏᑦ 

ᐱᔭᕇᖅᐸᓪᓕᐊᓂᖏᑦ. ᑕᐃᒪ ᒪᓕᒐᓕᐅᖅᑎᐅᓛᖅᑐᓄᑦ ᑭᖑᓂᑦᑎᓐᓂ ᓇᐅᑦᑎᖅᓱᕆᐊᖃᕐᒪᑕ ᑖᒃᑯᓂᖓ ᐅᓂᒃᑳᓂᑦ 

ᑕᒪᒃᑯᐊ ᓴᖅᑭᑕᐅᕙᓪᓕᐊᔪᑦ ᑕᑯᓇᐃᓐᓇᕐᓗᒋᑦ. ᑕᐃᒪᓗ ᐊᓯᔾᔨᖅᑐᖃᕋᓗᐊᕐᒪᖔᖅ ᒫᓐᓇᒥᒃ ᖃᐅᔨᒋᐊᕐᓗᑎᑦ. 

 

ᐃᒃᓯᕙᐅᑖᖅ, ᑲᔪᓯᑦᑕᕐᓂᖅ ᐊᑐᓕᖅᑎᑕᐅᑦᑎᐊᖅ ᓄᑖᑦ ᒪᓕᒐᐃᑦ ᐊᒻᒪᓗ ᓈᒪᑦᑎᐊᖅᑐᒥᒃ ᐱᐅᑦᑎᐊᖅᑐᒥᓪᓗ 

ᐃᓕᓐᓂᐊᖅᑎᑦᓂᑎᕐᒥ ᓄᓇᕗᓕᒫᒥ ᐃᖅᑲᓇᐃᔭᐅᑎᖃᕆᐊᖃᖅᑐᕐᔪᐊᖑᓂᐊᕐᒪᑕ. ᑕᒪᓐᓇ ᒪᓕᒐᖅ 

ᑲᔪᓯᔪᓐᓇᕐᓂᐊᖅᐸᑦ ᑖᒃᑯᐊ ᐱᔭᕇᖅᑕᐅᔭᕆᐊᓖᑦ ᓴᖅᑭᑎᖁᔭᕗᑦ ᐱᐅᓯᕚᓪᓕᕐᓗᑎᑦ ᐃᓕᓐᓂᐊᖅᑏᑦ 

ᑲᔪᓯᑦᑎᐊᕐᓗᑎᑦ. ᐊᒻᒪᓗ ᐱᕙᒌᔭᑦᑎᐊᖅᓯᒪᔪᑦ ᒪᑯᐊᑦᑕᐅᖅ ᓯᕗᓂᒃᓴᒧᑦ ᐃᓅᖃᑎᒌᓐᓂᑦᑎᓐᓂ ᒐᕙᒪᒃᑯᑦ 

ᑲᔪᓰᓐᓇᕆᐊᖃᕐᓂᐊᕐᒪᑕ ᑕᐅᑐᓪᓗᑎᑦ ᐊᒻᒪᓗ ᑮᓇᐅᔭᖃᖅᑎᑕᐅᓗᑎᑦ ᑭᓱᑯᑦᑎᓕᒫᖏᓐᓄᑦ ᓄᓇᕗᒻᒥ 

ᐃᓕᓐᓂᐊᖅᑎᑦᑎᓂᐅᑉ ᐋᖅᑭᒃᓯᒪᓂᖏᑦ ᐊᒻᒪᓗ ᐱᓕᕆᖃᑎᒌᑦᑎᐊᕆᐊᖃᕐᓂᐊᖅᐳᑦ.  

 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᕗᑦ ᐃᑲᔪᖅᓯᖅᑕᐅᔭᕆᐊᖃᕐᓂᕐᒥᒃ ᐱᐅᓯᕚᓪᓕᖅᓯᒪᔪᓂᑦ ᓴᖅᑭᔮᖅᑎᑦᑎᖁᓪᓗᒋᑦ 

ᐃᓕᓐᓂᐊᕐᕕᖕᓂ ᓄᓇᒥᐅᒐᓗᐊᖅᐸᑦ ᐱᖅᑯᓯᓕᕆᓂᕐᒨᖓᒐᓗᐊᖅᐸᑦ ᐅᕝᕙᓘᓐᓃᑦ ᐃᖅᑲᓇᐃᔭᕐᓂᕐᒧᑦ 

ᐃᓕᓐᓂᐊᕋᓗᐊᖅᐸᑕ. ᑲᑐᔾᔨᖃᑎᒌᑦ ᓄᓇᕗᒻᒥ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᐱᔨᒃᓯᕐᓂᕐᒥᒃ 

ᐱᓕᕆᔭᕆᐊᖃᕐᓂᐊᕐᒥᖕᒪᑕ ᐃᓕᓐᓂᐊᖅᑎᑦᑎᓂᒥᒃ ᐃᖅᑲᓇᐃᔭᐅᑎᖃᒃᑲᓐᓂᖅᑐᓂᑦ ᑐᓂᔭᐅᓯᒪᔪᓄᑦ ᐅᕘᓇ 

ᒪᓕᒐᒃᓴᒃᑯᑦ. 

 

ᐃᒃᓯᕙᐅᑖᖅ, ᒥᓂᔅᑕᐅᖃᑦᑕᕐᓂᐊᖅᑐᑦ ᐊᔭᐅᖅᑐᑦᑎᐊᖅᐸᒃᑲ ᐊᒻᒪᓗ ᒪᓕᒐᓕᐅᖅᑎᐅᓛᕐᒥᔪᑦ ᑕᐃᒫᒃ 

ᑭᐅᔪᓐᓇᕋᓗᐊᕐᒪᖔᑕ ᖃᐅᔨᒪᔭᕆᐊᖃᕐᓂᐊᕐᒪᑕ.  

 

(ᑐᓵᔨᑎᒎᕈᓐᓃᖅᑐᖅ) ᒫᓐᓇ ᐱᕕᖃᓚᐅᕐᓂᓐᓂᒃ, ᒪ’ᓈᕈᐊᖅᖢᒋᑦ ᒥᓂᔅᑕᒋᔭᐅᔪᕐᓗ ᐱᓕᕆᔨᖁᑎᖏᑦ ᑕᐃᒪ’ᙵᓂᑦ 

ᒪᓕᒐᒃᓴᖅ 25 ᒥᒃᓵᓄᑦ ᐱᓕᕆᓂᖃᕆᐊᓚᐅᖅᑎ’ᔪᑕ ᐅᕙᑉᑎᒻᓄᑦ ᐊᑐᐃᓐᓇᐅᖏᓐᓇᖅᑕᖅᕼᐃᒪ’ᒪᑕ ᐊᒻᒪᓗ 

ᐊᐱᖅᑯᓯᒃᓴᖃᕌᖓᑉᑕ ᑭᐅᔾᔪᑎᒃᓴᓂᑦ ᑎᑎᖅᑲᖁᑎᖏ’ᓂ’ᓘᓐᓃᑦ ᐊᑐᐃᓐᓇᕈᖅᑎᑦᓯᑦᑕᓚᐅᕐᒪᑕ. ᒪ’ᓈᖅᐸᑉᓯ. 



ᐱᖓᑦᓯᖅ, ᓄᕕᐱᕆ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒎᓕᖅᑐᖅ) ᑭᖑᓪᓕᖅᐹᒥ ᐃᒃᓯᕙᐅᑖᖅ, ᑖᓐᓇ ᐃᓗᓕᖓ 202.1 ᒪᓕᒐᐅᑉ ᒪᓕᒐᐅᑉ ᐱᑕᖃᖅᑎᑦᑎᒻᒪᑦ 

ᐊᕐᕌᒍᑦ ᑕᓪᓕᒪᑦ ᐊᓂᒍᕌᖓᑦᑕ ᐊᑐᓕᖅᑎᑕᐅᖃᑦᑕᕐᓗᓂ ᒪᓕᒐᓕᐅᕐᕕᖕᒥ ᐅᕝᕙᓘᓐᓃᑦ ᑲᑎᒪᔨᕋᓛᑦ 

ᒪᓕᒐᓕᐅᕐᕕᒻᒥ ᕿᒥᕐᕈᖃᑦᑕᕆᐊᖃᕐᓂᐊᖅᐳᑦ ᐃᓗᓕᖏᖕᓂᑦ ᐊᐅᓚᓂᖏᓐᓂᓪᓗ ᒪᓕᒐᐅᑉ.  

 

ᑖᓐᓇ ᕿᒥᕐᕈᓂᖅ ᐱᖃᓯᐅᔾᔨᓯᒪᓂᐊᖅᐳᖅ ᑕᑯᓇᕐᓂᕐᒥᒃ ᐊᐅᓚᑕᐅᓂᖓᓂᒃ ᐊᑐᓕᖅᑎᑕᐅᓂᖓᓄᓪᓗ ᒪᓕᒐᐅᑉ. 

ᐊᑐᑦᑎᐊᕋᓗᐊᕐᒪᖔᑦ ᐃᓗᓕᖏᑦᑕ ᐊᒻᒪᓗ ᐱᔭᕇᖅᐸᓪᓕᐊᓗᑕ ᑐᕌᒐᖏᖕᓂᑦ ᐊᒻᒪᓗ ᐊᑐᓕᖁᔨᓯᒪᔪᑦ 

ᐊᓯᔾᔨᖁᔭᐅᔪᓄᑦ ᐃᓗᓕᖃᕈᓐᓇᕆᓪᓗᑎᑦ. ᕿᒥᕐᕈᓂᖅ ᐱᕕᖃᕐᕕᐅᓂᐊᕐᒪᑦ ᖃᐅᔨᓴᕐᓗᒍ ᑲᔪᓯᑦᑎᐊᕐᓂᖓᑦ ᓄᑖᖅ 

ᒪᓕᒐᐅᑉ ᐊᒻᒪᓗ ᐱᐅᓯᕙᓪᓕᐊᑏᓐᓇᕐᓗᒍ ᐱᑕᖃᕆᐊᖃᕐᓂᖏᑎᒍᑦ.  

 

(ᑐᓵᔨᑎᒎᕈᓐᓃᖅᑐᖅ) ᑲᑎᒪᔨᕋᓛᑦ ᓇᓗᓇᐃᔭᐃᒍᐊᖅᑐᑦ ᓯᕗᓂᒃᓴᑦᑎᓐᓂ ᐱᑕᖃᖅᑭᓇᕆᐊᖃᕈᒫᖅᑎᓪᓗᒍ 

ᐋᖅᑭᒋᐊᕈᑎᔅᓴᑲᓐᓂᕐᓂᒃ ᒪᓕᒐᕐᔪᐊᖅ ᐃᓕᓐᓂᐊᖅᑐᓕᕆᓂᕐᒧᑦ ᒥᒃᓵᓄᑦ. ᑕᐃᒪᐃᔫᓪᓗᐊᕈᒫᓚᕋᓗᐊᖅᑎᓪᓗᖏᑦ 

ᓯᕗᓂᔅᓴᑎᓐᓂ ᓇᓗᓇᐃᔭᐃᒍᐊᖅᑐᒍᑦ ᑖᓐᓇ ᒪᓕᒐᒃᓴᖅ ᐅᖃᐅᓯᕆᔭᕗᑦ ᐅᑉᓗᒥ 

ᑐᙵᕕᑦᑕᐅᓂᖅᓴᐅᓂᐊᕋᓱᒋᒐᑉᑎᒍ ᒫᓐᓇ ᒪᓕᒐᕐᔪᐊᕆᔭᐅᔪᒥᒃ ᓴᓂᐊᓄᑦ.  

 

ᑕᒪᓐᓇ ᐃᓕᑕᕆᓯᒪᓪᓗᒍ ᑲᑎᒪᔨᕋᓛᖑᐃᓐᓇᖅᑐᑦ ᒪᓕᒐᒃᓴᖅ 25-ᒥ ᐊᖏᖅᑎᑕᐅᖁᔨᒐᓗᐊᖅᐳᑦ 

ᒪᓕᒐᓕᐅᖅᑎᓗᒃᑖᓂ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. ᐅᖃᐅᓯᔅᓴᑐᐃᓐᓇᖅᑕᖃᖅᐹ? ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒪᓕᒐᒃᓴᖅ 25, ᑖᓐᓇ ᐊᔪᕐᓇᑐᒻᒪᕆᐅᓚᐅᕐᒪᑦ 

ᕿᒥᕐᕈᓪᓗᒍ.  

 

ᑕᐃᒪ ᒪᓕᒐᓕᐅᖅᑎᐅᖃᑎᒃᑲ ᐃᖅᑲᐅᒪᓂᖓ ᒪᓕᒐᓕᐅᕐᕕ ᐱᐅᖃᑕᐅᓚᐅᖅᑐᖓ ᓯᕗᓪᓕᐹᑦᑎᐊᒥᒃ 

ᑲᑎᒪᔨᕋᓛᖑᑲᐃᓐᓇᕐᓂ ᕿᒥᕐᕈᑎ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔨᔪᑦ. ᑖᓐᓇ ᑭᖑᓪᓕᖅᐹᖅᓱᖓ 

ᐅᓂᒃᑳᓕᐅᓚᐅᖅᓯᒪᔪᖅ ᓅᕖᕝᕙ 2015-ᖑᑎᓪᓗᒍ ᐊᒻᒪ ᐃᒃᓯᕙᐅᑕᐅᓚᐅᖅᓯᒪᒐᒪ ᒪᓕᒐᓕᐅᕐᓕᕆᓂᖅ 

ᑲᑎᒪᔨᕋᓛᖏᓐᓂᒃ ᒪᓕᒐᓕᕆᓂᕐᒧᑦ ᕿᒥᕐᕈᓚᐅᖅᑐᖅ ᒪᓕᒐᒃᓴᖅ 30 ᐃᓕᓐᓂᐊᖅᑐᓕᕆᔨᒃᑯᑦ ᓯᕗᓪᓕᖅᐹᒥᒃ 

ᐆᒃᑐᕋᓱᑦᑐ ᑖᒃᑯᓄᖓ ᐊᓯᔾᔨᕆᐊᖃᖅᑐᒻᒪᕆᓐᓄᑦ ᒪᓕᒐᕐᓄᑦ ᐊᐅᓚᑦᑎᔾᔪᑕᐅᔪᓄᑦ ᐃᓕᓐᓂᐊᑎᑦᑎᓂᑦᑎᓐᓄᑦ.  

 

ᐃᒃᓯᕙᐅᑦ, ᐊᑐᖅᓯᒪᔭᕗᑦ ᑕᑯᔾᔪᑎᒋᓯᒪ ᑖᓅᓇ ᒪᓕᒐᒃᓴᖅ ᓈᒻᒪᒋᔭᐅᓕᖅᑐᑯᓗᐃᔾᔮᙱᒻᒪᑦ ᑭᒃᑯᓕᒫᓄᑦ. 

ᒪᓕᒐᒃᓴᐅᒻᒪᑦ ᐋᖅᑭᓯᓇᓱᒃᑐᖅ ᒪᑐᒥᖓ ᐊᒃᑐᖅᓯᓯᒪᔪᒥᒃ ᐅᕙᑦᑎᓐᓂᓕᒫᖅ ᖃᓄᖅ ᐊᖏᔪᐊᓗᒻᒥ ᓇᒻᒥᓂᕐᓗ. 

ᐅᓄᖅᑑᔪᒍᑦ ᕿᑐᕐᖓᖃᕋᑦᑕ ᐃᕐᖑᑕᖃᕋᑦᑕᓗ ᑖᒃᑯᐊ ᐃᓕᓐᓂᐊᕐᕖᑦ ᐅᖃᐅᓯᕆᔭᑦᑎᓐᓂ. ᐅᓄᖅᑑᓪᓗᑕ 

ᓇᓖᕌᒐᒃᓯᕙ ᐱᕕᖃᕐᓂᕗᑦ ᐃᖅᑲᓇᐃᔮᕗᓪᓗ ᐋᖅᑭᑦᑕᐅᓯᒪᒻᒪᑕ ᐃᓕᓐᓂᐊᕐᓂᕆᓯᒪᔭᑦᑎᓐᓄᑦ ᐅᕙᑦᑎᓐᓄᑦ 

ᐃᓕᓐᓂᐊᖅᑎᑦᑎᔾᔪᑕᐅᓚᐅᖅᑐ.  

 

ᐃᒃᓯᕙᐅᑕ, ᐅᓇ ᒪᓕᒐᖅ ᑎᑭᐅᑎᙱᑐᐃᓐᓇᕆᐊᓕᐅᒐᓗᐊᖅ ᓂᕆᐅᒋᔭᐅᔪᒧᑦ ᐱᔭᐅᔪᓕᒫᓂᖏᑦ ᑭᓯᐊᓂ 

ᐱᕕᖃᖅᑎᑦᑎᔭᕆᐊᖃᖅᑯ ᒪᓕᒐᖅ ᐊᑐᓕᖅᑎᑕᐅᕙᓪᓕᐊᓂᐊᖅᑐᐃᑦ ᐊᒻᒪᓗ ᓴᖅᑭᖅᑐᖃᕐᓂᐊᖅᑎᓪᓗᒍ 

ᐱᕙᓪᓕᐊᕋᔮᑦᑎᓪᓗᒍ. ᑕᕝᕙᓂ ᐱᔪᓐᓇᐅᑎᑕᖃᕐᒪᑦ ᒪᓕᒐᕐᒥ ᕿᒥᕐᕈᓂᐊᕐᓂᕐᒧᑦ ᓯᕗᓂᒃᓴᒥ ᐱᕕᖃᖅᑐᖃᕐᒪ 

ᐱᐅᓯᕚᓪᓕᕈᑕ ᐊᒻᒪᓗ ᑲᔪᓰᓐᓇᖅᑐᒥ ᐋᖅᑭᑦᑎᐊᖏᓐᓇᕐᓗᒍ ᐃᓕᓐᓂᐊᑎᑦᑎᓂᖅ ᓄᓇᕗᒻᒥ.  

 

ᕿᒥᕐᕈᓂᖃᓚᐅᖅᑎᓪᓗᑕ ᒪᓕᒐᒃᓴᖅ 25-ᒥ ᑲᑎᒪᔨᕋᓛᑦ ᐊᒃᓱᕈᖅᑐᒻᒪᕆᐅᓚᐅᖅᐳᑦ ᐋᖅᑭᒋᐊᕈᑎᒃᓴᓂᒃ 

ᐱᑕᖃᕆᐊᖃᖅᑎᑦᑎᓪᓗᑎᒃ ᐃᓕᓐᓂᐊᖅᑐᓕᕆᔨᒃᑯᑦ ᐱᐅᓯᕚᓪᓕᑎᕐᓂᐊᕐᓗᒋᑦ ᑭᐅᔾᔪᓐᓇᕋᔭᕐ ᐊᐅᓚᑦᓯᑎᐊᖅᑐᒥᒃ. 

ᐃᓕᓐᓂᐊᖅᑎᑦᑎᓂᔾᔪᑖ ᐅᓂᒃᑳᖃᖅᑕᕐᓗ ᐊᔾᔨᒌᙱᑦᑐᓂᒃ ᖃᓄᐃᓕᐅᕐᓂᐅᔪᓂ ᐃᓕᓐᓂᐊᖅᑏᑦ 

ᐱᔭᕇᖅᐸᓪᓕᐊᑎᓪᓗᒋᑦ.  

 

ᑕᐃᒪ ᒪᓕᒐᒃᓴᖅ 25 ᐃᓗᐊᓂᑦᑕᐅᖅ ᓴᙲᑎᔾᔪᓇᑦᑎᐊᖅᑐᖅ ᓄᓇᕕᒻᒥ ᐱᐅᓂᖅᓴᒥᒃ ᓄᓇᒥ 

ᐃᓕᓐᓂᐊᖅᑎᑦᑎᓂᕐᒥᒃ ᓄᓇᒥ ᑖᒃᑯᐊ ᐅᖃᐅᓯᖓᑐᓪᓗᒋ ᐱᖅᑯᓯᖏᑦ ᐅᕝᕙᓘᓐᓃᑦ ᑮᓇᔾᔭᐅᓯᒃᓴᖏᑦ ᐊᒻᒪᓗ 

ᐋᖅᑭᒍᑎᐅᔪᑦ ᓯᕗᓪᓕᐅᑎᑕᐅᓯᒪᔪᐃᑦ ᐃᓕᓐᓂᐊᖅᑎᓂ ᐊᖏᔪᖅᑳᖏᓪᓗ ᓄᓇᓕᒻᒥ.  

ᒥᓂᔅᑕ ᐃᒪᐃᓕᐅᕆᐊᖃᖅᑎᑕᐅᓂᐊᕐᒪᑦ ᐃᑲᔪᖅᓱᐃᖁᔭ ᐱᐅᓯᕚᓪᓕᖅᓯᒪᔪ ᓄᓇᓕᓐᓂ ᐃᓕᓐᓂᐊᑎᑦᑎᔾᔪᓯᕐᒥᒃ. 

ᒪᓕᒐᒃᓴᖅ 25 ᐊᖏᓪᓕᕚᓪᓕᑎᕐᓚ ᐱᔭᒃᓴᖏᓐᓂᒃ ᐃᖅᑲᓇᐃᔭᖅᑎᖏᓐᓂᓪᓗ ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑐᔾᔨᖃᑎᒌᖏᓐᓂᒃ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᑦ ᑲᑎᒪᔨᖏᓐᓂᒃ ᒪᓕᒐᒃᓴᖏᓐᓂᒃ ᐱᓇᓱᒃᑎᓪᓗᒋᑦ. ᒪᓕᒐᒃᓴᖅ 

ᐃᓚᓕᐅᔾᔨ ᐱᒻᒪᕆᐅᔪᓂᒃ ᐱᐅᓯᕚᓪᓕᖅᑎᑦᑎᔪᖅ ᓄᓇᕗᒻᒥ ᐃᓕᓐᓂᐊᑎᖅᔪᓯᕐᒧᑦ ᒪᓕᒐᕐᒥᒃ. ᑭᓯᐊᓂ 

ᐃᓕᓴᖅᓯᒪᒐᓗᐊᖅᑐᖏ ᑭᓱᓕᒫᓂᒃ ᐱᑕᖃᖅᑎᑎᙱᑦᑐᒐᓗᐊᒥ ᓂᕈᐊᖅᑎᑦᑕ ᐱᔪᒪᓚᐅᖅᑕᖏᓐᓂᒃ 

ᐃᓱᒪᒋᓚᐅᖅᑕᖏᓐᓂᓪᓗ.  

 

ᐃᒃᓯᕙᐅᑖᖅ, ᒪᓕᒐᒃᓴᖅ 25 ᐱᐅᔪᑯᓘᙱᑦᑑᒐᓗᐊᖅ ᑭᓯᐊᓂ ᐱᒋᐊᕆᑎᑦᑎᐊᕙᐅᒻᒪᑦ ᐋᖅᑭᔅᓯᕙᓪᓕᐊᓪᓗᑕ ᑖᒃᑯᐊ 

ᐊᒥᓱᓂᒃ ᐃᓱᒫᓘᑕᐅᔪᓂᒃ ᓇᓗᓇᐃᖅᑕᐅᓯᒪᔪᓂᒃ ᒫᓂ ᐃᓕᓐᓂᐊᑎᖅᔪᓯᑦᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. ᐅᖃᐅᓯᔅᓴᑐᐃᓐᓇᖅᑕᖃᒃᑲᓂᖅᐹ? ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ, ᒥᓂᔅᑕ, ᐃᖅᑲᓇᐃᔭᖅᑎᑎᓪᓗ. ᐄᓛᒃ ᑕᒪᓐᓇ ᒪᓕᒐᒃᓴᖅ 25 

ᐃᓕᓐᓂᐊᖅᑐᓕᕆᔨᕐᔪᐊᒃᑯᑦ ᒪᓕᒐᒃᓴᖓ ᐊᔪᕐᓇᕈᓘᔭᖅᐸᓚᐅᕐᒪᑦ ᐋᖅᑭᒋᐊᕈᑎᒃᓴᖏᓐᓂᒃ ᐃᓱᒪᓇᓱᒃᖢᑕ 

ᒪᓕᒐᓕᐅᖅᑎᐅᔪᑎᒍᑦ.  

 

ᖁᓛᓂᑦ ᑲᑎᒪᓕᕌᖓᑦᑕ ᑖᒃᑯᐊ ᑲᑎᒪᔨᕋᓛᑐᐃᓐᓇᐃᑦ ᕿᒥᕐᕈᓕᕌᖓᒥᒃ ᑖᔅᓱᒥᖓ ᒪᓕᒐᒃᓴᐅᔪᒥᒃ 

ᐊᐱᖅᑯᑎᖃᐃᓐᓇᖅᐸᓚᐅᕋᑦᑕ. ᐅᖓᕙᕆᐊᖅᐸᒃᑐᑎᒍᑦ ᐅᖓᕙᕆᐊᖅᐸᒃᖢᑎᒍᑦ ᐊᐱᖅᑯᑎᒃᓴᓂᒃ 

ᐋᖅᑭᒋᐊᕈᑎᒃᓴᓐᓂᒃ ᑐᓂᓯᖃᑦᑕᓚᐅᖅᐳᒍᑦ. ᐃᒃᓯᕙᐅᑕᕗᑦ ᐅᖃᕋᑖᖅᐳᖅ ᑕᒪᓐᓇ ᐋᖅᑭᒋᐊᕈᑎᒃᓴᐃᑦ ᐄ, 

ᑐᓂᓯᖃᑦᑕᓚᐅᖅᑕ ᑖᒃᑯᐊ ᐃᓕᓐᓂᐊᖅᑐᓕᕆᔨ ᒥᓂᔅᑕᖓᑦ ᐋᖅᑭᒋᐊᕈᑎᒃᓴᓂᒡᓗ ᐊᖏᕈᓐᓇᖃᑦᑕᓚᐅᕐᒪᑦ.  

 

ᑕᐃᒪᓕ ᑕᐃᑲᓂ ᐊᕐᕌᓂᐅᓚᐅᖅᓯᒪᔪᒥᒃ ᓅᕖᕝᕙᒥ ᓈᓚᖕᓂᖃᖅᑎᓪᓗᑕ ᑕᕝᕙᓂ ᑕᐃᒪᓐᓇ ᒪᓕᒐᒃᓴᓕᕆᔪᒥᒃ 

ᓄᓇᕗᒻᒥ ᒪᓕᒐᓕᐅᕐᕕᒃ ᐱᒋᐊᓚᐅᖅᑎᓪᓗᒍ ᑕᐃᒪᓐᓇ ᐋᖅᑭᒃᓱᐃᓇᓱᒃᑐᒥᒃ ᑕᑯᓚᐅᖅᓯᒪᙱᑦᑐᖓ. ᑕᒪᓐᓇ 

ᐊᒃᓱᕈᓐᓇᓚᐅᖅᑎᓪᓗᒍ, ᐄ, ᑕᒪᒃᑯᐊ ᐋᖅᑭᒋᐊᕆᐊᓖᑦ ᑕᒪᓐᓇ ᑲᔪᓯᓇᔭᕐᓂᖅᐸᑦ ᒪᓕᒐᒃᓴᖅ 25 ᑕᐃᒪ 

ᓇᓗᓇᐃᔭᕐᕕᐅᕋᑖᖅᐳᒍᑦ ᐊᕐᕌᒍᐃᑦ ᑕᓪᓕᒪᐃᑦ ᖄᖏᕌᖓᑕ ᑖᓐᓇ ᒪᓕᒐᒃᓴᖅ ᐋᖅᑭᒋᐊᕈᑖᓂᒃ 

ᕿᒥᕐᕈᖃᑦᑕᓂᐊᕐᒥᖕᒪᑕ. ᑕᕝᕘᓇ ᑕᕝᕙ ᐱᕕᖃᑦᑎᐊᖅᐳᐃᑦ ᑕᒪᒃᑯᐊ ᓄᓇᕗᑦ ᑐᙵᕕᒃᑯᓘᓐᓃᑦ ᒪᑯᐊᓗᓐᓃᑦ 

ᐃᓕᓐᓂᐊᖅᑐᓕᕆᕋᔮᑦ ᑲᑎᒪᔨᖏᑦ ᐱᕕᖃᑦᑎᐊᕈᓐᓇᖃᑦᑕᓛᕐᒪᑕ ᑖᓐᓇ ᒪᓕᒐᖅ ᒪᓕᒐᒃᓴᖏᓛᒃ ᖄᖐᔭᐅᓐᓂᖅᐸᑦ.  

 

ᐊᒻᒪ ᓱᓖᓛᒃ, ᐃᒃᓯᕙᐅᑖᖅ, ᑕᐃᒪ ᑖᓐᓇ ᐃᓕᓐᓂᐊᖅᑐᓕᕆᔨᒃᑯᑦ ᒫᓐᓇ ᐊᑐᖅᑕᖓ ᒪᓐᓇ ᐅᖃᐅᓯᖓᓐᓂᒃ 

ᐱᑕᖃᓚᐅᙱᒻᒪᑦ. ᑕᐃᒪᓕ ᑖᓐᓇ ᓄᓇᕗᒻᒥ ᐋᖅᑭᑦᑕᐅᓕᖅᑎᓪᓗᒍ ᑖᓐᓇ ᕿᒥᕐᕈᔭᐅᓕᖅᑎᓪᓗᒍ ᒪᓕᒐᒃᓴᖅ 25, 

ᐄ, ᓈᒻᒪᒃᑐᖃᐅᙱᑦᑑᒐᓗᐊᖅ ᑭᓯᐊᓂᑦᑕᐅᖅ ᐅᖃᕋᑖᕆᕗᖓ ᐋᖅᑭᒋᐊᕈᑎᒃᓴᖅᑕᖃᐃᓐᓇᐅᔭᕐᓂᐊᖅᑐᖅ ᑕᒪᒃᑯᐊ 

ᒪᓕᒐᐃᑦ ᓈᒻᒪᙱᓚᐅᕋᓗᐊᕐᓗᒋᑦ ᐃᓕᔾᔪᑎᒌᓐᓇᐅᔭᖅᑕᕗᑦ ᑕᒪᒃᑯᐊ ᐋᖅᑭᑦᑕᐅᔪᓕᒫᑦ ᓄᓇᕗᑦ ᒪᓕᒐᓕᐅᕐᕕᐊᓂᒃ 

ᑕᕝᕙᓂ.  

 

ᐊᒻᒪᓪᓚᐃᓛᒃ ᓱᓕ ᑕᒪᓐᓇ ᕿᒥᕐᕈᑎᓪᓗᑎᒍᑦ ᑖᒃᑯᐊ ᐃᓕᓐᓂᐊᖅᑐᖁᑎᕗᓂᓛᒃ ᑕᐃᒪ ᑕᒪᓐᓇ ᐅᖃᐅᓯᓕᕆᓂᖅ 

ᐱᔾᔪᑎᒋᓪᓗᒍ ᐊᒻᒪ ᐃᓄᐃᑦ ᐃᖅᑲᓇᐃᔭᓕᖅᑎᑕᐅᓇᓱᖕᓂᖏᑦ ᑕᐅᑐᒃᖢᒋ. 45 ᐃᒻᒪᖃ ᓈᒻᒪᖏᑦᑑᒐᓗᐊᖅ 

ᑭᓯᐊᓂᓕ ᑕᐃᒪ ᐃᒪᓐᓇ ᑕᒪᓐᓇ ᓄᓇᕗᒻᒥ ᐋᖅᑭᒃᑕᐅᓯᒪᖕᒪᑦ ᑕᐃᒪ ᑖᓐᓇ ᑕᑯᒋᐊᖔᕈᑦᑎᒍᑦ 

ᓄᓇᕗᒻᒥᐅᑕᐅᔪᑎᒍᑦ ᐅᕙᒍᑦ ᐃᓕᔅᓯᓐᓂᒃ ᓂᕈᐊᖅᑎᒋᔭᔅᓯᓐᓂᒃ ᑭᒡᒐᖅᑐᐃᑎᓪᓗᑕ ᓱᓕ 

ᐱᕕᖃᕆᐊᕈᓐᓇᑦᑎᐊᓛᖅᐳᓯ. ᑕᕝᕙ ᑕᐃᒪᓐᓇ ᒪᓕᒐᓕᐅᖅᑎᐅᓂᖅ ᒪᓕᒐᒃᓴᓂᒃ ᕿᒥᕐᕈᓕᕌᖓᑦᑕ 

ᓈᒻᒪᖃᑦᑕᖏᑦᑐᓂᒃᑕᐅᖅ ᐋᖅᑭᓱᐃᖃᑦᑕᖅᓇᖃᑦᑕᕐᒥᖕᒪᑦ. ᑕᕝᕘᓇ ᐊᔪᕐᓇᕋᓗᐊᖅᑎᓪᓗᒍ ᑭᓯᐊᓂ ᓱᓕ ᑕᒪᓐᓇ 

ᐃᓕᓐᓂᐊᖅᑐᓕᕆᓂᖅ ᑕᒫᓂ ᓄᓇᕗᒻᒥ ᐋᖅᑭᑦᑎᐊᕋᓱᒃᖢᒍ ᐊᔾᔨᒌᑎᑦᑎᓇᓱᒃᖢᓂ ᓄᓇᕗᒻᒥᐅᓕᒫᓂᒃ. 

 

ᐅᓇ ᐆᒃᑑᑎᒋᓗᒍ, ᑕᒪᒃᑯᐊ ᐃᓕᓐᓂᐊᖅᑎᑦ ᖄᖏᖅᑎᑕᐅᑐᐃᓐᓇᖃᑦᑕᖅᑎᓪᓗᒋᑦ ᓯᓚᑦᑐᓴᕐᕕᓘᓐᓃᑦ 

ᐃᓯᕋᓱᓕᕌᖓᒥ ᐅᕝᕙᓘᓐᓃᑦ ᑕᐅᓄᖓ ᐳᖅᑐᓂᖅᓴᒧᑦ ᐃᓕᓐᓂᐊᕆᐊᕋᓱᓕᕌᖓᒥᒃ ᑕᒪᓐᓇ ᑎᑎᕋᕋᓱᖕᓂᐊ 

ᐳᒃᑭᓛᖑᖃᑦᑕᕐᒪᑦ.  

ᑕᐃᒪᓐᓇ ᐅᖃᖅᑎᓪᓗᖓ, ᐃᒃᓯᕙᐅᑖᖅ ᑕᕝᕙᓂ, ᐅᕙᖓᑦᑕᐅᖅ ᖃᓄᖅ ᑕᒪᓐᓇ ᓄᓇᕗᒻᒥᐅᓄᑦ 

ᐋᖅᑭᐅᒪᑎᑦᑎᐊᕈᓐᓇᕋᔭᕐᒪᖔᑦᑎᒍᑦ ᓇᓗᔪᖓ ᓱᓕ ᑖᓐᓇ ᒪᓕᒐᙳᖏᒻᒪᑦ.   

 

ᑭᓯᐊᓂᓕ ᐅᐱᒍᓱᒃᐳᖓ ᑖᒃᑯᓂᖓ ᐃᓕᓐᓂᐊᖅᑐᓕᕆᔨᒃᑯᓐᓃᓛᒃ ᐃᓕᓐᓂᐊᖅᑐᓕᕆᔨᕐᔪᐊᒃᑯᑦ ᒥᓂᔅᑕᖓᓐᓂᒃ ᐊᒻᒪ 

ᑕᒪᒃᑯᐊ ᐃᖅᑲᓇᐃᔭᖅᑎᖏᓐᓂᒃ ᑐᓴᕆᐊᕈᒪᑎᓪᓗᑕ ᐅᖓᕙᕆᐊᖅᑎᓪᓗᑕ ᐅᑕᖅᑭᔪᓐᓇᑦᑎᐊᓚᐅᕐᒪᑕ. 

ᑕᐃᒪᓐᓇᐃᓕᑎᓪᓗᖓᓕ.  

 

ᑕᐃᒪ ᐅᖃᒃᑲᓐᓂᕈᒪᕗᖓ, ᐊᑏ ᐃᖅᑲᐅᒪᒋᐊᕆᑦᑎ ᑕᒪᒃᑯᐊ ᐃᓄᐃᑦ ᑲᑐᔾᔨᖃᑎᒌᖏᑦ ᐆᒃᑑᑎᒋᓗᒋᑦ ᓄᓇᕗᑦ 

ᑐᙵᕕᒃᑯᓐᓄᑦ ᑲᑎᒪᔨᐅᔪᐃᑦ ᑕᕝᕘᓇ ᖃᓄᖅᑑᕐᓂᖃᕈᓐᓇᖃᑦᑕᕋᔭᕐᒥᒐᔅᓯ ᑖᒃᑯᐊ ᐊᕐᕌᒍᐃᑦ ᐊᑐᐊᓂᒃᑐᐃᑦ 

ᕿᒥᕐᕈᔭᐅᑎᓪᓗᒍ.  

 

ᑕᕝᕘᓇᑦᑕᐅᖅ ᑖᒃᑯᐊ ᐃᓕᓐᓂᐊᖅᑐᖁᑎᕗᑦ ᐱᔾᔪᑎᒋᓪᓗᒋᑦ ᐊᒻᒪᓗ ᐃᓕᓴᐃᔨᐅᖃᑦᑕᖅᑐᐃᑦ,  

ᐱᔪᓐᓇᕐᓂᖃᕐᓂᖅᓴᐅᓂᐊᓕᕐᒪᑕ ᑖᓐᓇ ᒪᓕᒐᒃᓴᖅ ᖄᖏᕋᔭᖅᐸᑦ. ᑕᐃᒪᓐᓇ ᐅᖃᓪᓚᒍᒪᑐᐃᓐᓇᓵᖅᐳᖓ 

ᐱᕕᖃᖅᑎᓵᕋᕕᖓᓗ, ᐃᒃᓯᕙᐅᑖᖅ, ᖁᔭᓐᓇᒦᑦᑎᐊᖅᐸᒋᑦ. ᖁᔭᓐᓇᒦᒡᓗ ᑕᕝᕙᓃᑦᑐᓯ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᐃᕐᓂᖅ. ᐅᖃᐅᓯᔅᓴᑐᐃᓐᓇᐃᑦ. ᐊᑎᖁᑎᒃᑲ ᒪᓕᓪᓗᒋᑦ ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐱᓕᕆᔩᒃᑭᓪᓗ ᑐᙵᓱᒋᔅᓯ. ᒪᓕᒐᒃᓴᖅ 25, ᑖᓐᓇ 

ᐱᒻᒪᕆᐅᓛᖑᖃᑕᐅᕙᓪᓚᐃᔪᖅ ᒪᓕᒐᒃᓴᕐᓄᑦ ᐅᕙᒍᑦ ᑲᑎᒪᔨᕋᓛᑦᑕ ᓵᖓᓅᖅᓯᒪᔪᖅ 

ᐱᒻᒪᕆᐅᓛᖑᓂᐊᖅᐸᓪᓚᐃᔪᖅ ᒪᓕᒐᓕᐅᖅᑎᐅᓕᒫᑦᑎᓐᓂ ᐱᓕᕆᐊᑦᑎᓐᓂᒃ.  

 

50-ᓂᒃ ᒪᒃᐱᒐᓕᒃ ᒪᓕᒐᒃᓴᖅ, 17-ᓂ ᑕᖅᑭᓂᒃ ᐱᓕᕆᐊᕆᓯᒪᓕᕋᑦᑎᒍ. ᐃᑲᕐᕋᒐᓛᓗᐃᑦ ᓈᓴᕋᔅᓴᐅᙱᒻᒪᕆᑦᑐᐃᑦ 

ᕿᒥᕐᕈᓂᕆᖃᑦᑕᖅᓯᒪᔭᕗᑦ ᐊᒻᒪᓗ 1,000 ᒐᓛᓗᐃᑦ ᐸᐃᑉᐹᕌᓗᐃᑦ ᒪᒃᐱᒐᐃᑦ ᐅᖃᓕᒫᕆᐊᖃᖅᓯᒪᕗᑦ. ᒪᓕᒐᒃᓴᖅ 

ᓴᖅᑭᖅᑕᐅᒋᐊᙵᑎᓪᓗᒍ ᐅᕙᖓᓕ ᖁᐊᖅᓵᓚᐅᖅᓯᒪᔪᖓᑦᑕᐅᖅ ᖃᖓᒃᑰᑕᕐᓂᐅᑎᑕᐅᒐᓱᑦᑐᓂᒃ 

ᐋᖅᑭᑦᑕᐅᓯᒪᔪᓂᒃ ᑕᖅᑲᒃᑯᐊᑦᑕᐅᖅ ᑕᐃᒫᒃ ᐃᓱᒪᔪᒻᒪᑕ.  

 

ᑭᓯᐊᓂᓕ ᐃᓱᒪᔅᓴᖅᓯᐅᕈᑎᒌᓐᓇᖅᑐᑎᒍ ᑖᓐᓇ ᖃᐅᔾᔨᐊᓚᔅᓯᒪᓕᕋᒪ ᑖᒃᑯᐊ ᖃᖓᒃᑰᑕᕐᓂᐅᑎᑕᐅᒐᓱᔅᓯᒪᔪᐃᑦ 

ᐱᔭᔅᓴᐅᒻᒪᑕ ᐊᒻᒪ ᐊᑐᓪᓚᕆᒐᔅᓴᐅᓪᓗᑎᑦ ᓴᖅᑭᓪᓚᕆᕝᕕᔅᓴᐅᓪᓗᑎᑦ. ᐊᐳᖅᑕᕈᑎᐅᕙᓚᐅᖅᑐᐃᑦ ᐃᓄᐃᑦ 

ᐃᓄᑦᑎᑐᑦ ᐃᓕᓐᓂᐊᑎᑦᑎᓂᕐᒧᑦ ᐱᓕᕆᐊᖑᓂᐊᕐᖓᑕ ᑕᕝᕘᓇ ᐃᓕᓐᓂᐊᖅᑐᓕᕆᔨᒃᑯᑦ ᐸᕐᓇᐅᑎᖏᑎᒍᑦ. 

ᑎᑎᖅᑲᑦ ᖃᐃᑕᐅᖃᑦᑕᖅᓯᒪᔪᐃᑦ ᑕᑯᓐᓈᖅᑐᒋᑦ ᐊᕐᕌᒍᓗᐊᖑᓕᖅᑐᖅ ᑕᓚᕖᓴᒃᑰᖅᑐᑕ 

ᓈᓚᓂᖃᖅᑎᑦᑎᓚᐅᖅᓯᒪᒐᑦᑕ ᐃᓕᓐᓂᐊᖅᑏᑦ ᐃᑲᔫᓯᐊᕆᖃᑦᑕᖅᑕᖏᓐᓂᒃ ᐃᓕᓐᓂᐊᕈᑎᔅᓴᓕᕆᓪᓗᑕᓗ ᐃᓛᒃ 

ᕿᒥᕐᕈᓪᓗᑕ ᐊᓯᖏᓐᓂᓪᓗ ᖃᐅᔨᒪᒋᐊᓕᑦᑎᓐᓂ.  

 

ᑕᐃᒪ ᒫᓐᓇᕈᓗᒻᒧᓚᐅᖅᑐᖅ ᐊᑕᐅᓯᖅ ᓱᓕ ᐃᓱᒫᓗᒋᔭᕋ ᐃᓱᒫᓗᒋᓪᓚᕆᖃᑦᑕᓚᐅᕋᒃᑯ ᑕᐃᓐᓇ ᐃᓕᓴᐃᔨᓂᒃ 

ᐱᔾᔪᑎᖃᖅᑐᖅ ᒪᓕᒐᕐᒥ ᒪᓕᒐᒃᓴᕐᒥ. ᒪᕐᕉᓐᓂᒃ ᐅᖃᐅᓰᓐᓂ ᐊᑐᕐᓗᑎᑦ ᐃᓕᓴᐃᖃᑦᑕᕈᓐᓇᕆᐊᖃᓛᕐᓂᖏᓐᓂ 

ᐊᑐᓕᖅᑎᑕᐅᑎᓪᓗᒍ ᑖᓐᓇ ᒪᓕᒐᒃᓴᖅ. ᐅᖃᓕᒫᖅᑐᒋᓪᓗ ᐃᓕᓐᓂᐊᖅᑐᓕᕆᔨᒃᑯᑦ ᐃᓄᓐᓂᒃ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᒻᒪᕆᖓ ᐃᓕᓐᓂᐊᖅᑐᓕᕆᔨᒃᑯᓄᑯᐊ ᐃᓱᒪᒋᔭᒃᑲ ᐋᖅᑭᑎᐊᖅᓯᒪᓂᐊᕐᖓᑕ 

ᐱᔭᐅᔭᕆᐊᓕᓐᓂᒃ ᐱᒍᓐᓇᖅᓯᒍᓐᓇᓂᐊᖅᐸᓪᓚᐃᔪᑦ ᓇᓗᓇᐃᖅᑕᐅᓯᒪᔪᓂᒃ. ᐱᒋᐊᖃᕐᓂᐊᕐᖓᑕᐃᓛᒃ 443-ᓂᒃ 

ᒪᕐᕉᓐᓂᒃ ᐅᖃᐅᓰᓐᓂᒃ ᐊᑐᕐᓗᑎᑦ ᐃᓕᓴᐃᒍᓐᓇᖅᑐᓂᒃ. 300-ᑲᓂᕐᓂᑦ ᐃᓚᒋᐊᖃᕐᓂᐊᖅᑐᐃᑦ ᒫᓐᓇ 

ᐃᓕᓴᐃᔨᖁᑎᒋᔭᕗᑦ.  

 

ᑕᐃᒪᓕ ᑖᒃᑯᐊ ᐊᖅᑭᒋᐊᕆᔾᔪᑕᐅᒍᒪᔪᐃᑦ ᐃᓕᓴᐃᔨᓄᑦ ᐃᓕᓐᓂᐊᓂᐅᖃᑦᑕᖅᑐᓄᑦ ᐊᒥᓲᓂᖅᓴᓂ 

ᐱᔭᕇᓪᓚᕿᑎᑦᑎᒍᓐᓇᓛᖅᐸᓚᐃᒻᒪᑕ. ᒥᓂᔅᑕᐅᓪᓗ ᐅᒃᐱᕆᑦᑎᐊᖅᑕᕋ ᐅᓪᓗᓂ ᑕᕝᕙᓂ ᐋᖅᑭᑦᑕᐅᓯᒪᔪᓂᒃ 

ᓴᖅᑭᑎᑦᑎᖃᑦᑕᕈᓐᓇᓂᐊᖅᑐᒋᓪᓗᒍ. ᐊᑯᓂᐅᒐᓗᐊᖑᑯᐊ ᐋᖅᑭᓯᒪᔪᐃᑦ ᐊᕙᑎ ᐊᕐᕌᒍᑦ ᑕᑯᓐᓈᖅᑐᒋᑦ 

ᐊᑯᓂᑲᓪᓚᐅᒻᒪᑦ. ᑕᐃᓐᓇ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᐅᕙᓚᐅᖅᑐᖅ ᐃᓱᒪᒋᓪᓗᒍ ᖁᓕᓂᒃ ᐊᕐᕌᒍᓂᓪᓕ 

ᐱᒋᐊᕐᕕᖃᕐᓂᐊᓚᐅᖅᓯᒪᒻᒪᑕ ᑐᐊᕕᓗᐊᕋᔭᒋᐊᖃᕐᓂᐊᖅᑐᒋᔭᐅᒥᓂᐅᓱᒋᔭᐅᕙᓚᐅᕐᖓᑕ.  

 



ᐱᖓᑦᓯᖅ, ᓄᕕᐱᕆ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᐃᑉᐳᒍᑦ ᑕᕝᕙ ᐅᓪᓗᒥ ᑕᐃᒪᐃᑦᑐᒦᑉᐳᒍᑦ ᑖᓐᓇ ᐱᔾᔪᑎᒋᓪᓗᒍ. ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᐅᕙᓚᐅᖅᑐᖅ 

ᓴᖅᑭᕋᔅᓴᓚᐅᙱᑦᑐᓂᒃ ᐃᓗᓕᖃᕐᓂᕐᖓᑦ. ᐅᒃᐱᕈᓱᑦᑐᖓᓕ ᐅᓇ ᒫᓐᓇ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᐅᓂᐊᖅᑐᖅ 

ᐃᓪᓗᖔᒍᑦᑎᐊᒻᒪᕆᒻᒪᑦ. ᐱᕕᖃᕐᓂᖅᓴᐅᓂᐊᕐᖓᑕ ᐋᖅᑭᑦᑎᕆᕕᔅᓴᖏᓐᓂᒃ ᑭᓯᐊᓂ ᑕᐃᒪᐃᒋᐊᖃᕐᓂᐊᖅᑑᔮᕐᖓᑕ.  

 

ᐃᒃᓯᕙᐅᑖᖅ, ᐃᑲᕐᕋᒐᓛᓗᓐᓂᒃ ᕿᒥᕐᕈᓯᒪᒐᒃᑯ ᑖᓐᓇ ᒪᓕᒐᒃᓴᖅ ᒪᓕᒐᓕᐅᖅᑎᐅᖃᑎᒃᑲᓗ 

ᐅᖃᖃᑎᒋᖃᑦᑕᖅᓯᒪᓪᓗᒋᑦ ᐊᒻᒪᓗ ᐊᓯᖏᑦ ᖃᐃᖁᔭᐅᖃᑦᑕᖅᓯᒪᔪᐃᓪᓗ ᐊᓯᖏᓪᓗ ᐱᖃᑕᐅᒍᒪᓯᒪᔪᐃᑦ. ᒫᓐᓇᓕ 

ᑕᐃᒪ ᕿᒥᕐᕈᑎᐊᖅᓯᒪᓕᕋᒃᑯ ᐃᓗᓕᓕᒫᖏᑦ ᓇᓗᒍᓐᓃᖅᑐᖓ ᑲᔪᓯᑎᒋᐊᖓ ᑖᓐᓇ ᒪᓕᒐᒃᓴᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓚᐃᑦᓯᑑᓐ. ᐅᖃᐅᓯᔅᓴᑐᐃᓐᓇᓕᑦᑕᖃᒃᑲᓐᓂᕆᕚ? ᒥᔅᑕ ᖃᒪᓂᖅ.  

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᙵᓱᒋᑦᑎ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ. ᓂᕈᐊᖅᑕᐅᓚᐅᕋᒪ ᐊᕐᕌᓂ 

ᐅᑐᐱᕆᒥ ᑕᒪᓐᓇ ᐱᓕᕆᐊᖑᕙᓪᓕᐊᓕᖅᑎᓪᓗᒍ ᓱᓇᐅᕝᕙ. ᐱᓕᕆᐊᕆᖃᑕᐅᓕᓵᖅᖢᒍ 

ᓈᒻᒪᒋᓗᐊᓚᐅᙱᒻᒥᔭᕋᓗᐊᕋ ᑎᑎᖅᑲᐅᓯᐊᕆᓯᒪᔭᕗᑦ ᐊᔾᔨᒌᙱᑦᑐᓂᒃ ᑎᒥᐅᔪᓂᒃ ᐃᓕᓐᓂᐊᖅᑐᓕᕆᔨᒃᑯᓐᓂᓪᓗ 

ᑲᑎᒪᔨᖏᓐᓂᒃ ᐃᓄᑐᐃᓐᓇᕐᓂᓪᓗ ᕿᒥᕐᕈᖃᑦᑕᓚᐅᕋᑦᑎᒍᑦ.  

 

ᐅᕙᒍᑦ ᑲᑎᒪᔨᕋᓛᖑᓪᓚᑕ ᑕᒪᒃᑯᓂᖓ ᕿᒥᕐᕈᑦᑎᐊᕋᓱᓚᐅᖅᐳᒍᑦ ᐊᔾᔨᒌᑎᑦᑎᓇᓱᓚᐅᖅᐳᒍᓪᓗ ᑕᖅᑲᒃᑯᓇᙵᑦ 

ᑐᓴᖅᑕᑦᑎᓐᓂᒃ ᑭᓯᐊᓂ ᑕᒪᒃᑮᕐᓗᒋᑦ ᖁᕕᐊᓱᓕᖅᑎᓐᓇᓱᒋᒋᐊᔅᓴᖅ ᐊᔪᕐᓇᕐᒪᑕ ᑕᒫᓂ 

ᕿᑎᐊᓂᓇᓱᐸᓗᖃᑦᑕᓚᐅᖅᐳᒍᑦ ᑖᒃᑯᓇᖓᑦ ᑐᓴᖅᑕᑦᑕ ᑎᑎᕋᖅᑕᖏᓐᓂᒡᓗ ᑐᙵᕕᖃᖅᖢᑕ.  

 

ᑕᐃᒪ ᖃᔅᓯᑲᓪᓚᐃᑦ ᑐᕌᒐᒃᓴᖃᕐᒪᑕ ᐃᓄᐃᑦ ᐃᓕᓴᐃᔨᙳᖅᐸᓪᓕᐊᓂᖏᑦ ᐃᓕᓐᓂᐊᕈᑏᓪᓗ 

ᓴᓇᔭᐅᕙᓪᓕᐊᓇᓱᖕᓂᖏᑦ ᐃᓄᑦᑎᑑᖓᔪᑦ ᑐᕌᒐᖃᐅᕐᒪᑕ. ᑕᒪᓐᓇ ᐱᓕᕆᐊᖑᕙᓪᓕᐊᓕᓚᐅᕐᒪᑦ ᓄᕙᒡᔪᐊᕐᓇᖅ 

19 ᐱᑕᖃᓚᐅᙱᑎᓪᓗᒍ ᓱᓕ. ᓯᕗᓂᔅᓴᑎᓐᓂ ᓇᓗᓇᑦᑎᐊᕐᒪᑦ ᓄᕙᒡᔪᐊᕐᓇᖅ 19 ᐱᑕᖃᕈᓐᓃᕐᓂᐊᕐᒪᖔᑦ 

ᐅᕝᕙᓘᓐᓃᑦ ᐱᐅᔪᓐᓃᖅᐸᓪᓕᐊᓂᐊᕐᒪᖔᖅ ᓇᓗᒐᑦᑕ.  

 

ᑕᐃᒪ ᑕᒪᑐᒧᖓ ᓄᕙᕐᔪᐊᕐᓇᖅ 19-ᒧᑦ ᐊᒡᕕᐊᕈᑎᒃᓴᖅᑕᖃᙱᑉᐸᑦ ᑲᔪᓯᑦᑎᐊᕐᓂᐊᖅᑐᑦ ᓇᓗᓇᖅᑰᔨᙱᑦᑐᑦ 

ᑖᒃᑯᐊ ᑐᕌᒐᕆᔭᐅᔪᒪᓯᒪᔪᑦ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓄᑦ ᓴᖅᑭᑕᐅᓯᒪᔪᑦ. ᑕᒪᒃᑯᐊᓗ 

ᐃᓕᓐᓂᐊᕆᐅᓕᓵᖅᑐᑦ ᑕᒪᒃᑯᐊᓗ ᐃᓕᓐᓂᐊᕐᕕᖕᒥ ᐸᐃᕆᕕᕈᔪᐃᑦ ᑕᕝᕙᓂ ᓇᓗᓇᐃᑦᑎᐊᖅᓯᒪᑦᑎᐊᕐᒪᑕ 

ᓯᕗᓂᔅᓴᖃᑦᑎᐊᕐᓂᐊᖅᑐᑦ ᑕᐃᒃᑯᐊ ᓯᕗᓂᒃᓴᑦᑎᓐᓂ ᐃᓕᓐᓂᐊᖃᑦᑕᕐᓂᐊᖅᑐᑦ 

ᐃᓕᓐᓂᐊᖃᑦᑕᕐᓂᕆᓚᐅᖅᑕᑦᑎᓐᓂᓪᓕ.  

 

ᐃᒃᓯᕙᐅᑖᖅ, ᑕᕝᕗᖓᑐᐊᖅ ᐃᓱᖃᕐᓗᖓ ᐅᖃᐅᓯᒃᓴᖃᕈᒪᖅᑲᐅᒐᒪ. ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᒪᓂᖅ. ᐅᖃᐅᓯᔅᓴᐃᑦ. ᐅᖃᐅᓯᔅᓴᑐᐃᓐᓇᐃᑦ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐱᒋᐊᖅᑎᑦᑎᒍᒪᔪᖓ ᐱᕙᓪᓕᐊᓂᕆᓯᒪᔭᑦᑎᓐᓂ 

ᐅᓂᒃᑳᖁᔨᓕᕐᓗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. ᐱᒋᐊᖅᑎᑦᑎᕖᑦ ᐱᒋᐊᖅᑎᑕᐅᖁᔨᕕᓪᓘᓐᓃᑦ? ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐄᑯᓗᒃ. ᓅᒃᑎᒋᐊᖅᐳᖓ ᐅᓂᒃᑳᖁᓪᓗᒋᑦ ᑲᑎᒪᔨᕋᓛᖑᐃᓐᓇᖅᑐᑦ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. ᐱᖁᔨᕗᖔᕈᑎᑕᖃᕐᖓᑦ ᐅᓂᒃᑳᖁᔨᓕᖅᑐᖅ 

ᐱᕙᓪᓕᐊᓂᕆᓯᒪᔭᑦᑎᓐᓂ ᐊᐃᕙᔾᔪᑎᔅᓴᐅᒐᓂᓗ. ᓈᒻᒪᓴᖅᑐᐃᑦ ᐱᒋᐊᖅᑎᑕᒥᒃ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑎ 

ᑲᔪᓯᕗᖅ.  

 

ᐃᖅᓱᖅᑏ, ᐅᖃᕆᐊᖅᑐᖅᓯᒪᔪᐃᑦ ᐊᓐᓂᑎᓚᐅᕐᒥᒃᑭᑦ. ᓂᑯᕕᓐᓂᐊᓕᖅᑯᖓ ᐅᖃᖅᑎᒧᑦ ᐱᕙᓪᓕᐊᓂᕆᓯᒪᔭᑦᑎᓐᓂ 

ᐅᓂᒃᑳᕐᓗᖓ. ᖁᔭᓐᓇᒦᒃ.  



ᐱᖓᑦᓯᖅ, ᓄᕕᐱᕆ 4, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

48 

 

>>ᑲᑎᒪᑐᐃᓐᓇᕐᓂᖅ ᓄᖅᑲᖅᑐᖅ  

 

ᐅᖃᖅᑎ: ᐅᓐᓄᓴᒃᑯᑦ. ᑲᔪᓯᓗᑕ. ᓈᓴᐅᑎᓕᒃ 20. (ᑐᓵᔨᑎᒎᓕᖅᑐᖅ) ᐅᓂᒃᑳᑦ ᑲᑎᒪᑐᐃᓐᓇᓂᕐᒥ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑲᑎᒪᔨᕋᓛᖁᑎᑎᑦ ᐃᓱᒪᔅᓴᖅᓯᐅᕈᑎᖃᕋᑖᕐᖓᑕ ᒪᓕᒐᒃᓴᖅ 

25, ᐋᖅᑭᒋᐊᕆᔾᔪᑕᐅᒐᓱᑦᑐᖅ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒥᒃ ᐃᓄᐃᓪᓗ ᐅᖃᐅᓯᖓᓂᒃ ᓴᐳᔾᔨᓂᕐᒧᑦ ᒪᓕᒐᕐᒥᒃ 

ᐱᕙᓪᓕᐊᓂᑦᑎᓐᓂ ᐅᖃᕈᒪᓕᕋᒪ.  

 

ᐱᒋᐊᖅᑎᑦᑎᕗᖓ ᑲᑎᒪᓂᑐᐃᓐᓇᐅᑉ ᐅᓂᒃᑳᖏᑦ ᓈᒻᒪᒋᔭᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓅᒃᑎᒋᐊᕈᑎᑕᖃᕐᒪᑦ ᓇᑎᕐᒥ. ᐊᐃᑉᐱᖅᑕᐅᕙ? ᒥᔅᑕ ᓯᒪᐃᓚᒃ. ᓅᒃᑎᒋᐊᕈᑎ ᓈᒻᒪᒻᒪᑦ.  

 

(ᑐᓵᔨᑎᒎᓕᖅᑐᖅ) ᐱᖁᔨᕗᖔᕈᒻᒧᑦ. (ᑐᓵᔨᑎᒎᕈᓐᓃᖅᑐᖅ) ᓈᒻᒪᒃᓴᖅᑐᑦ? ᐊᑭᕋᖅᑐᖅᑐᑦ? (ᑐᓵᔨᑎᒎᓕᖅᑐᖅ) 

ᐱᖁᔨᕗᖔᕈᑎ ᑲᔪᓯᔪᖅ.  

 

ᐱᖓᔪᐊᓐᒃᓂ ᐅᖃᓕᒫᖅᑕᐅᓃᑦ ᒪᓕᒐᒃᓴᑦ. 22. (ᑐᓵᔨᑎᒎᓕᖅᑐᖅ) ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔾᔪᑎᔅᓴᐃᑦ ᓅᕖᕝᕙ 5.  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᒃ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 25 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒪᓕᒐᓕᐅᕐᕕᒃ ᒪᑐᓯᒪᓂᐊᓕᕐᒥᔪᖅ ᑎᓴᒻᒥᕈᕋᓱᐊᕐᓂᖓᓂ ᕿᑎᖅᑰᑦ, 

ᓅᕖᕝᕙ 5, 2020, 10-ᒨᖅᑲᑦ ᐅᓪᓛᒃᑯᑦ ᒪᑐᐃᒃᑲᓐᓂᓛᖅᑐᖅ.  

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑏ. 

 

>>ᓄᖅᑲᖅᑐᑦ 17:13ᒥ



 

 

 


